
Tibiika:  Ti a tataro. 
 
Kiraaka:  Titiraki ao kaekaia. 
 
Tibiika:  Ti nang waaki nakon kanoan 
ara bowi n te bong aei ao ara moan 
titiraki are e wene i matara, bon te 
titiraki mairoun te Tia Tei mai Maiana 
temanna.  Te titiraki ae nambwana 49. 
 

KAMAIUAN TE BUN N NAMAN 
MAIANA 

 
Mr. Teiwaki Areieta:  Ko rabwa te Tia 
Babaire.  Ao imwain ae I kanakoa au 
titiraki ao bon te bwana ni kamauri n 
te ingabong aio nakon te Tibiika n 
reitaki ma kaain te Maneaba ni 
Maungatabu.  Kam na bane ni mauri. 
 
I kukurei n te ingabong aio Tibiika ni 
kanakoa au titiraki ae nambwana ae 
49 i aon te Oota Beebwa ae kangai 
taekana.  E kona te Tautaeka ni 
karaoa ana ukeuke i aon manga 
kamaiuan te bun i aon Maiana ngkai e 
kakoauaki bwa ai bon akea ngkai te 
bun n naman Maiana ni kabane.  Ko 
rabwa. 
 
Tibiika:  Te kaeka mairoun te Minitita 
ibukin marin marawa. 
 
Hon. Taberannang Timeon:  Ko rabwa 
te Tia Babaire.  Ao tao I a reitia naba 
ma raou n Tia Tei ae karineaki mai 
Maiana n anga naba te taeka ni 
kamauri n te ingabong aei te Tibiika 
nakoim ma Taan Tei ni kabane ao 
kaain ara abamwakoro are tao a 
kakauongo naba n te tai aei.  Kam na 
bane ni mauri. 
 
Aio ngkanne kaekan ana titiraki te Tia 
Tei ae karineaki temanna mai Maiana 
te Tia Babaire.  E na kamwananga ana 

tiim te botaki n akawa nako Maiana ni 
moan te ririki ae boou ni karaoa te 
kakae i aon mwaitin te bun n te nama 
ao ngkana e riai ao e na karaiaki te 
bun nako Maiana ni kateimatoa aron 
maiuna inanon te nama ikekei. 
 
Tibiika:  Te Tia Tei mai Maiana. 
 
Mr. Teiwaki Areieta:  E bati n rabwa te 
Tia Babaire ana kaeka te Minitita ae 
karineaki nakon aia kainnano au 
abamwakoro ae Maiana i aon te bun 
bwa aio teuana kanga te kabirinako ae 
kanga i aon te amwarake ae kanga ti 
taku bwa ti taneiai ni bwaruia n 
tainako ngaira kain Maiana ao tao 
kain abamwakoro naba tabeua.  Ngaia 
are I rangi ni kaitau ni bwanan te 
Minitita are e na kanakoa ana tiim 
nako Maiana ni moan te ririki ae na 
roko ao tao I ti kan butia te Minitita ae 
karineaki, tao e kona n anga tao 
nakon n ningai ane kanga tao e 
iangoia iai.  Ko rabwa. 
 
Tibiika:  Te Minitita. 
 
Hon. Taberannang Timeon:  Te Tia 
Babaire, e rabwa buokan te titiraki 
mairoun te Tia Tei ae karineaki mai 
Maiana ibukin titirakinana ibukin te 
tai bwa tao n ningai n te ririki ae boou 
ae ti kakaitau n anne te Tia Babaire 
bwa kaotan te ingainga n nano te Tia 
Babaire ibukin kaitaran te kanganga 
are tao e namakinaki n ara 
abamwakoro teuana ae Maiana n te tai 
aei.  Ao tao e koaua tao ti aki kona n 
anga te tai bwa tao n ningai ma n aron 
ara kaeka te Tia Babaire ao ni moan te 
ririki te Tia Babaire.  Ti na kataia ni 
kakaea te anga are e na aki rangi ni 
mwarairai nako te waaki aio bwa ti 
kataia ni kaeka te kanganga aio n 
aron are ara kabanea ni kona te Tia 

Babaire inanon te ririki ae boou.  Ao 
ngkai e bon rangi ni kaan naba ara 
abamwakoro ae Maiana ao I taku bwa 
e na iai te bebete teutana ni kona n 
roko n te abamwakoro ae Maiana n te 
tai naba ae waekoa inanon te ririki ae 
boou te Tia Babaire. 
 
Mr. Teiwaki Areieta:  Tao ai bon te 
kabanea naba mai ikai te Tia Babaire.  
Ai bon te bwana ni kaitau nakon te 
Minitita ni butimwaean aia bubuti 
kain au abamwakoro ae Maiana.  E 
bati n rabwa. 
 
Mr. Taneti Maamau:  E rabwa naba te 
Tia Babaire ao bon te bwana naba ni 
kamauri, kam na bane ni mauri. 
 
Buokan te titiraki ao I karabwa te Tia 
Tei mai Maiana temanna are e a tia n 
tabeka te titiraki.  E koaua e a tia 
naba ni waaki kamaiuan te bun i aon 
au abamwakoro ae Onotoa ao te 
titiraki nakon te Minitita ae karineaki.  
Are bon iai mwangan ana tabo ni 
mwakuri are tabe ma te naan 
research, te extension i aon te naan 
outer islands.  E kona n taraia bwa e 
na iai tao te review ae karaoaki, tao 
tiaki n ti taraki Maiana ma e a taraki 
naba aaba ake a tia ni wakin aia 
karikirake te aobiti anne ibukina bwa 
e na noraki bwa e uana ke e aki bwa 
kanga tarana i Onotoa e a rangi ni 
maan naba, kamaiuan te bun ao 
kanga e tuai n noraki uana ae e a 
bongana ngkai ibukin te 
botannaomata.  E rabwa. 
 
Tibiika:  Te Minitita ibukin kaubwain 
marawa. 
 
Hon. Taberannang Timeon:  E rabwa 
te Tia Babaire ana tabeka te Tia Tei ae 
karineaki temanna mai Onotoa ao e na 

noraki naba te iterana anne te Tia 
Babaire irouia ara koraki ngkana te 
koaua bwa tao iai ae e a tia ni 
katukaki inanon naman te 
abamwakoro ae Onotoa ao ti na 
manga katabeia ara koraki bwa a na 
kataia ni manga rinanon anne te Tia 
Babaire ni manga noria bwa tera mwin 
te mwakuri anne te Tia Babaire, a re-
assess ke a na manga noria bwa e 
uara, e maiu ao ngkana arona bwa e 
maiu ao ngkana arona bwa e maiu, 
tera aron riki kaungan te itera aio te 
Tia Babaire n aron ae tabekia te Tia 
Tei ae karineaki mai Onotoa.  E rabwa 
te Tia Babaire. 
 
Tibiika:  Are temanna. 
 
Mr. Reete Bokai:  Te Tia Babaire, ko 
na mauri n te ingabong aei.  E ataki 
bwa e rangi n tangiraki temanna te 
bun.  Ma iaon Betio, e tuai man riki 
mangkoa tao ni karokoa ngkai.  E 
kona ni iangoaki te marena are n te 
kotiwei i marenan Bairiki ao Betio bwa 
bon akea te bun ngkai.  Ti te nouo ae 
bati ma ngkana e kona ni maiu te bun 
n te tabo anne ao bon ara bubuti naba 
ibukia kain abara ae Betio.  Ko rabwa 
te Tia Babaire. 
 
Tibiika:  Te Minitita. 
 
Hon. Taberannang Timeon:  Te Tia 
Babaire, e rabwa buokan te titiraki 
mairoun te Tia Tei temanna ae 
karineaki mai Betio.  Ao e koaua te Tia 
Babaire, tao aio te bwai naba teuana 
ae na noraki.  N taai tabetai te Tia 
Babaire, ao tao ara man ae te bun, tao 
e kona ni birinako man taabo tabeua 
ao e a manga nako ni mena n taabo 
tabeua te Tia Babaire.  Ao tao aio are e 
na manga kataki n noraki irouia ara 
taan rabakau te Tia Babaire bwa e 

uara e a bon mauna mai nanon ara 
nama ao riki tao i aan Betio ke tao iai 
taabo tabeua akana e nako ni manga 
mena iai te Tia Babaire ao tao anne te 
bwai teuana are e na manga noraki n 
aia kakae ara koraki te Tia Babaire.  E 
rabwa. 
 
Tibiika:  Te Tia Tei mai Tarawaieta are 
temanna. 
 
Mr. Inatio Tanentoa:  Ko rabwa te Tia 
Babaire ao ai bon te kamauri naba 
nakoim te Tia Babaire ao kaain te 
Maneaba ni Maungatabu ni kabane n 
te ingabong aei.  Kam na bane ni 
mauri. 
 
Ao I karabwa te titiraki mairoun te Tia 
Tei ae karineaki mai Maiana temanna 
te Tia Babaire ao I a kan manga 
kauataoa te bubuti nakon te Minitita 
are tabena bwa ti ataia ngkai bwa i 
aon ara tabo ae Tarawaieta are 
aongkoa bon te tabo ni bun ae 
korakora.  Ma ngkai te bwai ae riki 
irouia kain Tarawaieta, te baere a aki 
ataia bwa tera ae riki.  Ai te nouo 
ngkai ae tiraua ma tera ngke arona 
bwa e reita naba te kakae nako 
Tarawaieta n te aro bwa e na ataia 
naba ao tao tera aanga aika a na kona 
ni karekea te anga ni karaoi ara koraki 
n te aro bwa e na kona ni manga kaoti 
matan te bun.  Ao I taku bwa teuana 
naba te bwai ae rangi n tatangiraki 
naba irouia kain ara Tarawaieta te Tia 
Babaire. I a kan butia naba te Minitita 
ngkana e kona naba n reita ana kakae 
nako Tarawaieta. E rabwa te Tia 
Babaire. 
 
Tibiika:  Te Minitita. 
 
Hon. Taberannang Timeon:  Te Tia 
Babaire, e rabwa buokan te titiraki 

mairoun te Tia Tei temanna mai 
Tarawa Teinaieta ao ae a bon 
kakauonga ara koraki n te botaki n 
akawa bwa tera rekereken tao 
uarereken aron mwaitin te bun ni 
kabotauaki ma tao te nouo te Tia 
Babaire.  Ao tera ae kona ni karaoaki 
te Tia Babaire ibukin tao manga 
kamwaitan riki te bun n taabo ake ti 
ataia bwa bon iai te bun n taai aika 
nako te Tia Babaire ao tao tera ae na 
tangiraki te Tia Babaire ni kamwaitan 
te bun n te tai aei bwa are iai uaekaki 
aekan kamwaitana te Tia Babaire bwa 
iai are e a aranaki bwa te livestocking 
are e a kona ni manga anaki man 
taabo ake a mwaiti riki iai te bun ni 
manga uotaki nakon taabo ake tao e a 
uarereke mwaitina iai teuae te Tia 
Babaire ke tao manga te propagation 
ke tao manga kabungan te bun n ara 
hatchery ke ara tabo ni kabung i 
Tanaea ao a na manga kanakoa ke ni 
kamaenakoaki inanon naama ke n 
tabo ake a tia n namakinaki bwa e a 
manga uarereke iai mwaitin te bun are 
ti ataia bwa e rangi ni buokia ara 
botannaomata ibukin karekean 
maiuia n te tai teuana ma te tai 
teuana.  Ko rabwa te Tia Babaire. 
 
Mr. Alexander Teabo:  Ko rabwa te Tia 
Babaire ao e rabwa te titiraki ao n 
aron otau ngkai, titebo ma aaba aika a 
nama, titebo ma a nang bubuti nakon 
te Tautaeka bwa tera ngke e karaoaki 
te kakae i aon te bun ao e koaua te Tia 
Babaire bwa te bwai ae te bun, ko 
kona ni karekea n tainako kanga n 
tain te ora ao e kona ni buaka tari, 
marawa e kona n ra ao kana te bun 
kanga te bwai are e kona n anganiko 
te alternative irarikin tannam ngkana 
iai te buaka.  Ti a bubuti ngkanne n 
aron are e a tia n taekinna te Minitita 
tao ara kantaninga e na karaoaki te 

kakae i aon taabo ake kanga a kona ni 
kamaiuaki te bun iai.  I kawenea ikai, 
Butaritari teuana naba te aba ae nama 
ngkana e kona n rinanon te kakae.  Ko 
rabwa. 
 
Tibiika:  Te Minitita. 
 
Hon. Taberannang Timeon:  E rabwa 
te Tia Babaire buokan te titiraki 
mairoun te Tia Tei temanna mai 
Butaritari ae karineaki te Tia Babaire.  
E koaua kanga bon aio aia mwakuri 
ara taan rabakau n te botaki n akawa, 
a nanakonako riaon abamwakoro 
kanga ni karaoa te bwai are e aranaki 
bwa te profiling te Tia Babaire ke 
manga noran kaubwain naman ara 
abamwakoro aika a kakaokoro ao 
ngkai e taekinaki aio te Tia Babaire ao 
ti ataia bwa te kainnano ae tabangaki 
ao e noraki naba anne n tain rokoia n 
te abamwakoro ae Butaritari te Tia 
Babaire.  E rabwa. 
 
Tibiika:  N na angan te Tia Tei mai 
Abaiang are temanna ao e a bane naba 
ara titiraki iai. 
 
Mr. Teatao Teannaki:  Ko rabwa te Tia 
Babaire.  Ao N na bon kamauriko 
naba n te ingabong aei ma kaain te 
Auti n Tei.  Kam na bane ni mauri. 
 
Tao ngkana arona bwa tao ngkana e 
aki kaeti te titiraki ae N na tabekia ma 
are e tabekia te Tia Tei mai Maiana ao 
ko a katekatekai naba te Tibiika.  Ao 
te titiraki ngkanne ae N na 
kakiribwebwea ma taekan te bun te 
Tia Babaire bwa ti ataia bwa ngkana e 
karaoaki te kakae ao ti a kan reitia 
naba ma te kakae ibukin marin nako 
ara nama n ai aron te were, te 
kereboki, ao a bati riki te Tia Babaire 

ngkana arona bwa e kona ni kaeka te 
Minitita ae karineaki ibukin anne. 
Tibiika:  Te Minitita. 
 
Hon. Taberannang Timeon: Te Tia 
Babaire, e rabwa te Tia Tei temanna ae 
karineaki mai Abaiang n reitan te 
marooro ke buokan te titiraki aio te 
Tia Babaire ao e koaua n aron are I 
taekinna are te profiling are kanga 
rinanoan manga kaubwaira man ara 
nama aika a kakaokoro te Tia Babaire 
ao aio iterana teuana ao e rabwa te Tia 
Tei ae karineaki ngkai e tabekarake 
aio ao tao e na bon ibuobuoki naba te 
Tia Babaire ngkana arona bwa tao a 
na iai kanga bubuti aika a kaineti n te 
tai teuana ma te tai teuana ibukin 
naba namakinan kanganga aikai 
nakon ara botaki ni mwakuri bwa a 
aonga ni kona n rawekai akana a na 
tabekaki n aron tao teuana tao mai 
Maiana n te tai aei te Tia Babaire ao 
ngkai e tabekaki aio mai Abaiang bwa 
kanga e a karababaki riki ao tao 
akanne aika a na rangi ni ibuobuoki 
nakon aia taratara ma aia baire ara 
koraki nakon taai aika na roko n te 
itera aio te Tia Babaire. 
 
Tibiika:  E a bon bane ara titiraki i aon 
te titiraki anne.  Ti na nako ngkanne n 
te titiraki ae No. 48 are e na tabekaki 
iroun te Tia Tei mai Teraina. 
 

AKI KAWARAN TABUAERAN MA 
TERAINA N TE TIIM NI KARAO WII 

 
Mrs. Rereao Tetaake Eria:  Ko rabwa 
te Tibiika ao I a bon kauataoi kamauri 
n te ingabong ae tamaroa aio.  Ko na 
mauri te Tibiika, te Beretitenti, te 
kauoman, raora n tei n te Maneaba ni 
Maungatabu ao ai taan ongora n te 
ingabong aei.  Kam na bane ni mauri. 

Ao I a kukurei n tabeka au titiraki ae 
No. 48 ae kangai taekana. N taai aikai 
ao e kakoauaki bwa kawarakin 
Tabuaeran ma Teraina ai bon akea te 
kanganga ngkai e a bon tauraoi te bao 
ni mwamwananga i marenan 
abamwakoro akanne.  N irekereke ma 
aei ao e a butiaki te Minitita are 
tabena bwa e na kamatata bukin aki 
rokon te tiim ni karaowi i Teraina are e 
a toki naba i Kiritimati.  Ko rabwa te 
Tia Babaire. 
 
Tibiika:  Te Minitita ibukin te Kuakua. 
 
Hon. Dr. Kautu Tenaua:  E rabwa te 
Tia Babaire ao I a reitaki naba ma 
raou ake a tia n taetae mai mwaina ni 
kamauriko te Beretitenti ma te 
Kauoman ao kain te Auti n Tei ni 
kabane.  Kam na bane ni mauri. 
 
Aio ngkanne kaekan ana titiraki raou 
ae karineaki mai Teraina.  Ibukin aki 
taun mwaitia taan rouwi aika a beeba, 
bon akea ana kona te On-aoraki ni 
kamwaita ke ni kabwabwaki riki tain 
kawaran te Aono n Raina ma Rawaki.  
Ngaia anne bukina ae e kakawaraki 
Kiritimati n te koaua are koraki ake iai 
aorakin wiia, a riai ni kaman tia ni 
kanakoaki nakon te On-aoraki are i 
Kiritimati imwain rokon te tiim ni 
kouwi ikanne.  Ko bati n rabwa. 
 
Tibiika:  Te Tia Tei riki mai Teraina. 
 
Mrs. Rereao Tetaake Eria:  Ko rabwa 
te Tia Babaire ao I rangi ni kaitau 
nakon ana kaeka te Minitita are e 
taekinna n ana kaeka bwa e koaua, e 
aki tau mwaitia taan rouwi aika a 
beeba ao a akea ana kona te tabo ni 
mwakuri aei ni kabwabwaki riki 
kawaran te Aono n Raina ma Rawaki.  
Buokan te titiraki te Tia Babaire, tao n 

ningai ae na kona ni manga tobwaki 
aron te kainnano aei te Tia Babaire? 
Hon. Dr. Kautu Tenaua:  N aron are I 
taekinna arei, n te tai moa aio ao e a 
butiaki te Tia Tei ae karineaki bwa e a 
reitaki ma ana tia mwakuri i aon 
Tabuaeran n te aro bwa e na 
kanakoraoaki raoi iai te reitaki ma te 
On-aoraki i Nawerewere ao e na 
katauraoaki te tiim ni kawara 
Kiritimati moa n te tai aio ao a 
karaoaki naba ana aoraki akekei n te 
tai ae riai.  Ko bati n rabwa. 
 
Tibiika:  Te Tia Tei riki mai Teraina. 
 
Mrs. Rereao Tetaake Eria:  E rabwa te 
Minitita n ana kaeka ao I a kan buoka 
riki au titiraki bwa e kona te Minitita 
ni karaoi katanoata n aron ae 
karaoaki.  N rokon te tiim aio ao e 
kangai te katanoata.  E na waaki te 
tiim n rouwi nakon reirei ma kiriniki i 
aon Kiritimati n taina aei ao arei ao 
arei ma akea te katanoata mai 
imwaina ae kangai, e na roko ikanne 
te tiim arei ao katauraoa kanga te 
aoraki ke n aron itera akanne ngaia 
are kanga ti kakoauaki bwa e aki reke 
ngkanne te rongorongo anne are ngaia 
are tao ngaia are e a aki reke aron 
katauraoakia aoraki akanne bwa a na 
roko tao i Kiritimati.  Anne kanga ti 
kan bubuti ngkana e kona n reke 
buokan te itera anne ni karokoaki raoi 
te rongorongo imwain rokon te tiim n 
aron ae I taekinna te Tibiika, e a roko 
te tiim ao e a tibwa nako te katanoata.  
Taiaoka buoka anne te Minitita. 
 
Tibiika:  Te Minitita n te Kuakua. 
 
Hon. Dr. Kautu Tenaua:  Ngaia ao ti 
reitaki n aron te bwai ane e a tia n riki 
anne ma te Tia Tei ae karineaki ao ti 
kabwara te bure ngkana arona bwa iai 

te tibanako n aron anne ao e na aki 
manga riki ao e koaua e na tobwaki 
aron te bwai are e tangiria te Tia Tei 
anne ao e na nakoraoi aron manangan 
te tiima ma aron rokoia aoraki n te aro 
bwa e na nakoraoi aron are e 
kantaningaki. 
 
Tibiika: Te Tia Tei ma Tabiteuea 
Maiaki. 
 
Mr. Tebuai Uaai: Ko rabwa te Tia 
Babaire ao e rabwa te Tia Tei mai 
Teraina ae tabeka te titiraki ae moan 
te tikiraoi ao I kan reita ana titiraki ni 
kangai, bwa e kona te Minitita ni 
kamwanangaia ana tia rabakau ni 
kouwi nako aon aba bwa e bebete riki 
ao rokoia ao a mwaiti riki aika a na 
karaoaki riki wiia?  Ko rabwa te Tia 
Babaire. 
 
Tibiika:  Te Minitita. 
 
Hon. Dr. Kautu Tenaua:  Ao e rabwa te 
Tia Tei mai Tabiteuea Maiaki n aron 
reitan te titiraki are e a tia n tabekaki 
n te ingabong aio. Ao bon anne te 
kantaninga ngkai ae e iangoaki ao 
inanon rekena are ni mwaitin te 
koraki are kanga e bon tau ao a na 
bon roko kaain te tiima ni karaoa te 
wii n te tai anne.  Ngaia are te reitaki 
ae ti kantaningaia nakon te mwaiti 
bwa e aonga ni materaoi naba aron 
rokon te tiim n te tai anne.  E rabwa. 
 
Tibiika:  Te Tia Tei mai Butaritari are 
temanna. 
 
Mr. Alexander Teabo:  Ko rabwa te Tia 
Babaire.  E rabwa te titiraki aei ao te 
bae e tabeka nanou bwa N na manga 
buoka te titiraki aei, te kaeka ae e aki 
tau ni mwaitia taan rouwi te Tia 
Babaire.  Iai ana babaire te Tautaeka 

ke te On-aoraki ngkai e a rangi n aki 
tau mwaitia ana taan rouwi.  Iai aika a 
nako n reirei ngkai ke tao iai aika a 
kantaningaki bwa a na nako n reirei 
nakon taai aika a na roko ke tera?  E 
kanga n reke ae e aki tau ao e tuai 
man karaoaki te kanganga aei n ae na 
katauaki mwaitia taan kouwi? Ko 
rabwa te Tia Babaire. 
 
Tibiika:  Te Minitita ibukin te Kuakua. 
 
Hon. Dr. Kautu Tenaua:  E rabwa te 
titiraki mairoun te Tia Tei ae karineaki 
ao e koaua bon iai te waaki ae reitaki 
nako.  E rabwa. 
 
Mr. Tekiau Aretateta: Ko rabwa te 
Tibiika ao I karabwa naba te Minitita n 
ana kaeka are e a tia n taekinna are a 
nang bane ni katoaki abamwakoro ke 
ni kawaraki man te tabo ni kouwi.  Te 
bubuti ngkanne nakon te Minitita bwa 
e kona Tabuaeran ao Teraina n aki 
mwananga nako Kiritimati bwa a na 
kawaraki n aia abamwakoro? 
 
Hon. Dr. Kautu Tenaua:  E rabwa 
naba te titiraki mairoun raou ae 
karineaki mai Tabuaeran ao n aron 
are kanga tarakin moa ngkana iai 
bebeten aron te mwananga nako 
Tabuaeran nakon taai aika a na roko 
n taratarakina moa ngkai, iai te 
kanganga ngaia are ti rangi n nora ae 
kanga nakoraoina moa n te tai aio 
ibukin mwaitia ara tia kouwi bwa are 
kanga bon te raroa ae e okoro ma ae i 
aon Kiribati ikai.  Ngaia are tarakina 
moa ngkai, ngkana e tobwaki moa aio 
irouia ara Tia Tei ma ara taan 
mwakuri, a kakioa moa Kiritimati n te 
tai aio ao a karaoaki naba ikekei n te 
tai ae waekoa ao a manga okira abaia.  
E rabwa. 

Tibiika:  Te Tia Tei mai Makin are 
temanna. 
Mr. Kouramaere Kautoa:  Ko rabwa te 
Tia Babaire ao I a bon reita te taeka ni 
kamauri nakoim n te ingabong aei 
nakon te Beretitenti ma ana Minitita, 
ai bon nakoia kain abau ae Makin.  
Kam na bane ni mauri. 
 
Buokan te titiraki te Tia Babaire.  I 
kakoaua bwa n te ririki ae nako ao iai 
mwanangan te tiim ni kouwi ae 
kawara Makin ibukia ataein te reirei 
ao tera ngke arona bwa e kona naba te 
Minitita ni karina te mwananga anne 
bwa a na buokaki naba iai aomata ake 
a kainnanoa karaoan wiia irarikia 
ataein te reirei.  E kona ni iangoa anne 
te Minitita nakon taai aika a na roko 
ngkana iai te mwananga nakon taian 
reirei ao e a karekea naba buokaia 
naba kain abamwakoro ake a 
kawaraki?  Ko rabwa te Tia Babaire. 
 
Hon. Dr. Kautu Tenaua:  Ao e rabwa te 
Tia Tei ae karineaki ao bon anne te 
bwai ae e iangoaki ao n rokoia, tiaki ti 
ibukin te reirei ma te kanganga naba 
are a kaitara ma ngaia n te tai are a 
roko iai n te atimwakoro anne.  Ko 
rabwa. 
 
Tibiika: N na karautaeka moa nakoimi 
Taan Tei bwa I kauringaki bwa e a tia 
ni koro mwaitin ara titirak are onoua, 
ngaia are kam kona ni marooro ma te 
Minitita ngkanne i tinaniku ibukin 
ami titiraki ake a aki mwemwe. 
 
N na kanakoa ngkanne te titiraki 
nakon te titiraki are imwina are ana 
titiraki te Tia Tei mai Banaba, te 
titiraki 57. 
 
 
 

 
BABAIRE IBUKIN KATEAN 

MANEABAN BANABA 
 

Mr. Timon R. Aneri:  Ko rabwa Tibiika.  
E kangai ngkanne taekan au titiraki 
ae mena n te Oota Beebwa ae No. 57.  
E kona te Tautaeka aei ni kaongoa te 
Auti aei bwa katean mwaneaba ibukia 
kain Banaba n aron are e a tia ni 
bebanaki raoi ao ni kariaiakaki, e na 
bon wakinaki? 
 
Tibiika:  Te Minitita. 
 
Hon. Amberoti Nikora:  Te Tia Babaire, 
ko rabwa ao e koaua bwa tao bon te 
tai ni kakamauri n te ingabong aio.  Ti 
a reiti naba kamauri ake a tia ni 
kaweneaki nako matam ao nakon te 
Auti aei n te ingabong aei.  Ao aio 
ngkanne kaekan te titiraki te Tia 
Babaire. 
 
Te Tibiika, I kukurei bwa katean te 
mwaneaba ibukia kain Banaba, ae na 
bon wakinaki.  Ko rabwa. 
 
Tibiika:  Te Tia Tei riki mai Banaba. 
 
Mr. Timon R. Aneri: E rabwa te 
Minitita ao I kan ongora raoi bwa tao n 
ningai bwa e riai n tei te mwaneaba 
aio n te ririki are nako. 
 
Hon. Amberoti Nikora:  Te Tia Babaire, 
e koaua tao bon te katautau anne bwa 
e na waki nakon te ririki ae boou.  Ko 
rabwa te Tia Babaire. 
 
Tibiika:  Ngaia te Tia Tei mai Banaba. 
 
Mr. Timon R. Aneri:  E rabwa te 
Minitita. 

Tibiika:  Te Tia Tei mai Kiritimati 
temanna. 
Mr. Mikaere Baraniko:  Ko rabwa te 
Tibiika ao I a kan raona riki te titiraki i 
aon aio.  I kona ni butia te Minitita 
bwa e ti kamatata bwa tera raoi te 
kainibaire ae kabonganaki.  Te 
mwaneaba tera aio, ana mwaneaba te 
kawa ke te Kauntira ao ngkana ngaia 
e kona ni karaoa raoi n ti 
kabwarabwara te kainibaire ibukin 
karaoan mwaneaba i aon 
abamwakoro?  Ko rabwa. 
 
Tibiika:  Te Minitita. 
 
Hon. Amberoti Nikora:  Te Tia Babaire, 
e rabwa te Tia Tei ae karineaki ao riki 
ngkai tao e koaua e bon boou n te Auti 
aio ao tao e kan ataia bwa tera aroia 
Taan Tei naba ake a boou i aon te 
waaki aio ao I taku bwa te waaki aio 
are e waaki man ririki aika nako ao te 
kantaninga iai bwa a na kataki n 
tobwaki kanga aron aia kangangna 
aaba aika mwaiti riki tao man ara 
itera aika te aono ni Kiribati n aron 
wakin karekean buokan tao te rau ma 
te ikoikotaki ae tamaroa irouia 
botannaomata.  Ngke e waki te 
karikirake aio te Tia Babaire ao e 
katauaki bwa e na karekeaki nneia 
aaba aika a tia n taekinaki ikai i aon 
Tarawa, tiaki i aon aba ma bon i aon 
Tarawa te Tia Babaire ao n te koaua 
are aongkoa bwa e na rangi ni 
bongana ke e na reke nakon te 
abamwakoro te buoka aio ae $50,000 i 
aan te koaua are e na kona ni kareke 
ana tabo ni bobotaki i aon Tarawa te 
Tia Babaire.  Ngaia are anne kanga 
teina ngkai ae wakinaki iai te Tia 
Babaire ao ara kantaninga bwa e 
matata moa are ti kataia ni 
kabwarabwara. 
 

Tibiika:  Te Tia Tei mai Butaritari are 
temanna. 
Mr. Toakai Koririntetaake:  Ko rabwa 
te Tia Babaire.  Ti kan reitira ma are e 
tabeka te titiraki aio ao abara ae 
Butaritari, e a tia ni kariaiakaki bwa e 
nang riai ni waki ma tao bon iai naba 
teutana te iremwe i aan bon nanoia 
kain ara abamwakoro ni nnen aia 
mwaneaba ma ti kan bubuti ao ti kan 
ata te tai are e kona n tauraoi iai te 
tabo are aongkoa are a bubuti kain 
ara abamwakoro bwa a nang mena iai 
n are i Temaiku.  E kona te Minitita 
kanga ni kaongoraea te Auti aio bwa n 
ningai te tai ae na tauraoi iai te tabo 
arei ao n ningai ae na kona ni waki iai 
te kateitei i aona ngkai ara 
abamwakoro ae Butaritari boni ngaia 
naba teuana are e a tia ni kabaea ana 
tabo i Temaiku ibukin ana kateitei n 
ana mwaneaba.  Ko rabwa te Tia 
Babaire. 
 
Hon. Amberoti Nikora:  Te Tia Babaire, 
e rabwa te Tia Tei temanna ae 
karineaki mai Butaritari ao titebo ana 
keiti ma Banaba are aongkoa a na 
bane ni waki nakon te ririki ae boou 
ao iai ngkanne mwannanoan kanga 
katauraoan taabo ma aron noran are 
kanga e na kangaraoa aron moanakin 
biriakinan katean mwaneaba aikai te 
Tia Babaire, ngaia are iai aaba aika 
tao aua ngkiai aka a mena ngkai n te 
aekaki ni karinan aio are teuana naba 
mai iai Butaritari n aron are e a tia ni 
kariaiakaki inanon te babaire ngaia 
are tao anne te kantaninga nakon te 
ririki ae boou.  Ko rabwa te Tia 
Babaire. 
 
Mr. Alexander Teabo:  Ko rabwa te Tia 
Babaire.  Iai au titiraki i aon te bwai 
aei naba ibukin Butaritari ma tao I a 
kanakoa naba ikai ao I a aki manga 

tabekia n ae na roko.  Ma n aron are e 
tabekia te Minitita ao aongkoa e na 
wakinaki n te ririki ae na roko.  Ngaira 
ara tabo are i Temaiku ae ti anganaki 
iroun te Lands bwa boni ngai are I 
uota te reta arei ao ngkai I biriakina 
aron te tabo arei, e a tia arona ni 
kabane.  E mena n te nei.  E tuai n 
taunaki.  Nanona e na tara n ae ngaia 
ae ti kan butiko n ningai te tai ae 
kanga e na kona n taunaki te tabo arei 
bwa ni kanga n aron otara, e a tauraoi 
kanga bwai ni kabane ma ai ti te tabo 
ae tuai n tauraoi ngkai ao Butaritari 
naba e a tauraoi naba ibukin te 
mwananga ni kateitei.  E rabwa te Tia 
Babaire. 
 
Hon. Amberoti Nikora:  Te Tia Babaire, 
e rabwa buokan te titiraki ao tao bon 
titebo ma te kaeka are I anga nakon te 
moan Tia Tei mai Butaritari are e a tia 
n tabekia are ti taku bwa e a rinanoaki 
ngkai aron te itera anne ibukin 
kangaraoan te mwakuri te Tia Babaire 
ngaia are ti a noria naba n te borake 
aio te Tia Babaire.  Ko rabwa. 
 
Mr. Tebuai Uaai:  Ko rabwa te Tia 
Babaire ao I kan reita ao ni buoka te 
titiraki ae rangi n tikiraoi aei ibukin 
kanga bobotakia kawa i aoni Kiribati 
ao buokan te titiraki te Tia Babaire, e 
kangai, bwa e kona te Minitita ke te 
Tautaeka ni karekea angan 
butimwaean tao taian bubuti ibukin 
katean mwaneaba ni kawa aika a 
uruaki ngkai?  Ko rabwa te Tia 
Babaire. 
 
Tibiika: Te Tia Tei mai Tabiteuea 
Maiaki, N na bubuti bwa ti na katuka 
am titiraki anne bwa e rangi ni 
kaokoro aan te titiraki anne ma are e 
kaekaekaki. Ngkana ko taku ko 
tangira te kan kamatata i aon 

mwaneaban kawa ao ko kona ni 
manga uotarake am titiraki teuana I a 
butiko.  Te Tia Tei mai Teraina. 
 
Mrs. Rereao Tetaake Eria:  Ko rabwa 
te Tibiika ao te kan kamatata i aon 
taekan te mwaneaba.  Kanga ti ataia 
naba ao ti a tia n ongora bwa iai 
mwaneaban Teraina ao tao Tabuaeran 
naba ae aongkoa a na kateaki tiaki 
ikai bwa i aon Kiritimati.  Ti kan 
kamatata anne mairoun te Minitita are 
tabena taiaoka. 
 
Hon. Amberoti Nikora:  Te Tia Babaire, 
e rabwa buokan te titiraki mairoun te 
Tia Tei ae karineaki mai Teraina ao e 
koaua iai katautau ae a tia ngkoa ni 
iangoaki i aon te itera anne ma ngkai 
kanga iai kaokoron teutana te keiti i 
aon aono aikai ao aongkoa tao iai riki 
rimwin te taratara nako iai ma te 
kantaninga iai kaninganingakina ma 
iai bwai aika a na rinanoaki raoi 
ibukin te programme aio ao ara 
kantaninga bwa tao n tian ae i aon 
Tarawa ao tao ti a kona ni manga 
noria bwa tera ngkanne te taratara 
ibukin ane n te Aono n Raina are e 
rekereke iai Teraina, Teraina, tao tiaki 
Kiritimati bwa are ngkana tao a na 
kateaki Kiritimati ma kanga bon te 
kaninganinga ngkoa ma e tuai n 
tabwanin raoi te iango i aona ma iai 
bwai aika a tabeaianga n te 
kantaninga ao aongkoa ti kai manga 
bon noria inanon taai rake aikai. 
 
Tibiika:  E a bon bane ara titiraki i aon 
te titiraki arei ao ngkanne ti a nakon 
te titiraki are imwina ae te titiraki ae 
na tabekaki iroun te Tia Tei mai Beru 
ae temanna, te titiraki No. 60. 

OIN TABEN TE HEALTH INSPECTOR 
 
Mr. Kirabuke Teiaua: Imwain ae I waki 
te Tibiika ao I a kan reita bwanau ma 
kain au abamwakoro ae Beru. I 
kamauriko te Tibiika ao ni 
katekeraoiko nakon au kaintekateka 
ae boou.  Te kamauri naba nakon te 
Beretitenti, te Vice President, Minitita, 
Taan Tei, kain Kiribati ni kabane ni 
ikotaki ma ake a i tinaniku ake a 
ongora n te internet through TSKL.  
Kam na mauri. 
 
Te Tibiika, I kukurei n tabeka au 
titiraki No. 60 n te Oota Beebwa ae 
kangai taekana, e kona te Minitita are 
tabena ni kabwarabwara bwa tera raoi 
oin taben te Health Inspector i aan te 
tua? 
 
Tibiika:  Te Minitita n te Kuakua. 
 
Hon. Dr. Kautu Tenaua: Ngaia e rabwa 
te Tia Tei ae karineaki mai Beru n ana 
titiraki.  Ao aio kaekana.  Tibiika, akea 
ana tua Kiribati ae a oti iai oin taben 
te Health Inspector ma n aron ae a 
karaoaki, a ririneaki Health Inspectors 
n aron are e kantaningaki i aan te tua 
bwa a na ibuobuoki n taran kakoroan 
nanon tuua aika Quarantine 
Ordinance and Regulations, Public 
Health Ordinance and Regulations, 
Food and Safety Act ni ikotaki ma te 
Consumer Protection Act ao aia tua 
Kauntira ke By Laws. 
 
Tibiika:  Te Tia Tei mai Beru. 
 
Mr. Kirabuke Teiaua: E rabwa te 
Minitita n ibukin ana kamatata ae 
rangi n tamaroa.  E rabwa naba te 
Minitita ngkai e kona n rangi ni 
prompt nakon au titiraki ao tera ngke 

ai aroia naba Ministry akana tabeua.  
Te Tibiika, oin tabekan te titiraki aio 
bwa inanon te namwakaina ae 
Tebetemba ao Aokati, ao iai kaako 
burawa aika a uotaki n te kaibuke 
aika a noraki bwa a aki raraoi ibukin 
te kanaki.  I kaongoaki bwa te neeti 
ngaia te aobitia ae onimakinaki ibukin 
te itera aio.  Ma aio I aki kakoaua bwa 
akea te allowance ke te charge 
allowance nakon neiei n aron are e 
taneiai te aba iai i aan NCS C21.  I 
ongo naba bwa buki ke abamwakoron 
Kiribati kanga ai te tabo ibukin bwaai 
ake kanga a nang bane taia ao a aki 
toki ni kanakoaki nako iai.  I aan te 
tua are e tabekia te Minitita ao e 
teretere bwa e rangi n tabuaki te 
waaki ae aekakina aio.  Te bubuti bwa 
e riai ni katokaki aekakin te mwakuri 
are e a tia n riki i aon au abamwakoro 
are a roko kaako ao a aikoa tau ibukin 
te kanaki.  E na riki te titiraki aio bwa 
tiaki te kabo rabakau ma te titiraki ni 
kauring nakoia naake tabeia n te itera 
aio.  E riai n aki manga riki te aekaki 
ni waaki aio bwa ngkana arona bwa e 
na manga riki te itera aio ao e a riai ni 
karaoaki te investigation bwa antai te 
aomata ke te aobitia ae e accountable 
ibukin te itera aei.  N aron are I 
taekinna te Tia Babaire, e a tia n riki 
ao e teimatoa n ririki ao e a bon riai ni 
katokaki bwa i aan te tua are kanga e 
taekinna te Minitita ao I taku bwa aio 
te itera ae riai n tararuaki raoi.  Au 
supplementary question ngkanne e 
kangai, e kona te Minitita n taraia bwa 
mwamwanangan te Health Inspector 
nako Beru, e riai ni katoa 
namwakaina ni kaitara rokon te 
kaibuke ibukin tuoan te kaako ao ni 
karaoi tabena ake tabeua.  Ko rabwa 
te Tibiika ao anne kanga au 
supplementary question nakon te 

Minitita ae rine man te Health ao I 
taku bwa e bon rangi ni matata aron 
te marooro are I a tia n tabekia bwa te 
bwai are rangi ni kakawaki bwa tao a 
bon ongo naba taan mwakuri ake a 
aki toki ni karaoi mwakuri buaka 
ibukira ngaira kain buki bwa e na aki 
manga oki te titiraki aio. 
 
Tibiika: Taiaoka te Tia Tei ae 
karineaki, kanga e a rangi n 
abwabwaki am supplementary. 
 
Mr. Kirabuke Teiaua: Kabwara te bure 
te Tibiika ma kanga bon iai nanou ni 
kan tara te question aio bwa e na 
meaningful, e na iai nanona. 
 
Tibiika:  Taiaoka te Tia Tei mai Beru.  
Ko rawa ni kanakoa riki am 
supplementary bwa e aonga ni kaeka 
te Minitita ao ngkana ko taku bwa e 
na abwabwaki am marooro i aona ao 
ko kona n tabekia bwa te kaoti.  
Taiaoka ni kaoka riki am 
supplementary. 
 
Mr. Kirabuke Teiaua:  Ao e rabwa te 
Tibiika. Ao tao N nang tabeka ngkanne 
au supplementary n aron are I a tia n 
tabekia mai imwaina bwa e kona te 
Minitita aio n taraia ke ni 
kamwananga ana Health Inspector 
nako Beru ni katoa namwakaina ni 
kaitara aron rokon te kaibuke ibukin 
tuoakin te kaako.  Ko rabwa te Tibiika. 
 
Tibiika:  Te Minitita. 
 
Hon. Dr. Kautu Tenaua:  E rabwa te 
Tia Tei ae karineaki ao n aron tarakin 
riaina ao e kona ni mwananga te 
Health Inspector n aron are e 
kainnanoaki ma e a bon butiaki naba 
te Tia Tei ao bon kain Kiribati ni 

kabane ake kanga iai norakin bwaai 
ake tao a taku bwa e na iai 
kainnanoan iai te Health Inspector 
bwa a reitaki ma ara aomata ao a 
itoman naba ma ngaira n te tai ae riai 
ao e rangi n rabwa te titiraki. 
Tibiika:  Te Tia Tei riki mai Beru. 
 
Mr. Kirabuke Teiaua: E rabwa te 
Minitita n ana kaeka ao bon te 
raraoma te Tibiika imwain tekatekau 
bwa I taku bwa e rangi ni matata aron 
kaboan au titiraki ao kanga ai akea 
riki te bwai ae I kan taekinna ke n 
titirakina te Minitita n te itera aio.  E 
rabwa. 
 
Tibiika:  Te Tia Tei mai Tabuaeran are 
temanna moa. 
 
Mr. Teetan Mweretaka: Ko rabwa te 
Tibiika ao e koaua tao n irekereke ma 
buokan te titiraki arei ao aio e ririki n 
ara abamwakoro are i Tabuaeran ao I 
ti kan titirakina te Minitita bwa antai 
raoi tabena te bwai aio i aon aba 
ngkana akea te aobitia are te Health 
Inspector i aon aba ao antai tabena ae 
na kona n tararuai kaako aikai ake a 
na kona ni kakoauai bwa a buakaka.  
Ko rabwa. 
 
Tibiika:  Te Minitita. 
 
Hon. Dr. Kautu Tenaua:  Ao e rabwa 
naba ana titiraki te Tia Tei ae 
karineaki ao are bon iai reitara te neeti 
are ikekei ao bon ngkami naba 
Kauntira ao Taan Tei ao kam kona 
naba n reitaki nakoira ikai i aon 
Tarawa ikai ao ti a uaia ni ibuobuoki i 
aon anne. 
 
Tibiika: Te Tia Tei ngkanne mai 
Tabuaeran are temanna. 

Mr. Tekiau Aretateta:  Ko rabwa te 
Tibiika ao te titiraki nakon te Minitita 
bwa e kona ni bon tararuaki raoi te 
kaako ake a na mwananga mai 
Tarawa nako aon aba i aan te koaua 
are ti noria bwa n taai aika nako ni 
menara i Tarawa ao a katanoataki 
kaako aika a bwaka booia, $5.00 te 
burawa bwa a aikoa bongana ao ti 
kakoauai kaako aikai bwa n rokora n 
ara abamwakoro ao a karuoaki bwa 
bwain ara abamwakoro.  E kona te 
Minitita aio n tararua raoi te kaako are 
e a bwaka boona are e a taemiti i aon 
Tarawa bwa ai te kabuanibwai ao e a 
kanakoaki nakon ara abamwakoro 
bwa ti nang kaboa mwin te ruuti ao ti 
nang kana te burawa ae e a tia ni 
bane taina.  Te bubuti nakon te 
Minitita Tibiika. 
 
Tibiika:  Ngaia te Minitita. 
 
Hon. Teima Onorio: Taiaoka te Tibiika, 
bwa tao I a ibuobuoki ni kaeka te 
titiraki.  I kakoaua bwa taben teuana 
au botaki ni mwakuri tao tararuan te 
itera aio tao n rekereke ma kaako ake 
a kona ni kanakoaki nako aon aba.  Ti 
kakoaua bwa are tao kaako akana a 
kanakoaki man kambwana ake a oota 
mai iai tao boboti ke botaki mai aon 
abamwakoro nako.  I taku bwa a 
kantaningaki ara kambwana bwa a na 
kanakoia aika a bon tamaroa ngkana 
tao arona bwa tao iai taian tangitang 
ake a rio n aron akana tao a tabekaki 
n te tai aio, ara kantaninga bwa tao te 
ibuobuoki tao bon man te 
abamwakoro moa bwa a na taraia bwa 
a kaboa te kaako ae a bon kukurei iai.  
A aki butimwaia ni karokoa a bon 
kukurei iai.  N te tai are a butimwaia 
ao kanga kantaningana bwa kam a 
butimwaia, ai tabemi anne ma te 
kantaninga bwa ti na ibuobuoki ma 

ngkami ao tabeia ara taan kanakoi 
kaako mai ikai, kambwana tao BKL ao 
antai riki ake a kanakoi kaako mai 
ikai bwa a na tarai bwa aia kaako, 
tiaki n are a kan bane taia ke a bon 
bane taia.  I taku bwa iai kabaeakia i 
aan te tua anne.  Ma ngkana arona 
bwa iai te naan tangitang tao noran 
kanganga akana kam noria i aon 
kaako, I taku bwa tao te ibuobuoki 
naba bwa tao a bon rinanon te 
Kauntira kea mi rabwata i aon ami 
abamwakoro ke tao bon ngkami Taan 
Tei.  Tera ngke e kona ni waekoa ni 
karokoaki te rongorongo i aon anne ao 
tao ti kona ni ibuobuoki man ara 
aobiti nakoia kambwana ake tao a 
reke te kanganga mairouia i aon aio.  
Ti tauraoi ni ibuobuoki ma ngkami i 
aon aio n reitaki ma ara kambwana 
are a kanakoi kaako.  E rabwa. 
 
Tibiika:  Ngaia te Tia Tei mai Marakei 
are temanna. 
 
Mr. Temate Ereateiti:  E rabwa te 
Tibiika.  Ao tao I a bon anga naba moa 
au taeka ni karabwarabwa nakoia 
kain au abamwakoro ao n anga naba 
au karabwarabwa nakon te Beretitenti 
ae karineaki ma ana Minitita ao ai 
Taan Tei aika kam bane n roko n te tai 
aio.  E koaua te Tia Babaire, ai tibwa 
moan teiu aio ao e koaua bwa N na 
buoka te titiraki naba are e tabekia 
temanna mai Beru ao N na buokia ni 
kangai, te Tia Babaire, e koaua bwa e 
butiaki te Minitita are tabena bwa e 
kona n tuoa raoi te kaako imwain 
kanakoana nako aon aba ao e kona ni 
bon karaoa raoi ana inspection bwa 
tera te kaako, e a bane taia ke e tuai 
nakon are a kanakoa nako aon aba ao 
e a roko i aon aba ao n tabetai ngaira 
kain aon aba kanga iai te nanoro 
iroura.  N tabetai akea ara atatai i 

aona ma I a bon bubuti nakon te 
Minitita are tabena bwa e na bon 
karaoa te inspection ae tamaroa tiaki 
nakon ti te BKL, tiaki nakon 
kambwana n te Tautaeka ma bitineti 
ni kabane bwa e noraki ngkai te Tia 
Babaire bwa n titoa i aon Marakei ao 
iai bwaai aika a bon bubuaka ao ti 
bane n taui mwin aara ni kabane ake 
ti kaboi mai iai ao e rabwa te Tia 
Babaire. 
 
Hon. Teima Onorio:  Ao e rabwa te Tia 
Tei mai Marakei are e a manga kaota 
te kanganga i aon Marakei n te itera 
aio.  I taku bwa ti butimwaea are e 
tabekaki bwa kainnanoan katamaroan 
riki te waaki, tararuan riki aron 
kanakoan kaako mai ikai ao bon 
tarakina bwa kaako aika nako a bon 
raraoi.  E raoiroi e a bon tiku anne 
bwa tabera kamarurungan te itera aio 
ma ara kambwana.  Ko rabwa te Tia 
Babaire. 
 
Tibiika:  Te Tia Tei mai Tabiteuea 
Maiaki. 
 
Mr. Tebuai Uaai:  Ko rabwa te Tia 
Babaire ao iai ana iango te Tautaeka 
ni iangoa te tua are e na teretere raoi 
iai tabeia te naan Health Inspectors n 
aron ae taekinaki n te kaeka, akea te 
tua anne.  Ko rabwa te Tia Babaire. 
 
Tibiika:  Te Minitita. 
 
Hon. Dr. Kautu Tenaua: E rabwa 
toman te titiraki mairoun te Tia Tei ae 
karineaki.  Kanga kamatatan te bwai 
ae ti a tia n taekinna bwa are e bon 
rineaki ana waaki te Health Inspector 
nakon kainnanoana n te tai ae riai.  
Ngaia are anne aron tikiraoina are 
menaki moa ngkai iai ao tiaki nanona 
bwa akea te tua anne ma iai te mwaka 

ae mena inanon bain te Tia Koroboki 
ao te Minitita n rinean aron te waaki 
are e na riai ni karaoia n te tai are e 
kainnanoaki iai inanon kainnanoakina 
n te tai teuana ma te tai teuana.  E 
rabwa. 
 
Tibiika:  Te Tia Tei riki ma Tabiteuea 
Maiaki. 
 
Mr. Tebuai Uaai:  Ko rabwa te Tia 
Babaire ao tao ngkana I ti kan reitia ti 
teutana bwa iai te omara irouia te 
naan Health Inspectors ke te koraki 
ake taan tutuo ngkana arona bwa 
akea te tua are e bon katania n 
rabunia man aia mwakuri are a 
karaoia.  Iai ana iango raoi te 
Tautaeka ni karaoa aio bwa aonga te 
koraki aikai ni mwakuri n aki 
kubakuba bwa iai te tua ae katania?  
Ko rabwa te Tia Babaire. 
 
Tibiika:  Te Minitita. 
 
Hon. Dr. Kautu Tenaua:  E rabwa 
reitan te titiraki ao n norana moa 
ngkai ao ngaia ane kanga kabanean 
moa tikiraoina are e noraki bwa aron e 
na nakoraoi aron te waaki n te tai aio 
ao e bati n rabwa. 
 
Tibiika: Te Tia Tei mai Betio are 
temanna. 
 
Mr. Reete Bokai: E rabwa te titiraki aei 
te Tia Babaire. I kan buokia ni kangai, 
ao ngkana e kan roko te Health 
Inspector n te titoa teuana ao e na 
kanakoi bwaai ao e kangai te tia 
bwaibwai, I aki.  E kona ni karekeaki 
teuanne?  Ao e na karekeaki n te anga 
ra?  Bwa are akea te tua ibukina?  E 
kona ni kaboa anne te Minitita. 

Tibiika:  Ngaia te Minitita, ko kona ni 
ibuobuoki ni kaeka te titiraki anne? 
 
Hon. Dr. Kautu Tenaua:  Ao e rabwa te 
titiraki anne.  Bwa are mwanangaia te 
koraki aikai, te babaire are karaoaki 
inanon tain kanga riain wakin 
mwanangaia n te tai are e 
kantaningaki iai n te tai anne ngaia 
are a aki mwananga n aki akaka ma e 
bo karaoaki inanon tian te babaire are 
e na manga bon karaoa iai te tutuo n 
te tai are a tangiraki iai. 
 
Tibiika:  E a bon bane ara titiraki i aon 
te titiraki anne ao ti nang nakon te 
titiraki are imwina.  Te titiraki ae na 
tabekia te Tia Tei temanna mai 
Tabiteuea Meang, te titiraki 
nambwana 65. 
 
KATEAN TE AUTI NI KAMWAITORO 

I TABITEUEA MEANG 
 
Dr. Tetaua Taitai:  Ko rabwa te Tibiika 
ao I kukurei naba n te ingabong aio te 
Tibiika n reiti bwana ni kamauri 
nakoim ao te Beretitenti, te Kauoman 
ao ana koraki ni Minitita ni kabane ao 
Taan Tei ni kabane ngkai e a manga 
reke naba raoiroin te ingabong aio 
iroura te Tia Babaire.  Ao au titiraki 
ngkanne e uarereke te Tibiika bwa I 
kan titiraki nakon te Minitita are 
tabena aio bwa n ningai ae na 
wakinaki iai katean te auti ni 
kaimwaitoro i Tabiteuea Meang?  Ko 
rabwa Tibiika. 
 
Tibiika:  Te Minitita ibukin kaubwain 
marawa. 
 
Hon. Taberannang Timeon:  Ko rabwa 
te Tia Babaire ao I kukurei n tabeka 
kaekan ana titiraki raou n Tia Tei ae 
karineaki mai Tabiteuea Meang n te 

ingabong aei are e kangai kaekana.  E 
kantaningaki bwa e na wakinaki 
katean te tabo ni kamwaitoro ibukin 
Tabiteuea Meang inanon 2008 imwin 
tian te tabo ni kamwaitoro ibukin 
Tarawaieta. 
 
Tibiika: Te Tia Tei mai Tabiteuea 
Meang. 
 
Dr. Tetaua Taitai: I karabwa ana 
kaeka te Minitita are bon raou naba n 
Tia Tei ao e koaua bwa e na wakinaki 
inanon 2008. Buokan te titiraki 
ngkanne te Tibiika bwa e a bon tia n 
reke mwanena n te tai aio ke e tuai ao 
ngkana arona bwa e a tia ao antai ae 
mwanenna te Tia Babaire?  Ko rabwa. 
 
Tibiika:  Te Minitita. 
 
Hon. Taberannang Timeon:  E rabwa 
buokan te titiraki te Tia Babaire 
mairoun raou n Tia Tei ae karineaki ao 
e koaua te Tia Babaire, e na 
mwanenaki te auti ni kamwaitoro i 
Tabiteuea Meang i aan te mwane mai 
iaan te US Treaty Project Development 
Fund te Tia Babaire ke mwanen are 
ibukin roon te akawa i aan te boraraoi 
ma aban te Betebeke ma te Tautaeka 
n Amerika te Tia Babaire, te US 
Treaty.  Ao anne are e na mwanenna 
te Tia Babaire bon te rabwata n te auti 
ao te bwai ni kamwaitoro te Tia 
Babaire ke te ice plant ma mitin ake 
tabeua te Tia Babaire, e na 
mwanenaki mai iaan te mwane ae e 
aranaki bwa te Japanese Grass Root 
Project te Tia Babaire. 
 
Tibiika:  Te Tia Tei riki mai Tabiteuea 
Meang. 
 
Dr. Tetaua Taitai: E rangi n rabwa ana 
kaekaeka te Minitita ae rine te Tia 

Babaire.  Kanga e ti taekinna bwa e na 
mwanenaki, kanga titebo ma e a tia n 
reke mwanena.  Kanga I kan titiraki 
riki bwa e a tia n reke mwanena ngkai 
ke e bon titiku te aba n tataningaki te 
naan donors aikai bwa ngaia ae a na 
karekea te mwane n te tai are e riai ao 
te tai are a taku bwa a kona ni 
kanakoa iai.  E rabwa te Tia Babaire. 
 
Tibiika:  Te Minitita. 
 
Hon. Taberannang Timeon:  E rabwa 
te Tia Babaire ao I kabwara au bure 
nakon raou n Tia Tei ngkana arona 
bwa e aki teretere aei te Tia Babaire.  
Eng, ane te mwane ane teuana are te 
ADF te Tia Babaire, e tauraoi n 
tainako te Tia Babaire.  Are teuana 
ngkanne te Tia Babaire, are mairoun 
Tiaban are te Janpanese Grass Root 
Project te Tia Babaire, e na tauraoi 
anne ngkana e tia are te karikirake are 
teuana are mai imwaina.  Ao ngkai n 
aron au kaeka te Tia Babaire are e 
kangai, n tian ane i Tarawaieta, ao 
ngkanne e na manga tauraoi ngkanne 
ane i Tabiteuea Meang. Nanona e a 
tauraoi are te ADF ma are te 
mwanenaki ngkanne mai Tiaban te Tia 
Babaire, kanga te babaire iai bwa 
ngkana e tia are teuana ao e na manga 
kona ngkanne n nako are mwanen are 
imwina are nanona ngkanne bwa e 
tauraoi are te ADF ma are te mwane 
mai Tiaban ngkanne e na tataninga 
ngkanne ni karokoa tian ane te auti ni 
kamwaitoro n te abamwakoro ae 
Tarawaieta te Tia Babaire. Au 
kantaninga bwa e rau iai nanon te Tia 
Tei n te kaeka aei te Tia Babaire.  E 
rabwa. 
 
Tibiika: Te Tia Tei mai Tarawa 
Teinaieta moa. 
 

Mr. Nabuti Mwemwenikarawa:  Ko 
rabwa te Tia Babaire, ao I kaitau 
nakon te Tia Tei temanna ae karineaki 
mai Tabiteuea Meang n ana titiraki ae 
moan te tamaroa ao I a kaitaua naba 
te Minitita n ana kaekaeka ao e koaua 
buokan te titiraki ngkai e mwaneweaki 
Tarawa Teinaieta n te tai aio ao e 
koaua bon iai naba nanora ni kan 
titiraki i aon aio ma tao e a reke naba 
te tai aei te Tia Babaire bwa kanga ara 
tai n titiraki ngkai e mwaneweaki 
Tarawa Teinaieta.  Ti kaongoaki irouia 
taan mwakuri te Tia Babaire, bwa e 
nang waki are i Tarawa Teinaieta n te 
tai ae waekoa ao tao te kaeka riki tao e 
na bon bae n nako mairoun te Works 
n te tai aio bwa e a tauraoi ni wakina 
ao tao katiakina ao tao Tiaban tao 
inanon te ririki ae boou, kanga te 
katautau te Tia Babaire ma kanga ti a 
bubuti te kamatata iroun te Tautaeka 
ngkana e kona ni kamatataira bwa are 
ngkai e a tauraoi ngkai ao tao n ningai 
te tai bwa are ti a roko inanon 
Ritemba ngkai.  E na reke taina ngkai 
ke e mena ngkoa ao e na reke bwa 
kanga ana bwaintangira Santa Claus 
n te tai aei bwa are e a bon kan 
Kiritimati ae imwaira. Ko rabwa te Tia 
Babaire. 
 
Tibiika:  Te Minitita. 
 
Hon. Taberannang Timeon: E rabwa te 
Tia Babaire. Ao bon iai te titiraki 
mairoun temanna te Tia Tei mai 
Tarawa Teinaieta i aon aei te Tia 
Babaire ibukin te auti ni kamwaitoro i 
Tarawa Teinaieta bwa e na moanaki n 
ningai te Tia Babaire. Anne I taku te 
titiraki ae No. 65 te Tia Babaire ane iai 
ana kaeka iai te Tia Babaire nakon ae 
tabekia ngkai te Tia Tei ae karineaki 
temanna mai Tarawa Teinaieta ma 
ngkana tao ten a angara ma are ti na 

kaeka bwa are I taku bwa are I taku 
bwa ane tao i aon te Oota Beebwa ane 
imwina te Tia Babaire, ma ti aki kan 
kataia ni karaba te tai ma n te ririki ae 
ni moan te 1st quarter n te ririki ae 
boou ae na nako iai ngkanne karaoan 
ae i Tarawa Teinaieta te Tia Babaire. 
 
Tibiika: Te Tia Tei mai Tabiteuea 
Meang. 
 
Dr. Tetaua Taitai:  Ko rabwa Tibiika ao 
tao bon kabanean au titiraki aio.  Bon 
au titiraki naba are e tabekia te Tia Tei 
mai Tarawa Teinaieta are ibukin n 
ningai are e na wakinaki iai are i 
Tarawa Teinaieta bwa ti a aonga n ata 
ngkanne bwa ti kona ni katautaua 
bwa n ningai ngkanne ae na wakinaki 
ngkanne are i Tabiteuea Meang ma tao 
I a ti reitianako naba Tibiika ni kangai, 
bwa tao manra karaoan are i Tarawa 
Teinaieta ngkana arona bwa tao e 
waki n te 1st quarter ao tao a na 
manra aron te mwakuri bwa ngkanne 
e a reke naba ngkanne kanga ara 
katautau ngkanne bwa n ningai ae na 
waki iai are i Tabiteuea Meang. Ko 
rabwa te Tia Babaire. 
 
Tibiika:  Te Minitita. 
 
Hon. Taberannang Timeon:  E rabwa 
te Tia Babaire.  E koaua tao I aki kona 
n angan raoi te Tia Tei ae karineaki 
manna bwa tao a na manra, tao a na 
iraua namwakaina te Tia Babaire ma 
ara kantaninga bwa n rokon raoi bwai 
ni mwakuri ake a kantaningaki te Tia 
Babaire ao e na aki rangi ni kana te 
tai te Tia Babaire kioina ngke te 
karikirake aio tiaki ti au abamwakoro 
ma ana abamwakoro raou n Tia Tei ae 
karineaki mai Tabiteuea Meang are e 
na katabangaki iai bwa iai naba 
abamwakoro ake imwina te Tia 

Babaire akana a na manga ewekia 
ngkanne ngkana e tia are i Tabiteuea 
Meang ao e tia are i Tarawa Teinaieta.  
Ao n aron are I kataia ni kamatata te 
Tia Babaire bwa nakon te mwane ni 
karikirake ni iterana are teuana are e 
na mwanenaki man te Tautaeka n 
Tiaban are a tangiria bwa e na tia moa 
raoi are teuana imwain are e a manga 
kona n anga te mwane ibukin are 
imwina te Tia Babaire. Ao ara 
kantaninga naba bwa te kantaninga 
bwa te karikirake e na rokoroko naba 
n te Aono n Raina ngaia are ti na 
kataia ni kawaekoa te Tia Babaire n te 
aro are e na aki rangini mwarairai ke 
n reanau te Tia Babaire. Au 
kantaninga bwa e rau nanon te Tia Tei 
ao ti bon kona ni manga 
maroroakinna ma te Tia Tei n ana tai 
teuana ane e angaraoi.  E rabwa te Tia 
Babaire. 
 
Tibiika:  Ngaia e rabwa.  Te Tia Tei mai 
Butaritari are temanna. 
 
Mr. Alexander Teabo:  Ko rabwa te Tia 
Babaire ao e rabwa te Minitita n ana 
kaekaeka ao titebo ma e na iai 
karababan te karikirake aei nako aon 
abamwakoro ake tabeua.  I taku bwa e 
a manna n akea ana tabo ni 
kamwaitoro. Ti kan ataia, e reke i 
buakon te waki aei ke e aki.  E rabwa. 
 
Hon. Taberannang Timeon: E rabwa te 
Tia Babaire.  Tao e koaua tao ti na 
manga bon nora anne te Tia Babaire 
ngkai e a manga tabekia te Tia Tei.  
Tao e koaua ae tao abara ae Butaritari 
ke ana abamwakoro te Tia Tei ae 
karineaki tao bon teuana ngkoa te aba 
n tai aika nako ae iai ana bwai ni 
kamwaitoro n tai aika nako te Tia 
Babaire ma e ngae n anne ao ngkai e 
tabeka ao e na manga bon noraki te 

Tia Babaire n angaraoina ao n taina ae 
riai te Tia Babaire.  E rabwa. 
 
Mr. Tebuai Uaai: Ko rabwa te Tia 
Babaire ao e rabwa te tia tabeka te 
titiraki ao e rabwa naba te Minitita ae 
karineaki ni kaekana ma iai ana 
mwanewe n taeka ae kangai bwa iai 
naba abamwakoro akana imwina ma ti 
te kan kamatata ao te kan kaota te 
Tibiika.  E reke Tabiteuea Maiaki tao n 
ningai n aron ae taekinna bwa iai 
naba abamwakoro akana imwina?  Ko 
rabwa te Tia Babaire. 
 
Hon. Taberannang Timeon:  E rabwa 
buokan te titiraki iroun te Tia Tei ae 
karineaki mai Tabiteuea Maiaki te Tia 
Babaire.  Ao kaekana ae rangi ni 
bebete te Tia Babaire, e reke ao tao 
kaekana naba teuana, kanga 
kamatatana bwa mwina e a manga 
titiraki riki ao tao kangaraoan 
ngkanne are mai Tabiteuea Meang te 
Tia Babaire bwa are tao a roko bwai ni 
mwakuri ikekei ao e a manga noraki 
ngkanne ane Tabiteuea Maiaki te Tia 
Babaire.  E rabwa. 
 
Tibiika: Ngaia ti nang nakon ara 
titirkai are imwina.  Ai bon kabanean 
ara titiraki n te ingabong aio, te titiraki 
mairoun te Tia Tei mai Onotoa 
temanna. 
 
ARAUENTI I AON BUBUN TE TIAOKA 
 
Mr. Taneti Maamau: Ngaia, ko rabwa 
te Tibiika.  Ao I a bubuti tabekan au 
titiraki ane e oti i aon te Oota Beebwa 
ae No. 75 ao e kangai taekana, tera 
ana kora ni kaeti te Tautaeka i aon te 
arauenti ibukin bubun te tiaoka? 
 
Tibiika:  Te Beretitenti. 
 

H.E Anote Tong: Ko rabwa te Tia 
Babaire ao aio ngkanne butimwaean 
ana titiraki te Tia Tei temanna ae 
karineaki mai Onotoa te Tia Babaire.  
Iai ana iango te Tautaeka ni kan 
rinanoa te tua ni kamwakuri bwa e na 
riai n tobwa te iango ae kakawaki 
ibukin mwengaraoia ao maiuraoia 
taan mwakuri.  E na riai n taraki bwa 
ara tua ni kamwakuri a kaineti naba 
ma babaire aika a tabangaki n te 
aonnaba.  Te arauenti ni kaineti ma te 
tiaoka e na bon karauaki naba n 
rinanoaki raoi.  Ko rabwa te Tia 
Babaire. 
 
Tibiika:  Te Tia Tei mai Onotoa. 
 
Mr. Taneti Maamau: E rabwa te 
Tibiika ao kabwara au bure ma a oti 
au titiraki uoua i aon te Oota Beebwa 
ao kanga iai te kaeka ane e oti naba i 
aon te iteraniba 8 ma kanga iai 
kakaokoron kaeka bwa ane te kaeka 
ane e kamanena te Beretitenti, kanga 
iai te roki ane inanon aua te ririki aei 
ma ngaia are I a kan rimwina 
ngkanne.  Ai ana kaeka ae na bwainna 
ke ana kaeka ane i aon iteraniba 8?  
Ngkana e na waki inanon te aua n 
ririki, iai ngkanne au supplementary 
question i aona te Tia Babaire. E 
rabwa. 
 
H.E Anote Tong: E koaua te Tia 
Babaire, tao te katamaroa, kam a 
tirimata naba ae inanon te aua n ririki 
bwa are nanona kanga ti kantaningaia 
bwa inanon te ririki ae boou ao ti na 
rinanoi aikai.  Ngaia are tao e a bon 
kaitineti naba ma ana titiraki te Tia 
Tei ae karineaki ane i aon taekan te 
arauanti ibukin te bwai ae te 
mwaimwai. Ngaia are ara kantaninga 
bwa te review aio, e na karaoaki n te 

tai ae waekoa inanon te ririki ae boou.  
Ko rabwa te Tia Babaire. 
 
Mr. Taneti Maamau:  Ngaia, buokan te 
titiraki.  E rabwa bwa ngaia e nang 
waki te review. Iai ae e iangoia te 
Tautaeka bwa e na wakinna ao te 
titiraki ngkanne, e na kanga aron 
wakinana?  E na iai te consultant ke a 
na iai te steering committee ke e kanga 
aron tarataran anne iroun te Tautaeka 
ngkai otau, e a tia te babaire i aona. 
 
H.E Anote Tong: Te Tia Babaire, 
rinanoan te naan arauanti aikai, a bon 
karaoaki i bon iroun te PSO n reitaki 
ma te naan botaki ni mwakuri aika a 
kakaokoro bwa are a kakaokoro te 
arauanti n aron ae taekinaki taekan te 
tioka, tera kabonganan te tiaoka.  Te 
tiaoka, te bwai teuana are e na manga 
noraki bwa e bon riai n reke te 
arauanti iai ke e bon riai n toki 
kabonganakina bwa tao te bwai ae 
buakaka nakon te aomata.  Ma I taku 
bwa mwina e reke aia arauanti taan 
reirei ao ataei ngkanne a kananoanga 
bwa are tao a na rotaki naba ni bubun 
te bwai aio ngkana e kakoauaki bwa 
aongkoa te bwai ae e aki raoiroi nakon 
te tia reirei.  Ngkana e aki raoiroi 
nakon te tia reirei ao e aki naba raoiroi 
nakoia ataei.  Ngaia are kanga tiaki te 
baere e na ti teuana rinanona aio 
ngaia are tao kawaina ngkanne, iroun 
te PSO n reitaki ma te naan botaki ni 
mwakuri bwa are e kakaokoro iai te 
arauanti n te On-aoraki, te reirei.  Iai 
ae tabangaki irouia taan mwakuri, 
ngaia are kanga tiaki ara kantaninga 
bwa ti na karokoa temanna mai 
tinaniku bwa e na manga tuangira 
bwa tera ae kainnanoaki, I taku bwa 
bon ti karekean butimwaean aia 
kanganga taan mwakuri ake a rotaki n 

taekan te naan arauanti.  Ko rabwa te 
Tia Babaire. 
 
Mr. Taneti Maamau: Ti te bubuti 
ngkana a ururingaki naba taan 
mwakuri ake i aon abamwakoro. Tao 
ngkana tiaki taan reirei, ti taan reirei 
n reitaki naba ma taan mwakuri ake 
kanga a kona naba n rekereke naba 
ma aekakin arauanti ake a kaineti 
nakoia. Ngkana a kona naba ni 
karekeaki kanga te tai ni kawarakia ke 
n ongora naba aia iango ao e rabwa. 
 
H.E Anote Tong: E koaua te Tia 
Babaire, bon te kantaninga bwa e na 
mwannanoaki aekakin mwakuri aika a 
kakaokoro ma tao bon ngkana te 
kantaninga bwa e na katoaki te tia 
mwakuri, I taku bwa tao tiaki nanona 
anne.  Te kantaninga bwa iai tabeua te 
naan arauanti a bon kaineti ma 
aekakin te mwakuri ae karaoaki bon ti 
i aon aba.  Kanga akanne ngkanne 
aika a na bon mwannanoaki n aron 
anne te Tia Babaire ao ko rabwa. 
 
Mr Tekiau Aretateta: Ko rabwa te 
Tibiika ao e rabwa naba te Beretitenti 
n ana kaeka nakon te titiraki aio.  Ao 
are I a kan tabekia n te tai aio ao n 
irekereke ma aio ao iai naba te naan 
arauanti tabeua n aron ae 
mwaneweaki n aron te reirei, te 
Education, n aron Head of 
Department. Iai tabeua aika a 
arauanti ao iai tabeua a aki n aron tao 
te accounting, kanga akea te arauanti 
iai, te Home Economic.  E kona n ae e 
a irekereke naba aio ma te kainibaire 
aio te Beretitenti?  
 
Tibiika:  Ko kona ni kaeka anne te 
Beretitenti?  Kanga e rangi ni kaokoro 
ma te titiraki. 

H.E Anote Tong:  Kanga bon akea te 
kanganga te Tia Babaire, bwa are a 
rangi n rawata aekakin te naan 
arauanti.  Iai are tao kanga te naan 
head of department n te naan reirei, 
iai te charge allowance.  Ngaia are ara 
kantaninga bwa are a bon tia ni wene 
babaire i aon tabeua.  Tiaki nanona 
bwa a nang rinanoaki ni kabane bwa 
bon iai aika a bon wene raoi.  Ma iai 
ngkanne itera ake a boou ake kanga 
tao a uneakinaki, tao teuana taekan 
are taekinna te Tia Tei ae karineaki 
mai Onotoa, te wet allowance.  Bwa iai 
temwangina ake bon aia mwakuri ai 
bon te mwamwaimwai naba n tainako 
ma te kananokawaki bwa akea 
kinakin anne bwa iai te mwengabuaka 
ke te aoraki ae kona n reke nakon te 
mwaimwai ngkana ko a bon 
mwamwaimwai naba tao raam n 
tainako ao ngkanne e kona n ringa 
rabwatam.  Ngaia are aio te tangitang 
ae e a tia naba n tabekaki ao bwai 
aika a tabe n rinanoaki.  Iai tabeua 
arauanti aika a wene n niko ni 
karokoa te tai aio te Tia Babaire.  Tiaki 
ara kantaninga bwa ti na rangi n nori 
akanne.  Ma I taku bwa ngkana I kan 
kaineta riki te kaeka nakon te Tia Tei 
ae karineaki mai Tabuaeran ao I taku 
bwa bon iai kanoan arauanti akanne 
ma tao bon bwaai aika a tuai ni 
karaoaki nanoia ao nanona bon te 
naan kaetieti ibukia ma a tuai ni iraki 
nanoia bwa a tuai n tabekaki nakon te 
tabo are e riai n tabekaki iai. I taku 
bwa ti tauraoi naba ni ibuobuoki n 
aron akanne te Tia Babaire. Ko rabwa. 
 
Mr. Nabuti Mwemwenikarawa: Ko 
rabwa te Tia Babaire, ao ti kaitau n 
ana titiraki te Tia Tei temanna mai 
Onotoa n te tai aei ao I kaitau te 
Beretitenti n ana kaeka. Tao bon ti 
buokan te titiraki te Tia Babaire, te 

bubuti nakon te Beretitenti, e kona tao 
n tara aio ao tao terana riki ane a na 
bon kona riki tao ni moantaiakinaki 
bwa are e koaua ae n tabetai te 
comprehensive review e kona n ae e na 
protracted te Tia Babaire ao n aron ae 
kanga n tabetai ti tuangaki ma ti aki 
ataia bwa tera aron norakina iroun te 
Tautaeka.  Bwa n tabetai e kangai, iai 
bwaai tabeua a rangi ni baiti ma tao e 
kakawaki naba tarakin aia concern 
taan reirei n te tai aio bwa tao tera are 
e kona n noria te Tautaeka bwa e na 
moanibwaia tao inanon katian are 
kanga ae rababa riki te Tia Babaire, 
ngkana iai norakin riaina iroun te 
Beretitenti.  Ko rabwa te Tia Babaire. 
 
H.E Anote Tong:  E koaua e rabwa are 
e tabekaki iroun te Tia Tei ae 
karineaki mai Tarawa Teinaieta 
temanna te Tia Babaire. I taku bwa 
kanga bon aio are e na kaeaki, kanga 
bwaai ake a boou riki ake tao a tia n 
aki noraki n taai aika a tia n nako.  I 
taku bwa bon bwaai aika a na 
moanibwaiakaki ma ngkanne manga 
rinanoakin aika a bae ni kabonganaki 
ake kanga bon angina akanne, 
karakana ke tao raana, ma ake bon 
akea iai te kabomwi ke tao te arauanti 
n aron teuana ane e taekinaki te chalk 
allowance ao ane e taekinaki naba are 
te wet allowance, tera riki aia arauanti 
kaain te koraki akana i aon aba, te 
naan neeti, e a tia naba n tabekaki 
anne, raoiroin iai te shift allowance 
nakoia ngaia are akanne kanga bwaai 
aika a tia n tabekaki bwa a riai n 
noraki moa n te tai aio ngkai akea te 
babaire ibukia ma bon te kantaninga 
riki bwa a na moanibwaiakaki akanne 
kioina ngkai tangitanga ao kainnano 
aika a boou.  Ko rabwa te Tia Babaire. 
 



Kanimabong 14 Ritemba 2007 

 159 

Tibiika: Te Tia Tei mai Marakei 
temanna. 
 
Mr. Temate Ereateiti:  E koaua te Tia 
Babaire, kanga ti karabwa ana tabeka 
te Tia Tei mai Onotoa ae moan te 
tamaroa ibukira n te ingabong aei ao e 
koaua bwa kanga e taekinaki te 
arauanti ao ngkana arona bwa tao e 
aki rangi ni kaea nanon te kantaninga 
ae N na taekinna aio ao ko a 
katekatekai naba Tibiika. 
 
Kanga ti te arauanti ngkanne i aon 
bubun te timanti.  Kanga e nonoraki 
te uraki kaako i buki ao kabonganaki 
urakinan te timanti ao e bon rangi ni 
korakora kanga te aoraki iai ngkana e 
kona ni karinaki naba i buakon te 
rewiew ae na karaoaki i aon te tiaoka 
n te tai aei.  E rabwa. 
 
H.E Anote Tong:  E rabwa aio te Tia 
Babaire, ao tao imwain are I rangi ni 
kaeka buokan te titiraki mairoun te 
Tia Tei mai Marakei ao au kantaninga 
bwa tao e a rau naba nanon te Tia Tei 
mai Onotoa bwa titebo naba bwa ti a 
rinanon ana titiraki are No. 76, taekan 
te baere kanga te mwaimwai irouia 
taan mwakuri ke tao ai bon kanoan 
naba arei.  Ma e aoria bwa e a tiku 
iroun arei.  Ngkanne te titiraki are e a 
manga tabekia te Tia Tei ae karineaki 
mai Marakei temanna, te Tia Babaire, 
ao I taku bwa te naan arauanti aika a 
taekinaki nakoia ni kaineti ma taan 
mwakuri.  Ngkanne titebo ma are e 
tabekaki ngkai tao irouia taan 
mwakuri ake a ti karaoa te mwakuri n 
te tai teuana bwa e na riai ni iai te 
boneti ibukin tabekan karaian kaako 
tabeua n aron te timanti ao e aoria 
bwa are aio ngkanne te bwai teuana i 
tinanikun ae irarikin are kanga e 
taekinaki n te tai aio are e kaineti riki 

ma taan mwakuri n te Tautaeka ma 
tao e kai noraki anne n reitaki ma 
aron te tua are e taekinaki are tao 
inanon riki te botaki ni mwakuri n te 
Labour are ngkana iai te aomata are e 
ringa te mwakuri ao e kakoauaki bwa 
te mwakuri arei kanga iai aki raoiroina 
nakon te rabwata ao tao e na riai ni iai 
te boneti are ngkana ko tabeka te 
baeki n timanti, tao tera am bonoti 
ngke ko a rotaki ni bubun te timanti, 
ngaia are au kantaninga bwa e rau 
nanon te Tia Tei mai Marakei n te 
kaeka moa aio.  Ma te bwai ae 
kakawaki bwa e a ongo te Minitita are 
tabena ao a mwannanoaki.  Ko rabwa 
te Tia Babaire. 
 
Tibiika: Tao ti nang waki ngkanne 
nakon ara titiraki are imwina, te 
titiraki ae No. 82 e na tabekaki 
mairoun te Tia Tei mai Tabuaeran 
temanna. 
 
Mr. Tekiau Aretateta: E rabwa te 
Tibiika n te ingabong aio ao I a reitaki 
ma kain abamwakoro ae Tabuaeran i 
aon ara titiraki ae mwakoro i aon te 
Oota Beebwa ae No. 82 ae kangai 
taekana, e kona te Minitita are tabena 
ni kamatata nakon te Auti aio bwa e 
na karaoaki n ningai kawain te 
botannaomata i aon Tabuaeran?  Ko 
rabwa te Tibiika. 
 
Hon. Tawita Temoku:  Te Tia Babaire, 
imwain ae I kaeka aio ke tao I 
wakinako ni marooro i aon aio te Tia 
Babaire, ao I bon kan reita te bwana 
ni kamauri are e a tia n tabekaki 
inanon te Auti n te ingabong aio 
nakoim ao nakoia kain te Auti aei ao 
ai bon nakoia kain au abamwakoro ae 
Kiritimati n te ingabong aei. 

Te Tia Babaire, I kan bubuti nakon te 
Tia Tei ae karineaki bwa I kan buta au 
kaeka n te tai aio i aan norakina bwa 
iai riki iango tabeua aika a manga 
reke ibukin te titiraki aio ao e na kona 
ni katamaroa riki aron ara kaeka 
ngkana a tia ni manga tabekia kaua 
ke ti a manga kaeka kaua te Tia 
Babaire.  Ma n te tai aio ao I a manga 
tauraoi raoi moa ni butia ao tao ti a 
manga karinna n te tai ae riai te Tia 
Babaire.  Ko rabwa. 
 
Tibiika:  Ngaia te Tia Tei mai 
Tabuaeran.  Anne ana kaeka moa te 
Minitita n te tai aio.  Ko kukurei iai? 
 
Mr. Tekiau Aretateta:  Ngaia e rabwa 
te Tibiika ao are tao e koaua tao 
kaekana ae iroun te Minitita ae mena 
n te Oota Beebwa ao tao ngaia ae tao e 
a manga kan butia.  I a bubuti bwa 
tao n ningai ae na kaekaki iai? 
 
Tibiika:  Ngaia te Minitita. 
 
Hon. Tawita Temoku:  Te Tia Babaire, 
e tabe ni mwakuriaki aio ao e na 
rinnako naba n te tai ae waekoa te Tia 
Babaire, tao n te wiki ae na roko.  Ko 
rabwa. 
 
Tibiika:  E uara anne te Tia Tei mai 
Tabuaeran? 
 
Mr. Tekiau Aretateta:  E rabwa, tao I a 
butimwaea aio. 
 
Tibiika:  Te Tia Tei mai Nikunau are 
temanna. 
 
Mr. Rimeta Beniamina:  Ko rabwa te 
Tia Babaire, ao ti na bubuti bwa are 
iai naba kanga ara supplement nakon 
ana titiraki te Tia Tei mai Tabuaeran 
ao e rangi n okioki te aekaki aio te Tia 

Babaire.  Bon te term naba ae nako, a 
butaki naba kaeka nakon ara titiraki 
aika a aki manga okira te Oota 
Beebwa te kaeka.  E kona te Tautaeka 
ni katoka te mwaan aei te Tia Babaire, 
bwa are a tauraoi Taan Tei n roko n te 
ingabong ni manga supplement ke tao 
n ra riki ao ai te mwaan aio ngkai ae ti 
na manga taneiai iai te Tia Babaire.  Ti 
na bubuti e kona ni katokaki aio ao ni 
katamaroaki ao e na aki manga oki ni 
butaki te kaeka ao ngkana e a tia n 
nako te kaeka ao e a nako naba.  Ko 
rabwa te Tia Babaire. 
 
Tibiika:  Te Beretitenti. 
 
H.E Anote Tong:  E koaua te Tia 
Babaire, kanga ti kataia ni karaoi ara 
kaeka ma te iraorao te Tia Babaire.  Ti 
kabwara bure ngkana tao e aki rau 
nanoia tabeman Taan Tei.  E koaua ti 
kaitau bwa e butimwaea arei te Tia Tei 
ao bon Taan Tei naba ngkana a taku 
bwa a aki rau nanoia ao are a bon 
inaomata ni bon taumatoa aia titiraki 
bwa e na kaekaki n te tai arei ma 
kanga ti kataia ni karaoia n are 
aongkoa e na nikoraoi riki aron ae ti 
karaoia n te Auti n Tei, iai 
katamaroana nakon tao te Moanibong 
ke te Kauabong ma au kataninga bwa 
ti aki kakaraoa aio bwa ti na 
katibanakoa te titiraki bwa ti na aki 
kaeka te Tia Babaire.  Ti kabwara bure 
ngkana tao aio are aongkoa e noraki 
ma tiaki aio te kantaninga te Tia 
Babaire.  Ao bon angin te tai, ti kataia 
n reitaki ma te Tia Tei are ana titiraki 
ao ni marooro ao ngkana e bon aki rau 
nanona ao kai are e bon tiku irouna 
inaomatana ni bon kamatoa n tabeka 
ana titiraki ni kangabuaka ke kanga n 
aki taninga angaraoin riki are e na 
kona ni kaekaki.  Ti kabwara bure n 
aio te Tia Babaire.  Ti aki ara 

kantaninga ao ti butimwaea are e 
taekinna te Tia Tei mai Nikunau.  
Kanga tiaki ara kantaninga bwa ti na 
kakaraoia ngaia are bon kanga te 
kaoriori ni iraorao inanon te tai aio te 
Tia Babaire.  Ko rabwa. 
 
Tibiika:  Ngaia ao ti a nakon te titiraki 
are imwina, te titiraki mairoun te Tia 
Tei mai Onotoa ae No. 80. 
 

KAREKEAN BEEBAN AIA 
BWAKABWAI TAAN MWAKURI I AON 

ABA N TAAI NI BWAKABWAI 
 
Mr. Taneti Maamau:  Ngaia, ko rabwa 
te Tia Babaire ao I a bubuti tabekan 
au titiraki ane No. 80 n te Oota 
Beebwa ae kangai taekana, e kona te 
Tautaeka n taraia raoi bwa taan 
mwakuri ake a mwakuri i aon 
abamwakoro e na aki ti reke irouia aia 
bwakabwai inanon te uoua ni wiki ma 
e na riai naba n reke nakoia beban aia 
bwakabwai n te tai naba are e reke iai 
aia bwakabwai.  Ko rabwa. 
 
H.E Anote Tong:  Ngaia, ko rabwa te 
Tia Babaire, ao I kaitaua te Tia Tei ae 
karineaki temanna mai Onotoa n 
tabekan ana titiraki.  Aio ngkanne 
butimwaeana te Tia Babaire. 
 
Te Tibiika, e kona n rinanoaki te 
katamaroa ae tangiraki i aon te titiraki 
aio.  Ti na tara aio n ara waki ni 
katamaroa i aon tararuan ana mwane 
te botannaomata ao are e na taraki 
naba i aan karekean beban butin te 
mwane.  Ko rabwa te Tia Babaire. 
 
Tibiika:  Te Tia Tei mai Onotoa riki. 
 
Mr. Taneti Maamau:  I karabwa riki te 
Beretitenti n ana kaeka ae rangi n 
tamaroa ma ni buokan te titiraki are e 

na rinanoaki te katamaroa.  Ma te 
titiraki n ningai te tai are e na 
rinanoaki te katamaroa ao kanga 
taran te katamaroa e na kona n 
reanau ao riki ngkana a mwaiti bwaai 
aika a na taraki ma te beba ni 
bwakabwai are te payslip, kanga 
tarana irou, tiaki te bwai ae na rangi n 
tara naba ni kanganga aron 
kanakoana.  I taekina aei te Tibiika 
ibukina ngke I a tia ni marooro ma te 
Accountant General i aon bebwan aia 
bwakabwai taan reirei ake a mwakuri i 
aon au abamwakoro ae Onotoa ao I ti 
titiraki bwa I kangai, taben te Finance 
ke taben te Sector Ministry kaokaokan 
bebwan aia bwakabwai taan mwakuri.  
Bwa te kananokawaki ngke I a ongora 
irouia taan reirei ikekei, ngaia bon 
akekea bebwan aia bwakabwai ao a 
aki atataia.  E a ti roko naba te 
teremo.  Ao akekea bebwan aia 
bwakabwai ae roko.  Ngaia are irou I 
taku bwa e aki raoiroi ao kanga bon te 
natural justice ko bon riai ni karekea 
am mwane ao a na iai 
kabwarabwarakina.  Kanga anne to do 
fairness nakoia taan mwakuri n 
aekara ngaira kain Tarawa, e bwaka 
ara bwakabwai ao ti kona n ataia bwa 
e aera ngkai e ke ke e raka ao ngaia a 
bon bubutimwai naba aia mena i aan 
are a taku bwa a kua n tutuatua ma e 
bon aki rereke bebwan te bwakabwai.  
Ma I kaitau bwa e a roko aia bebwa 
taan reirei.  Te bwakabwai imwain 
kaean Tarawa ao I ongora irouia, e a 
tia n reke aia payslips ma are ngke I 
marooro ao tera aroia ngkanne taan 
mwakuri ake tabeman bwa are a 
rawata bwa are tiaki ti taan reirei, 
neeti ao tao te Court Clerk ao te 
bureitiman ao antai riki ake a 
mwakuri i aon abamwakoro.  A titiraki 
ngkanne bwa e aera ngkai e aki roko 
aia payslip.  Ngaia are kanga tarana, 

ngkai e kona n roko are aia mena taan 
reirei ao I taku bwa tiaki te bwai ae na 
rangi ni kanganga naba kanakoan aia 
payslip taan mwakuri ake tabeman n 
aki taningaki kanga te review ae 
kanga e a manga taekinna te 
Beretitenti.  Ko rabwa. 
 
H.E Anote Tong:  E koaua te Tia 
Babaire, ao I butimwaea buokan te 
titiraki mairoun te Tia Tei ae karineaki 
mai Onotoa.  E koaua, I kabwara bure 
bwa tao I aki rangi n anga te koaua n 
au kaeka ma ni bon arona, e eti ae e a 
tia ni karaoaki te bwai aio ao e a tia ni 
implemented.  Te baere I kan katerea 
bwa e a tia ni karaoaki ao tao e bon 
kakoaua te Tia Tei bwa a tia n roko aia 
payslip temwangina.  Tao e koaua 
inanon tai aika a tia n nako ao e rangi 
ni baenikai te bwai aio, ma man 
Okitobwa te ririki aio ao e a manga 
nako te naan payslip.  Ngkanne te 
naan payslip aikai, a kananakoia te 
naan botaki ni mwakuri ao ngkanne ai 
manga te kauring ngkai ae ti na 
rinanona, ngaia are e na karaua 
nanona te Tia Tei bwa tiaki te bwai ae 
na abwabwaki, e a tia ma ai bon ti te 
kauring nakoia Ministry bwa tabeia 
karokoan aia bwai aia aomata ake i 
aon aba.  Ngaia are karokoan te naan 
payslip, e a tia n nakoia te naan 
Ministry man Okitobwa, ngaia are 
tiaki te bae e na reanau.  Ai ti te 
kauring nakoia Ministry bwa tabeia 
ngkanne te karokoroko irouia aia taan 
mwakuri akana i aon aba.  Nanona e a 
tia, tao ti a noria n te bwakabwai ae 
na roko bwa e riai n roko n te 
wanikiba bwa akana in anon baia te 
naan Ministries, ti te kauring.  Ko 
rabwa te Tia Babaire. 
 
Tibiika:  Te Tia Tei riki mai Onotoa. 
 

Mr. Taneti Maamau:  I karabwa te 
Beretitenti n ana kaeka ao I taku bwa 
a bon ongo naba taan mwakuri i 
Onotoa n aron ana kaeka anne ae 
kakukurei.  E rabwa. 
 
Tibiika:  Mai Butaritari are temanna 
ao N na anganna bwa e na anga te 
supplementary. 
 
Mr. Toakai Koririntetaake:  Ko rabwa 
te Tia Babaire, ao I a kaitaua te Tia Tei 
mai Onotoa ae rine n ana titiraki aio 
are ti kona ni karinira iai bwa aio bon 
aia keiti naba kain Butaritari.  Bon 
akekea naba te payslip ao tao ngkana 
tao e nang tabangaki, ti a bubuti 
nakon te Beretitenti bwa e bia kona n 
tabangaki aio bwa te baere kanga ai a 
bon roko irouia te bwarannano are 
kanga are a aikoa tangiria bwa a 
bwara nanoia.  Ai rokoia i Tarawa ikai 
ao a tibwa manga reke, ngaia are ti a 
bubuti nakon aio ngkana arona bwa e 
kona ni mwannanoaki.  E rabwa. 
 
H.E Anote Tong: Ko rabwa te Tia 
Babaire.  Ao kai are bon kaekakina 
naba arei.  E koaua ae iai te mwarara 
inanon tai aika a tia n nako ma n aron 
are I a tia ni kaeka iai te Tia Tei mai 
Onotoa, eng, man Okitobwa inanon te 
ririki aio ao e a tia.  Bon iai te 
kanganga ni kabutan bwaai aikai 
inanon taai aika a tia n nako.  Tao e 
aki raoiroi te mitin ma a tia ni manga 
keiaki ni karaoia ao e a waki ngkai ao 
ti tabeia ngkanne Ministry, a ongo te 
naan Ministry bwa a bia ongotaeka n 
aio ni karekea nakoia aia taan 
mwakuri i aon aban Kiribati ni 
kabane, tiaki ti Onotoa, n reitaki ma 
Butaritari.  Ko rabwa te Tia Babaire. 

Tibiika:  Ti nang nakon ara titiraki are 
imwina ae te titiraki No. 84 mairoun te 
Tia Tei mai Tabuaeran are temanna. 
 
TAEKAN KAOKAIA AORAKI AKE A 

TUAI MARURUNG RAOI 
 
Mr. Tekiau Aretateta:  Ko rabwa te 
Tibiika ao I karabwaia naba kain au 
abamwakoro ae Tabuaeran ngkai a 
kona n reitaki n te tai aio n ongora.  
Ao te titiraki ngkanne are e mena i aon 
te Oota Beebwa ae 84 ae kangai 
taekan te titiraki, I a kan butia te 
Minitita are tabena bwa a kona aoraki 
ake a rin i Kiritimati n aki waekoa ni 
kaokaki nako abaia ngkana a bon tuai 
marurung?  Ko rabwa te Tibiika. 
 
Hon. Dr. Kautu Tenaua:  Ao e rabwa te 
Tia Tei ae karineaki mai Tabuaeran.   
Ao aio kaekan ana titiraki. 
 
Te Tibiika, kaokakin te aoraki nako 
abana, e bon tiku baireana iroun ana 
taokita are e kairaki ana iango i aan 
taian koaua aikai.  Te aoraki e bon 
marurung ao e bon aki kainnanoa 
tararuana inanon te On-aoraki.  Te 
kauoua, te aoraki e kona n reita ana 
bwainnaoraki n ana auti ke tararuana 
i aan mwengana.   Ao te kateniua, te 
aoraki, e bon marurung rabwatana ni 
karaoa te borau ni mwananga n aron 
are e baireaki.  Ko bati n rabwa. 
 
Tibiika:  Te Tia Tei mai Tabuaeran riki. 
 
Mr. Tekiau Aretateta:  E rabwa te 
Minitita ni kaekan te titiraki aio ao 
buokan te titiraki ao I kakoaua bwa te 
Minitita aio bon te taokita ae beebwa 
riki i aoia aine aika a bung.  Tera am 
koaua te Minitita are ko kona n anga n 
te tai aio iroun te aine ae e a tibwa 
bung n te tai aio ao e a kaokaki naba 

nakon te bong are ningabong bwa e 
nang tauraoi n okira ana abamwakoro 
n toka i aon te kaibuke?  I a butiko te 
Minitita. 
 
Tibiika:  Ngaia te Minitita. 
 
Hon. Dr. Kautu Tenaua: E rabwa 
reitan te titiraki. Aron 
mwamwanangan te aoraki ni kitana te 
On-aoraki, e kakaokoro naba aron te 
baire nakoina ma aron te anga ni 
borau are e na borauakina iai abana.  
Ae ti karaoia i aon Tarawa ikai, e 
waekoa n oki n te wanikiba ngkana 
arona bwa e na reke te wanikiba n te 
tai anne.  N aron Tabuaeran are a na 
toka n te kaibuke ao te baire ibukia 
toobwa n aron te taneiai, ae ti na 
manga reitaki ngkanne ma te taokita 
are i Kiritimati bwa e na ataia bwa n 
ningai te tai ae na bon riai n okira 
abana te aoraki ae e a tibwa bung ao e 
rabwa. 
 
Tibiika:  Te Tia Tei mai Tabuaeran riki. 
 
Mr. Tekiau Aretateta: Ko rabwa te 
Minitita.  Ao I kan titiraki bwa n te tai 
aio ao i aon Kiritimati ao iai teniman 
aine ake a tibwa bung ane a tiku ngkai 
i Kiritimati ma te babaire are a nang 
riai ni kaokaki.  Iai aika ai tibwa 
tenibong aia bong ao a nang kaokaki 
naba ao iai ane tebongina.  Ao n 
rongorongoia ngkai, ane a tiku i aan te 
koaua are a bon namakina te 
mwebuaka ngkana a nang oki.  I 
karekea naba te rongorongo bwa nakai 
a tia ni butaki araia ngkai man te 
Linnix ibukin aia arauanti bwa a nang 
aki kabwakaki.  Ane a tiku ngkai 
inanon te mwaneaba ao tao a bon 
ongo naba bwanau ngkai.  Ane a tiku 
bwa kanga iruwa inanon te 

mwaneaba.  Iai ana ibuobuoki te 
Minitita aio ibukin te kanganga aio? 
 
Hon. Dr. Kautu Tenaua:  E rabwa 
reitan te titiraki mairoun te Tia Tei ae 
karineaki ao e rabwa naba ngkai ko a 
tia n reitaki nabama ngaira n te tai are 
waekoa ao e na rau nanom bwa ae iai 
te baire ngkanne are e a tia n reitaki 
ngkai te mataniwi irouia taokita ma te 
taokita are tabeakina taekaia aoraki i 
Kiritimati n te tai aei.  Ko bati n 
rabwa. 
 
Mr. Tekiau Aretateta:  E rangi n 
rarabwa te Minitita ae karineaki n 
aron kaboan te titiraki ae rangi n 
tikiraoi aio ao tao ai bon te kabanea 
naba mai ikai, te titiraki teuana are e 
kaineti ma aoraki ake e a taetae te 
taokita ke e a tuangaki te aoraki aio 
bwa e a aki reke buokana.  E a ria n 
otinako bwa e aki reke buokana.  A 
kona ara aoraki aikai ni 
kamwanangaki nako Tarawa nako ikai 
ibukin buokaia, ke aio te kaeka ae a 
nang kaokaki bwa a aikoa marurung.  
A nang bon tiku n aki buokaki n aia 
abamwakoro.  Tera ana kaeka te 
Minitita iai? 
 
Hon. Dr. Kautu Tenaua:  Ao e rabwa 
reitaki te titiraki mairoun naba te Tia 
Tei ae karineaki ao ngkai kanga bon 
akea moa rongorongon te aoraki anne 
ae ti ataia n te tai aio, ti a manga 
reitaki ma ara taokita i Kiritimati n 
ongora taekan am aoraki ane ko 
taekinna ao ti a manga reitaki naba 
ma ngkoe iai bwa tera aron te babaire 
ibukin am aoraki anne.  Ko bati n 
rabwa. 
 
Tibiika:  Te Tia Tei mai Butaritari are 
temanna. 
 

Mr. Alexander Teabo:  Ko rabwa te Tia 
Babaire ao e rabwa te titiraki aei ao e 
koaua tao tiaki ti aoraki ake tao a 
kaotinakoaki n aroia aei ma iai naba 
aoraki ake a bon rangi n aoraki ao a 
karinaki mai buki, a katokaki n te 
kaibuke ao a katukaki n tataninga i 
tabon te uabu bwa a nang tataninga 
baoia.  Kanga ti na bubutia te botaki 
ni kuakua bwa e bia kabirimwaka riki 
n anaia te naan aoraki aika a tiku n 
tataninga baoia n tainako n tainako i 
Betio.  Aio e riki nakoia kain Butaritari 
tao iraua te tai.  Ko rabwa. 
 
Hon. Dr. Kautu Tenaua:  Ao e rabwa 
reitan te titiraki mairoun te Tia Tei ae 
karineaki mai Butaritari ao e koaua iai 
ae a tia n riki ao ti kataia naba ni 
kakaea angana ae te kabanea n 
tikiraoi n te tai aio bwa are e ewa 
aekakin bukin aki reken baioia n te tai 
ae waekoa ao teuana mai buakona 
bon aki reken te reitaki ni itoman n 
aron rokon te kaibuke n te tai are e na 
roko iai ma ngkana iai riki bwai 
tabeua i tinanikun anne ao ti na bon 
reitaki ma ngkoe ni butimwaea aron 
totokoan te bwai anne bwa e na 
manga riki. 
 
Mr. Mikaere Baraniko:  Ko rabwa te 
Tia Babaire.  Iai kakaongoran te 
titiraki aio ao I taku bwa ngaira ngke 
ti ongongora ao iai nanora naba iai ao 
ti kan buoka te rongorongo ni karokoa 
n ara abamwakoro.  N aron 
kakaekaekana ao kanga e aki rereke 
raoi te kaeka.  E aera ngke nanou ae 
rangi n tamaroa bwa e na rebenako 
irabong, uabong, tenibong, kanga e na 
reke tera bwa ti aonga naba ngaira ni 
uota te aekaki ni kaeka aio nakoia ara 
koraki ke ara tabo ake ti mwananga 
mai iai.  Kanga I bubuti n aron aio 
bwa ti aonga ni uaia ni ibuobuoki ao ti 

a aki tabeka ara titiraki ke tera ma ti a 
buoka naba te kaeka aio ngkana 
arona bwa ti kaekaki irouia ara 
koraki.  Ko rabwa. 
 
Hon Dr Kautu Tenaua: E rabwa te Tia 
Tei ae karineaki mai Kiritimati ao e 
rawata aekakin te aoraki are kanga e 
roko inanon te On-aoraki ao bon te 
kanganga bwa ko na ataia bwa n 
ningai ae na bon otinako raoi iai ma 
iai aoraki tabeman ae ko bon ataia 
bwa ngkana akea te kanganga n aron 
ae te bung, ti bon ataia bwa ngkana e 
a tia ni bung, ao e na toka n te 
kaibuka ao aron ngkoa te babaire, 
aongkoa teniua te wiki ao e a toka n te 
kaibuke ao anne, ti anne ae kanga I 
kona n taekinna n te tai aio.  Ao n 
rekereken aoraki ake tabeua, kanga 
akea te mwaiti ni bong are kanga ko 
nang bon katikua naba i aona bwa ai 
bon nakon marurungina ma tarakina 
iroun te taokita n te tai teuana ma 
teuana ao e bati n rabwa. 
 
Tibiika:  Tao ti a nakon ara titiraki are 
imwina ngkanne, te titiraki ae No. 86 
mairoun naba te Tia Tei mai 
Tabuaeran. 
 

TAEKAN MWANAGAIA KAIN TE 
AONO N RAINA AKE A REKE N TE 
KAMMWAKURI I NEW ZEALAND 

 
Mr. Tekiau Aretateta:  Ao ko rabwa riki 
te Tibiika ao I teimatoa naba ni 
kaitaua kain au abamwakoro n 
reitakiu ma ngaia n te tai aio i aon te 
kan ota bwa a kanga ngkai ara aomata 
ake a na nako Niu Tiran ake a tuai 
roko i aon Tarawa? Ko rabwa te 
Tibiika. 
 
Tibiika:  Te Minitita man te Reibwa. 
 

Hon. Ioteba Redfern:  Ko rabwa te Tia 
Babaire, ao I karabwa te Tia Tei 
temanna mai Tabuaeran te Tia 
Babaire n ana titiraki n te ingabonga 
aei.  Ao aei kaekana te Tia Babaire.  I 
karautaeka nakon te Tia Tei ae rine 
bwa ngkai e a tia aron te rinerine 
iroun te tia kamwakuri ibukin te 
mwaiti are e tangiria ao naake a rin 
araia bwa a na ira te kauoua ni botiku 
ma a aki roko rabwataia, a bon aki 
reke ibuakon te rinerine aei.  Ko rabwa 
te Tia Babaire. 
 
Tibiika:  Te Tia Tei mai Tabuaeran riki. 
 
Mr. Tekiau Aretateta:  E rabwa kaekan 
te titiraki aio te Tibiika ao kanga otau 
kanga ni kaekan aio kanga titebo bwa 
a kamaunaki araia, a aikoa ira te raun 
ngkana e koaua anne te Minitita. 
 
Hon. Ioteba Redfern:  Te Tia Babaire, 
koraki ake a aki reke araia n te tai ae 
nako, a bon tiku naba araia, a manga 
tauraoi ngkanne ni ira te kauoua n 
raun.  Ngkana a aki naba reke, te 
kateniua.  Nanona koraki ake a aki 
reke n te moan raun ae nako, a aki 
kamaunaki araia ma a bon tiku naba 
ni manga taninga te raun are imwina 
te Tia Babaire. 
 
Mr. Tekiau Aretateta:  Ko rangi n 
rabwa te Minitita.  E rabwa am kaeka 
are ngaia a aki kamaunaki araia te 
koraki aikai.  Ai bon bon te bubuti ke 
te titiraki bwa tera bukina bwa a aki 
kaea te tai kain ara abamwakoro, a aki 
roko raoi i aon Tarawa n te tai are a 
kantaningaki iai? 
 
Hon. Ioteba Redfern:  Te Tia Babaire, e 
koaua N na kataia ni ibuobuoki ni 
kaeka te titiraki ao e koaua bwa te 
titiraki bwa tera bukina bwa e aki reke 

rokoia kain Tabuaeran n te tai ae nako 
ao tao bon bukina teuana ae ti noria 
ibukin te raroa te Tia Babaire.  Ti bon 
bane ni kakoaua bwa e raroa nako 
Tabuaeran ma Tarawa ao tao anne 
teuana bukina ae e aki reke aia tai 
kain Tabuaeran ni mwananga ni kaea 
te ukeuke are e karaoaki i Tarawa ikai 
n te tai anne te Tia Babaire.  Ao bon 
teuana naba bukina ngkana I kona 
naba ni karaua nanon te Tia Tei ae 
karineaki mai Tabuaeran temanna te 
Tia Babaire bwa e bon reke naba 
mairoun te tia kamwakuri are e roko n 
te tai ae nako te Tia Babaire bwa e bon 
uarereke ana tai are e anganira are 
ngaia are ti mwakuri inanon te Tia 
Babaire. Ngaia ae ni ikotaki ma 
raroanakon Tabuaeran te Tia Babaire 
ao ngaia ti karautaeka bwa ngaia tao e 
aki reke iai rokoia kain Tabuaeran te 
Tia Babaire.  Ko rabwa. 
 
Tibiika:  Te Tia Tei mai Butaritari. 
 
Mr. Toakai Koririntetaake:  Ko rabwa 
te Tia Babaire, ao e koaua e rabwa 
naba te tia tabeka te kaoti aio.  E 
koaua ae iai te ingainga n nano irouia 
ataeinimwane ake a tia ni kabaei araia 
ke ataeinnaine ake a tia ni kabaei 
araia nakon aei.  Ma ibukin ongoraia 
ara koraki ke te koraki aika a ingainga 
aikai nakon te kamwakuri aio ao ti 
kan bubuti nakon te Minitita, 
irangaun ake a tia n anaki irouia tan 
moan roko ni kamwakuri ao manga n 
ningai te kauoua ni kamwakuri are e 
kantanigania te Tautaeka.  E rabwa. 
 
Hon. Ioteba Redfern:  Te Tia Babaire, e 
rabwa buokan te titiraki mairoun te 
Tia Tei temanna mai Butaritari ao e 
koaua, mwaitia ake a reke n te tai ae 
nako, aei bon ana mwaiti te tia 
kamwakuri are e roko mai Niu Tiran n 

te tai ae nako ao te mwaiti anne, 
angaun ma niman (45). Ngkanne te 
koraki akanne, e a tia ni katanoataki 
naba araia te Tia Babaire.  Anne te 
mwaiti ane a tia n tauraoi ngkai ao te 
katautau bwa a na riai ni mwananga 
ni moan te ririki bwa tao inanon 
Beberuare ke Maati ao a tiku nako 
nabani karokoa manga tanginga tao te 
Kiritimati ao te kaririki ao a manga 
karairaki ngkanne ao e a manga moan 
taraki naba ngkanne ngkana e 
teimatoa tangiraia irouia taan 
kamwakuri, a manga tauraoi ni ira 
naba ngkanne are imwina. Te 
kamwakuri ngkanne ke tao te tia 
kamwakuri ae imwina, e tuai ngkai n 
roko te rongorongo inanon baira te Tia 
Babaire. Iai ana rongorongo ae katikua 
te tia kamwakuri n te tai ae nako ma 
ngkai ae ti bon tiku naba n tataninga 
rokon bwanaia taan kamwakuri mai 
Niu Tiran ake a manga tauraoi naba n 
anai aia aomata mai Kiribati te Tia 
Babaire.  Ko rabwa te Tia Babaire. 
 
Tibiika: Ngaia, te Tia Tei mai Tabiteuea 
Maiaki. 
 
Mr. Tebuai Uaai: Ko rabwa te Tia 
Babaire.  Ao e taekinna te Minitita bwa 
e kangai, ngkana a aki roko tabeman 
ao a bon tiku naba araia manga nakon 
te tai ae na roko.  Irangaun ngkai te 
mwaiti ae inanon bain te Minitita 
botakia ni kabane?  E kona n taekinna 
nakon te Auti aei?  Ko rabwa te Tia 
Babaire. 
 
Hon. Ioteba Redfern:  Ko rabwa te Tia 
Babaire, ao e rabwa naba buokan te 
titiraki mairoun te Tia Tei ae karineaki 
mai Tabiteuea Maiaki. 
 
Ao e koaua te mwaiti ngkai inanon 
baira, ti kataia ni katauraoia n te aro 

are ngkana a roko taan kamwakuri 
mai Niu Tiran n te tai ae tao e rangi ni 
katawe, ao e na tauraoi naba te ara n 
te tai naba anne.  Tiaki te bwai are e 
na manga moan katanoataki ao e na 
manga moan karaoaki te rinerine i aon 
aba te Tia Babaire.  Bwa ngkana e na 
aki tauraoi ara ara te Tia Babaire n te 
tai are a kainnanoaki iai ara aomata 
mai Niu Tiran, ao tokina ngkanne te 
tia kamwakuri mai Niu Tiran anne, e 
na manga nako ni kakaia ana taan 
mwakuri n aaba ake tabeua, Samoa, 
Tonga, Vanuatu, Tuvalu.  Ngaia ae te 
Tautaeka e kataia ni katauraoa ana 
ara mairouia kain Kiribati ma aban 
nako Kiribati, e a tia ni karauaki n 
tibwaki.  Te mwaiti ngkai ae tauraoi 
inanon baira, araia 500 nakon 1000 te 
Tia Babaire.  E rabwa. 
 
Tibiika:  Ngaia, N na anganiko riki te 
Tia Tei mai Tabiteuea Maiaki. 
 
Mr. Tebuai Uaai:  Ko rabwa te Tia 
Babaire.  Bon kabanean ngkanne au 
titiraki.  Raonan arei.  Ngkai 500 te 
mwaiti te Tia Babaire, ao e kakoaua ae 
na bon iai te kanganga ngkana arona 
bwa a aki roko akanne ao a manga 
tiku naba nakon te tai ae na roko.  A 
manga aki roko akanne, a manga tiku 
naba nakon te tai ae na roko?  Iai riki 
ana anga ni katamaroa aio te 
Tautaeka ke e kanga te Tia Babaire?  
Ko rabwa. 
 
Hon. Ioteba Redfern:  E aki rangi n ota 
raoi ana titiraki te Tia Tei ae karineaki.  
Bwa araia koraki aikai, nanona tiaki te 
baere a nang bon bane naba ni 
katanoataki ake 500 nakon 1000 arei 
ao a nang bane naba n roroko n 
tainako. Bwa are ngkana e roko 
temanna te tia kamwakuri mai Niu 
Tiran, n aekan te tai ae nako e roko ao 

e tangiria 45.  Ngkanne ara botaki ni 
mwakuri, e kanakoa ngkanne araia 90 
bwa a na roko i Tarawa ni ira buakon 
kanga te katebenako arei, ana rinerine 
te tia kamwakuri mai Niu Tiran.  Ao 
ngkanne man te ruangaun (90) arei, 
iai ngkanne are a na manga botikuaki 
bwa mwin tao te tutuo n te On-aoraki 
ao tao e na iai te aoraki irouia are e 
aki butimwaeaki i Niu Tiran.  Ngaia 
ngkanne e na manga kerikaki te 
mwaiti are ruangaun arei tao nakon 
itingaun tabun.  N te tai ae nako ao e 
kerikaki man te ruangaun nakon te 
nimangaun ma teniman ae ngaia 
ngkanne ae e a karaoa ana rinerine te 
tia kamwakuri mai Niu Tiran i aon te 
mwaiti ae nimangaun ma teniman 
imwin kanga tao te moan botiku 
imwin te tutuo ibukin te aoraki ao e 
aki koro te mwaiti are ruangaun ma ai 
nimangaun ma teniman ao ngaia 
ngkanne anne are e a karaoa ana 
rinerine iai te kamwakuri mai Niu 
Tiran.  Ao e koaua, ngkanne koraki 
ake tao tengaun tabun ke iraman 
akekei ake a aki reke ake a manga 
tiku naba n taninga te kauoua n raun 
ngkanne te Tia Babaire.  E rabwa. 
 
Tibiika:  Ngaia, te Tia Tei mai Nikunau 
temanna. 
 
Mr. Rimeta Beniamina: Ko rabwa te 
Tia Babaire, ao I kan okira are bon 
tein te titiraki.  I kan butia te Minitita 
ae karineaki, e kona ni ibuobuoki ma 
tao taan kamwakuri ake a roko tao 
ibukin kanganga te mwamwananga 
man tabo akanne, te itera mainiku, te 
bao ma tao bobuakan te kantoka. A 
kona ni kawara tao Kiritimati ao tao e 
kaonotaki tibwan te itera anne tao 
nakon tengaun, uangaun n te aro bwa 
e aonga ni bebete kanga aron kaean 
Tarawa irouia te koraki aikai ngkana 

arona bwa a bon aki kona kantokaia 
ao irarikina ngkana tao e rangi ni 
iremwe te bao n nakomai ni kaeia taan 
kaukeuke. E kona ni ibuobuoki te 
Minitita i aon aio?  Ko rabwa. 
 
Hon. Ioteba Redfern:  Te Tia Babaire, 
ao e bon koaua are aei te moan waki.  
Ao a rawata kanganga ae ti aitara ma 
ngaia n te tai aei n aekan ae tabekaki 
n te titiraki mairoun te Tia Tei ae 
karineaki temanna mai Tabuaeran.  A 
aki roko kain Tabuaeran.  Tera aanga 
ni katamaroa nakon anne?  Tobwan 
aekan kainnano aikai, aekan 
kanganga aikai te Tia Babaire.  Aikai 
ngkanne a bon kaoti bwa are bukin ae 
bon te moan waki.  Ao ara kantaninga 
bwa inanon te waki ao iai manga 
katamaroa ane e na manga karaoaki 
te Tia Babaire, ao ti riai ni kukurei 
bwa te bwai ae e a waki.  E koaua ae e 
taekinaki irouia tabeman bwa ngaia ti 
te bwai ni kaembein ao ngaia e na aki 
koro nanona.  E na bon akea ae na 
nako Niu Tiran ma ti ana bwai ni 
kaembein te Tautaeka ao ngaia tao 
ana kaembein naba te Minitita n te 
Labour.  Ma ngaia ae ti kukurei n 
taekinna ikai bwa e a koro nanona, 
angaun ma niman ao te takete ae ti 
kawenea tao nakon ae irabubua 
nakon 1000.  Ao ti na kataia ni 
mwakuri inanon te takete anne te Tia 
Babaire.  E na koro nanon te takete 
anne ma I taku bwa e kakawaki ngaira 
man ara itera n aobitin te Labour ae ti 
kataia ni kakamwakuri ni kakai aanga 
ake e na tangiraki iai ara 
ataeinimwane, ara ataeinnaine irouia 
taan kamwakuri i Niu Tiran ae ngkai 
are a rereitaki ara koraki ma te naan 
employers i Niu Tiran ni kataia n anai 
nano nakoia n tuangia bwa iai are e a 
tia n roko mai imwaina ao e nang 
nakoraoi aron rokona. E karokoaki 

naba, a anganaki naba kanga ana 
rongorongo ni karabwarabwa te tia 
kamwakuri are e roko mai imwaina 
bwa e aonga naba ni katikaki nanoia 
ao a na kani manga kawara Kiribati ao 
ni karekeia naba ana aomata, ana 
taan mwakuri mai Kiribati. 
 
E koaua te kantoka, te Tautaeka e 
tabetabe nanona n aron buburan te 
kantoka imarenan Kiribati ma Niu 
Tiran.  Ngkai ae kataia naba te 
Tautaeka n rereitaki ma te Tautaeka 
naba n Niu Tiran ni kataia ni kakaea 
te anga are e na iai kanga te ibuobuoki 
nakon kauarerekean te kantoka.  Tao 
man ana itera te tia kamwakuri mai 
Niu Tiran bwa are te tia kamwakuri 
mai Niu Tiran ae ngaia ae na kabwaka 
te kantoka. Ao te mwaiti ae na 
kabwaka te tia kamwakuri mai Niu 
Tiran ibukia ara aomata mai Kiribati, 
e rangi ni buburakaei ni kabotauaki 
ma te kantoka are e na kabwaka 
ibukia kain Samoa, kain Tonga, kain 
Vanuatu, kain Tuvalu ao ibuki anne, 
taan kamwakuri mai Niu Tiran, kanga 
e na uarekereke nanoia ni kan anaia 
kain Kiribati. Ngaia ae nora te 
kanganga te Tautaeka ao e a kataia ni 
kakaei aanga are e na katikaki naba 
nanoia taan kamwakuri i Niu Tiran n 
anaia naba kain Kiribati ma e a kataia 
ni kamaraka ana iango te Tautaeka ni 
kataia ni kataia ni kakaei aanga are a 
na katikaki nanoia taan kamwakuri i 
Niu Tiran n anaia kain Kiribati.  E a 
tia n rereitaki te Beretitenti ma te 
Prime Minister mai Niu Tiran, Helen 
Clarke n te bowi n te CHOGUM ae 
nako, aei naba te kanoa are a tia naba 
ni kataia ni karaoia ni kautun te 
Tautaeka.  E koaua, tao e na iai te 
kanganga ni karaoakina irouia te naan 
officials, tao iroura ngaira Minitita, ma 
ngaia e uotakirake ao ti karabwa te 

Beretitenti bwa e karokoa naba n 
reitaki ma te Prime Minister mai Niu 
Tiran, Helen Clarke n te CHOGUM are 
e karaoaki i Uganda tabeua te wiki n 
nako.  Ao anne reitana teutana te Tia 
Babaire.  E rabwa. 
 
Tibiika:  E a bwakanako ara tai n 
titiraki, ngaia are ti nang katikui ara 
titiraki ao ti nang nakon ara bwai are 
imwin i aon te Oota Beebwa.  Taian 
kaoti.  Ao te moan kaoti ae wene i 
matara bon te kaoti ae na tabekaki 
mairoun te Tia Tei mai Betio temanna. 
 

RINANOAN TAEKAN KARAKAAN 
ROON AABA 

 
Mr. Tonganibeia Taam:  Ngaia, ko 
rabwa te Tia Babaire.  Ngkai bon au 
moan au kaoti aio inanon ana Auti ni 
Maungatabu Kiribati ao I a kukurei ni 
kawenea te bwana ni kamauri n 
reitaki ma kain abau ae Betio nakoim 
te Tia Babaire, nakon te Beretitenti ma 
kain ana Kaebineti, bon nakoia Taan 
Tei ni kabane ao ai bon nakoia taan 
ongora n te tai aio.  Kam na bane ni 
mauri. 
 
Ao I a kukurei n tabeka au kaoti n te 
ingabong ae No. 1 i aon te Oota 
Beebwa te Tia Babaire, ae kangai 
taekana, bwa te Auti aei e na butia te 
Tautaeka karaoan te kakae i aon 
karakan roon ritin aaba i mwain ae e a 
manga reviewed  te land rent n 2009.  
Ko rabwa te Tia Babaire. 
 
Tibiika:  E a tia n tabekaki te kaoti 
bwa te Auti aei e na butia te Tautaeka 
karaoan te kakae i aon karakan roon 
ritin aaba i mwain are e a manga te 
land rent n 2009.  Ti na ongora moa 
ana taeka te Tautaeka bwa e nang 

kaukaki te kaoti nakon te 
maroroakinaki.  Ngaia te Beretitenti. 
 
H.E Anote Tong:  E koaua te Tia 
Babaire, ao tao I a butimwaea aio n 
aron are I a tia ni karokoa 
rongorongona iroum ao te Minitita are 
tabena, are e bon rangi ni ngureakina 
aron naba Kiribati ibukin taekan te 
bwai ae bitakin kabuebuen aon te aba 
ao iabutin tari.  Ngaia ane e tabe 
ngkanne ni uota ana koaua Kiribati 
inanon te tai aio.  Ma I a rangi ni 
kukurei ni butimwaea te kaoti aio te 
Tia Babaire mairoun te Tia Tei mai 
Betio man ana itera te Tautaeka.  Ao 
te Tia Babaire, bon te bwai ae 
kakaraoaki te rent review ni katoa tai 
ni katoa nimaua te ririki ao aio 
ngkanne are e kabaeaki iai te 
Tautaeka i aan te Cab.90, kanga iai 
riaina i aan te tua bwa e na riai n 
ririnanoaki roon te aba nakoia taan 
ababa ake e riiti irouia te Tautaeka n 
te maan ae ni katoa ruaiwa te ririki.  E 
koaua, tiaki au kantaninga bwa N na 
rinanon aio ngkai I karabwa te Tia Tei 
bwa e a bon kaea naba te main point 
ao n aki tibatibanaki man te main 
point are iangoan kaungakin te 
Tautaeka bwa e na karaoa tabena i 
aan te tua are e na manga rinanoa te 
rent.  Ao e koaua, te aba bon te bwai 
teuana ae rangi ni kakawaki irouia 
taan ababa ao moara riki ngkai ti bon 
kakoaua bwa abara aika i aon Kiribati, 
a uarereke ao ti bon riai ni manga 
rinanoi ni katoa nimaua te ririki te Tia 
Babaire, te rent review.  N te tai ae 
nako ao e karaoaki naba aio n te ririki 
2004 ao e kanakoaki kananoan anne 
n te ririki 2005 n aron ngkanne are e a 
tia n tabekia te Tia Tei ao i aan te tua 
ao te Tautaeka, e na manga rinanon 
naba te riiti inanon te ririki ae 2009 

ibukin kanakoakina n te ririki 2010.  
Eng, I a aki kan kananau i aon aio te 
Tia Babaire, tao bon ti kawaina, bon 
iai kawaina are e a tia ni 
kakabonganaki.  I taku bwa ti rangi n 
tauraoi ni iraorao ma Taan Tei ao 
moara riki bon taan ababa bwa aio te 
bwai ae kanga e rangi ni kaungaki 
inanon te waki.  N te tai ae nako ao ti 
aki mwanuokina aio.  Iai te rent review 
ke te survey ae karaoaki, e rangi n 
abwabwaki karaoakina.  Iai temanna 
are ti butia mai tinaniku bwa e na 
roko ni karaoa aio ao a manga bon 
karaua n rinanona ara taan rabakau 
mai ikai ao e a manga bon kabotauaki 
ma aron aika a tia ni karaoaki inanon 
ririki aika a tia n nako te Tia Babaire.  
Ngaia are tiaki au kantaninga bwa N 
na kananaua aio te Tia Babaire, ma I a 
bon ti butimwaea naba te kaoti n 
taekana are e rangi n tauraoi te 
Tautaeka ni butimwaea te kaoti aio i 
aan te koaua are bon katabeana bwa e 
na rinanon te riiti ni katoa nimaua te 
ririki.  Ngaia are n taekana anne te Tia 
Babaire, ao iai te kakae ao te review 
are e na manga karaoaki n te ririki 
2009 ibukin kanakoan te riiti ae boou 
ke te rate ae boou n te ririki 2010.  Ao 
ngkai tao e aki rangi ni kananau te Tia 
Tei mai Betio ao I a aki naba rangi ni 
kananau te Tia Babaire bwa are bon te 
bae e na abwabwaki karaoan aio ao au 
kantaninga bwa ti a bon katuka aron 
rinanoakina nakon taina ao ti a 
manga bon reitaki ma te Auti aio bwa 
are e na bon roko bwa manga te 
kataumwane nakon te Auti aio i aan 
manga rinanoan te riiti ngkana n 
arona bwa e na boou bwa e na 
waerake ke e na tiku n arona ke tao e 
na taboro, I a aki ataia ma ai kanoan 
aio are ti na karaua n rinanona.  Tao 
ai ngaia naba aio butimwaen te kaoti n 
te tai aio te Tia Babaire, ao e tauraoi te 

Tautaeka ni butimwaea te kaoti are e 
tabekaki are e wene i matan te Auti 
aio n te tai aio ao e na karaoa te 
review n te ririki 2009 ibukin 
kanakoan te riiti ae boou n te ririki 
2010.  Ao I a toki naba ikai te Tia 
Babaire, ao ti a butimwaea te kaoti.  
Ko rabwa. 
 
Tibiika: Ngaia, ao ngkai e a tia ni 
butimwaeaki te kaoti aio iroun te 
Tautaeka, I a aki kantaningaia bwa e 
na rangi n reanau te marooro i aona.  
Ma e boni ngae n anne ao iai aika a 
kan ibuobuoki nakon te kaoti aei? 
 
Mr. Tonganibeia Taam:  Ko rabwa te 
Tia Babaire, ao I bon kan anga moa au 
kaitau i aon butimwaen aia kaoti kain 
abau ae Betio ao bon taan ababa te 
Tia Babaire.  Ao I kaitaua te Tautaeka 
ngkai e a tia ni butimwaea aio ao I a 
anga te bwana ni kakaitau i aona te 
Tia Babaire.  Ko rabwa. 
 
Tibiika:  E sum up te tia tabeka te 
kaoti ao nanona ngkanne e a tia aron 
te kaoti aei.  Ngaia are kabwara te 
bure te Tia Tei mai Onotoa bwa tao ko 
rimwi teutana ma e a tia te tia tabeka 
te kaoti n rau nanona n ana kaoti ao e 
a tia n sum up ao ngkanne bon iai te 
bae ko kan taekinna? 
 
Mr. Taneti Maamau:  Tiaki, kabwara 
au bure.  Are ngai are I taku, kanga ti 
boou bwa aekan tein te question ngaia 
are I bon nora bain te Tia Tei mai 
Betio ngaia are I anganna moa bwa I 
taku bwa e na mena ao aongkoa 
ngkanne ko na manga nako mai bwa 
iai au ra, ma e aoria bwa are iai naba 
au titiraki ni kaineti ma anne ma 
bukina bwa e aonga n ae e aki okioki 
ao ngkana ko kariaia, I ti kona ni 
kanakoa.  E nakoim. 

Tibiika:  E aonga n eti tuan ara Auti 
ma ngkana te titiraki ke tao ko a 
manga karekea angana n te tai teuana 
ma ti nang kanakoa moa aio bwa e a 
tia n nako te kaoti.  Ngaia are e a tia ni 
butimwaeaki te kaoti iroun te 
Tautaeka ao e a tia n rau nanon te Tia 
Tei are e tabekia ao e a kariaiakaki te 
kaoti aio. Ngaia, ti na bon kaotinano i 
aona. 
 
Ao e a tia n tabekaki te kaoti bwa te  
Auti aei, e na butimwaea te Tautaeka 
karaoan te kakaea i aon karakan roon 
ritin aaba imwain are e a manga 
review te land rent 2009.  Ake a nano 
iai ke a atonga ae kangai, eng, ake a 
aki nano iai ke a atonga ae kangai, 
tiaki. Ake a nano iai, ake a aki, e 
butimwaeaki te kaoti. 
 
Ao ti a nakon ngkanne te kaoti are 
imwina, bon te kaoti mairoun te Tia 
Tei mai Nikunau temanna. 
 

KATIAAN OTETANAKIN ANA 
AKAUNTI TE TAUTAEKA 

 
Mr. Rimeta Beniamina:  Ko rabwa te 
Tia Babaire ao I kukurei n te ingabong 
aei n tabeka au kaoti ae kangai 
taekana, tabeua mwakoron Cab. 79 n 
tuan kabonganan ana mwane te 
botannaomata, a tuai man iraki 
nanoia, ma ngaia are te Auti aei, e na 
kaumaka te Tautaeka ke ni butia te 
Tautaeka bwa e na butia Aotiteria ke 
Niu Tiran bwa a na waekoa n anga aia 
ibuobuoki ni katiai ao otetanakin ao 
tuoan ana account te Tautaeka ni 
ikotaki ma ana kambwana nako aika a 
tuai man karaoaki ni karokoa te tai aei 
te Tia Babaire. 
Te Tia Babaire, e boboto au kaoti aei 
tao i aon noran ana account te 

Tautaeka n ririki aika a bwakanako 
aika tao a tua man tuoaki ao n 
otetanaki iroun te Oteta Tienera n te 
aro bwa a na waekoa n taiboranaki n 
ana Auti n Tei Kiribati bwa e aonga n 
noraki mwin tao ana kabanemwane 
kambwana ma te Tautaeka n ririki 
aika nako.  Au kaoti naba aio bon te 
kaoti ni iraorao ma te Tautaeka bwa e 
bia noraki te itera aio bwa I taku bwa 
e aki riai ae ti nang waki ao a tinetine 
kanoan ara account ke ana account te 
Tautaeka teniua ke aua te ririki n 
nako. Ao te moanibwai are I bon 
marooro naba iai, bon tao irakin 
nanon te tua, tuan kabongana ana 
mwane te botannaomata bwa tera 
arora ngkai ti a waki ao iai tuan ana 
mwane te botannaomata ae rangi ni 
kakawaki i aan Cab. 79 n te Public 
Finance and Control Act ae ti a tuai 
mani kona ni iria.  Tera te tabeaianga 
iai?  Iai ara tabeaianga iai ke akea?  
Ao iai te implication nakon ara waki n 
Tautaeka ke akea?  Tera aron tarara 
irouia aaba aika a anganga aia buoka 
nakoira?  Iai naba tabeaiangara bwa ti 
a riai moa n tarai kanoan ara 
kabanemwane n tai aika nako ke 
akea?  Ngaia are I taku bwa e riai n 
tara naba te itera aio.  Ti na moan tara 
moa te itera are iran nanon te tua ni 
kabonganan ana mwane te 
botannaomata ao I taku bwa ngaira 
aikai n tatabemanira nako, ti bon ata 
ae ti riai ni karaoia bwa tao e koaua, 
iai tinetine man tai aika nako ma e bia 
taraki bwa a na waekoa ni kaitiakaki n 
te aro bwa ti aonga ni kona ni ira 
nanon te tua. Ti aki ataia te Tia 
Babaire, ao ngai I bon tuai naba n 
ataia bwa tera te tuua ae na kona n 
anganaki ao antai ae na anganaki te 
tuua ngkai ti a aki man iri nanon 
taian tua.  Ti a katuka anne te Tia 
Babaire, bwa tao bon iai aron kaekan 

anne iroun tao te Tia Kaeti Tua. Te 
kauoua tao bon te titiraki naba mai 
iroura ngaira Taan Tei bwa ngkai e a 
bane naba tao te aua n ririki ae nako 
ao riki tao te Tautaeka aio, e a tia ni 
maroroia te Cabinet n te tai teuana 
inanon ana term ae nako bwa e a riai 
ni karaoaki ke ni waekoa ni katiaki 
tuoakin ao otetanakin taian account 
ake a wene nako ni maan ke e tua.  Ao 
ngkana iai ao ti kan ataia, tera te 
babaire.  Tera ana directive te Cabinet 
ae e a tia n anga nakoia taan mwakuri 
ai moarara Taan Koroboki, Manatian 
Kambwana ao bitineti bwa a na 
waekoa ni katiai account akanne.  Ao 
te kauoua ae ti kona naba n tara iai 
kakawakin tao te kaoti aio, te kaoti ni 
iraorao bon boutokan kanakoraoan 
kanoan te kainibaire ae tao ti na 
manga waki i nanona inanon te aua n 
ririki ae imwaira bwa iai inanon te 
kainibaire mwanewean te taeka ae 
tikotikonan ao tararuan kabonganan 
te mwane moara riki tao bon te Public 
Fund, ana mwane te botannaomata.  
Te Tia Babaire, I taku ngai bwa e aki 
kona ni koro bukin aio ngkana arona 
bwa a tuai man itiaki ara account 
teniua ke aua te ririki n nako ao ti na 
bubuti bwa I taku bwa kakoroan 
nanon aio ao boutokan aio bon taran 
moa account aika a tuai man itiaki 
bwa e na moanibwai inanon te 
kainibaire ao e bia taraki aio bwa te 
kakaewenako nakon te Tautaeka n te 
tai aio bwa ti a tangiria bwa ti na 
maroroa kanoan te account ae te 
account ae menai ke te account ae 
boouae tao ai tibwa kanoan te ririki ae 
nako.  E a tiku naba aio te Tia Babaire 
nakon ana babaire te Tautaeka i aon 
anne ma ti tangiria n taekinna ikai 
bwa ti kaitau nakon mwanewean te 
raraoma aio nakon ana kainibaire te 
Tautaeka are e na tikotikona ma n 

tararua kabonganan anamwane te 
botannaomata. 
 
Ao te kateniua te Tia Babaire, ae ti 
kona naba n tara te itera aio, 
kakawakin te kaoti aio bon 
kanakoraoan ana beku te Public 
Account Committee.  Ti ataia bwa te 
PAC, e tei ibukia Taan Tei, ana 
rabwata te Auti n Tei are e bukinaki 
bwa e na rinanon ana kabanemwane 
tao te Tautaeka ma kambwana nako.  
I aki ataia bwa e na nakoraoi ana waki 
te PAC ke e na aki ao tokina ao ti na 
roko n te tai teuana are ai akea te 
account ae nang kona n rinanona tao 
te PAC.  Ngaia are I taku bwa anne 
naba kakawakin te iango aio ae 
tabekaki n te kaoti aei n te aro bwa e 
na kona ni waki raoi ara PAC ao e na 
aki butitoki bwa ngaia tao e nang 
manga tataningai account aika a tuai 
n tuoaki ao n otetanaki.  Tao N na 
katereterea ikai bwa tao te bwai ae 
baenikai bon tuoan te account.  Bwa I 
ataia bwa ana aobiti te Oteta Tienera, 
a bon mwatai i aon otetanakin 
account ake a tia n tuoaki ma tao te 
mwarara ikai bon baenikain tuoan 
taian account man botaki nako ao ti 
karabwa ana aobiti te Oteta Tinera 
bwa e a tia ni kekeiaki n otetan taian 
account ake a tia n tuoaki, ma ti 
kawaenea bwa te bubuti nakoia aobiti 
ni kabane ake iai rekerekeia ma tuoan 
ao katian raoi aia account bwa tera 
ngke a bia kawaekoaia ikai n te aro 
bwa a na waekoa naba n roko inanon 
bain te Oteta Tienera.  Ao ti ataia bwa 
tiaki naba te beku ae bebete 
kawaekoan katian te account ma tao e 
koaua ae tao 6 te namwakaina tao e a 
na aki rangi n tau nakon taian botaki 
ni mwakuri ai moara riki taan 
mwakuri ake a mena n te account bwa 
tao e na manga taraki, e bon tau 6 te 

namwakaina, ngkana e mena ao tao 
angania waniua te namwakaina.  Ma 
kanga bon akea naba te kaokoro 
inanon marenan 6 ma 8 te 
namwakaina.  E ngae n anne ao te 
bwai are I kan katerea iai bwa iai 
bukinan te Auti n Tei bwa e na 
tararua ana mwane te botannaomata.  
Uoua tabera ngaira Taan Tei n te 
Parliament.  (1) bon kabwatan moa 
ana kataumwane te Tautaeka.  Anne 
te moan stage.  Tao e aranaki bwa te 
moan mwaneka.  Ti na tirobaea te 
kataumwane ao ti na kabwatia ke ti na 
aki imwain are e kabonganaki n te 
ririki are imwina.  Anne ae rangi ni 
kakawaki.  (2)  Tao e a kakawaki riki 
stage 2, bon taran kabonganan te 
mwane are ti a tia ni kabwatia tao n te 
ririki are mai mwaina ao aio ae rangi 
kakawaki bwa e kanga ni kabonganaki 
ana mwane te botannaomata.  E 
kaeaki nanon are e a tia ni koreaki n 
te boki ni kataumwane ke e aki.  Iai 
tuua aika a tia ni uruakaki inanon 
kabonganan ana mwane te 
botannaomata ke akea? Tera 
kanganga aika a tia n riki, tao iai te 
kabua ke baikara riki ao I taku bwa e 
a rangi ni kakawaki riki aio te Tia 
Babaire. Ao aio teuana ae ti a tinetine 
ngaira iai kain Kiribati ke ara 
Tautaeka ni Kiribati, tao tiaki ti n te 
tai aio ma n taai aika nako.  Ao I taku 
bwa e a kakawaki aio bwa (1) ti na 
ataia naba bwa tao N na karautaeka 
ngkana I atonga te taeka ae corruption 
bwa ti aonga ni moantaai n noria bwa 
iai te corruption ke akea.  Ti ataia bwa 
akea, akea ana iango temanna ma 
temanna ni kan wakina te corruption 
ke ni wakina ana mwakuri are e aki 
nakoraoi.  Ma aikai bukina ngkai a riai 
ni waekoa ni katiaki otetanakin ao 
tuoan ana account te Tautaeka ao 

manga uotakinakona ke taiboranana n 
te Auti n Tei bwa a na noraki raoi ao a 
na kakirataki raoi nakon te 
botannaomata bwa e kanga aron 
kabonganan ana mwane te 
botannaomata.  Iai marooro aika a tia 
ni wakinaki n aban te 
Kaomwanuareta.  (1) bon te ka-52 n 
Commonwealth Parliamentary 
Conference ae bo tao i Nigeria ao e 
boutokaki te iango ae a na riai ana 
account ni kabane te Tautaeka n 
updated ke a na riai ni waekoa ni 
katiaki n te aro bwa e aonga ni kona te 
PAC are ana rabwata te Auti n Tei ni 
konan tuoi mwane akanne bwa a 
kanga ni kabonganaki.  Iai naba 
inanon ana riboti te Oteta Tienera te 
Tia Babaire, ae e aki toki n tataekinna 
tao n te iteraniba are imwain bane 
nana riboti ibukin te botaki ni 
mwakuri teuana ma teuana.  E 
ribotinna iai bwa iai outstanding 
matters man te riboti are mai imwaina 
ao ngkana a aki waekoa n tia taian 
account ao a na tinetineaki naba aikai 
bwa e tangiria te Oteta Tienera ao bon 
te Auti naba n Tei ao tao bon te PAC 
riki bwa e kan ataia bwa tera ae e a tia 
ni karaoaki nakon te outstanding issue 
ke te titiraki are e kawenea te Oteta 
Tienera n te riboti are mai imwaina.  E 
a tia ni bwainnaorakiaki te itera anne 
ke e tuai.  Ma ngkana ai a tiku tao 2 
ke 3 te ririki imwina ao I taku bwa 
anne te kanganga. Ti aikoa kona n 
ataia. Teuana naba kanga te iango 
ibukin katamaroan aio bwa ti aonga ni 
marooro ngaira n te Auti n Tei ao I 
taku bwa aio ae e aki toki n 
tataekinaki n tai aika nako i aon ana 
riboti te PAC. Ti aonga ni kona ni 
marooro i aon kanoan te account ae 
ngkai bwa ti kakoaua iroun te PAC ke 
tao te Tia Babaire n te PAC bwa 
ngkana a weteaki te koraki ake a nang 

titirakinaki aron te account 2 ke 3 te 
ririki n nako ao I taku bwa iai ana 
kanganga ikai te PAC bwa e nang 
ikaekaeka ma te aomata ae tao akea 
naba ana atatai ibukin account 
akanne bwa tao te koraki ake a 
irekereke ma kanoan te account n 
ririki akekei ao a tia ni bua man te 
maiu aei ao a tia ni kitana Kiribati 
nako Niu Tiran tao ni kiniki uanikai ke 
tao ai tera ngkai ae a karaoia.  A mena 
ia rabwataia? Tao a aoraki, tao a bo ke 
a aera. Ao I taku bwa aikai kanganga 
aika ti na aitara ma ngaia inanon ririki 
aika na roko ngkana tao ti aki waekoa 
n tara te itera aio ao tera ara iango 
ngaira Taan Tei.  Ti kukurei bwa ti na 
tiku n arora aio, ara Tautaeka e na 
waki n arona aio.  Ti a aikoa n 
scrutinize ke ti aikoa n nora kanoan te 
kabanemwane n tai aika nako ao ni 
bon tokina, ti na kitana te Auti aio ke 
ti na kerikaki man te Auti aio ao ti aki 
ata naba te bwai ae e a tia ni wakinaki 
3, 4 te ririki n nako ao I taku bwa ti a 
tia n aki karaoi ngkanne tabera n aron 
are e kantaningaki irouia aban te 
Kaomwanuareta.  Auti n Tei n aban te 
Kaomwanuareta a kantaningaki bwa a 
na kirata te waki.  E taekinaki ae te 
Tautaeka ngaia ae bukinaki bwa e na 
Tautaeka, Government runs the 
Government ma te Parliament ngaia 
are e bukinaki bwa e na tararua raoi 
te Tautaeka bwa e na Tautaeka raoi.  
Kabwara au bure ngkana I kabonganai 
taeka aikai ma aikai taeka man te 
nutibeeba ae ana nutibeeba te 
Commonwealth Parliamentarian. 
Ngaia are I a kawenea bwa te bubuti n 
te kaoti aei bwa e bia butimwaeaki 
bwa kanga te kaoti ni iraoraoi ma 
Taan Tei ai moara riki bon te 
Beretitenti ma ana Minitita aika a 
karineaki bwa tao ti nang kakaea 
buokara ngkana ngaia bwa ngkana tao 

iai te kanganga ae bon irouia ara taan 
mwakuri bwa e a rangi ni kanganga 
aron katian account aikai, I taku bwa 
Aotiteria ma Niu Tiran a rangin 
tauraoi bwa a aonga naba n ata aron 
kabonganan aia mwane moara riki tao 
te mwane ni buoka are a anganga bwa 
e kanga ni kabonganaki n ririki aika 
nako.  Bwa I ataia bwa e rawata aia 
koraki aaba aikai aika a tiraua i abaia 
ae a nakonako ngkai ao tao a nang 
atai nanon bwai aika ti taekin ao tao 
bon aia kambwana naba aaba aika 
aika a kona n anga te buoka ae ti na 
aki kaboa ma e na anga bwa kanga te 
buoka nakon Kiribati.  I a katoka naba 
ikai au marooro ao I karautaeka ngkai 
e a rangi n ananau ao I kukurei n 
tabeka te kaoti are I a tia n tabeka 
rongorongona nakon Tibiika n te 
ingabong aei.  Ko rabwa. 
 
Tibiika:  Ngaia, e a tia n tabekaki te 
kaoti bwa tabeua mwakoron Cab. 79 n 
tuan kabonganan ana mwane te 
botannaomata, a tuai man iraki 
nanoia.  Ma ngaia ae te Auti aei, e na 
kaumaka te Tautaeka bwa e na butia 
Aotiteria ke Niu Tiran bwa a na 
waekoa n anga aia ibuobuoki ni katia 
otetanakin ao tuoan ana account te 
Tautaeka ni ikotaki ma ana 
kambwana nako aika a tuai man 
karaoaki ni karokoa te tai aei.  Ao e a 
nakon te Maneaba ni Maungatabu 
kauntaekakin aio ma ti na ongora moa 
ana taeka te Tautaeka. 
 
Hon. Natan Teewe: Ko rabwa te Tia 
Babaire ao I kaitaua te Tia Tei 
temanna ae karineaki mai Nikunau n 
ana kaoti ae tabekia n te tai aio. Ao 
tao imwain ae I kanakoa ana kaeka te 
Tautaeka ao kanga I bon kan kawenea 
te bwana ni kaoriori teutana nakon 
am aobiti te Tia Babaire bwa ngke e 

tibwaki ngke e tairiki te Oota Beebwa 
ao e tibwatibwaki ma te Notice Paper 
No.3 ao te kaoti aio e toka n Notice 
Paper No.3.  Ngaia are ti na bubuti riki 
tao n te naan motion ngkana tiaki are 
ngkana e kaoti n te Notice Paper ao e a 
toka naba n te Oota Beebwa n te tai 
naba anne bwa e anganira te tai ae 
rangi ni uarereke ni katauraoira ni 
kaeka te kaoti ao ngkai a biriaitua 
kain au aobiti ni kataia ni kaeka aio 
bwa ti bane ni kubanako ngke ti a 
noria n Notice Paper No.3 ao e a toka 
bwa kanoan te Oota Beebwa n te tai 
aio.  Ma e aoria bwa iai rongorongo 
aika a tia kain au aobiti ni keiaki ni 
kakai ao au kantaninga bwa e na rau 
nanon te Tia Tei ae rine n te kaekaeka 
mai iroura man ana itera te Tautaeka 
n te tai aio. 
 
Te Tia Babaire, iai naba teuana te 
tabeaianga bwa are kanga te kaoti aio, 
e kaineti nakon ana aobiti te Oteta 
Tienera.  I aki ataia bwa e na angaraoi 
iroun te Tautaeka bwa ngaia ae na 
kaekaeka man ana itera te rabwata 
are aongkoa e bon inaomata ao n aron 
otara aongkoa te aobiti ae te Oteta 
Tienera, e mena i aan te Maneaba ni 
Maungatabu.  Ma e aoria bwa tao ti na 
kaekaeka n te itera are kanga e 
tabangaki are tao iai rekereken te 
Tautaeka iai, iterana ake taan 
mwakuri n te Tautaeka te koraki aikai 
e ngae ngke iai mwiokoaia i aan te Tua 
ae Maungatabu ae bon kanga e aki riai 
n roko tao ana babaire te Tautaeka iai 
ma tao aio e riai n roko bwa are kanga 
e kaineti ma aron kabutan te mwakuri 
n aia itera are tao taan mwakuri ake a 
bwakabwai man ana mwane te 
botannaomata. 
 
Te Tia Babaire, n tein te kaoti ao e 
tangiraki karekean te buoka mairoun 

Aotiteria ke Niu Tiran ibukin 
kabirimwakan riki otetanakin ao 
tuoan ana account te Tautaeka ni 
ikotaki ma ana kambwana ao ana 
corporation ke ana rabwata ake a bon 
buti irouia.  Tao bon te kantaninga ae 
e aana te kaoti aei n aron ae e a tia ni 
kabwaranakoa te Tia Tei ae karineaki 
bwa a tia n rangi ni mwarara 
otetanakin ao tuoakin ana account te 
Tautaeka ao ana rabwata nako inanon 
ririki aika nako. Ao tao e bon aki 
kakeweaki anne.  I taku bwa ti bane ni 
kakoaua ae iai te mwarara ae ti a tia n 
noria n ririki aika nako tao bon moa 
man te 80 tabun. Ao ibukin te 
mwarara n tai aika nako ao te kaoti 
aio, kanga oin te kantaninga iai n aron 
tarana man ana itera te Tautaeka, e 
na kaumakaki riki te Tautaeka bwa e 
na kaumaka te rabwata are tabena 
tuoan ao otetanakin ana account te 
Tautaeka bwa e na ira nanon 
tibwangana ake a baireaki i aan tuan 
te mwane.  Ao e noraki riai aio, ti nora 
riaina bwa e bon riai ni kakoroaki 
nanon te tibwanga are e a tia ni 
kaweneaki aron babaireakina i aan 
tuan te mwane ao n aron ae tao e 
ataki, ngkana e bane te ririki ni 
kataumwane teuana ma teuana ke te 
financial year ao e kabaeaki ke iai te 
babaire i aan te tua bwa a riai n 
tauraoi account ao a riai n roko n 
otetanaki 6 te namwakaina imwin are 
e toki ana account te Tautaeka ke ana 
rabwata te Tautaeka.  Taai aika nako 
n aron te naan rongorongo aika I 
anganaki ao e rangi ni bati ririki aika 
a wene n aki otetanaki te naan 
account ni karokoa tao 5 te ririki 
imwina.  Iai aika 3 te ririki imwina ao 
iai aika tabeua te namwakaina ao e 
riai 6 te namwakaina imwina. Ao a 
bati kabwarabwarana ao a kanga n 
riki akanne. Iai kabwarabwara ae 

aongkoa a riki akanne ibukina bwa a 
bon aki tia account irouia ake a 
mwiokoaki tao n ana itera te Tautaeka 
n ririki akanne ke tao n ana itera ana 
kambwana nako te Tautaeka.  E bon 
aki tia.  Iai aika a tia ma a aki 
taubobonga raoi ibukin otetanakia.  
Ngaia are a manga kaokaki ke e a 
manga titiraki ana aobiti te Oteta 
Tienera ni kakai itera tabeua ake tao a 
riai n oti te account ma a aki oti ke tao 
rongorongo ake a riai ni 
kabwarabwaraki ma a aki 
kabwarabwaraki ma akanne kanganga 
aika e a tia n noraki inanon ririki aika 
ngkana tao ti okirikaki bon man te 80 
tabun ni karokoa ae tao bon ngkai 
naba.  Akea te tai ae e a tia n tauraoi 
man ana itera ke n ana account te 
Tautaeka ae tauraoi te account ni ira 
nanon are te 6 n namwakaina.  Ma n 
aron rongorongo aika I anganaki ao I 
titebo ma iai te tamaroa ae e a tia n 
noraki.  Iai te tamaroa.  E kekerikaki 
te maan are 5, 3 te ririki nakon ae 
tabeua namwakaina ngkai.  Ao man 
ana itera te Tautaeka n te rongorongo 
ae I anganaki ao te account ibukin 
2005, e a riai n otetanaki ngkai ke tao 
e a tia.  2006, e na tauraoi n otetanaki 
ke ni karokoaki n ana aobiti te Oteta 
Tienera ni moan te ririki ae boou, 
Beberuare 2008 ao ngkanne a nang 
kataia ni katamaroa are ibukin te 
ririki aio ao n taketenna bwa aongkoa 
e na roko iroun te Oteta Tienera 
inanon Tuun te ririki naba ae na roko.  
Ngaia are tao ti nora teutana raoiroin 
te itera aio man ana itera ke ana 
account te Tautaeka irouia ana 
rabwata ao ana kambwana te 
Tautaeka ao e rangi ni bati.  Iai aika a 
raraoi ma bon angina, a aki. A 
buakaka riki nakon ana account te 
Tautaeka.  Tao e bon riki aio bukina 
bwa tao a bibitaki naba taan mwakuri 

ni kambwana man rabwata nako ao 
tao are e a tibwa manga roko imwina, 
tao e taku bwa tiaki tabena katian ana 
account teuare i mwaina ao ai tera 
ngkanne?  Ti bon ataia bwa a bon 
kona ni kaoti n aron wakin te 
mwakuri are ko kangai, bwa e aera 
ngkai N nang katabeaki iai?  I a tibwa 
roko ngai ni Finance Manager n te 
ririki aio ao e aera bwa N na kumea 3 
te ririki n nako ke 2 te ririki n nako?  
Aekaki akanne aika ngaia kanganga 
aika tao a noraki n ana itera ma ana 
rabwata ao ana kambwana te 
Tautaeka.  Tao e bon reke naba bwa 
tao kain te Baba n Tararua ao te 
Management.  Tao a bon aki naba 
rangi ni kaumaka aio.  Tao a taku bwa 
tiaki tibwangaia, tao a taku bwa ti 
tibwangan te Maneaba ni Maungatabu 
ke tao a kantaningaia bwa te Oteta, 
ana aobiti te Oteta Tienera, e na roko 
ao e na kangai, e tuai man tia ami 
account.  Ma ti taku bwa bon kateia ni 
kabane.  Ao anne ae na kaumakaki ao 
n aron ae bon taekinaki inanon te 
taeka ni bau ao a na kaungaki bwa ti 
bon kakoaua ae ngkana a aki tauraoi 
account aika a tia n tuoaki ao n 
otetanaki raoi ao e na bon matera 
naba aron ara waki ngaira kain te 
Maneaba ni Maungatabu n tararua 
aron butin ana bwai te botannaomata.  
Ngaia are ti rangi ni kakoaua aan te 
iango i aan te tabeka aio.  N aia itera 
kambwana ao tiaki ti otetanakina.  
Tao a na bon kainnanoa naba te 
ibuobuoki ao ngkana tiaki, kaungakia 
riki bwa a na riai n ata tibwangaia i 
aan tuan te mwane ao n tauraoi ni 
katia aia account ao ni karokoi ibukin 
otetanakia.  Iai naba te rabwata 
teuana ae kaineti ma aron te account 
ao tuoan te account ibukia riki tao 
kambwana.  Ao anne te rabwata are te 
Regsitrar of Companies bwa i aan tuan 

te kambwana ao iai kabaeaia 
kambwana bwa a na karokoa tao aia 
annual return nakon te Registrar of 
Companies ao tao iai naba kabaeaia 
bwa kanoan te return anne te audited 
account.  E aoria bwa are tao a bon 
ongora ao ti na kaungaia kain te Baba 
n Tararua ao bon te naan Manatia ni 
kambwana nako bwa a bia tatara riki 
tibwangaia aio ao ni kaumakia riki 
bwa e bon koaua ae akea nanon ken 
anon tibwangara ngaira kain te 
Maneaba ni Maungatabu ao 
tibwangara ngaira kain te Tautaeka 
ngkana ti mwakuri i aon te tamnei ae 
kona n aki eti bwa are te kantaninga 
bwa aongkoa etin raoi te account 
ngkana e a tia n otetanaki.  Ngkana e 
tuai ao a kona n aki eti raoi kanoan 
account akanne ao ti kona ni mwane n 
ara babaire ake ti taku bwa ngaia a 
riai ao ngaia a aki riai bukina bwa iai 
iteran te mwane ma aron kamanenan 
te mwane aika ti a tia n aki karekei 
man te account bwa are e aki tauraoi.  
Te Tia Babaire, e teretere ngkanne bwa 
n te kaoti aio ao iai riaina ma are te 
kaoti aio e kaineti nakon ana aobiti te 
Oteta Tienera.  Bwa nanona kanga iai 
nanoraoira bwa iai te tamaroa ae reke 
ni kabotauaki ma taai aika nako i aon 
katian te account.  Ngke arona bwa te 
kaoti aio, e tangira te Tautaeka bwa e 
na reitaki ma Aotiteria ao Niu Tiran 
ibukin katian te naan account n te 
Tautaeka ao tao bon te itera teuana 
anne ao tao e na raoiroi anne ni 
kaineti ma corporations ao kambwana.  
Ma n ana itera te Tautaeka n aron ae 
ti noria ao titebo ma iai te tamaroa n 
aia mwakuri naake tabeia aio bwa e a 
moanna ni uarereke riki te tai are a 
katia iai te account ao ti na kaungaia 
bwa a na katekea aia takete ae Tuun 
ibukin te account ibukin te ririki aio 
ao Beberuare ibukin te account n te 

ririki ae nako.  Ngaia are tao iai noran 
tamaroan aio iroun te tia tabeka te 
kaoti ngaia are tao e a bon ti kaonota 
kanoan ana kaoti nakon otetanakina 
bwa tao e koaua anne naba te itera ae 
riai n taraki.  Ma n aron kaongoau 
moa n te tai aio mairouia kain ana 
aobiti te Oteta Tienera n te rongorongo 
aika a mena i matau ao titebo ma e 
bon tau aia kona ni kona ni katiai aia 
mwakuri n otetana ana account te 
Tautaeka ao n otetani naba aia 
account ana rabwata ao ana 
kambwana nako te Tautaeka.  E tau 
aia kona ma bon te baenikai bon aki 
rokon te account n taina ao te kauoua, 
rokon te naan account aika a aki 
bobonga raoi.  Ngaia are tao ibukin 
anne, ao n teina ae ngkai ao tao ti na 
karautaeka bwa ti na aki moa 
butimwaea te koaua are ti nang riai ni 
karekea ana buoka Aotiteria ma Niu 
Tiran ibukin tuoan ao otetanakin ana 
account te Tautaeka ma ana rabwata 
nako ibukina bwa kaongoara e bon 
tau ana kona ma bon aron tao te 
presentation ae tao e aki raoiroi.  Tao e 
mena, ti na tara riki anne are karaoan 
raoi te account bwa e na roko iroun te 
Oteta ao e a bon bobonga raoi naba, e 
a tauraoi naba ni karaoaki te mwakuri 
n tutuo i aona.  Tao ti na tara anne.  
Te kauoua naba ngkai ti aki moa 
butimwaia n te tai aio e ngae ngke n 
aron ae I bon taekinna iai raoiroina 
ma tao e a oimwi teutana n aron ae iai 
te tamaroa ae ti noria.  Ma teuana 
naba bukina bwa tao bon iai naba ara 
aomata aika ti bon kona ni 
kamanenaia aika a mwatai n nakoa 
aikai tao n te oteta aika bon kain 
Kiribati aika tao a tia n retire man te 
mwakuri ke tao a aera.  Tao akanne 
naba tao ara option moa imwain ae ti 
nako ni ukeuke nako riki nako 
tinanikun Kiribati.  Tao i aon 

tabeaiangaia Aotiteria ma Niu Tiran 
ibukin aia mwane ni buoka bwa 
ngkana a aki tatauraoi ara account ao 
tao a na tabeaianga, tao iai naba kona 
ni koauan anne ma ti taku bwa bon te 
itera teuana ake a anga te naan 
mwane ni karikirake ke buoka ibukin 
te naan karikirake ao bon iai naba 
angan aron kaongoakia ibukin aron 
kamanenan aia buoka anne.  Ngaia 
are tao ti na aki rangi ni katua te 
tabeaianga i aon anne ma e bon koaua 
ae bon kakawaki bwa e riai n tia te 
account n taina riki bon ibukira ngaira 
ake ti mwiokoaki n te Maneaba ni 
Maungatabu aio ao ngaira ake ti 
mwiokoaki bwa ti na kabuta te waki n 
Tautaeka n te tai teuana ma teuana.  I 
karautaeka nakon te Tia Tei ae 
karineaki.  I butimwaea aron te 
kantaninga ma e karautaeka bwa ti 
aki butimwaea moa ae ti nang kakaea 
nako naba nako Aotiteria ao Niu Tiran.  
Ti a noria moa.  Tao n Tuun n te ririki 
ae na roko ma a aki koro nanon aikai, 
a roko account irouia ma a aki kona ni 
karaoi ao I taku bwa ti a tauraoi 
ngkanne ni manga rinanon itera ni 
kakaenako ibukin te buoka tao bon 
mai irouia ara aomata ake a na kona n 
tauraoi i aon Kiribati ke n aron ae 
mwaneweaki tao mai tinanikun 
Kiribati.  Ko rabwa te Tia Babaire ao I 
karautaeka moa n te tai aio nakon te 
Tia Tei ae karineaki.  Ko rabwa. 
 
Tibiika:  Ngaia, e a tia n teretere ana 
kaeka te Tautaeka ao ngkanne e a uki 
te marooro i aon te kaoti aei.  Te Tia 
Tei mai Tabiteuea Maiaki. 
 
Mr. Tebuai Uaai:  Ko rabwa te Tia 
Babaire, ao te moanibwai are I kan 
tabekia bon karabwan tabekan te 
kaoti ae moan te tikiraoi bwa e teretere 
n te kaoti te Tia Babaire bwa e kangai, 

iai mwakoron tabeua te tua ae te Cab. 
79 ae ngaia ae birimwere iai 
otetanakin te account bwa a aki 
karaoaki nanoia.  Teuana te katoto te 
Tia Babaire, ngkana e eti taran ae bon 
te koaua n nanon te kaoti aei, bwa 
tabeua mwakoron te Cab. 79 n tuan 
kabongana ana mwane te 
botannaomata, a tuai man iraki 
nanoia ao te mwakoro anne, tao 
ngkana e na eti te mwakoro ae Section 
39(1) ae ngaia ae e a mwarara iai ana 
oteta te Oteta Tienera.  Ngke arona te 
Tia Babaire bwa e iraki aio ao e na aki 
mwarara otetanakin te akaunti n te 
ririki teuana ma te ririki teuana.  
Ngaia are I taku bwa aio boton ao aan 
te tabeka are ngaia ae ti kangai bwa ti 
rangi ni boutokaia ao ti nanokawaki 
iroun te Tautaeka ngkai e aki 
boutokaia bwa e tara te itera teuana.  
Ma ngaira ti raona te tabeka ae 
tabekaki bwa bon te oi ni bwai bwa e 
boni koaua ae ti a roko n 2007 ao e 
kananokawaki bwa e taekinna te 
Minitita ao e bon teretere bwa e taku 
bwa e a tauraoi ngkai 2005, 2006 ae a 
tabe ngkai n otetanaki.  E rabwa n 
anne te Oteta Tienera ma ae iai i 
nanon baira ngkai te Tia Babaire ti te 
riboti ibukin 2003.  E nga 2004?  E 
aki mwaneweaki ao are nanona 
ngkanne bwa tao e a aki kan 
ribotinaki 2004 bwa e aki taekinna te 
Minitita inanon ana tai n taetae ae 
kangai bwa ae tabe naban otetanaki 
ke tao ae i aon kawaina n tia 2004.  Te 
Tia Babaire, I taku bwa aio are e riai n 
nora riaina te Tautaeka.  Akea te point 
of order bwa I marooro.  Kaekaeta am 
tua te Tia Babaire.  Ke e tangingai. 
Tibiika:  N na ti anga moa te point of 
order bwa iai te titiraki ae ko titiraki 
iai ao tao e kan kaeka te Minitita. 

Hon. Natan Teewe:  Te Tia Babaire, ao 
I karautaeka nakoina ao I karabwa 
ngkai e a manga Tia Babaire, ma I ti 
kan mena bwa tao e koaua I aki 
atongnga ma te account ibukin 2004, 
e a tia n roko iroun te Oteta Tienera n 
Ritemba 2006.  I ti kan anganiko te 
rongorongo anne bwa tao e aki nako n 
au kabwarabwara.  Ko rabwa te Tia 
Babaire. 
 
Tibiika:  Ngaia, waki te Tia Tei. 
 
Mr. Tebuai Uaai:  E rabwa te Tia 
Babaire.  I butimwaea anne ngkana 
ngaia bwa e a roko ngkai inanon bain 
te Oteta Tienera ma I taku bwa e na 
kaetaki ongoran Kiribati bwa are e 
taekinna te Minitita ao e rabwa 
ngkanne n anne.  Ti a butimwaea 
anne.  Ti a kantaninga te riboti ibukin 
2004, 2005 ao 2006. 
 
Te Tia Babaire, I taku bwa aio raoi ae 
rangi n aanna te tabeka aio bwa iai 
kanoan are I taekinna te Public 
Finance ae te tua aio ae ngaia ae e aki 
iraki nanona ao te kaumaki ikai bwa e 
kangai, tao e na iraki nanona ngkana 
arona bwa iai aika a kona ni 
karokoaki bwa tao e a rangi n tabetabe 
te tia tabetabe bwa e teretere n te kibu 
ae 39(1) bwa e kabaeaki te Chief 
Accountant bwa e na anga bwai ni 
kabane ake e riai n reke iai iroun te 
Oteta ibukin ana mwakuri.  E rangi n 
rawata.  E karauaki ni karerenaki, te 
mwane, te baeranti ma terana ma 
terana.  Ngaia ae I taku bwa aio te Tia 
Babaire ae tao e aki noria te Minitita 
ao ngkana e kona ni butiaki te 
Tautaeka bwa e na tara riki te itera aio 
bwa ngaia ae e bae ao e kiriaria n tia 
iai ana riboti te Oteta Tienera.  Te Tia 
Babaire, e na kakaitiakaki te ongora 
bwa e taekinna te Minitita ae kanga e 

birinako teutana man te kaoti ao ko 
na kataua te Tia Babaire bwa N na 
birinako naba teutana bwa e aonga ni 
itiaki raoi te ongora iroun Kiribati ao e 
taekinna ae taku bwa e a rangi n 
raoiroi riki ngkai bwa tao 3 
namwakaina ke 4 namwakaina ao e 
nang tia te riboti.  Te Tia Babaire, I 
taku bwa e ota nakon Kiribati bwa 
akea ngkai inanon baira ngkai ao ti 
aki ataia bwa tera aron kabonganan 
ana mwane te Tautaeka ni 2004, 
2005, 2006 ao ti a roko ngkai n 2007.  
Are I taku ikai bwa e na kaungaki te 
Tautaeka aio bwa ngkai e taekinaki 
bwa te 3 namwakaina ao a nang tia 
aikai ao I taku bwa e na taekinaki raoi 
ae bon te itiaki ni koaua nakon 
Kiribati bwa ngkana a tia ao tao ae a 
bon wene inanon baina.  Ko rabwa. 
 
Tibiika:  Ti a ongora moa te point of 
order. 
 
Hon. Natan Teewe:  Te Tia Babaire, e 
rangi ni kabunnai te Tia Tei ae 
karineaki.  Akea ae I taekinna ae 3 
namwakaina ao a na tia.  I taekinna 
bwa te account ibukin te ririki aio e na 
tia nakon Beberuare ao are imwina 
nakon Tuun.  Ti nang kataia ni 
karokoira n te 6 n namwakaina are e 
tangiraki i aan te tua, ma ti tuai n 
roko n aron ae I bon kabwarabwara.  
Ma an tai kabunna au taeka bwa I a 
butiko. 
 
Tibiika:  Ko kona ni kaetieta riki aron 
am ururing ngkana ko na quote ana 
speech temanna bwa are ngkana ko 
aki ao e na bae n iai te point of order 
ni kaetaki arei, ma I ti kariaia te point 
of order ni kaetakin te statement ma 
kataia ni kaetieta riki are am ururing.  
Ko rabwa ao waki. 

Mr. Tebuai Uaai:  Ko rabwa te Tia 
Babaire ao I taku bwa ko ongo ao I 
ongo ae Beberuare ao ngkana ti 
wareka Beberuare ma ngkai?  N na 
wakinako te Tia Babaire. 
 
Hon. Natan Teewe:  I taekina 2006 ao 
nanona e na bon riai n tia te account 
ibukin 2006 i aan te tua n Tuun te 
ririki aio.  Ti rimwi ao e na tia nakon 
Beberuare.  Nanona ti rimwi 8 te 
namwakaina ngaia ae I taku bwa e riai 
ni kawanawanaki riki te wanawana te 
Tia Babaire. 
 
Mr. Tebuai Uaai:  Te Tia Babaire, e 
rabwa ao I ti bubuti butan te taeka ae 
na kawanawanaki te wanawana bwa I 
taku bwa aio e rangi n offensive 
nakoiu te Tia Babaire bwa ai aron 
ngkai I taraki ao I taekinaki nakon 
Kiribati bwa I aki wanawana.  Te Tia 
Babaire, I a bubutiko am ruling n anne 
ngkana ko kariaia. 
 
Tibiika:  Ngaia, ao I a butiko te 
Minitita bwa ko na taratara riki am 
taeka bwa e koaua tao e aki raoiroi. 
 
Hon. Natan Teewe:  Te Tia Babaire, I 
aki butiai ngkana e tuangai bwa e bon 
eti n au taetae ni Kiribati ae I nanonna 
iai.  Ko rabwa te Tia Babaire. 
 
Tibiika:  Ngaia, taiaoka te Minitita kan 
taekinna riki.  E bubuti te tia taetae 
bwa ko na buta am taeka ae na 
kawanawanaki te wanawana bwa 
irouna e buakaka nanon te taeka ae 
na kawanawanaki te wanawana, ko 
kababa nakon Kiribati. 
 
Hon. Natan Teewe:  Te Tia Babaire, N 
na katerea anne bwa are ngai irou e 
itiaki nanon anne.  E rangi n eti n au 
taetae ni Kiribati ma ngkana e bure n 

ana taetae ni Kiribati ao kai tao ti a 
bon tiku ma ara taetae ni Kiribati te 
Tia Babaire ma I karautaeka. 
 
Tibiika:  E uara e rau nanom n anne?  
E taku te Minitita bwa e taekina anne 
e aki taekinna n ae buakaka ma e 
taekinna n ae eti nanona ao ngkoe e 
kaokoro nanona iroum. 
 
Mr. Tebuai Uaai:  Te Tia Babaire, are 
ngkoe te tia baireia ao I karenakoa 
nakoim ngkai bwa I kangai, aio e 
kararikaki bwa waeakiu bwa e na 
kawanawanaki te wanawana.  Taekau 
anne te Tia Babaire ae te Tia Tei ngai 
ao I anganiko ao bairean arou ao 
kawakinau ane inanon baim te Tia 
Babaire.  Ma ngkana ko taku bwa N 
na waki ao N na mwaninga taekana, e 
nakon am ruling ngaia ae I anganiko 
taekau te Tia Babaire.  E nakoim te 
Tia Babaire. 
 
Tibiika:  Ti a mwaninga taekana ngkai 
ma au bubuti nakoim te Minitita, tai 
manga oki n taekin baika kanga a 
karariki. 
 
Hon. Natan Teewe:  Te Tia Babaire, ao 
I karautaeka bwa are aio e general.  
Ngkana e teketeke iai ao I kabwara au 
bure nakoina.  Ko rabwa te Tia 
Babaire. 
 
Tibiika:  Waki te Tia Tei. 
 
Mr. Tebuai Uaai:  E rabwa te Tia 
Babaire ao e rabwa te Minitita ni 
kabwaran ana bure ao I butimwaia ma 
te nanorinano bwa e a itiaki ao e 
nakoraoi. 
Te Tia Babaire, N na waki nako bwa e 
a rawa n ae e a bo au tai ao I taku bwa 
N na okira are te boto ni iango te Tia 
Babaire, bwa I taku bwa te Minitita, e 

aki rangi n tararaoi.  I kabwara bure 
iai ngkana e koaua ma e aki tara raoi 
are aan raoi te tabeka aio.  Ngkana e 
taraia, I kabwara bure iai, ma irou 
ngai, e ti tara are iterana ma ai tera 
ngkana I kona ni bubutia bwa e na 
tara raoi aana bwa tera.  A wene taian 
riboti ibukin te account.  Tera te bwai 
ae riki ngkana e kakoaua bwa e 
konabwai te Oteta Tienera ao e aera e 
aki karaoia te Oteta Tienera bwa 
ibukina bwa tao a rimwi bwaai are 
ngaia are I kotoia bwa iai i aan te tua 
ae riai n aki rimwi imwin 6 
namwakaina.  Tera ana anga ngkanne 
iai te Minitita.  Ao aio te tabeka ae I 
taku te Tia Babaire bwa ti boutokaia 
ao ti bubutia te Tautaeka bwa e na 
katawea riki n aron ae taekinna bwa n 
ana taeka ni bau bwa 2008 ao e nang 
otinako te riboti.  E rabwa n anne te 
Tia Babaire.  Irarikin anne te Tia 
Babaire, ao I ti kan karina teuana te 
iango ngkana e na angaraoi ao aio e 
na tiku inanon bain te Minitita bwa 
ngkana ti bane n tarai taian riboti aika 
e karaoi te Oteta Tienera man 1998 ni 
karokoa 2003 ao ana aobiti te Oteta 
Tienera, a aki otetanaki. A aki 
otetanaki akanne te Tia Babaire.  E 
taekinaki iroun te tia tabeka te kaoti 
bwa bon te oi ni iango are e kangai 
bwa ngaira Taan Tei, ngaira te 
Maneaba ni Maungatabu, ti kabwata 
te kataumwane. Ngke ti tia ni 
kabwatia ao e kabaeaki te tia tutuo 
bwa e na tuoa aron are ti kabwatia 
bwa e kabonganaki raoi ke e aki.  
Ngkana ti a tara aio ngkai te Tia 
Babaire ngkai 1998 nakon 2003, ao e 
kangai te Tia Babaire te katoto, n te 
ririki ae 2003 ao ae e ti otetanaki ke te 
riboti i aona, ti $66,000 tabun te Tia 
Babaire.  E a mena ia te $584 
ngkanne.  Ti a aki nora otetanakin 
anne te Tia Babaire.  Te Tia Babaire, I 

kakoaua bwa e koaua ae e bon 
angabuaka iroun te Oteta Tienera bwa 
e na manga bon otetanna, I kakoaua 
anne.  Ao I taku bwa anne akea 
kairuana te Tia Babaire.  Ngaia are e 
na irekereke te bwai aei te Tia Babaire, 
te kaoti aio.  Bwa ngkana e kona n 
roko naba mai tinaniku n aron ae 
tangiraki n te kaoti ao e na kona naba 
n reke ana tai ni manga bon otetana 
ana aobiti te Oteta Tienera bwa ririki 
aikai te Tia Babaire, a rangi ni maan.  
Au kanamakin bwa te akaunti ae na 
otinako naba ane e taekinna te 
Minitita ae 2004 nakon 2006, au 
kanamakin e a kan otetanaki naba 
ana aobiti te Oteta Tienera.  Te Tia 
Babaire, ai te titiraki ngkanne bwa 
tera aron kabonganakin te mwane are 
ti kabwatia nakon ana aobiti te Oteta 
Tienera ae ae $628,000 tabun.  Anne 
n 2004.  N 2005, $528,00 tabun.  N 
2006, $585.  Tiaki warebwi ke bubua 
ma ti ware nga.  Ao anne ana mwane 
te botannaomata.  Ngaia are e butiaki 
te Minitita n aei, te Tautaeka bwa 
ngkai e anga te riboti aio ae 2003 ao e 
aki tabwanin, ti aranna bwa tiaki te 
final account.  Ngaia ae ti na bubuti 
irarikin te kaoti aei bwa I taku bwa iai 
aana ni koaua are e riai ni karokoaki 
temanna bwa e na karaoa otetanakin 
ana akaunti te Tautaeka. Te Tia 
Babaire, irarikin anne ao ti kakoaua 
ae iai ara tia rabakau ma te titiraki, e 
aera a aki kabonganaki?  N ningai, ai 
tibwa ngkai e tabekaki te kaoti?  Ao 
ana akaunti te Tautaeka a wene nako 
ma a wene nako?  Te Tia Babaire, I 
taku bwa te Tautaeka aio e a tia n aki 
iangoa are e rangi n raoiroi ibukin 
Kiribati.  Bwa ngai N na taekinna te 
Tia Babaire. Ni butiu i Tabiteuea 
Maiaki ao I kabwarabwara te akaunti 
aio.  Ao tera ae I taekinna I kangai, I a 
aki kona n taekina 2004.  I a aki kona 

n taekina 2005.  I kona n ti taekan ti 
taian katautau ma ae te ware ni koaua 
I a aki kona.  Ngaia are I kangai, n te 
ririki n aron ae teretere n te boki aei 
nakoia kain abau ao I kangai, ana 
nikira ni mwane te Tautaeka n te 
consolidated fund n te ririki 2002, $10 
tabun te mirion.  N te ririki 2003, e a 
aki mirion bwa are I taetae man te 
boki.  Ti karabwa te Beretitenti 
ngkana e eti ana taeka ae kangai, bwa 
ngaia kanoan te consolidated fund 
ngkoananoa ae taekinna, $6 te mirion 
ma are anne te Tia Babaire, I taku bwa 
ti aki riai ni butimwaia bwa ao te Tia 
Babaire?  Bwa are ibukina bwa e aki 
ribotinaki.  Ti na butimwai bwaai ake 
a ribotinaki bwa ti ata te anua n 
tabetai bwa e kona n are e taekinaki 
ae e tangiraoi ma ni koaua e aki.  N 
aekan teuana te Tia Babaire, ao anne 
e na roko te aba i aona n tain tao te 
kataumwane.  Iai itera tabeua aika a 
taekinaki, mwaane aika kanoan 
namwakaina aika a bwakanako.  E 
aera e aki taekinaki te namwakaina ae 
e a tibwa nako, n aekan ae ngkana I 
taetae inanon te namwakaina ae 
Aokati.  E aera e aki anaki te baeranti 
tao n Turai bwa e tena?  E nako n 
anaki are e raroa nako.  Te Tia 
Babaire, ao akanne taian raraoma 
ngaia are e rabwa te kaoti ae tabekaki 
n te tai aio bwa aio tiaki ti ibukira 
ngaira Taan Tei ma ibukia ara 
botannaomata bwa a na ataia bwa tera 
ae ko karaoia te Tautaeka n te mwane 
are e kabwataki nakoim.  Man aei te 
Tia Babaire ao ti kaota nanora n 
nanokawaki ao aei tao ai bon ana 
nanokawaki naba Kiribati bwa e aki 
butimwaeaki aei ma ti butia te 
Tautaeka bwa e a bia tara riki nanon 
te kaoti aei bwa bon te oi ni kaoti bwa 
a aonga ni bane n eti raoi bwaai ni 
kabane ibukin ana mwane te 

botannaomata ao ngkana e koaua bwa 
e na kabonganaia tan rabakau, e aera 
e tabwara?  E tangira tabekan te kaoti 
ao e a tibwa karaoia?  Te Tia Babaire, 
man au taeka aikai ao ngkana arona 
bwa iai te tibanako ke iai tera iai te Tia 
Babaire, I taku naba bwa N na 
kabwarabure iai.  Ma I taku bwa I 
taekina ae te koaua mai kabin nanou 
bwa I aki tangira ngai ae na taekinaki 
te bwai ae akea raoi aana.  E riai n 
taekinaki te bwai ae iai aana n aron te 
Tia Tei are e tabeka ana kaoti aei, e 
rangi ni boboto ao e rangi ni tikiraoi ao 
man aei te Tia Babaire, e rabwa te 
ongora, e rabwa riki te Minitita n aron 
ana taeka ni kabane ae 
butimwaeakaki aika tao a aki 
kamatauninga, e rabwa.  Ti boutoka te 
kaoti aio te Tia Babaire.  Ko rabwa te 
Tia Babaire. 
 
Tibiika:  I nora bain te Tia Tei mai 
Tarawa Teinaieta temanna ao tao e 
mwaiti naba ae kan taetae ao uoman 
mai ikekei ma e a tia ni bo 12.30pm ao 
ngaia are N nang kamotirawa ngkai te 
Auti ibukin te katawanou ao ti a 
manga wakina te marooro i aon te 
kaoti aio ngkana ti oki n te aoa 
2.00pm.  E motirawa moa ngkai te 
Auti. 
 

TE MOTIRAWA 
 
Tibiika:  Ao ti a reitanako te marooro i 
aon ara kaoti are ngke e ingabong.  Iai 
ae tauraoi n reita te marooro? 
 
Hon. Taberannang Timeon:  Ko rabwa 
te Tia Babaire ao I karabwa naba te tai 
aei te Tia Babaire ao riki te Tia Tei ae 
karineaki temanna mai Nikunau are e 
a tia n tabeka ana kaoti n te ingabong 
aei te Tia Babaire ao are e a bon tia 
naba ni kaboaki te Tia Babaire man 

ana itera te Tautaeka mairoun te 
Minitita n te Mwane te Tia Babaire.  
Ao n au kakauongo te Tia Babaire, ao I 
taku bwa e rangi n tamaroa aron 
kaboana are e kaboa iai te Minitita 
bwa man ana itera te Tautaeka ao e 
butimwaea aan te kantaninga are e 
nanonaki te Tia Babaire n tabekan te 
kaoti aio mairoun te Tia Tei temanna 
ae karineaki mai Nikunau.  Ma ibukin 
angabuaka tabeua n aron are e 
kamatatai te Minitita ao ibukin noran 
te bitaki n aron birimwakan riki 
karokoan taian akaunti aikai n ana 
aobiti te Oteta Tienera te Tia Babaire, 
ao ngaia anne bukina are e aki 
butimwaeaki moa n te tai aei teuae te 
Tia Babaire. Ao ti rangi ni 
karabwarabwa iai te Tia Babaire ma te 
bwai ae I ti kan ti taekinna te Tia 
Babaire bwa e koaua kanga tao 
butimwaeana irouia Taan Tei tabeman 
ao iai kanga kan kauntaban te aekaki 
ni koaua aio ma uotakirakean aia 
iango bwa aongkoa a tibwa tabekaki 
iango tabeua tao n aron kabonganakia 
ara botannaomata ake tao bon iai 
rabakauia n te itera aio bwa a na kona 
ni buoka te mwakuri aio te Tia Babaire 
nakon are aongkoa bwa ti nang tara 
tinanikun Kiribati.  Ao aongkoa bwa e 
tabekaki anne bwa aongkoa ai tibwa 
kaekan te kanganga aio te Tia Babaire 
ngkai e a tabekaki n te tai aio ma ngai 
temanna te Tia Babaire ae I aki 
kakoaua te koaua aio. Ao e koaua ti a 
bon maan naba ni mwakuri n ana 
botaki ni mwakuri te Tautaeka mai 
imwain ae ti roko n ana Auti n Tei 
Kiribati te Tia Babaire.  Ao ti ataia bwa 
te kanganga aio ibukin ririmwin taian 
akaunti man tai aika nako, bon te 
bwai ae e aki toki n tatabekaki n ana 
Auti n Tei Kiribati ma a kataki ni 
kakaeaki angaia mairoun te Tautaeka 
teuana ma te Tautaeka teuana.  Ao 

ngkai ti a roko ngkai n te tai aio te Tia 
Babaire ao n aron are e a tia ni 
kamatataki iroun te Minitita n te 
Mwane man ana itera te Tautaeka, ao 
iai noran aio te Tia Babaire, bwa e a 
moanna n tamaroa ao are aongkoa 
bwa man nukan te ririki ae boou te 
Tia Babaire, ao a nang otetanaki naba 
kanoan 2006 te Tia Babaire.  2006, 
2007, nanona ti a roko te Tia Babaire.  
Ao e aera bwa ti aki katikua moa n 
aron are e a tia kanga ni kaoriori iai te 
Tautaeka bwa ti na noria moa bwa 
ngkana arona bwa tao ti a manga roko 
naba n te tai anne te Tia Babaire, ao 
akea te bitaki, ao tao anne ngkanne te 
tai are ti nang manga tara tinaniku iai 
te Tia Babaire. N tabetai te Tia 
Babaire, ao a kona ni biribiri ara 
iango. Ti kamoamoaia ara aomata bwa 
a kona te mwakuri ni karaoia ao ti a 
riai n angania aia tai bwa a na karaoa 
te mwakuri i bon irouna.  N tabetai ti 
a manga tara tinaniku ao ngkana ti a 
manga taekina tinaniku ngaira 
tabeman ao a manga un tabeman bwa 
e aera ngkai ti a manga taraia kain 
tinaniku ngkai bon ara botannaomata 
aika a kona ni karaoa aei te Tia 
Babaire.  Ngaia are ti na riai ni kaetira 
raoi nakon te kantaninga ao nakon te 
tai bwa ti a roko n te tai aio te Tia 
Babaire ao n aron are e taekinaki, tao 
a bon kona moa ni karaoaki ao ti a 
roko naba ni mwin kakamwakuri ake 
a namakinaki bwa ti nang roroko n te 
mwaneka are e kantaningaki i aan te 
tua te Tia Babaire. Ngaia are ngai 
temanna te Tia Babaire ni butimwaean 
aan te rongorongo, aan te bubuti ke te 
motion aio ke te kaoti aio mairoun te 
Tia Tei are e tabekia te Tia Babaire ao 
te karautaeka bwa e na anganaki moa 
ana tai ana aobiti te Oteta Tienera n 
aron are e a tia ni kabwarabwara te 
Minitita n te Mwane bwa e noraki bwa 

iai rakan butimwakan riki rinanoakin 
taian akaunti aikai ao ti a noria 
inanon taina te Tia Babaire bwa 
ngkana arona bwa a teimatoa aikai n 
aki roko n aron are e a tia n taekinaki 
ao e na waekoa ni manga kakaeaki te 
anga are tao e nang rinanoaki 
ngkanne are kakaean te buokan man 
tabo aika i tinanikun Kiribati te Tia 
Babaire.  Ko rabwa te Tia Babaire. 
 
Mr. Nabuti Mwemwenikarawa: Ko 
rabwa te Tia Babaire, ao I kan kaitau 
nakon te Tia Tei temanna ae karineaki 
mai Nikunau n ana kaoti ae I taku te 
Tia Babaire bwa e noraki tamaroana 
iroura ni kabane n te tai aio te Tia 
Babaire.  Ao e koaua are ti tabeka ara 
kakaitau n aio te Tia Babaire bwa I 
taku bwa ti bane n reitaki n te 
kantaninga are e aanaki iai te kaoti 
aio te Tia Babaire.  Ao e koaua te Tia 
Babaire, kanga ti butimwaea naba are 
kanga e a tia n taekinna te Minitita ao 
ti taku bwa e koaua ae tao bon iai te 
angabuaka teutana bwa tao kanga 
akea te notice ae tamaroa ibukin 
kaekan aio.  Ao tao anne te kanganga 
teuana te Tia Babaire are e reke n te 
tai aei ao ngke tao arona bwa tao e 
bon tau te tai ao ara reke ngke arona 
bwa e bon tau te tai ao e tau naba te 
tai n nikoaki aron te kaoti bwa e aonga 
n ae kanga akea te kanganga n aron 
ae tao ti a tia n noria bwa e 
namakinna te Tautaeka n te tai aei ao 
I taku bwa ngke arona bwa tao e bon 
tau naba te tai i aon aio te Tia 
Babaire, ao tao e na reke angan 
karaoakin te kaoti n te aro are e na 
angaraoi naba nakon te Tautaeka.  Te 
Tia Babaire, ti reitaki ma te 
kantaninga are e a tia n tabekia te Tia 
Tei temanna ae karineaki mai 
Nikunau n naan ana kaoti.  Aio are ti 
taku ngaira bwa ti nora iai tamaroan 

te kaoti n te tai aei ma ti taku bwa 
ngke arona bwa e tau te tai te Tia 
Babaire, ao tao e na bon iai riki 
katamaroan, tao ti koreakina bwa e 
aonga n ae nanoraoi naba iai te 
Tautaeka n aron are e a tia kanga ni 
kataia n taekinna te Minitita n te 
Mwane ae karineaki te Tia Babaire.  
Ao I taku bwa anne naba are kanga 
iroura ngaira kanga ti nang tobwa 
naba arei. Ti tobwa naba te 
kantaninga are e a tia n taekinna te 
Minitita bwa e rangi ni butimwaea 
aana. Ao e bon koaua iai kanga 
angabuakan aron kanga taekinana n 
te tai aio te Tia Babaire ke koreakin te 
kaoti n te tai aei ao ngke tao arona 
bwa tao kanga ngaira bon ara 
katautau. Ngke arona bwa tao e bon 
tau te tai ao tao e a ti bitaki naba te 
kaoti aio te Tia Babaire tao ni karinaki 
ngkana arona bwa e nora riaina te 
Tautaeka ao tao e a butiaki bwa tao e 
na kaninganinga aron kainnanoan te 
buoka mairoun Aotiteria ke Niu Tiran 
te Tia Babaire.  Ma e ngae n anne te 
Tia Babaire ao ti karabwa naba are e a 
tia ni keiakinna te Tia Tei ae karineaki 
mai Nikunau bwa I taku bwa kanga 
mwaneweakin Aotiteria ao Niu Tiran te 
Tia Babaire, I taku bwa e reitaki ma te 
kantaninga ae tao aaba aikai kanga a 
rangi ni ibuobuoki ni itera aikai i aan 
tao te governance ma tera te Tia 
Babaire bwa kanga aikai aia 
programme aika a mamate nanoia iai.  
Ngaia are kanga kimototon ara 
kantaninga te Tia Babaire n te tai aei i 
aon te kaoti aio ao ara kantaninga bwa 
tao e na butimwaea naba aio te Tia Tei 
ae karineaki mai Nikunau ao te 
Minitita.  Bwa e koaua tao e ngae ngke 
tao ti na totokoia n aron taekinana ke 
mwakorona n te tai aio te Tia Babaire, 
ma ti taku bwa ti rangi n reitaki ma te 
kantaninga are katamaroan are e 

noraki bwa te kanganga n te tai aei te 
Tia Babaire.  Ao ara kantaninga bwa ti 
na katabetabea iai te Tautaeka bwa 
ngkana arona bwa e a manga bon 
nora riaina n aron are kanga e a tia 
naba ni kataia ni butimwaia ao tao 
tiaki ti te aomata naba are e na roko 
naba mai Aotiteria bwa n aron otara, 
te technical assistant te Tia Babaire, e 
kona naba ni bon roko bwa te mwane 
bwa e na mwanena te TA are e na 
locally appointed te Tia Babaire ke e 
na karekeaki bon mai Kiribati ngkana 
iai te rabakau anne ikai.  Ao tao anne 
are tao I a kona naban rangi ni 
ibuobuoki ngkana arona bwa e na 
kainnanoia te Tautaeka.  Ma I taku 
bwa ti na riai ni butimwaea are e a tia 
n taekinna n te tai aio ma te Tautaeka 
bwa ngkai a noria n te tai aio bwa a 
kona ao I taku bwa bon iai ara 
onimaki ae abwabwaki te Tia Babaire 
irouia taan mwakuri bwa a bon riai ni 
kona.  Ao ngkana a kekeiaki riki te Tia 
Babaire ni kakoroa nanon are e 
kantaningaia te Tautaeka te Tia 
Babaire ma te nano ae koaua ao te 
kakaonimaki, ao ti taku bwa e na bon 
teke te takete n te tai teuana.  Ti 
taetae n aio te Tia Babaire, bwa ti taku 
bwa e bon riai ni kamarurungaki aron 
te waki ni mwakuri ao e koaua are te 
kibu, te tua ane Cab. 79, e bon rangi n 
teretere iai bwa antai katabeana bwa 
te Chief Accountant te Tia Babaire ke 
te Accountant General n te tai aio.  
Ngaia are ti na kaungaia taan 
mwakuri te Tia Babaire bwa are e 
matera ana kekeiaki te Minitita ma te 
Tautaeka te Tia Babaire n te tai 
teuana ma teuana are e na taketenna.  
Ma n tokin te tai, taan kakoroi nanon 
bwaai aikai ni kabane, taan mwakuri.  
Ma tibwangara ngaira are ti bukinaki 
n te tai teuana ma teuana te Tia 
Babaire, ti na kataereaki, ti na 

kabuakakaki ibukia ara taan 
mwakuri. Ao anne are kanga e 
irekereke ma te aekaki ni kantaninga 
are kanga e tabekia te Tia Tei ae 
karineaki mai Nikunau ae kangai, bwa 
tera te tuua?  Ao anne te tuua te Tia 
Babaire.  Ko kakaonakoaki ngkoe te 
Minitita are tabem. Ko kabuakakaki 
bwa e nakobuaka te waki te Tia 
Babaire.  Ma ti na kaunga te waki te 
Tia Babaire.  Ti karabwarabwa bwa e 
taekinna te Minitita bwa inanon ririki 
aika nako tao inanon tao te tai ae 
rangi ni maan n nako te Tia Babaire 
ao e tabe ni kekerake aron te kekeiaki.  
E tuai naba n roko te Tia Babaire.  Ao 
anne bukina te Tia Babaire ae ti na 
kakaea te anga ni kaungaunga bwa 
bon iai naba tian te Minitita te Tia 
Babaire.  Ao I katekeraoa te Minitita n 
te Mwane ae boou te Tia Babaire.  Ma 
kanga bon aio naba kanga te 
nanonibwi ibukin are kanga tera are e 
na kona naba ni karaoia n te tai 
teuana ma teuana te Tia Babaire.  
Bwa n tokin te tai, taan kakoroi bukin 
aikai te Tia Babaire, taan mwakuri ao 
te Minitita akea mwakana n otara te 
Tia Babaire ao n aron are ti a tia n 
noria.  Akea mwakana n rimwin te 
bwai are e a tia n anga bwa kanga te 
babaire n te tai teuana ma teuana.  Ao 
tao ti na arora bwanara ni bubuti te 
Tia Babaire nakoia taan mwakuri ai 
moara riki taan kairiri, Tia Koroboki, 
bwa ngkai e mena inanon baia te 
mwaka aio te Tia Babaire ao a riai ni 
kekeiaki te Tia Babaire ni karaoa 
tabeia ao e koaua anne te bwai ae bon 
tabeia raoi ni koaua bwa ngkana e aki 
karaoa tabena te Accountant General 
te Tia Babaire, taben te Administrator 
ke te Senior Responsible Officer te Tia 
Babaire ni karaoa ae riai ni karaoaki n 
te tai teuana ma teuana te Tia 
Babaire.  Ko na kaungaunga ngkoe te 

Minitita ao ko na kaungaunga ni 
karokoa tokin am kaungaunga.   Ma n 
tokin te tai tao e na bon bae naba ni 
iai te tai ae na riai naba ni iai te matoa 
te Tia Babaire n taina ae riai.  Ao anne 
ae ti anga bwa kanga reitan aron te 
bwainnaoraki are ti taku ngaira bwa e 
na bon kona naba n rangi ni 
bwainnaorakia aio.  Aio e aki 
kainnanoa te mwane ni buoka ma e 
bon ti kainnanoa karaoan are e riai ni 
karaoaki te Tia Babaire.  Ao kai tao ti 
a bon butia naba te Tautaeka te Tia 
Babaire bwa are aikai a rekereke naba 
ma taabo ni mwakuri aika a mwaiti te 
Tia Babaire ni kairakia taan kairiri ao 
n aron tararuakia bwa a na kororaoi 
nanon mwiokoaia inanon te waki te 
Tia Babaire.  Ma te Tia Babaire, ti 
kaitaua te Minitita n te Mwane ngkai e 
a tia n taekinna bwa e raoiroi, e a tabe 
n tamaroa ao te takete ae taketenaki 
nakon te ririki are kanga te ririki 2007 
bwa e na otinako n taina i aan te tua 
te Tia Babaire, ti na riai n raona iai te 
Tautaeka n te tai aio bwa e bia koro 
nanon aio te Tia Babaire ao ti a 
kabaebae naba n te kaoti ae e a oti n 
te tai aio bwa ngkana arona bwa e 
nora riaina, e na kona naba ni 
karekeaki te ibuobuoki mai tinaniku 
te Tia Babaire e ngae ngke ti totokoa te 
kaoti aio ma ti a karikia bwa ara 
kabaebae nakon te Tautaeka ngkana e 
nora riaina.  Bon anne tibwangan te 
Tautaeka te Tia Babaire.  Ti a aki kona 
n noria n te tai aio bwa e kainnanoia 
ke e aki ma ti butimwaea are e taku te 
Minitita bwa e tau moa ngkai ao tao 
inanon te tai te Tia Babaire ao tera are 
e a manga noria ao ngkana e nora 
riaina ao ara kantaninga ao ara 
kantaninga bwa e na uringa ana kaoti 
te Tia Tei temanna ae karineaki mai 
Nikunau bwa anne tamaroana ao anne 
tikiraoin te iango are e a tia n tabekaki 

n te tai aei.  Ngaia are e koaua are ti 
butimwaea anne, te kaoti aio n te tai 
aei te Tia Babaire ao I taku bwa e a 
bon tia n reke ara tai ni maroroakinna 
ma te Tia Tei ae karineaki mai 
Nikunau ao I taku bwa e teretere 
irouna aron aan ara kantaninga 
ngaira ngke ti totokoa aron teina moa 
n te tai aei n aron are kanga 
angabuakana are e noria te Tautaeka 
ao I taku bwa ti iraorao bwa are e 
aranaki te kaoti aio bwa te kaoti ni 
iraorao.  Ngaia are ngkai te kaoti ni 
iraorao te Tia Babaire, totokoakina 
tiaki naba kanga kabuakakana ma I 
taku bwa e neboaki riki aron te iango 
ma te kantaninga are e aanaki iai te 
kaoti ae moan te tamaroa aio te Tia 
Babaire.  Ngaia are anne ara iraorao 
nakon te Tia Tei ae karineaki mai 
Nikunau temanna te Tia Babaire ao 
ara iraorao naba ma ara kaungaunga 
nakon te Tautaeka te Tia Babaire bwa 
e bia aki mwamwaninga aron are 
kanga e a tia n tabekaki n te tai aio n 
noran riaina ao angaraoina n te tai 
teuana te Tia Babaire.  Ao tao aikai 
ara marooro te Tia Babaire aika kanga 
ti kona n reita iai te marooro n te tai 
aei ao tao e bon teretere aron nanon 
are tia tia n tabekia n te tai aei te Tia 
Babaire.  Ko rabwa te Tia Babaire. 
 
Tibiika:  Te Tia Tei mai Betio temanna. 
 
Mr. Reete Bokai:  Te Tia Babaire, I kan 
marooro nabai aon te kaoti ae raoiroi 
aei.  Te kaoti aio tao e angabuaka 
iroun te Tautaeka n te itera teuana are 
e kakaia taan mwakuri mai tinaniku 
bwa a na karaoa aei.  Ma n au koaua 
ngai, tamaroan te kaoti aio bwa kanga 
te kaoti ni kaururing n akea te 
mwaninga ae na manga riki nakon 
taai aika na roko n aron tuoan taian 
akaunti bwa ti kakoaua te Tia Babaire 

bwa e riki bwa te aoraki.  Tiaki ai 
tibwa ngkai mangkoa ni karokoa ngkai 
ao e teimatoa te aekaki n aoraki aio n 
ririki.  Ma ngkana e otioti n te Auti n 
Tei aei kaururing n aron aio, ao I taku 
bwa a na akea te mwaninga ao a na 
waekoa n tia nakon taai aika a na 
roko.  Ngaia are te kaoti aio, ti na aki 
iangoa iterana are teuana are e 
kakaean te tia karaoia mai tinaniku 
ma ti na riai ni iangoa karaoana bwa e 
na tia.  Ngkana iai ae kona n reke mai 
nanoa iroura ngaira kain Kiribati, ao e 
aera ngkai ti aki wakinna?  Ti na riai 
ni wakinna ma ibukin te kaoti are e 
tangiraki temannamai tinaniku ke 
uoman bwa a na karaoia mai Aotiteria 
ao mai Niu Tiran aia ibuobuoki ao tao 
anne ae ngaia ae kanga iai 
angabuakan te kaoti aio.  Ma ngai n 
au koaua n te kaoti aio, kanga e riki 
bwa te kaururing nakoira, nakoia kain 
ara Tautaeka bwa aio te bwai ae e aki 
toki n riki ao e tuai man toki ao ti 
anga ara kaitau bwa ngkana iai te 
tamaroa nakon tai aika a na roko ao ti 
taku bwa bon anne ae ti kantaningaia 
man te Maneaba ni Maungatabu aei 
bwa e na riki te tamaroa nakon taian 
akaunti ake a na manga tuoaki ma a 
tangiraki. 
 
Te Tia Babaire, I kan taetae naba i aon 
te bwai teuana ngkana e angabuaka 
bwa te bwai teuana, I ataia bwa e tuai 
ni bwati ikai aron tuoan aia akaunti 
Kauntira.  Ao anne te bwai teuana ae 
kanga e riai naba n taraki ma ti taraia 
bwa e tuai ni bwati n te Auti n Tei aei.  
I taku bwa tao e a tia n tabekaki n tai 
aika nako ao e tuai n tia ma I taku 
bwa e bon riai naba ao e bon eti bwa e 
na riai ni iangoaki tuoakin naba aia 
akaunti Kauntira ao e na taiboranaki 
naba inanon te Auti n Tei aei ma n 
noraki nakon tai aika a na roko bwa 

are tiaki ana mwane te Kauntira are 
bon ana mwane irouna ma mwanen te 
botannaomata naba are i buakon te 
mwane anne.  Ngaia are ara 
kantaninga bwa a riai ni karaoaki 
aekan waki aikai nakon tai aika a na 
roko.  Tao n aron ae taekinaki irouia 
temwangina are ai bon aron naba te 
waki bwa e tuai man tia, taian 
kambwana, taian ra, ao ti kakoaua 
anne te Tia Babaire.  Tao e kona ni iai 
te bitaki nakon tai aika a na roko ao ti 
kaitaua te Tautaeka ngkana e kona n 
reke te bitaki bwa aio ana kantaninga 
te botannaomata ao e riki bwa te 
aoraki teuana ngkana a manga ongo 
naba ni kangai, e tuai n tia, e tuai n 
tia.  Bon te bwai ae kananokawaki.  Ai 
iraua te ririki ma ai iraua.  Ngaia are 
te bubuti bwa nakon tai aika a na 
roko, I taku bwa e bia bitaki nakon are 
raoiroi riki.  N na aki kabwabwaka au 
taeka te Tia Babaire, ma n te kaoti aei 
irou, e riki bwa te kauring e ngae ngke 
tao iai te aro ae angabuaka ma ti a 
kauringaki inanon te Auti ni 
Maungatabu aei bwa a riai ni karaoaki 
baika a na karaoaki ibukin taian 
akaunti aika a tua n tia.  Ko rabwa te 
Tia Babaire. 
 
Tibiika:  Te Minitita n te Internal 
Affairs. 
 
Hon. Amberoti Nikora:  Te Tia Babaire, 
ko rabwa ao tao ti na katuruturui ke ti 
na kaokioki ara karaki te Tia Babaire 
ma a bon riai naba n okioki tabeua ao 
tao ni karini riki iango tabeua aika a 
tuai n rangi n teretere n te tai aio te 
Tia Babaire i aan tao tabekan moa te 
kaoti aio ao tao i aan kaekana 
mairoun te Tautaeka te Tia Babaire 
bwa e aonga n ae ti bon kataia n nora 
riki are te oioi ni koaua ibukin te kaoti 
aei.  I kan tara ana kaoti te Tia Tei ae 

karineaki temanna mai Nikunau te Tia 
Babaire bwa iterana teuana, kakiratan 
te waki.  Te kauoua n aron are e bon 
taekinna, totokoan te corruption te Tia 
Babaire.  Ao tao anne te moan ae 
kakawaki te Tia Babaire bwa ngke e 
tabekia ao tao iai raraomana ae e 
abwabwaki bwa tao e aki ataki ngkai 
ao tao e a korakora ngkai te bwai ae 
riki.  E a aki ataki bwa e nakea te 
mwane arei ao e aera te botaki arei ao 
tera ae e a riki ngkai nakon Kiribati n 
aron atakin kawain mwaane ke tao 
mwin mwaane ake a tia ni 
kabonganaki ao n tuai accounted for 
ke tao n tuai n roko inanon bain te 
Oteta Tienera te Tia Babaire ibukin 
tuoakia.  Ao anne ae kakawaki te Tia 
Babaire bwa I taku bwa akea te 
Tautaeka teuana ae kataia n totokoa 
te bwai ae te corruption irarikin bon 
nanoia tabeman taan kairiri n aron ae 
ti ongongo n tabo aika mwaiti bwa a 
bon corrupt te koraki akanne.  Bon te 
koraki aika a burakiako ao are nanona 
bwa tao e bon buakaka naba aia 
system bwa tao e aki rangi n raoiroi 
aron te tararua i aon kawakinan ana 
bwai te botannaomata, tararuan aron 
babaireaia taan kairiri, aron taian 
akaunti ma taian ra te Tia Babaire, ao 
tao anne baika a kona n reke n tabo 
ake e bon rangi ni korakora iai te aki 
nakoraoi ibukin wakin te waki.  Ao tao 
ti kona naba n taraia bwa te bwai ae te 
akaunti, ti kona n aranna bwa teuana 
te kai ni kataratara ke teuana te kai ni 
ba nakon ana waki te Tautaeka 
teuana ma teuana bwa e na riai n 
roroko n taina ao n noraki n taina ae 
riai te Tia Babaire.  Tao anne ae ti 
uneakinna ngkai n te tai aio.  Ao tao 
akea buren anne te Tia Babaire bwa ti 
na uarokoira nako iai n aron ae ti a tia 
n taekinna.  Te titiraki teuana te Tia 

Babaire bwa iraua Tautaeka n aban te 
Betebeke ao te aonaba ae toki te ririki 
ao nakon te ingabong ao e a otinako 
naba ana akaunti?  E a roko naba 
iroun te Oteta Tienera te Tia Babaire?  
I taku bwa akea te Tia Babaire ma e 
bane ni kekeiaki te aba ni uaroko 
nakon te tai ae riai ao riki nakon itera 
ake a kitekiteaki inanon te tua bwa a 
kaeaki nanoia te Tia Babaire.  E a 
teretere n te ingabong aei te Tia 
Babaire ni kaekan te kaoti bwa ae ti a 
uarokoira nako iai.  I kan kabwaka 
riki anne te Tia Babaire bwa ti bon 
kan katerea naba man ara itera bwa 
man te tai are e moan tei iai te 
Tautaeka aio te Tia Babaire, ao bon 
anne te bwai ae moanibwai inanon ara 
waki bwa ti na kataia ni kaotinakoi 
bwai inanon te itiaki, te kirati.  Akea te 
bwai ae na mabubu ke e na nanououa 
iai te Tia Babaire ao anne ae ti a tia ni 
waki iai.  Ao tera bukina naba ngke ti 
iangoa ara taeka, ara kibu ni kora are 
te eti ao te riai?  Bwa are anne ngaia 
ae aana ni koaua n te itera aio.  Tao 
ngkana tiaki ni bwain karawa ma ni 
bwain aon te aba te Tia Babaire, bwa 
ti kamwakura te aekaki n taeka anne i 
aon te aba bwa e aonga n ae e otinako 
mwina ae tamaroa iroura ngaira taan 
kairiri ao e na kukurei te 
botannaomata ao n onimaki bwa ngaia 
akea te ananga ni manibuaka ke ni 
burakiako nakon ana bwai te 
botannaomata bwa ti kekeiaki ni ira 
nanon te koaua are e waki inanon te 
eti ao te riai.  Ao anne te moan 
mwaneka are ti karaoia te Tia Babaire 
inanon ara waki n Tautaeka ngke ti 
moan tei.  Te kauoua, kamatoan aron 
tuaia Minitita ma taan kairiri te Tia 
Babaire i aan aron tuan aroia ni 
mwamwananga nako tinaniku, 
kabonganan bwain te Tautaeka te Tia 
Babaire.  Baikara ma baikara riki te 

Tia Babaire are ti taku bwa e na aana 
naba te itera are aongkoa e na kona n 
totokoa aron te bwai ae te corruption.  
Te kateniua te Tia Babaire ae ti keiaki 
ni waki inanon te aua n ririki ae nako, 
te Leadership Code.  Anne nabakaotan 
te kantaninga are ti taku bwa a na 
turuturu bwai ni kabane ao a na eti 
kawaia ni kabane taan kairiri ao taan 
babaire inanon tuaia are a na riai n 
nakonako iai n akea te aananga ni kan 
karekei manibuaka ke burakiako ana 
bwai te botannaomata.  Ao aongkoa ti 
a roko n te tai aei te Tia Babaire ao 
aongkoa are ti a tarai ngkanne itera 
ake a irekereke ma ai bon bwai ake a 
kaotiota aron kamanenakin kaubwain 
te botannaomata inanon te tai teuana 
ma te tai teuana, taian akaunti te Tia 
Babaire.  Ao tiaki naba te bwai ae 
boou ngureakinana ikai te Tia Babaire 
bwa e a kaman ngungureakinaki 
mangkoa mangkoa ngke I mena n te 
PAC n 1994, 1995 ao anne naba te 
bwai ae e a kaman tiku n 
tangiroaeakinaki te Tia Babaire ao e 
teimatoa n tangiroaeaki nakon te tai 
aio te Tia Babaire.  Ao akanne 
mwaneka aika a kakawaki te Tia 
Babaire ao ti taku bwa a na kaota 
aron te kantaninga iroura bwa e 
korakora tabeaiangan nanora ni bwai 
aika e na raraoma iai te botannaomata 
ao riki te Auti n Tei aio ngkana arona 
bwa a aki kakoroaki nanon tuua 
akanne ke a aki karaoaki mwakuri ake 
a na kaei nanon tuua akanne ni 
kaotinakoa te bwai are e kantaningaki 
i aan tuan te mwane n aron ae 
tangiraki n uarokoaki ngkai n te tai 
aio.  Ao e kakawaki aio bwa e na 
reitinako tiaki tao man ti te akaunti n 
te tai aei te Tia Babaire.  Iai riki 
babaire akana a na kanakoraoaki riki 
inano te tai aei imwaira bwa a na bane 
n roko rinanon botaki ni mwakuri ma 

rabwata ni babaire ke tao waki ake tao 
a tararuai itera aikai bwa a na tuoaki 
n tainako ao a na noraki ni kabane 
bwa a karaoaki.  E aki ti toki n ti te 
akaunti te Tia Babaire.  Iai riki akana 
imwina ao akana imwina ao te 
kantaninga bwa ngkai ti a wakina aio 
ngkai ao ti taku bwa e a kaota naba 
ngkanne kanga kaekan te kaoti aio n 
te aro are akea te raraoma, akea te 
bwai ae ti na raraomaeakinna te Tia 
Babaire bwa ti ata te bwai ae ti 
karaoia.  Ti taku bwa ti nora aron ae ti 
tabe ni wakinna ngkai bwa ti ataia 
bwa ana kanganga Kiribati man tai 
aika nako e a riai ni moantai ni 
karaoaki ke ni katokaki ibukin 
karauan nanon te botannaomata.  
Ngke arona bwa ngkana ti na 
nakonako n tataetae ri aon 
abamwakoro ni uouoti taian akaunti 
ni kabwarabwara nakoia ara 
abamwakoro ao ti na taetae raoi naba 
ma ti na aki manga bobokeweia 
aomata.  Bwa n tabetai, bon te 
akaunti irouna ke te bwai teuana ae 
riki iroura ao ngaira ti a manga bon 
kabwarabwara n te itera teuana ni 
kaunia te botannaomata.  Ao anne 
naba ae kakawaki te Tia Babaire.  
Akaunti naba aikai te Tia Babaire, a 
riai n roko irouia aomata ke ni 
katanoataki nakoia aomata ngkana e a 
tia n rinanon te Auti n Tei.  Ao ngkana 
ai a roko naba mairoun ana aobiti te 
Oteta ao e a roko naba irouia aomata, 
ngkam, kanga ti raraoma n te aekaki 
anne bwa e eti te aekaki ni waki ae 
karaoaki ke e aki.  Ma e kakawaki 
uataboan te uaia ni mwakuria aron te 
bwai ae moaniban te kainnanoaki ao 
moaniban te riai inanon te Tautaeka 
ni inaomata, te Tautaeka ae buti 
inanon te bwai ae aranaki bwa kanga 
te Tautaeka ae e eti ke e raoiroi ke te 
good governance ke tera te Tia Babaire 

bwa e na kakoroaki nanona.  Ngaia 
are anne ae kakawaki te Tia Babaire 
bwa ti taku bwa ti uaia ni irantangaea 
abara aio.  Ti uaia n tangiria bwa te 
botannaomata ae na kairaki inanon te 
waki ae tamaroa ke akea te ananga ni 
burakiako iai te Tia Babaire ao a ti 
reke man akanne man mwakurian 
bwai aika a korakora ke a irekereke 
ma aron touan te mwaneka nakon te 
itera ane e kainnanoaki anne te Tia 
Babaire. 
 
Te Tia Babaire, ngkana arona bwa ti 
nang nora aron karokoaia tan 
ibuobuoki mai tinaniku, e kona ni 
bure au kabwarabwara iai te Tia 
Babaire bwa n te moantai ao I a taraia 
naba bwa aki onimakinan ana aobiti 
te Oteta Tienera, kakean bonganan 
ana aobiti te Oteta Tienera te Tia 
Babaire ao I karautaeka ngkai I 
taekina aei.  Titebo ma ti a taraia bwa 
e a aki tau te aobiti aio.  Ma akea naba 
buren taian kanamakin ngkana ngaia 
anne ma e a bon oioi raoi ni koaua 
bwa ai bon anne ara bukibuki ao ti a 
kawenea ngkai bwa ti nang karokoia 
tabeman mai tinaniku bwa a nang 
nakomai n ninia nako abara ni karaoa 
te tutuo.  Titebo ma ti a tuangaki naba 
ngkai bwa iai te kabuanibwai ae e a 
riki nakon Kiribati ma e nang riai ni 
karokoaki te Oteta mai tinaniku bwa e 
nang tuoa ara akaunti ao tao tera ma 
tera te Tia Babaire.  A konani bure au 
namakina aikai te Tia Babaire ao au 
kataratara i aon te iango aio ma a 
kairai nakon te iango are ti taku bwa 
ngkana ti a karaoa aio te Tia Babaire 
ao kakean onimakinan ara rabwata 
teuana ae kakawaki ae ana aobiti te 
Oteta Tienera te Tia Babaire ao tao aio 
ngkanne ae ti nang kakaraoia ni katoa 
ririki ngkana arona bwa e kona naba 
ni kairua aio.  Ma aika au namakin ae 

I ataia bwa ngkai ti a roko n aio ao ti a 
kataia n eweka te aekaki ni koaua are 
aongkoa ti nang karokoia ara taan 
tutuo mai tinaniku te Tia Babaire, (1) 
akea onimakinan ara aobiti arei, 
naake iai ongoia ma rabakauia i aon 
aio, ti taku bwa ai akea naba 
onimakinaia te Tia Babaire.  Au 
kantaninga bwa tiaki anne oin ni 
koaua te Tia Babaire ae irekereke ma 
aan tabekan te kaoti aei te Tia 
Babaire. Ao e na riai n eti te 
kantaninga are aongkoa ti 
kaninganinga mai ikai bwa bwa e 
tabekaki n oina ni koaua are e kan 
buoka ni iango te aba i aon te waki ke 
uaiakinan te waki ae tamaroa.  Ma 
ngkana arona bwa a tara n eti au 
namakin akekei te Tia Babaire ao ti na 
bon karautaeka iai te Tia Babaire bwa 
I taku bwa ti tuai n roko n te aekaki n 
namakin ae ti na riai n roko iai te Tia 
Babaire.  Ngkana tao e koaua naba 
anne, kai are tao are ti nang reitinako 
ni waki nako aaba aika i tinaniku n 
nanakomai n tuangia bwa a na 
kakaraoi ara akaunti te Tia Babaire.  
Ma I ataia bwa tao ti uarokoara moa 
nakon te tai aio ngkai tao a rangi n 
rimwi akaunti ma tiaki nanona bwa ti 
nang kakaraoa anne te Tia Babaire 
bwa ai ngaia katokan ara kainnanona.  
Tao ai bon ti taina riki ngkana arona 
bwa e a bon roko te tai are ti a nora iai 
riaina.  Te mwaneka riki teuana ae 
kakawaki te Tia Babaire, karokoan 
akaunti akanne nte Maneaba ni 
Maungatabu aio ao ti ataia bwa e a 
bunrere ao e a uatao ao e a matenten 
ana riboti te Public Account 
Committee i aon aia akaunti 
kambwana ao te Tautaeka te Tia 
Babaire ao e tuai man rinanoaki ikai.  
Tao e a bon riai ni kamaunaki te tua 
te Tia Babaire are a nang uotaki n 
nakomai ke ngkam bwa tera iangoana 

ke tao teuana e na karekeaki bongina 
inanon bowin Auti n Tei aika imwaira 
te bong teuana tao inanon te wiki bwa 
tain rinanoan taian akaunti akanne.  
Ao anne ae kiraki riki te Tia Babaire.  
Anne ae ota riki nakon te 
botannaomata ao e kauntaekaki ikai 
ao ti na ataia ni koaua ma ni koaua 
bwa tera raoi te bwai ae riki.  Iai te 
kanganga ke akea ao e a tibwa rau 
nanora ngkanne bwa e a nakoraoi te 
waki ibukin te itera teuana ma teuana 
ngaira are tiaki ti aio tokin te 
kantaninga te Tia Babaire bwa 
aongkoa a nang katuaki kantaninga i 
aon tarakin anne ma iai riki reitana 
akana imwina aika a kakawaki naba 
inanon ara Auti aio bwa ti na kaeka 
naba te koaua are tera bongara ngaira 
Taan Tei.  Ti bongana ke ti aki i aon te 
aekaki ni waki are ti mwiokoaki ibukin 
tararuan ana bwai te botannaomata 
ao ti riai ni uaiakina anne te Tia 
Babaire bwa tiaki ti te akaunti ma ti 
katai riki ni kakai aanga ake ti taku 
bwa a na kona ni kawaekoai rokora 
nakon taian itera ake a kona ni 
kamamara ara waki ibukin kakiratan 
te waki n te tai teuana ma te tai 
teuana.  Ngkana a bane ni ikotaki ara 
kantaninga n aio te Tia Babaire ao I 
taku bwa e na toki ara raraoma.  E na 
toki tangitangira n te itera teuana ma 
teuana ao a na rau nanora bwa ti a 
kona n ata te bwai ae riki inanon te tai 
teuana ma teuana inanon te waki.  
Ngaia are akanne kanga buokan te 
kaoti aio te Tia Babaire inanon 
tarakina are ti taku bwa ti kona riki ni 
katamaroa irarikin ae tabekaki ngkai 
bwa tiaki ti ngaia aio aron angan 
bwaai ma ti taku bwa iai riki angaia n 
aron ae ti bon kona ni boraraoiakinna 
n te Auti n Tei aio.  Ko rabwa te Tia 
Babaire ao anne buokan te kaoti. 
 

Tibiika: Te Tia Tei mai Tarawa 
Teinainano temanna. 
 
Dr. Harry Tong:  Ko rabwa te Tia 
Babaire ngkai ko kona n anganai au 
tai n anga au marooro i aon te kaoti 
aio.  I kan anga naba au kaitau nakon 
te Tia Tei mai Nikunau temanna are e 
a tia n tabeka te kaoti aio nako matan 
te Auti n Tei te Tia Babaire ao I ongora 
aron ana kabwarabwara ao e bon 
teretere are e tangiraki n te kaoti aio te 
Tia Babaire bwa e na riai ni uarokoaki 
ana akaunti te Tautaeka n aron are e 
tangiraki i aan te tua.  Te bwai ae 
kainnanoaki ikai te Tia Babaire, e bon 
tangiraki ikai te nakonako inanon te 
tua ao e a moara riki i aon ana 
akaunti ara Tautaeka bwa aio bon aan 
ao buron te waki.  Ti kaitaua te 
Tautaeka n ana koaua are e taku bwa 
e bon kona uotana te Tia Babaire.  Ma 
bwanana anne, kanga ti a bon tia n 
noria inanon te aua n ririki aika a 
nako te Tia Babaire bwa e bon raroa 
ana kona ma are ti noria n te tai aio te 
Tia Babaire.  Ngaia are e a karika aron 
tabekan te kaoti aio te Tia Babaire 
bwa ngaira aika Taan Tei, iai 
tibwangara n te waki n aron are e a tia 
kanga ni mwaneweaki, tabeia Taan Tei 
bon te karao tua te Tia Babaire.  
Kakoauana bwa akea te aonikai nakon 
ana mwane te botannaomata te Tia 
Babaire ao kakoauana naba bwa ana 
mwane te botannaomata e 
kabonganaki n aron ae riai n aki 
bakataeaki te Tia Babaire.  Tera aron 
nakonakora ni kakoaua ke ni kakoroa 
nanon anne te Tia Babaire bwa e na 
taraki ni kakoauaki bwa ana mwane te 
botannaomata a na akea te corruption, 
e na akea te babakanikawai, e na akea 
te aonikai nakon ana mwane te 
botannaomata.  E na kakoauaki bwa e 
nakonako ara Tautaeka aio ni 

kabongana ana mwane te 
botannaomata n arona ae bon riai ao 
n aki bakataeaki. Te Tia Babaire, akea 
riki angana bwa ti karokoan te 
akaunti n aron are e tangiria ara tua 
ao bwa tera are e tangiria ana tua 
Kiribati n taekan kawakinan ana 
mwane te botannaomata.  E taekinna 
ikai te Tia Babaire bwa ni katoa tokin 
te ririki, 6 namwakaina imwina, e riai 
ni in ana akaunti te Tautaeka ao man 
kaweneaki nako matan ana aobiti te 
Oteta Tienera.  Anne te tua ae taetae 
ao ti kabaeaki bwa ti na riai ni karaoa 
anne ma I mimi iroun te Tautaeka bwa 
e noria bwa e riai irouna bwa e na 
waki ni urua te tua aio n aki ira nanon 
te tua aio.  Maia anne ae 
kainaomataki man te tua aio te Tia 
Babaire?  E taekinna bwa tao e 
tibanako win te Minitita are e taetae i 
mwaiu bwa e riai ni kakeaki 
onimakinan teuana te aobiti ao e 
taekinna bwa ana aobiti te Attorney 
General.  Te Attorney General e 
kabaeaki bwa ngaia ae na kamwaka te 
tua anne te Tia Babaire.  E aera e tuai 
mani kamwaka ikai?  Tera tibwangana 
i aan te waki n tararuan ana mwane te 
botannaomata ni katena ke ni karekea 
win te tua?  Tera ae karaoia ana aobiti 
te Attorney General?  Iai te bwai ae e a 
tia ni karaoia? E kamimi bwa e 
ananau wina n tenaia riki bitineti 
tabeua, waki tabeua te Tia Babaire 
ngkana a aki ira nanon te tua aio.  Ma 
e aera e aki nora katabeana n te itera 
aio?  E aera e tekateka n akea te bwai 
ae karaoia ibukin tararuakin ana bwai 
te botannaomata?   
 
Te Tia Babaire,  I taku bwa e bon riai 
n taraki ana aobiti te Attorney General 
bwa e aki karaoa tibwananga n te itera 
aio ao ai aron ae e a mwamwana te 
Tautaeka bwa aio ae na riai ni 

kakaraoia ao e na aki bwerengaki 
ngaira Taan Tei.  
 
Imwain te bowi aio, ti anganaki te 
workshop, te kataneiai n ataia bwa 
tera katabeakira ibukin ara 
botannaomata ni karokoraoa ana 
tobwa ara Tautaeka aio.  Ti mena iai 
ngkai n te kaoti aio?  Te Tia Babaire, I 
taku bwa e bon teretere imwin te 
workshop are e karaoaki are e bon 
katereaki iai aron tibwangara ngaira 
Taan Tei ma ti na kanga ni waki ngkai 
ngkai te akaunti a tuai man in 3 te 
ririki rikaki te Tia Babaire?  N ana 
riboti te Oteta Tienera te Tia Babaire 
are e kaweneaki i matara ibukin te 
kabanea n akaunti are e a tia n 
otetanna are 2003 te Tia Babaire, e 
bon teretere bwa e kangai, ngkana 2 te 
ririki rimwin tuoakin te akaunti n au 
aobiti ao akea nanona, akea nanona, e 
a bwakanako te tai.  E a bongata te 
tai, e kabanebuaka te tai ao I boraoi ni 
iango ma te Minitita are e taekinna 
bwa ana riboti te Public Account 
Committee e a matenten ao tera 
bonganana te Tia Babaire?  E aera 
bwa ti na marooro i aon bwai aika a 
bongata taia. Ngai irou a riai ni 
kabuekaki te Tia Babaire. Akea 
nanoia. E aki kona n anganira te 
kairiri ke matara nakon tai aika a na 
roko i aon ara waki ni kawakina ana 
mwane te botannaomata.  Anne bon 
etina ni koaua te Tia Babaire.  E 
mwaneweia te Oteta Tienera bwa e 
kabanebuakaki te tai ni kakaraoaki 
baika a bwakanako taia ao aio are e 
tangiraki ikai te Tia Babaire bwa 
ngkana ara Tautaeka aio ao I kakoaua 
bwa e bon aki kona ni karaoa are e a 
tia n taku bwa e na karaoia.  E aki tau 
ana konabwai. Ngai temanna ae I 
taekinna ae e aki tau ana konabwai 
bwa ti a tia n noria n aua te ririki n 

nako te Tia Babaire.  Inanon te ririki 
are e waki iai te Tautaeka ao e aki 
roko n te kainaki ana akaunti te Tia 
Babaire.  E aki roko n te wene nakon 
matan te Auti n Tei aio bwa tera mwin 
are e a tia ni karaoaia nakon ana 
mwane te botannaomata.  E aki toki ni 
karaoi ana kataumwane.  Iai naba ana 
kataumwane are e a tia ni manga 
kawenea naba ngkai nakon matara 
ibukin kauntaekana ibukin te ririki ae 
na roko te Tia Babaire. Aikai e aranaki 
bwa te naan estimates ao aron ana 
kataumwane aio te Tia Babaire, e 
based ke e kanga ni kateitei maia.  Te 
rabwata ae nga ngkai a tuai ni kainaki 
ana akaunti ao a tuai n tuoaki naba 
iroun te Oteta i aon ririki aika 2006, 
2005 ao 2004. Ai aron ae ti a mena 
inanon te mronron ae akea iai meang, 
maeao, maiaki te Tia Babaire.  Ngaira 
ti tekateka ikai bwa aongkoa ngaira 
taan iango.  Ti na iango ni kanga 
ngkana akea matara n taratara ao ni 
babaire?  Ngkana te Tautaeka aio bwa 
e mwamwanaira ma aron tamnei ae na 
manga kawenea i matara nakon te 
kataumwane ae imwaira aio? Tera 
arora ngaira n tiribure ngkanne?  Bwa 
aron te tiribure ao n te katautau, ko 
na kabotaua ma are mai imwaina te 
Tia Babaire. Ao anne riki ae na 
anganira te tamnei ae e itiaki n aron 
kawaira nakon tai aika a na roko ao 
ngkana akea ware akanne ibukin te 
ririki ae nako ao are mai imwaina ni 
kabotaua aron ana kakamwakuri ara 
Tautaeka aio.  Tera te tamnei ae e a tia 
ni manga kateia ibukin Kiribati nakon 
te ririki ae na roko?  
 
Ao anne te Tia Babaire ae ti nora ngkai 
aron ana waki ara Tautaeka aio, 
tibanakon te kataumwane e ririkiraki 
ni bubura ao mwaitin ara aianimwane 
man te Mwane n Tania, e rikirake 

naba ni bubura te Tia Babaire bwa are 
akea matara n taratara ao n noraba 
bwa akea akaunti ake mai imwaina 
are ti na mwakuri ma ngaai ni 
kabotaua aron ana kakamwakuri ara 
Tautaeka aio.   
 
Ngaia are n te kaoti aio te Tia Babaire 
ao e bon teretere ae nanonaki bwa e 
na inaoaki te Tautaeka i tinaniku bwa 
Niu Tiran ke Aotiteria are ngaia 
raoraora n tai aika nako.  A na kaoaki 
n anga aia ibuobuoki n aron ara 
kanganga ae ti wene ma ngaai n te tai 
aio te Tia Babaire n te tai ae maan.  
Tera te kanganga n aio te Tia Babaire?  
Tao bukina bwa ngkoe te Tautaeka 
bwa ko rawa ni kamwimwiaki ibukin 
anne? Ngaia anne ae ti na waki inanon 
ngkai te Tia Babaire?  Ngai ae te Tia 
Tei ibukin te botannaomata, I aki 
boraoi ni iango ma anne.  I aki boraoi 
ni iango ma aio te Tia Babaire n ana 
totoko te Tautaeka.  N te tai ae nako 
ao I bon tabeka te kaoti n aki 
onimakinan te Minitita ngkoa n te 
Mwane ibukin aki iran nanon te bwai 
aio, te tua aio. E totokoaki.  Tera ngkai 
ana iango te Tautaeka? E a manga 
totokoia naba. Bukin tera? Tera 
bukina ni koaua te Tia Babaire?  
Tibwangara ngaira n aron ae I a tia n 
taekinna ao ngaia e a tia n 
tataekinna? Ti na waki inanon te eti 
ao te riai.  Aio karaoan te eti ao te riai?  
E teimatoa ni urua ana tua Kiribati n 
tararuan ana mwane te 
botannaomata?  Anne e aranaki bwa 
bon te eti ao bon te riai? Te Tia 
Babaire, kaekana ae bon wene inanon 
te Tia Tei temanna ma temanna.  N te 
tai aio te Tia Babaire te kaoti aio e 
butiaki te Tautaeka bwa e bia iraorao 
ma aaba aika i rarikira n ana aia 
ibuobuoki n ara kanganga ae ti mena 
inanona ngkai.  E butiaki te Tautaeka.  

Ngaira Taan Tei bwa tiaki ngaira te 
Tautaeka.  Ngaira taan tararua ana 
bwai te botannaomata ao e a moara 
riki ana mwane te botannaomata.  Ti 
te Tautaeka ikai are e butiaki ngaia 
are au kantaninga bwa raora aika 
Taan Tei n te tai aio aika ti a tia n 
anganaki te mwiokoaki bwa ngaira 
taan buoka te Tautaeka ao n aki 
kamatakia te waki.  Ti na boutoka te 
kaoti aio te Tia Babaire bwa aio bon 
kaitiakan te nakonako n ana waki ara 
Tautaeka aio ni kakoroi nanon ana 
taeka ni bau inanon te ririki aika 
imwaira, uarokoan kanakoraoan riki 
ao katamaroan te waki are ngaia are ti 
ana iai ara taeka ni bau iai te Tia 
Babaire ngke ti kaberitaki nakon te 
nakoa aio.  N na kabanea korakorau 
ao au koaua ni boutoka abau bwa e 
na bura ieta.  I aki kangai, N na 
boutoka te Tautaeka aio.  I taku bwa 
aio te bwai ae riai n teretere nakoia 
ara botannaomata ao raou n Taan Tei 
te Tia Babaire.  Ngke ti ana ara berita, 
ti na boutoka abara aio ae Kiribati ma 
tiaki te Tautaeka.  Ngaia are 
katabeakira ikai te Tia Babaire ao 
mwiokoara irouia ara botannaomata 
bwa ti na taratara ara Tautaeka aio 
bwa e na nakonako inanon te eti ao te 
riai ni uarokoa ana tobwa are e a tia ni 
kawenea nakon matan te 
botannaomata ibukin ririki aika aua 
aika imwaira.  Ma ngkana e tinetine te 
waki ibukin aio, I taku bwa e riai ni 
kawaekoaki ni kaetaki nakon nnena 
are e tangiria te tua, ana tua Kiribati 
ibukin kawakinan ana mwane te 
botannaomata.  Tiaki nanou, tiaki 
nanon temanna ma aio nanon ana tua 
Kiribati te Tia Babaire.  Ao tao bon te 
Auti naba aio are e karaoia n tai ake a 
nako te Tia Babaire.  Ngaia ae ti riai ni 
kakaea nanona.  E a tau te waki n aki 
akaka te tba bwa aio ae karerekea te 

kanganga, te waaki n aki akaka ae 
reke, te mangaongao ao te 
kabuanibwai te Tia Babaire.  Iai te tua 
ae e a tia ni barongaki raoi are e a 
bwainaki ngkai.  Ti na riai ni kakaea 
ao ni kakoroa nanona te Tia Babaire 
ao te kaoti aio, aio are e bon taketenna 
ke e na uarokoa aron te kantaninga 
anne te Tia Babaire.  Ma I nanokawaki 
ngkai e totokoia ara Tautaeka aio.  I 
nanokawaki, I bobuaka iai ni iango ma 
e ngae n anne te Tia Babaire ao n 
taetae aio ao I bon tabekarake nanou 
ma au koaua bwa I boutoka te aeka ni 
kaoti aio te Tia Babaire ao e a moara 
riki te kantaninga ikai.  E a bia nora 
aio raora Taan Tei n aron tobwakin 
ana mwane ara botannaomata ao 
karokoan te tobwa iroun ara Tautaeka 
aio inanon ririki aika aua aika 
imwaira.  Te Tia Babaire ao Taan Tei, 
kam bati n rabwa. 
 
Tibiika:  N na angan moa te Tia Tei 
mai Tamana bwa e na taetae. 
 
Mr. Kabetite Mwetaka:  Ko bati n 
rabwa te Tia Babaire ao e koaua are a 
mwaiti taian koaua aika a kakawaki 
ake a tia n taekinaki irouia ara minita, 
Taan Tei ibukin kakawakin te kaoti 
are e a tia n tabekaki mairoun te Tia 
Tei temanna ae karineaki mai 
Nikunau.  Te Tia Babaire, ti kan anga 
ara koaua tabeua are ti taku bwa a na 
kona n riki bwa raonan te iango 
inanon te marooro i aon te kaoti aio te 
Tia Babaire.  Te Tia Babaire, e koaua 
are ngaira aika ti mwakuri n ana 
komete ke te komete are e tabe ma 
ana mwane te botannaomata inanon 
aua te ririki ae e a tia n nako ao ti 
kakoaua bwa ti uaia n reitaki ni iango 
ma are e a tia n taekinna te Tia Tei 
mai Nikunau are kan kabirimwakan 
ao katamaroan riki taian akaunti ake 

a ria n tabekaki ke n ribotinaki nakon 
te Auti aio bwa e aonga n rau nanon te 
botannaomata ibukin noran baike a 
tia ni kamanenaki n ana mwane te 
botannaomata. 
 
Te Tia Babaire, e koaua are iai nanora 
aika mwaiti inanon ara tai ni mwakuri 
inanon aua te ririki ae nako ao ti a tia 
naba n reitaki ao ti nori naba taian 
kanganga inanon tuua ake ti tabe n 
rinanoi ma ana aobiti te Attorney 
General.  Ti a tia naba ni marooro ma 
te Tia Kaeti Tua ma ana aomata i aon 
tuua tabeua ake ti nori bwa bon iai 
kanganga tabeua ke tao kioina ngke 
tuua inanon ana tai Engiran ake tao a 
riai ni bitaki te Tia Babaire.  Ma e 
koaua are ti n reitakira ao n reitakira 
naba ma te Oteta Tienera ao aikai 
baika ti kaitau iai bwa a tabe ngkai ni 
wakinaki katamaroaia ao norana bwa 
a na iai te bitaki ke tao noran taian 
bitaki nakon taai aika a na roko te Tia 
Babaire.  Te Tia Babaire, ti kaitau n 
aron te marooro ae e a tia n taekinaki 
ao bon te titiraki irou ngai are I a tia ni 
mwakuri n te Komete aei ao I titiraki 
ni kangai bwa antai te Tautaeka ae ti a 
un nakoina ngkai ae ti a kabuakaka.  
Ai tibwa te Tautaeka ae rimwi ana 
akaunti ke Tautaeka ake a bwakanako 
ake a tia ni waki inanon tai akekei 
aika a riki naba kanganga aikai te Tia 
Babaire iai.  Ngaia are I taku bwa aikai 
baika ti na nori bwa ti na uaia ni 
buokanibwai iai ao ti na kataia ni 
kakai angaia ni katamaroai te Tia 
Babaire kioina ngke e riki aikai man 
mamara ao taian kanganga ake a riki 
inanon waki ake a tia ni waki inanon 
Tautaeka aika a nako te Tia Babaire.  
Ti kakoaua bwa akea te Tautaeka ae e 
a tia n tei i aon abara ae Kiribati ke 
tao e a tia n rineaki iroun Kiribati ao ti 
a tia n noria bwa e a rangi n rokoraoi 

ana riboti ibukin ana akaunti.  Ma ti 
kaitau inanon te tai aei bwa I taku 
bwa e a tabe riki ni waerake riki ao ni 
kekeiaki riki te Tautaeka aei ni iangoia 
bwa e na birirake riki teutana ao ni 
katamaroaki riki taian akaunti ibukin 
ana bwai te botannaomata, tiaki ti 
kambwana ma ai moara riki te 
Tautaeka te Tia Babaire.  Ngaia are I 
kakoaua bwa inanon ara mwakuri ao 
ti a tabe n roko ngkai n 2003 ao I tabe 
ni marooro ma te Accountant General 
ma taan mwakuri n te Finance ao a 
taekinna naba bwa a tauraoi ibukin 
akaunti ake imwina ao nanora ae e 
abwabwaki, ti tangiria bwa ti a na 
waekoa n tia baikai.  Baikara aika ti 
nori.  Bon iai taian kanganga irouia 
taan mwakuri, tiaki ti ibukin aron te 
mwakuri te Tia Babaire ma ai moara 
riki baike a bon taekin bwa a 
kainnanoi ibukin uarokoan te 
mwakuri n aia tabo aei.  Ma are ngaia 
tao ngaia aikai taian kanganga te Tia 
Babaire ao a riai n noraki aikai bwa 
tao bon kanganga i nanoa aika ti riai n 
nori.  Te Tia Babaire, ni moan te ririki 
ae 2006 ni Maati, ao ngai temanna ae 
I nako ni kaea aia bowi Kauntira 
ibukin te komete are ana komete ae 
tabe ma ana mwane te botannaomata i 
Aotiteria ao e koaua are e tabotaboaki 
n te kaoti aio, Niu Tiran ao Aotiteria 
ibukin ana ibuobuoki.  Ma e koaua are 
I kan reitaki ma te tia tabeka te kaoti 
n te tai aei ao baikara aika ti 
maroroakini inanon te bowi i Brisbane 
n te tai are ti bowi iai ao e namakinaki 
bwa ngaia te aoraki naba irouia kain 
Niu Tiran ao Aotiteria, aia akaunti.  Ao 
baikai aika a maroroakinaki ma ni 
kakaeaki naba angaia bwa tera aron 
katamaroaia.  Ma ngaia are tao ti bon 
karautaeka ao tao e eti ana taratara te 
Tautaeka i aan are ti nang kanga ni 
bubuti buokara mai Niu Tiran ke mai 

Aotiteria ao inanon ara bowi are ti 
karaoia i Brisbane ao ngaia bon aei 
naba te mamara ao te aoraki ae reke 
irouia aaba aikai ao tao tiaki ti ngaia, 
tao a raraoi riki aia akaunti kain Niu 
Tiran ma Aotiteria ma ngke ti reitaki 
ma aaba n te Betebeke ake tabeua, ao 
tao e a korakora riki te mamara iai te 
Tia Babaire.  Ma ngaia are I taku bwa 
aikai tabeua koaua ake I kan taekin te 
Tia Babaire bwa ti na nori bwa buokan 
aron te marooro inanon te tai aio ao ti 
kakoaua te kantaninga are e kakawaki 
inanon tabekan te kaoti ma I taku bwa 
aikai baika a kakawaki inanon te 
mwakuri are ti a tia ni wakin inanona 
ao noran taian kanganga irouia taan 
mwakuri ao tao aio naba te bwai ae 
riki bwa waeremwen taian akaunti 
ibukin kabirimwakaia n aron ae ngkai 
te Tia Babaire.  Ma ngaia are e koaua 
are tao aikai baika ti riai moa ni 
katamaroai ao ti riai n nori bwa 
baikara moa bon aia kanganga ara 
taan mwakuri ao baikara riki aika a 
na roko raoi ibukin katamaroan ana 
akaunti te Tautaeka.  Ma tao aikai 
koaua tabeua aika I taekin te Tia 
Babaire bwa a riai n noraki moa ao e 
koaua are iai tuua aika a rangi ni 
kakawaki ai moara riki nakon 
kambwana.  Ti kataia n tewea ara 
bowi ma ana aobiti te Tia Kaeti Tua n 
reitaki ma ana aobiti te Oteta Tienera 
ao ti tabe n taratarai bwa baikara 
mwakara aika ti a kona ni kamatoai 
nakoia kambwana aikai bwa iai 
kambwana ngkai aika a wene aia 
riboti n tuai man karaoaki man 1998 
ao ae a tiku naba ngkai n tataninga 
karaoan aia akaunti.  Ma ngaia are I 
taku bwa aikai baika a riki bwa taian 
mamara ao baikara aika ti riai ni 
karaoi ma ngaia are tao e koaua 
baikara aika e taekinaki inanon te 
kaoti n te tai aio ao ti bubuti bwa e 

koaua are noran ao taian kanganga 
aika a riki iroura ikai, a bon riki naba 
irouia aaba ake ti kantaningaia bwa a 
na tauraoi n riki bwa taan ibuobuoki 
inanon te tai aei.  Ma ngaia are tao ti 
kaitau nakon kambwana tabeua aika 
ti a tia ni marooro ma ngaia ao a 
kamanenaia ara aomata aika iai 
rabakauia ake a aranaki bwa te naan 
Chartered Accountant aika a tia ni 
mena i aon Kiribati ngkai ao ngaia 
aika a karaoi aia akaunti kambwana 
tabeua ake ti a tia n reitaki ma ngaia.  
Ao iai tamaroaia ao iai aia konabwai n 
aron ti a tia n noria.  Ma ngaia are tao 
aikai aika ti kona moa n noria bwa 
arora ni katamaroai ake ara kanganga 
inanon te tai aei te Tia Babaire. 
 
Te Tia Babaire, I taekinna bwa tiaki te 
bae e na rangi n abwabwaki au 
marooro i aon te kaoti aei kioina ngke 
e bon mwaiti taian koaua aika a 
taekinaki aika a kakawaki ma I taku 
bwa iai naba au koaua ake I kan 
reitaki ma te kaoti are e tabekaki n te 
tai aei n aron are I a tia n taekin, bon 
ara kangnaga baika ti reitaki naba iai 
ma aaba aika a abwabwaki ibukin 
taian kanganga aika a teimatoa te Tia 
Babaire.  Ma ti na bon rabakau moa ni 
bon kakaea angana ae ti kona ni 
karaoia imwain ae ti kakae nako nako 
tinaniku.  Ti nang kanga ni weteiai 
naaka i tinaniku ngkai bon iai naba 
aia kanganga iai te Tia Babaire.  Ko 
rabwa ao aikai taian koaua tabeua te 
Tia Babaire ake I a kona n taekin bwa 
raonan taian marooro inanon te tai 
aio.  Ko rabwa. 
 
Tibiika:  N na angan te Tia Tei mai 
Onotoa temanna bwa e a kaman 
kateitea baina. 
 



Kanimabong 14 Ritemba 2007 

 197 

Mr. Taneti Maamau:  Ngaia, ko rabwa 
te Tibiika.  Ao I a rimoa ni kaitau raou 
n Tia Tei mai Nikunau n ana kaoti ae I 
taku bwa e aki kakeweaki bonganana 
ao e tieuatake aron tarana bwa e 
bongana ibukin ngke e aki ti kona ni 
kabutiraoa te waki ni kakiratia ke ni 
katamaroa ma e kona ni buoka naba 
aron rikiraken te aba, rikiraken 
kaubwain te aba ngkana e bon taraki 
raoi.  Ao anne kanga boutokan ana 
kaoti te Tia Tei are i Nikunau ke raou 
n Tia Tei temanna are mai Nikunau ao 
te kauoua are I a bon tia naba ni 
mwakuri n te aobiti ni mwane ao e 
kakawaki ae N na anga naba teutana 
te ibuobuoki ao ni kaitiaki naba kanga 
nanououa ke taratara bwa kanga 
tarana ni marooro aika I a tia n ongora 
ao tao riki ana marooro raou n Tia Tei 
temanna mai Tarawa Teinaieta are e a 
tia naba ni mwakuri n te aobiti ni 
mwane bwa tao te bukibuki n aron 
ana rongorongo are e kanakoaki, a 
taraki riki Taan Koroboki bwa tao 
ngaia aika a riai ni matoatoa.  Ao N na 
karekerekea naba au marooro ma aron 
tabera n te aobiti ni mwane n nora te 
kanganga aei bwa are antai ae na 
ataia ao e na ibuobuoki naba nakon te 
Minitita n te Mwane are boou are e 
kataia ngkai n aron te ongora mai 
irouna, a wene ana koranikaeti ke ana 
babaire ibukin kanga uaiakinan riki te 
tamaroa.  Ti na taraki bwa ti kairua ke 
tao ti na kona n taraki bwa are n ara 
taratara ngkana ti a tara te kanganga 
n te akaunti bwa ti te akaunti n ti 
ngaia ma e kakawaki bwa ti na tara te 
akaunti in a broader context.  E oti 
bwa are iai te tua ae teretere bwa antai 
tabena ma ti iangoia bwa e karaoaki n 
ningai te tua aei ao bon tuan te korone 
ao tao akaunti n taai akekei, bwa I 
mimi naba bwa e kanga te korone ni 
karaoa te tua aei ao aban Kiribati a 

uamaenako ao a kanga ana mwane te 
botannaomata ake ni Kauntira ake a 
tionako ao bwai ni mwamwananga n 
taai akanne, a buni ke tao a aki rangi 
n nakoraoi bwa are te naan kaibuke.  
Ma are e oti bwa are tao te mwakuri n 
te tai arei, a uarereke.  Te teremo n te 
tai arei, e kai kanakoaki.  N taai aikai 
e a rangi ni bubura te kanganga bwa 
are ti a kona n taraia bwa e a bubura 
te mwakuri.  Tao taben te tia mwane 
are a teretere ikai, e a mwaiti riki ae e 
a aki oti i aan tuan te mwane.  Ao ti a 
tara naba ngkai te kanganga, tera ara 
information system ae ti na kona ni 
kabirimwaka te akaunti are i Arorae, 
te akaunti are i Kiritimati?  Ao n ririki 
aikai, ngkana a ururing Taan Tei aika 
a karineaki, ni banen te 90 nako moan 
te 2000, te crisis n te electricity, te 
power supply.  Ao ngkana kam na 
kakoaua, ko a teaikinaki naba iroun te 
Tautaeka karekean te tianairata 
ibukin te PUB bwa e na kabuburai.  
Ao aio kanoan ara wawaki ngaira kain 
te Finance ngkekei ao kanoan ara 
miniti, N na butia te Minitita n te 
Mwane bwa e na okirikaki n tarai 
minitin ara Management Meeting aika 
a monthly ao I kaitaua kain te aobiti ni 
mwane bwa ti aki ti katuka te 
Accountant General n ana kanganga 
ma ti bane n reitaki ni buokia ma tera 
ae riki?  Ao I karabwa te Tia Tei mai 
Tamana are e kangai, tao n tabetai ti a 
bon tarai ara system ma ara bwai ni 
mwakuri bwa tao aikoa rangi n 
toamau.  E mate te power, e kuri ni 
katoa bong.  Ngaia are ai te otinako 
naba ao iraua weteakin te Accountant 
General bwa kakoroan nanon are ti 
mimiteakinna n ate Management 
Meeting.  Ko a tia n anganira am 
takete ao aei ao e aera e aki teke?  N 
na kanga ni karaoia bwa aei naba aia 

kangangna Ministries bwa a nang 
kanga ni kaotinakoi aia akaunti ao ti 
nang kanga ni katuaea te Accountant 
General ngkana e koaua bwa taben te 
Tia Koroboki bwa are ko ongora ao 
bon te kangnaga, bon te kanganga 
raoi.  Ana akaunti Kiritimati, a 
memerinaki ma e na roko n ningai te 
kaibuke ikekei.  Ai tibwa n ningai 
naba are e a wanikiba ao ti karabwa te 
Tautaeka bwa are e a kona ngkanne n 
reke te anga.  Ti aki ti tara te meri.  Ti 
kataia ni kanakoa are iai ngkoa te 
component n te Public Sector Reform 
are kanga e wakinna n te Finance.  
Iteran teuana are kanakoraoan te 
Management Information System ao ti 
bubuti bwa e na nako n taraki te 
possibility ke katamaroana bwa e 
aonga ni waki te communication n te 
internet bwa a na kona download aia 
akaunti kain Kiritimati nakon te 
internet ao e na bebete iroun te 
Accountant General bwa e a anai 
naba.  Ma tera ae riki?  Ma te 
kanganga te Telecom.  Manga ana 
rain, a aki rangi n raraoi ao ti nang 
kanga ngkanne?  Ngaia are N na rangi 
n nanokawaki ngkana ti taraki bwa te 
akaunti te kanganga ae onoti ma tiaki 
ao ti na taratara te akaunti in a 
broader context.  Ami kanganga, ara 
kanganga ao tao ana kanganga te Tia 
Koroboki n te Mwane n te tai arei, aia 
kanganga naba Taan Koroboki ake ni 
Ministries ni kabane.  Ana kanganga 
te Accountant General, aia kanganga 
naba ana Accounting Unit ake n tabo 
ni kabane.  Ao I karabwaia kain te 
Accounting Division, te Accountant 
General ma ana staff bwa a tuangai iai 
aia programme ae a bon anga aia extra 
effort ao aia time.  Te naan Senior Staff 
n te Accounting Division, a baireia 
bwa teniman ngkai, a na tiku ni 

mwakuri man te moan tairiki bwa are 
e aki kona naba n reke aia tai ni 
mwakuri n aoan te mwakuri are e bon 
rangi n tiraua te mwakuri.  Ma tera ae 
riki?  A kona n tibwaua aia tai imwin 
te tai ao a kona n tia, iraman aika a 
uateinna n te bong aei, a tiku ni 
karokoa te aoa 10, 11.  Manga te 
kaeng are teuana ao I kaitau ma are e 
koaua bwa are I kitana ikekei ao otau 
a tauraoi te naan up to date (moan up 
to date) te naan akaunti.  A rangi n 
rokoroko naba n 2006 ma are e ataki 
iroura aron kakawakin ao mwakurian 
te akaunti bwa are ko na kabaeranti 
man te moan ririki arei.  E aki 
baeranti am ririki arei, ko bon aki 
kona ni waki.  A manga tuatua iai te 
naan adjustments.  I taku, ai 
kangangara ao te adjustment arei ao 
tao e koaua, tiaki ti ana adjustment i 
aon ana mena te aobiti ni mwane bwa 
ai bon aekan naba ana adjustment tao 
te naan Ministries ake a kaineti ma 
ngaia.  E a kawa naba n ti rangi n 
turuturu te marooro i aon te 
Government Account ma are tiaki ti te 
Government Account.  Te kanganga 
naba aei irouia naba te naan 
Corporation ma Kambwana ao ti kona 
ni manga titiraki ni kangai, tao e kai 
tau te skill ke tao e aki mwaitia te 
naan Accountant.  Tera te kaeka 
nakon anne?  Tao e riai n taraki itera 
aika a kona ni katamaroaki naba 
kanga te kataneiai ao karekean riki te 
rabakau irouia te naan Accountant 
bwa e bon aki tau te mwaiti ae ngkai.  
Bwa are tiaki ti te Public Sector.  Ti na 
kanga naba ni kantaninga te Private 
Sector bwa e na rikirake ma ni 
maiuraoi ngkana akea te naan skills 
aika a kainnanoaki bwa a na 
kanakoraoi, ngaia are ngkana tao e na 
taraki iroun te Tautaeka bwa e na 

ibuobuoki te naan comments akanne 
ao kai e rabwa.  Ma akanne kanga 
aron au namakin ni kaekai kanga 
aron marooro ake a tia n nako bwa e 
aonga n aki kanga burera te ongora 
irouia tabeman ao tao e na kona naba 
n reke ae kangai, are bon te Tia 
Koroboki ngkoa n te Finance ane e a 
tekateka ngkai bwa ai temanna kain te 
Auti ni Maungatabu ma ngaia are tao 
a na bon akea ana comment na aekan 
aikai ma I a kabwara bure ibukina are 
kanga e oti te comment ae kanga 
bakarere, kanga e general ma are ti a 
kona n ringaki ngke ti a tia n tekateka 
bwa Taan Koroboki ngaira n te aobiti 
ni mwane.  Ngaia are akanne ao I 
katekeraoa te Minitita n Mwane ma te 
Tautaeka n ana waki ni katamaroa 
aikai.  Ao e koaua e matoatoa 
iangoana n aron are e a tia naba n 
taekinna te Tia Tei mai Tarawa 
Teinaieta.  E tangira te team effort ao n 
tabetai tao ko na bon kona naba ni 
frustrated ngkana te baere ko bon 
tangiria bwa ko na kanakoraoia ao 
ami supportive staff a rangi n 
anganiko te ibuobuoki. Ma e kakawaki 
ae ko na bon ongora raoi irouia n 
aekau ngkana I bon ongora raoi irouia 
ao akanne ai bon aia kanganga.  E a 
manga mate naba te power.  Ao ti 
nang kanga ni mena ao are te power, e 
mamamate.  E a toki te kanganga n te 
power, manga ana problem te Telecom, 
ana cable lines bwa a manga aki kona 
n toamau ni kamenaia Ministries bwa 
a na online ao n reitaki naba ma 
Kiritimati.  Ara kantaninga bwa a oti 
te naan kanganga n au taratara ake I 
a tia n namakini ke I a tia n nori n 
tain te beku ao au bubuti bwa e na 
karauaki n rinanoaki iroun te Minitita 
are tabena ngkana a taku bwa a na 
manena ao e kakawaki naba aei 

ibukin te ongora kain Kiribati bwa n 
tabetai ti a taratara karaoan te 
akaunti n ti ngaia bwa te kanganga ae 
onoti ma ti na uringnga bwa te 
akaunti a irekereke naba.  E itikaokao 
ao e a moara riki bwa ngkana ti na 
tarataia taan mwakuri aika aomata, e 
kakawaki naba ae ti na tarai aia bwai 
ni mwakuri n aron are e taekinna te 
Tia Tei mai Tamana.  Ngkana a bon 
aki toa n aia bwai ni mwakuri ao e 
kona ni karekea te kanganga. 
 
Mr. Nabuti Mwemwenikarawa:  Point 
of order te Tia Babaire. 
 
Tibiika:  Ngaia. 
 
Mr. Nabuti Mwemwenikarawa: E 
koaua te Tia Babaire.  I karautaeka 
nakon te Tia Tei ae karineaki temanna 
mai Onotoa.  Tao e koaua ae I bon kan 
kataia n anganna ana tai bwa e aonga 
n ae bon babane riki aan ana marooro 
te Tia Babaire.  Ma te bwai ae I ti point 
of order iai te Tia Babaire, bwa kanga I 
aki tangiria bwa e na reke te namakin 
are kanga au marooro kanga e na 
bakarere nakon te Tia Tei mai Onotoa 
bwa I ataia bwa ngaia temanna ae 
rangi ni kekeiaki mwaka te Tia 
Babaire ma e koaua a bon mwaiti au 
Tia Koroboki ao tao te kantaninga 
teuana bwa ngke tao arona bwa tao e 
maan riki te Tia Babaire, tao e na bon 
kona ni koro nanon ana kantaninga 
are ti noria bwa e kekeiaki te Tia 
Babaire.  Ma tiaki anne.  Te bwai ae 
kakawaki te Tia Babaire, kauringakia 
taan mwakuri ao bon iai naba taan 
kekeiaki inanon te waki te Tia Babaire 
ma I ti kan karaua nanon te Tia Tei ae 
karineaki mai Onotoa bwa e aki 
bakarere nakoina are e kantaningaki n 
te tai aio ma e koaua ae rangi ni broad 
naba taekinan aron te waaki inanon te 

waki ni kairiri te Tia Babaire.  Ao anne 
ae I taku bwa e na riai n rau nanon iai 
te Tia Tei mai Onotoa ngkana arona 
bwa iai te namakin anne irouna te Tia 
Babaire.  Ao I karautaeka nakoina ao 
ko rabwa te Tia Babaire. 
 
Mr. Taneti Maamau:  E rabwa n raou 
n Tia Tei temanna mai Tarawa 
Teinaieta. Akea, akea ma are e 
kakawaki ae kanga kaitiakakina ngke 
kanga iai rekerekem ma te aeka ni 
comment anne. Ao e koaua tao e broad 
ma I a moantai naba ni kaitiakia bwa 
a kanga naba n reke namakin irouia 
naba Taan Tei aika a karineaki ane e a 
bon tetekateka ao kanga e kun 
nuonuo ma are e kakawaki naba ae ti 
kanakoi naba ao tai raraoma, akea te 
kanganga n aron anne ma are kanga 
bon aron kaitiakan te marooro.  Tao 
akanne tabeua au taeka ni ibuobuoki 
ni boutoka te kaoti ao kan n anga 
naba tabeua kanga n tibwaua aknga 
te experience are I a tia naba ni 
mwakuri iai n te aobiti ni mwane.  Ao 
e bati n rabwa te ongora. 
 
Tibiika: N na angan moa te Tia Tei mai 
Tarawa Teinainano ao I a okiria naba 
naaka n te angatai aio. 
 
Mr. Teburoro Tito: Ko rabwa te Tia 
Babaire ao bon au kaitau ae bati 
nakon te Tia Tei ae karineaki mai 
Nikunau are e uotarake ana kaoti n te 
tai aei.  I kan kauringa taekana bwa a 
aonga n ataia aomata bwa ti a taetae i 
aon tera.  E a maan ngkai te marooro 
te Tia Babaire ao taekana ae wene i 
matara te Tia Babaire e kangai, tabeua 
mwakoron Cab.79 n tuan kabonganan 
ana mwane te botannaomata, a tuai 
man iraki nanoia.  Ngaia are te Auti 
aei, e na kaumaka te Tautaeka bwa e 
na butia Aotiteria ke Niu Tiran bwa a 

na waekoa n anga aia ibuobuoki ni 
katia otetanakin ao tuoan ana akaunti 
te Tautaeka ni ikotaki ma ana 
kambwana nako aika a tuai man 
karaoaki ni karokoa te tai aei. 
 
Te Tia Babaire, I taku bwa e raoiroi te 
kaoti bwa are e bon rangi n otara te 
kantaninga iai are tangiran ana 
mwane te botannaomata bwa e na 
itiaki raoi arona ao itiakin raoi arona 
te Tia Babaire, ngaia ae kanga e 
tataekinaki te taeka ae te otetanaki ke 
te tuoaki ke tera te Tia Babaire.  E 
kaokoro ma are bon am mwane te Tia 
Babaire ao bon au mwane.  Bon akea 
ae a na kan kubaria, akea ae na kan 
tabe ma am mwane ao au mwane ni 
kangai, ao e uara am mwane?  E a tia 
n otetanaki?  Bon akea, ma mwanen 
te botannaomata are bon ara mwane 
ni kabane te Tia Babaire.  Ti bane n 
rekereke iai.  Aika a tuai ni bungiaki, 
ngaia a mwanenna naba.  Ngaia are e 
koaua, e kau rongorongo aron ana 
mwane te botannaomata, ai moara riki 
aia mwane kain Kiribati ae $80,000 ao 
roro aika a tuai ni bungiaki.  Ngaia are 
I taku bwa e rangi kakawaki te kaoti 
ae ai aron aei irarikin kaoti naba 
tabeua ake a irekereke ma ai aron aei.  
E a manga kumeaki naba taekan ara 
Kiribati.  Ara bwai ngaira kain Kiribati.  
Kai ae bwain ara mwakoro ao ti a 
matematen naba iai. Ngkana e aki 
kiraki ke e aki riribotinaki iroun te 
mwane ao kai ti a bora naba ni un iai.  
Ao uarea ngkanne ae bon aia mwane 
kain Kiribati ae $80,000 ni ikotaki ma 
aika a na bungiaki nakon taai aika na 
roko.  I taku bwa taben te Auti n Tei 
aio teuana ae moan te kakawaki 
tarataran ana mwane te 
botannaomata. Ao anne ane e bon 
mwakoro i aan te tua.  E okiraki, e 
kibunikora aran te Auti n Tei ikanne 

ao ikanne ni irekereke ma tirobaean 
aron kabonganan ana mwane te 
botannaomata.  Tao e koaua iai 
iterana are rikorikoana bwa e na 
rikorikoaki maia ana mwane te 
botannaomata, ao manga bon te itera 
n tabena teuana anne ae ti na tabenna 
naba.  Ma n te tai aio, I taku bwa e 
rangi ni katuaki riki iroun te Tia Tei ae 
karineaki n ana kaoti aron ara 
kokoring ngaira Taan Tei ngaira kain 
Kiribati ni bon te bwai ae bon ara 
mwane ao aia mwane ara 
botannaomata ake ti tei ibukia.  Te Tia 
Babaire, ao anne bukina ae I teirake 
iai bwa I kan bwaeta naba nanou 
kanga ni kan ibuobuoki.  I aki kan 
katangibuaka ae N na taekinna te Tia 
Babaire ma I kan ibuobuoki.  Te kan 
ibuobuoki te Tia Babaire nakon te 
kantaninga ae kataia ni uaiakinna te 
Tia Tei ae karineaki mai Nikunau.  I 
nanokawaki bwa I aki ongora ni 
kabane ana kaeka te Tautaeka are mai 
imwaina ma tao I ti ongora teutana are 
e taekinna te Minitita ao kanga I a 
nanokawaki naba ngkana anne ana 
kaeka te Tautaeka nakon te kaoti aei.  
I nanokawaki i aan are kanga a taku 
bwa e rangi n raoiroi ma ngaia iai 
mwakana teutana ao ibukin mwakana 
are teutana are e kina rarikin matana 
ao e a ribaki naba, e na karenakoaki.  
Ma e tikiraoi mai ieta ni karokoa nano 
ni karokoa rabwatana ni kabane ma e 
ti mwaka teutana.  Ao tera mwakana 
te Tia Babaire ae taekinaki?  Ngaia e 
kitekitea aron ana mwakuri te Oteta 
Tienera i Kiribati bwa tao e a kan aki 
tau ana mwakuri.  Tao e a kan aki tau 
rabakauna.  Te Tia Babaire, akea 
inanon te kaoti aio ae aki onimakinan 
te Oteta Tienera.  Tao e na manga bon 
kabwarabwara riki te Tia Tei ngkana 
iai ana kantaninga ni kangai bwa iai 
aana ae I kangai, I aki onimakina ana 

Oteta Tienera Kiribati ae waki ngkai.  
Ma norana irou te Tia Babaire, bwa e 
na buokaki te bwai ae e aki kona 
ngkai n tia ao te Oteta Tienera, e 
koaua aio tabena n te tai aei ma e bia 
noria te Oteta Tienera bwa ngkai I 
boutoka te kaoti aio ao I aki boutokaia 
i aan kabwarana are e taekinna te 
Minitita ke te Tautaeka ma I boutokaia 
i aan are ti riai ni bane ni ibuobuoki.  
Ao I taku bwa te Oteta Tienera, e 
kainnanoa naba buokana.  N arora 
naba ngaira aikai, ti bane ni kainnanoi 
buokara.  Akea ae kona n atai bwai ni 
kabane, akea ae kona ni karaoi bwai 
ni kabane n aron are e kantaningaki.  
E bae ni iai te kabwaka n te tabo 
teuana ao te tabo teuana.  A taekinaki 
ikai tabeua kabwaka ao ngkai ti 
ongora ao ngaia tiaki ti te kabwaka 
inanon tao ana konabwai te tia 
mwakuri.  Ngaia te power are i Betio, 
ngaia e kona n reke bwa te kabwaka.  
A kona ni bane n degree taan 
mwakuri, a kona n rangi ni bane ni 
bwakuaku i aon te akaunti, i aon te 
computer program ke tera ma ngkana e 
matemate te iti, te bong e maiu ao 
ningabong e mate ao te bong are 
imwina e maiu, te bong are imwina e 
mate, ao ti a nora ngkanne teuana te 
kabwaka.  Ti na buoka naba anne te 
Tia Babaire bwa ngaia iai rekerekena 
ma te kantaninga ae kataki ni 
uakinaki n te kaoti aei, ngaia are I 
rangi n nanokawaki ngkai e totokoaki 
te kaoti aei.  Ngai I taku bwa e na 
butimwaeaki.  Ma e aoria, bon nanou 
ae I taekinna, e riai ni boutokaki.  Ao 
are taekana bwa e mwaka bwa e aera, 
kanga e kamangora te Oteta Tienera, 
kai bon akea inanona bwa ai bon te 
ototo te Tia Babaire.  Tao e koaua e 
aki kona n toki ara mwan ae te kan 
kakaea angan ae ti na totokoa te bwai 
ae roko man te itera are kaitarara ke 

te itera ae tiaki ara bwatei.  Ao ngke 
kain ara bwatei, tiaki nora mwakana 
bwa ti a anaia naba ni kabiria ni 
kangai, akea te kanganga.  I taku bwa 
anne ae e aki itiaki te Tia Babaire.  Ti 
riai ni manga tara riki aron 
butimwaean ke aki butimwaean taian 
kaoti aika a bongana ibukin Kiribati.  
Ngai ke temanna ae I butimwaea te 
kaoti n au kakauongo ibukin te 
botannaomata ae Tarawa Teinainano.  
I taku bwa e riai ni boutokaki iroun te 
Tautaeka ao N na butia te Tia Tei bwa 
e na kabwarabwara raoi mwina are 
bon akea rekerekena ma te bae e 
taekinaki ao bon akea te aekaki tao ni 
manibuaka ke n ra ae mena inanon 
ana bwai aei te Tia Babaire.  Bwa I 
taku bwa bon akea ao ngkana e kan 
kanakoi taeka tabeua akanne, ke e 
kanakoi naba ma ngkana e aki ma e 
kabwarabwara n aron ae I 
kabwarabwara ao te Tautaeka 
ngkanne e a bon riai ni buoka te kaoti 
aei.  A riai ni manga teirake ngkanne 
ni kaotia bwa e bon raoiroi te kaoti ao 
a riai ni buokia te Tia Babaire.  Ma 
ngkana a na totokoia i aan te baere te 
mwaka ae te kiritantan ae akea 
nanona ao I a arana anne bwa te nano 
ae bareka inanon butimwaean te bwai 
ae kakawaki ibukin te botannaomata.  
Te Tia Babaire, N na nakon rabwatan 
kanga te kantaninga ae te kaoti ae 
wene ikai.  E taekinaki aia mwane 
kain Kiribati, mwanen te 
botannaomata ae te Public Finance.  E 
kabwarabwaraki inanon ara tua, tuan 
ara mwane, te Tua ae Maungatabu.  E 
koaua ao ibukin ongoraia kain Kiribati 
ake a aki ataia bwa tera te Public 
Finance, tera mwanen te 
botannaomata ae ti taekinna, n aron 
otau te Tia Babaire, kanga aikai 
mwanen te botannaomata ae ngaia ae 
ti kokoringi n te bong ae koraki ngaira 

Taan Tei ao ngaira Taan Tei ibukin te 
botannaomata.  Iai te mwane are e 
aranaki bwa te Consolidated Fund ae 
tao ti kabwabwara inanon mwaneaba 
bwa te mwane ni mwakuri ke tao tera 
riki arana, te botaki ni mwane ni 
mwakuri.  Te Consolidated Fund, e 
memena n te No.1 Account n te 
bangke, No.1 akaunti anne.  Iai te 
kauoua ni mwane ae rangi ni bubura 
te Tia Babaire ae te mwane ni 
karikirake, Development Fund, e 
memena n No.4 Account n te bangke 
te Tia Babaire.  Ao tao iai ngkanne 
mwaane aika a mwakoro naba i aan te 
tua ae Special Funds.  A karinanaki 
Special Funds tao n aron tao te 
Mwane n Tania, te kabanea ni bubura 
n Special Fund, mwaane aika a 
kaonoti, rabwatan mwaane aika 
kaonoti, te Mwane n Tania tao $600 te 
mirion ngkai ke i tinaniku.  Anne te 
kabane ni bubura ni mwane ni 
botannaomata ae reke n te karinan ae 
Special Fund, mwaane aika a kaonoti.  
Ao iai ane irarikina, te Import Levy 
Fund te Tia Babaire, ae te mwane ni 
buoka ni kantoka nako buki te Tia 
Babaire ane e bon bangkenaki.  I aki 
ata nambwan anne.  Iai te Stabex are 
e mwamwanenaki iai takataka n tai 
aika nako ma tao ngkam tao ai akea 
kanoana bwa ti a aki rangi ni 
kabongana ngkai bwa are ti a bon 
mwanena te takataka man te 
Consolidated Fund n aron ae I ataia.  
Iai are te Dai Nippon Causeway Fund 
are e ririkoaki ngkana ko toka n te kaa 
ke te rebwerebwe i tabon te kotiwei 
ikekei, mwanen naba Kiribati anne, 
mwanen te botannaomata ao e mena 
naba te bangke akaunti teuana ao a 
mwaiti riki te Tia Babaire aika kanga I 
kona n arani bwa te naan Special 
Funds.  Te Development Funds e 
aranaki bwa aongkoa teuana naba te 

Special Fund ma e a bon manga 
kaokoroaki ibukina bwa aongkoa e a 
rangi ni bubura ao e aki koaua ae 
nang kamenaki ibuakon ake Special 
Funds te Tia Babaire.  Ao n aron otau 
naba te Tia Babaire, iai mwanen te 
botannaomata ngkanne ae tao a mena 
i tinanikun te Tautaeka ane n te 
Shipping, ane n te KPA, ane n te 
Supply, ane n te Shipyard, ane te Air 
Kiribati, ane te PUB, are te BKL.  Aikai 
kanga ti a kona n arani bwa kanga 
ana kambwana ao ana botaki ana 
Corporation te Tautaeka, ana mwane 
te Tautaeka ake a rinnako iai n te tai 
teuana ma te tai teuana.  Akanne 
naba mwanen te botannaomata.  Te 
Tia Babaire, I taku bwa aikai mwaane 
aika a riai raoi n tararuaki ao taben te 
Tautaeka are e rineia Kiribati n te tai 
teuana ma te tai teuana ma ana 
Minitita n te Mwane ma ana Chief 
Accountant ma ana Minitita ake 
tabeman ma ana Tia Koroboki ake 
tabeman, ma naake taan mwane n 
taian aobiti, te naan Accountant n te 
naan aobiti ma nake taan rikoriko te 
Tia Babaire.  Aikai ni kabane te Tia 
Babaire, a bane ni katabeaki n aia 
tabo are a mena iai bwa a na buoka 
tararuan te mwane aio, a na 
kawakinna raoi, a na bangkenna, a na 
manga kaotinakoa ao a anga nakon 
angana are e riai n are a tia ni baireaki 
i aan te babaire ke te kaetieti aika a 
aanaki i aan te tua te Tia Babaire.  Te 
Tia Babaire, ma n tokin te tai ao a na 
bobotaki baike a riki man Tianuare ni 
karokoa Ritemba.  A riai n noraki 
iroun teuare e riai n nori are antai?  Te 
Oteta Tienera are kanga e rangi ni 
katereaki riki kanga kainnanoan 
buokana n te kaoti aei te Tia Babaire 
ao I boutoka naba anne ma I boutoka 
naba are kainnanoan itera ake a 
mwaiti ake a irekereke ma te 

katauraoi imwain te roko iroun te 
Oteta Tienera bwa ngkana a aki tia 
akaunti ao tera ae nang karaoia te 
Oteta Tienera.  Ngaia ae a bane ni 
barongaki baikai te Tia Babaire inanon 
ara tua ae Cab.79 ae mwaneweia te 
Tia Tei ae karineaki ao e koaua e eti ae 
ti aki rorokoraoi iai.  Ao ti na aki rangi 
ni kotokotoia iai te Tia Babaire.  Ma te 
titiraki ikai e kangai bwa ko na 
uarokoiko bwa kanra ngkoe ma te tua.  
Iai ake a waki mai imwaina, tao a 
rangi ni uakan ma te bwai anne.  Tao 
a aki rangi n rimwi.  Ngkoe rimwira 
ngkoe, I taku bwa te titiraki ikai, 
rimwira ngaira ngkai?  Ti rimwi ngkoa.  
I uringnga ngke I komete n te mwane, 
raou teuare Tiwau ao Tewareka Tentoa 
ao ti kometeni mwaane ake 1980, 
1981.  Ao e uara I a Tia Tei n 1987 ao 
ti a kume ni kometeni mwaane 1980, 
1981, 1982, 1983 imwira anne.  7 te 
ririki bwa I a komete n 1987 ao ti a 
tatakarua n te tai arei nakon te 
Tautaeka, kabaikoa riki, kabutimwaka 
riki.  Bon akea nanon baikekei, a bane 
ni karenakoaki ni kabuokaki n aron ae 
taekinaki.  A tia ni mate naake a na 
bukinaki iai.  Te Tia Babaire, eng, mai 
imwira ngkanne n ara tai ni 
kakakangai n taai akanne, iai teutana 
te tamwarake, are imwina I taku bwa e 
tabe n tamaroa te Tia Babaire.  Tao ai 
ti 2, 3 te ririki, 2 manga 1 tao 2 te 
ririki ao n te tai aei te Tia Babaire ao ti 
tuangaki ai 3 te ririki te rimwi, 3 
nakon 4.  Kanga ti kuri n rekereke 3, 4 
te ririki.  Ti a manga bwatete rikaki n 
aron au namakin te Tia Babaire ao I 
kabwara bure ngkana I kairua n anne.  
I kabwara bure iai ma au taratara iai 
anne.  Ao ngaia kanga e toki ana tai te 
Tautaeka te Tia Babaire ao ngaira ae ti 
bon kangai, ao ti nang kanga ni 
baireia ao ni maroroakinna ma ara 
botannaomata bwa e raoiroi te waki n 

tararua n te mwane ke e buakaka 
ngkana ai akea mwin ara Tautaeka ae 
e a toki ana tai bwa a tuai n otetanaki.  
E aoria te Tia Babaire, taian 
kakaewenako.  Te kantaninga bwa e 
na tamaroa riki nakon bong aika 
imwaira.  Anne te kantaninga ao ti a 
aki kan waewae ma ti na kekeiaki.  
Tao ngkana iai te kabwaka ngkai bwa 
te power ngaia tao e tineaki iai te 
Tautaeka.  Ngaira ti tekeraoi bwa akea 
te power problem ma tao iai problem 
tabeua n ara tai ma e aoria bwa 
kanoan te tai.  Te Tia Babaire, N na 
motikia ma au karaki.  Karakin te tia 
mwane temanna n te mwakoro 
teuana.  Te aomata aio bon te taua te 
aro.  Moan te rabakau ni 
kabwarabwara.  Eng, e aki bwaka ana 
Tabati ao ni mwengana e kataia kanga 
ni karaoa te eti ao te riai.  Kanga ko 
noria kanga ko taku bwa, ma e koaua 
te tia mwane aei te Tia Babaire, e 
rangi n ataki n aron ana mwakuri ike 
e mwakuri iai e kumea te mwane.  Te 
tabo teuana, e kumea te mwane.  Ao 
ngke e a toka ni mwanen te mwakoro 
ao are e bon kiritian naba ao are e 
tataromauri naba ma e aki kona ni 
kaotinakoa ana riboti ni mwanen te 
mwakoro.  Ai 2 te ririki ao a kabanea 
naba kain te mwakoro.  Ma e rangi ni 
kiritian, naake tabeman ao e rangi n 
taetae i aon te eti ao te riai?  Ao ma e 
aki kona moa ni kaotinakoa mwin ara 
mwane, nanona tao e a irana ara 
mwane ao bon te aomata ae bon iai 
arona ma ngkoa ni kangai ikekei ao 
ikekei.  Te Tia Babaire, ao anne.  Ti na 
kekeiaki n taraira bwa ti na aki reke n 
te aoraki anne.  Ngaira ke naakai ke 
antai aika a na Tautaeka nakon bong 
aika imwaira.  Ko bati n rabwa te Tia 
Babaire ao I buoka te kaoti. 
 
Tibiika:  Ngaia, te Tia Kaeti Tua. 

 
Hon. Titabu Tabane:  Ko rabwa te Tia 
Babaire ao tao N na bon aki teirake 
ma kanga iai teutana mwaneweakin 
kanga te aobiti are ti mena iai ao 
teuana kanga iai taekan te tua ae 
kanga e kauntaekaki ikai ae 79.  E 
aoria bwa are e a bon tia n nako ana 
kaeka te Tautaeka i aon te kaoti aio 
are tao bon anne are N na boutokaia 
bwa e kangai moa n te tai aio n aron 
teina, e aki kariaia tao nakoara mai 
ikai ke nakoau bwa N na kangai tao I 
boutoka moa anne n aki butimwaea te 
kaoti aio ni bukina are e a tia ni 
kabwarabwarai te Minitita ae 
karineaki ibukin te Mwane.  Ma te 
bwai ae I kan katereterea te Tia 
Babaire bwa e aki toki ni mwaneweaki 
te Oteta Tienera bwa e aki karaoa 
tabena, e aki karaoa tabena ao arei ao 
arei.  Ngkana arona bwa e kaokoro au 
wareware ma Taan Tei aika a 
karineaki i aan te Cab.79 ao a na 
kabwara au bure ngkana I karaoa aio.  
Ao I taku bwa ngkana kam warekia 
raoi, iai katabean te Chief Accountant 
bwa e na karaoa te akaunti 6 te 
namwakaina inanon tokin te ririki ma 
tabena ae ti kanakoa nakon ana aobiti 
te Oteta Tienera.  Te Oteta Tienera e a 
karaua raoi ni karaoa tabena are e 
kantaningaki i aan Cab.79 ma akea te 
tai ae tuangaki bwa e na karokoa ana 
akaunti ikekei bwa n arei n arei n arei.  
Ngkana kam warekia raoi, akea 
katabeana n te tai.  Ti katabeana bwa 
e na karaoaki ana mwakuri.  Ngaia are 
e kawa te rabwata ae akea menana 
ikai ao aongkoa ti atongnga ao ti a 
kangai, e aki karaoa tabena, e aki 
karaoa tabena.  E karaoa tabena ma te 
bwai ae karaoia tao e rimwi, tao e aki 
botau ma ami kantaninga ngkami 
Taan Tei aika kam karineaki.  Tao e 
rangi ni iremwe bwa iai bukina aika a 

riai ma titebo ma ngkai I karauai n 
tekateka ao titebo ma e kangai, e aki 
karaoa tabena i aan te tua, e aki 
karaoa tabena i aan te tua.  E na 
irantangaki te rabwata anne.  Bwa 
ngkana arona bwa kam na karaoa 
anne ao onea ami tua.  Ao anne ngkoa 
are I aki toki ngkoa n taekinna ngke I 
ira ami workshop ikai are I kangai, 
tabemi ngkami Taan Tei ngkana kam 
nora ae iai riaina ao iai burena, uotia 
bwa te Biira ao tai uotia bwa te kaoti n 
aekakina aei.  Ao aio maeran ngkanne 
te kaoti aio bwa n norakin te tua aio 
irou ao bon warekia Taan Tei aika kam 
karineaki, ao akea kairoroan te Oteta 
Tienera bwa e na riai ni kaman uota 
ana akaunti inanon te tai are kam 
kantaningaia.  Akea, ti taben te Chief 
Accountant bwa 6 te namwakaina 
imwin tian ana akaunti ke n tokin te 
ririki ae te Financial Year ao e na 
uotarake te akaunti nakon te Director 
of Audit ke te Oteta Tienera te Chief 
Accountant ao e a toki naba ikanne.  
Ao e a kairoroaki naba ngkanne te 
Oteta Tienera bwa e na karaoa aio.  E 
na karaoa aio, e na karaoa aio. 
 
Tibiika:  Ngaia te Tia Tei mai Tarawa 
Teinainano. 
 
Mr. Teburoro Tito:  Ko rabwa te 
Tibiika.  Ao e uarereke ao I kabwara 
bure nakon te AG ngkai I kan point of 
order i aon ae marooro iai bwa ti 
karabwa ae e kaota iai ma ti ti kan 
kamatata nakon te AG bwa kanga 
akea ikai te kantaninga ae ti a bukina 
te Oteta Tienera bwa e aki tau ao e 
aera ao e aera.  Ma ngkana tao a tia n 
tibanako ara marooro ao anne ongona, 
ti a kabwara bure iai te Tia Babaire 
ma ti taku bwa ti kaotia ae a mwaiti 
kanganga, tiaki ti i aon te Oteta 
Tienera ma irouia naake a karaoa te 

akaunti ma tera te Tia Babaire anne 
ngai ae I nanonna ao ngkana tao e 
nanona aia marooro tabeman te Tia 
Babaire ao I kabwara bure n anne te 
Tia Babaire.  Ko rabwa. 
 
Hon. Titabu Tabane:  I taku bwa e aki 
raba te namakin.  I mena i tinaniku ao 
I kakauongo n te rerio ao anne au 
namakin.  I a manga rinnako ao I a 
manga kakauongo naba ao anne te 
namakin.  Ngkana ko tekateka ao ko 
kangai, ai kawara te Oteta Tienera 
bwa ngaia e a bwauranaki bwa ngaia e 
aki karaoa tabena ma akea tabena ae 
tuangaki bwa e na karaoia inanon te 
tai.  Iai tabena ae na karaoia ibukin te 
akaunti ao ae e karaoia, e rimwi.  Ma 
akea ae kangai, ngkana ko rimwi ao 
ko aki karaoa tabem.  Anne ngkanne 
memeren ami tua.  Ngkana kam kan 
iangoia n onoia ao onoia ao anne ti au 
bubuti nakoimi bwa a kawa rabwata 
aika bon ake aia bure ao ai aron ae ti 
a uotia nakomai ni bwaurania ikai.  A 
kawa rabwata akanne.   
 
Te kauoua ni point te Tibiika ae I kan 
kamena, rekereken ara aobiti. E koaua 
ae bon iai rekereken ara aobiti, 
mwakau bwa N na kairoroa te Oteta 
Tienera bwa e na karaoa tabena?  E a 
bon ti kangai naba, ngkana e aki 
karaoa tabena ao akea te bwai ae riki.  
Tera riki ae kantaningaia te Tia Tei ae 
karineaki temanna mai Tarawa 
Teinainano are e tuangai bwa I aki 
karaoa tabeu bwa I aki kamwaka te 
tua.  N na butia te Tia Tei ae karineaki 
mai Tarawa Teinainano temanna bwa 
e na kataia riki ni bon kaineta ana 
marooro nakon are e bon kantaningaia 
te tua bwa ngkana ko wareka te tua 
aio ao akea.  Ti rekerekeu ma tera 
rekereken te Tia Kaeti Tua ti i aon te 
kibu 30d ngkana arona bwa iai 

kainnanoan te ibuobuoki mai irou 
iroun te Oteta Tienera ao e nakoiu bwa 
N na kabwarabwara te tua.  Ti anne.  
Ngkana kam kan kamwakai ao I rangi 
ni kukurei ao I butimwaei ami 
kamwaka ma n te tai moa aei akea.  
Ao N na karautaeka nakon te Tia Tei 
ae karineaki ae e aki toki ni kaokioka 
ana marooro nakon ara aobiti. Ko 
rabwa te Tibiika ao anne au marooro. 
 
Tibiika:  Ngaia, te Beretitenti. 
 
H.E Anote Tong:  Ko rabwa te Tia 
Babaire ao e koaua e a rangi n 
abwabwaki te marooro i aon te kaoti 
aio te Tia Babaire ao I kan anga au 
marooro ae bon moan te uarereke te 
Tia Babaire bwa bon angina a tia ni 
kanakoaki ma iai bwaai tabeua aika a 
riai ni katereaki ikai te Tia Babaire.  
Ao I tangiria bwa N na katerea aron 
butimwaean ke aki butimwaean te 
kaoti aio iroun te Tautaeka.  I taku 
bwa e rangi n teretere bukina n aron 
ae e moanna n ota te Tia Babaire bwa 
I taku bwa ti aki kaokoro ni iango ma 
are tao e iangoia te Tia Tei ao tao ae 
bon taekinna naba Taan Tei are 
kangai, tararuan ana mwane te 
botannaomata.  I taku bwa akea ara 
kaokoro ni iango i aon aio te Tia 
Babaire.  Ma e eti ae taekinna te Tia 
Kaeti Tua ao e rabwa naba are e 
taekinna te Tia Tei ae karineaki mai 
Onotoa bwa tao taekan te bwai aio ke 
te baere e katuruaki iai te kaoti ae 
ngaia ae tibanako bwa ngkana ti bon 
wareka te kaoti ao e kangai reitakina 
bwa a tia ni uruakaki kanoan te tua 
ae te 79. 
 
Mr. Tebuai Uaai:  Point of order te Tia 
Babaire. 
 

Tibiika:  Te Tia Tei mai Tabiteuea 
Maiaki. 
 
Mr. Tebuai Uaai:  I kabwara au bure 
nakon te Beretitenti.  N na kaeta ana 
taeka ae kangai bwa e eti ae taekinna 
te Tia Kaeti Tua.  Ao aio raoi etina.  
Bon akea kitekitean ao kotokotean te 
Oteta Tienera.  Anne raoi etina, bon 
akea.  Ko rabwa te Tia Babaire. 
 
H.E Anote Tong:  Te Tia Babaire, ao 
aio N na karautaeka bwa I aki taekina 
te marooro ma I taekina kanoan te 
kaoti te Tia Babaire, ngaia are bon 
akea riaina bwa e na tabekaki te point 
of order are e tabekaki te Tia Babaire.  
I taetae i aon taekan te kaoti te Tia 
Babaire.  Ao aio taekan te kaoti.  E 
kangai taekan te kaoti, ma ngaia are 
te Auti aio e na kaumaka te Tautaeka 
bwa e na butia Aotiteria ao Niu Tiran.  
E boboto i aon te bubuti te kaoti aio te 
Tia Babaire bwa e na waekoa n ana 
aia ibuobuoki ni katia otetanakin 
tuoakin ana akaunti te Tautaeka, 
otetanakina.  Ko reita aio ngkanne ma 
uruakan te tua ao ti a manga kateaki, 
te  wareka te tua inanon te 6 n 
namwakaina ke tao te maan riki are e 
tangiraki imwin tian te akaunti ao e 
na riai ni karokoaki iroun te Oteta 
Tienera iroun te Chief Accountant ke 
tao te Accountant General n te tai aio.  
I taku bwa ngaia aio ngkanne te 
tibanako are ti a rangi ni kananau iai 
te Tia Babaire bwa tao are e iangoia te 
Tia Tei inanon ana kaoti bwa e riai ni 
karekeaki te buoka nakon te 
Accountant General, tiaki te Oteta 
Tienera ngaia are e tibanako iai nanon 
are e tabekaki taekan te kaoti ao 
nanon te kaoti.  Te kauoua ni point are 
I taku bwa I tangiria ni kaitiakia ikai 
te Tia Babaire bwa e teretere ikai bwa 
ai aron ti a weteia taan kabung bwa a 

nang roko ni kabunga temanna te 
aoraki.  E aoraki, weteia taan kabung 
bwa a na nakomai ni kabungnga ao ti 
a kunea bwa ngaia te mmwane te 
aoraki.  Tera bukina te Tia Babaire?  E 
bon aki kaineti te bwai are e taekinaki 
bwa e na karaoaki ma katokan te 
kanganga ae aongkoa ti kunea te Tia 
Babaire.  Ao I taku bwa e rangi n 
teretere n ana marooro te Tia Tei mai 
Onotoa temanna te Tia Babaire bwa e 
kangai, tiaki te kanganga te akaunti 
ma te kanganga matematen tao te 
power n tai aika nako.  Ao e aoria bwa 
I taku bwa ti kaitau ikai bwa a oti tao 
aki otara naba ngaira ake ti aki ringa 
te mwakuri bwa ti kona n rangi n 
rabakauakina karaoan te bwai ae ti 
aki ata rongorongona.  Ma I karabwa 
te Tia Tei mai Onotoa bwa e 
kabwarabwara bwa ngaia tiaki anne.  
Ma te kateniua ni point ae riai n 
tabekaki ikai te Tia Babaire bwa ai 
aron ti a kangai bwa te kanganga tao a 
riki n ririki ake a nako ao e a itiaki te 
kanganga aio te Tia Babaire ao ti a 
tangiria bwa e nang bwainnaorakiaki 
te aomata ae i aon kawaina ni 
marurung bwa tera bukina te Tia 
Babaire ngkai ti noria ni bwai aika 
riki, ao e a tia ni kabwarabwara te 
Minitita bwa te naan akaunti, a tia.  E 
a tia n taekinna te Minitita ni 
katereterea bwa e kangai, te akaunti n 
2006, e nang tauraoi n otetanaki 
nakon te namwakaina ae Beberuare.  
Ao tao e koaua teuana tabun te ririki 
te Tia Babaire ma te bwai ae ti na riai 
n namakinna bwa iai te marurung 
rake.  E aki kekerikaki.  Ngaia are 
tiaki bwaina ni bwainnaorakiaki ngke 
e a tabe ni marurung.  Ngkana e a 
moanna ni marurung te aomata, ko 
aki biriaitua ni iangoia ni korokoroia 
bwa ko na kakaea aorakina.  E a toki 
te aoraki.  Ngaia are aikai kanga taeka 

ni ibuobuoki ao I taku bwa tiaki 
nanon te Auti aio inanon te marooro n 
aron ongorau te Tia Babaire.  Bon 
akea ae e a tia ni uneakina aron te 
koaua are e boboto iai ana kaoti te Tia 
Tei.  Ma I taku bwa aron taran te 
aoraki, aron te bwai are e iangoaki 
bwa e na karaoaki, ao bon aron naba 
taekan te kaoti n reitaki ma te tua bwa 
ti kangai, a uruakaki tuua ao n ana 
kabwarabwara te AG n te tai aio, akea 
ae e uruakaki te tua te Tia Babaire ni 
kaineti ma te Oteta Tienera.  Ao tao e 
koaua riki ngke e kangai bwa a tuai 
man tia te naan akaunti.  Ma ti 
butimwaea anne bwa e waeremwe ma 
n aron ae rangi n teretere n aron ana 
kabwarabwara te Tia Tei mai Tamana, 
bwa ngaia bon tiaki ti ngaira bwa 
ngaia bon aaba ake ti taraia bwa ngaia 
taan nakoraoi, te koraki aika a rangi 
ni kirati, ngaia boni ngaia naba taan 
reke inanon te kanganga aio te Tia 
Babaire.  Ti na aki karika aio bwa 
aongkoa ara anga n aki kakoroa 
nanon are e kainnanoaki n te tua.  Ma 
I taku bwa a na reke bwa kanga 
kaungakin nanora bwa ngaia ti aki 
rangi ni bwaka i nano teuae te Tia 
Babaire.  Ma e ngae n anne ao ti na 
uaiakina nanon aio n aron are e a tia 
n taekinaki.  Te akaunti ibukin 2007, 
e a tia ni mwaneweaki iroun te 
Minitita, e a tia ni katuruaki inanon te 
kora ni kaeti bwa e na kaeaki te tai ae 
Tuun nakon te ririki ae imwaira.  Ao 
kai a bon tia ni kaewenakoaki akanne 
boni ngaira i bon iroura te Tia Babaire.  
Ti kaitau n taeka ni kaunganano te Tia 
Babaire ma ti karautaeka bwa n ara 
koaua inanon te tai aio te Tia Babaire, 
ti a aki kainnanoa te bwainnaoraki, ti 
a aki kainnanoia taan kabung ke tao 
antai aika a na roko mai Aotiteria ao 
Niu Tiran n te tai aio bwa e a 
marurung ke e a roko ni nnena te 

bwai are e uaiakinaki bwa e na roko ni 
nnena.  Tao e koaua, ti na butimwaea 
te tabeaianga n nano i aon te naan 
kambwana te Tia Babaire.  Ao aio bon 
te bwai ae rangi ni mena n aron are e 
taekinaki ao e eti are e taekinaki bwa 
iai aika a tuai man tia man 1998 ao 
aio mamaraia te naan kambwana te 
Tia Babaire.  Ao aio bukin are e reke 
bwa te bwai teuana ae rangi n oioi 
inanon te taeka ni bau bwa a na 
kamarurungaki kambwana aikai ao 
akana a bon rawa ni kan marurung, 
tao a riai ni katiaki baireakia.  Te 
kaewenako aio nakoia kambwana bwa 
e tauraoi te Tautaeka aio n rinanon te 
kambwana teuana ma teuana ma 
teuana ao te kambwana are e teimatoa 
n aki ira nanon aio, ao tao e a bon 
taina bwa e a bon rawa n anga baina 
ni ibuobuoki nakon te botannaomata 
bwa e bon tangiria ni bon riki bwa e 
na bon karekea arona i bon irouna.  
Ngkana ngaia anne ao I taku bwa a na 
karaui nanoia kambwana ma ana 
rabwata te Tautaeka are ngaia aio.  N 
aron are e bon taekinaki inanon ana 
kora ni kaeti te Tautaeka e kangai, te 
Tautaeka e na kaea Tuun te ririki ae 
boou ibukin te akaunti ae 2007.  
Ngkana e aki reke aio, takaruaia 
nakoira inanon te tai ae imwaira, 
takaruaia nakoira.  Kam na uringnga 
naba bwa inanon taekinan aio ao e 
kangai, e bia reke naba aio bwa 
kaungakia ana kambwana nako ma 
ana rabwata nako te Tautaeka bwa a 
na ira ao a na katotonga aio.  Ngaia 
are e a marurung ke e a moanna n 
toki te kanganga te Tia Babaire.  Ao 
aio bukin are ti karautaeka iai nakon 
te Tia Tei bwa ti a aki nora riaina i aon 
te naan koaua aika teniua bwa te 
moan, are e a tia ni kabwarabwaraki 
bwa e tibanako te bwai aei.  Akea te 
tua ae e uruakaki iroun te Oteta 

Tienera.  Ao tao ngkanne ti a kaokia.  
Bwa inanon au tai n ongongora te Tia 
Babaire. 
 
Mr. Teburoro Tito:  E tikiraoi, e a 
kaokiokaki ane aongkoa e tibanako te 
kabwarabwara mai ikai bwa aongkoa 
bwa ti bukina te Oteta Tienera bwa e 
urua te tua.  Ngkana tao iai ae taekina 
anne, ngai I kan kaotia nakoimi te Tia 
Babaire ao ake a ongora bwa akea te 
karaki anne n au karaki.  Ao kai e 
rabwa kam katoutoui atumi bwa e a 
kaokiokaki, titebo ma ti bane ni 
burenna ngaira aikai.  Ao ngkana tao 
ti na nakon temanna ao e aki ngkoa 
ao tiaki naba tibanakon te tia tabeka 
te kaoti.  Ao e nang bukinaki te 
tibanako arei bwa e nang katuruaki iai 
ma ti ataia te Tia Babaire ao ae ti 
warewareka te tua, e kabaeaki te Chief 
Accountant 6 namwakaina.  E aki 
kabaeaki te Oteta Tienera, ti ata anne 
bwa are ae i matara naba te tua.  Ma 
ngkana e aki kona te Chief Accountant 
ni karokorokoa 6 namwakaina inanon 
tai aika mwaiti, te mamara anne.  Ao 
irouia naba kambwana, a kabaeaki 
naba.  Ao ngkai a aki kona ni karaoia, 
te mamara naba anne te Tia Babaire.  
Anne ae ti nanonna. 
 
H.E Anote Tong:  Ko rabwa te Tia 
Babaire.  E na karaua nanona te Tia 
Tei.  Tao e koaua e a tibwa roko ao e 
aki bae n ongora te naan marooro te 
Tia Babaire.  Te Tia Babaire, I kan 
kaokia bwa are ti na aki kotokotea te 
Oteta Tienera bwa inanon te kaoti aio 
ao ti taekina taekan otetanakin te 
naan akaunti, tiaki taben te Chief 
Accountant aio, taben te Oteta 
Tienera.  Are nanona ti kangai, a 
uruakaki tuua ao e nang riai ni 
buokaki te Oteta Tienera bwa a riki n 
uruakaki tuua aikai bwa ibukina bwa 

e kainnanoa buokana mai Aotiteria ao 
Niu Tiran.  Aikai kaetieti te Tia 
Babaire ao I taku bwa e rangi n 
teretere aio.  Ngke n arona bwa e 
kangai te Tia Babaire, iai kabuanibwai 
aika a reke ibukin karaoan te naan 
akaunti n ana akaunti te Tautaeka 
inanon taai aika nako ao ana 
kambwana te Tautaeka ao te Auti aio, 
e na kaumaka te Tautaeka bwa e na 
kataia ni uaiakin aikai ao tao ikanne 
bwa tao ti kona n nora aron 
butimwaean anne te Tia Babaire bwa 
ti aki kaokoro ni iango ma aio.  Ma 
ngke e kangai, ti nang weteia taan 
kabung bwa a na kabunga te 
mmwane.  Ti nang weteia kain Niu 
Tiran bwa a nang roko ni buoka te 
Oteta Tienera.  Ao te Oteta Tienera, 
tiaki te kanganga.  Ngaia are aikai 
raon aio, kabwarabwaran are kanga e 
kataia ni karaoia te Tautaeka are e 
butimwaea iai te Minitita bwa e 
karautaeka ibukin te kaoti aio.  Ti aki 
kaokoro ni iango ma are tao are e 
iangoia te Tia Tei ma ai ti warekan 
rikaki te iango aio i aan koaua are I a 
tia n taekin bwa n tabetai n aron are e 
a bon tia n teretere iroun te Tia Tei 
mai Onotoa temanna are e a tia n Tia 
Koroboki n ana botaki te Tautaeka ao 
e nori kanganga inanon tai aika a tia n 
nako bwa n aron ae bon 
kabwarabwara. E ringnga ao e kangai, 
tiaki ma e riki aio bwa ibukina bwa e 
matemate te power n tai akekei.  E 
aera riki, e aki raoiroi bwai tabeua, 
nanona iai ibuakon aio ngkana ko na 
wareki bwai aikai, iai n tabetai a bua 
menan te naan akaunti tabeua bwa 
bukina bwa tao te computer e a tia n 
rotaki ni matenten te power ao tao e 
na kakoaua te Tia Tei bwa are aikai 
naba bwai aika a tia n reke inanon tai 
aika a tia n nako te Tia Babaire.  Ngaia 
are aikai bwai aika a kakawaki bwa a 

na teretere te Tia Babaire bwa e na aki 
karikaki bwa aongkoa te Tautaeka n te 
tai aio ke tao n te tai ae e a tibwa nako 
aio, e aki kan karokoi te naan akaunti 
bwa iai te bwai ae kan karaba.  Eng, I 
taku bwa ti na aki kataia n reiti bon 
ara iango ni manga kataia tao ni 
kabuakaka te bwai ae karaoaki te Tia 
Babaire ao ni kataia ni bukina te 
Tautaeka bwa e aki butimwaea te 
kaoti aio bwa e rawa ni kaotaraki bwa 
iai bwai ae tangiria ni karaba mai 
matan te botannaomata.  I taku bwa e 
rangi ni kakawaki bwa ti na uaia ni 
koaua i aon aio te Tia Babaire bwa 
tiaki te kantaninga.  Iai te kaunga 
nano ae bon moan te abwabwaki 
inanon ara moan bobowi ao e a tia ni 
wene inanon ana marooro te Cabinet 
bwa ti a tangiria ni katamaroa riki 
aron tararuakin nako ana kambwana 
te Tautaeka.  Teuana mai buakon 
akanne, bon karokoan taian akaunti n 
te tai anne bwa are ngkana te Manatia 
ngkoe, e eti ae e aki bongana te 
akaunti are iraua te ririki n nako bwa 
ko na kaira aron am babaire nakon te 
ririki are imwaina ma ko na tangira 
are e a tia n audited, ko na tangira are 
e tuai n audited bwa e na anganiko 
kairam bwa tera kawaim are ko na 
karaoia ibukin te kambwana teuana 
nakon te ririki ae imwaim.  Ti ota n 
aron anne ao ti nora kainnanoakina.  
Ngaia are anganira ara tai.  E a roko n 
ana akaunti te Tautaeka.  Ti na manga 
kaumaki aia akaunti te naan 
kambwana.  A bon rangi ni bae te 
naan kambwana.  Katuka anne bwa 
iai ana kantaninga te Tautaeka ni 
karaoa anne ao e na bon tiku iroun te 
kambwana teuana ma teuana ao e na 
matoatoa te kaetieti nakon te 
kambwana teuana ma teuana bwa a 
kabaeaki i aan te tua.  Ao ngkana n 
arona bwa iai rekenikaia ae riai n reke 

nakoia i aan te tua ao tao e a bon 
taina ni kamwakaki ni kabonganaki n 
te aro are e kangai bwa a na 
namakinna bwa ngkana e aki iraki 
nanon aio ao iai te bwai ae na riki 
nakon te aomata ke te rabwata are e a 
tia ni mwiokoaki bwa e na riai ni 
karaoia.  Ti kataia ni katamaroa te 
baere e aranaki bwa te Corporate 
Governance teuae te Tia Babaire.  
Teuana aio te bwai ae rangi ni 
kakawaki bwa n aron are e a tia naba 
n rangi n teretere bwa kambwana 
aikai, a tinea ana waki te Tautaeka 
ibukin te botannaomata bwa aongkoa 
a mwiokoaki bwa a na uataboa aron 
taben te Tautaeka ibukin te 
botannaomata ma n tabetai a manga 
bon riki bwa taan tineia.  Ngaia are e 
koaua, au kantaninga bwa e na rau 
nanon te Tia Tei are ana kaoti aio bwa 
bon aio kanoana.  Ma tiaki moa 
karaoan karokoaia kain Aotiteria ma 
Niu Tiran bwa a na buoka aron 
karaoan otetanakin te naan akaunti. 
 
Te Tia Babaire, aikai kanga reitaki are 
a tia n taekinaki.  I taku bwa ti 
teimatoa ni kan uaia ni iraorao i aan 
te kantaninga are e tabekaki iai te 
kaoti ma bukin taekan te kaoti are 
kanga ai aron are e a uotira nakon te 
tabo teuana are bon tiaki te 
kantaninga, tao e koaua tao inanon 
karioan aio iroun te Tia Tei, e aki naba 
rangi n taraia ma I ata are e kataia n 
nanonna ao ti uaia ni iraorao i aon 
anne.  Ma kairakira nakon Aotiteria 
ma Niu Tiran bwa a na moanibwai i 
aon te kaoti, I taku bwa aio te 
tibanako.  Ngke arona bwa e reke ara 
tai ao ti kona ni iraorao ni katamaroa 
riki aio bwa ti butimwaea anne n 
arona bwa aio riki are e rangi ni 
boboto riki iai ana kantaninga te Tia 
Tei are e kangai, ko na kaumakaki riki 

ngkoe te Tautaeka ao ko na karokoi te 
naan akaunti.  E na rau nanon te Tia 
Tei bwa te teirake n taetae ngkai ao ti 
butimwaea anne.  Ti butimwaea te 
kantaninga anne ao ngke n arona bwa 
te kaoti e boboto i aon anne, ao akea 
ara kanganga ni butimwaia bwa I taku 
bwa tiaki ti ngaira ma bon kaumakan 
te Tautaeka n te tai aio nakon taai 
aika imwaira bwa ti na teimatoa ni 
butimwaea mwiokoara i aan te naan 
tua ake a tia ni kaweneaki.  Aikai 
taeka tabeua te Tia Babaire ao I kan 
bon karautaeka riki nakon te Tia Tei, 
tiaki te kan kauntaba ma are e tabekia 
ao I tangiria ni katurua nakon te Tia 
Tei nakon te botannaomata bwa e na 
ongo bwa ti boutoka nanon are e 
aanaki oin ana koaua te Tia Tei.  Ti 
rawa n aio ao ti na teimatoa n raonna 
iai ao ti kaitaua n aron kanga te 
kaunganano are e a tia n tabeka iai 
ana kaoti n te tai aio te Tia Babaire.  
Aikai raonakin marooro teuae te Tia 
Babaire ao ko bati n rabwa. 
 
Tibiika:  E a bon atin te kauntaeka i 
aon aio ao N nang kaokia nakon te tia 
tabeka te kaoti. Te Tia Tei mai 
Nikunau. 
 
Mr. Rimeta Beniamina:  Ko rabwa te 
Tia Babaire ao te moanibwai ai bon te 
bwana ni kaitau nakoia ake a tia n 
anga aia marooro ao aia iango aika a 
tamaroa nakon te kaoti are ti a tia ni 
kataia n tabekia.  Bon te kaitau naba 
nakon te kaeka are tao n te tai aio, e 
totokoaki te kaoti tao i aan bukina tao 
teuana, uoua, teniua.  Ma tao e na 
bon aki toki ikai ara kakarongoa 
ngaira ake tao iai tabera tao n te bwai 
aio ao tao nanona, e ngae ngke e bon 
totokoaki, au kantaninga bwa e aki 
mate te kaoti aei ma au kantaninga 
bwa tao a uti mataia ngkai Taan Tei.  

E tiku bwa tabera teuana ao tao N na 
bon manga tabeka naba te kaoti aio 
nakon tai aika imwaira ma tao N na 
manga bitia nakon n aron are e 
kantaningaia te Tautaeka.  I kaitau 
nakon mwanewean tao uarereken te 
notice ke aki taun ana tai te Tautaeka 
ni katauraoi i aon te kaoti aei.  Ai 
rabwara anne bwa ngaia ti a tibwa 
ataia ae e aki reke ana tai te Tautaeka 
ni katauraoi i aon te kaoti aei ma ngke 
arona bwa a karina naba te 
amendment ke tao te onono ae 
uarereke n aron ae a bon tia ni 
kabwarabwara kibun te mwakoron 
taeka teuana ke uoua inanon te kaoti 
ao I taku bwa akea te kanganga, I a 
butimwaia naba ma a kamana rau 
naba nanora te Tibiika te Tia Babaire 
bwa ti ataia bwa e na bon totokoaki ao 
ngkana tiaki ibukina aika tao a oteaki 
ao tao ibukina naba bwa iai aika tao a 
riai n aron are e a tia ni mwaneweaki 
iroun te Minitita.  E taekinaki ae iai 
ana kona te Oteta Tienera. I aki 
dispute anne te Tia Babaire. Ao I 
boraoi ni iango ma are e a tia n 
taekinaki are iai aia kona kain ana 
aobiti te Otete Tienera ao I bon consult 
ma te Oteta Tienera n tai aika nako 
bwa au kaoti aio e tei naba n te Oota 
Beebwa n tai aika nako ma e aki 
rereke taina ao e bon katerea te Oteta 
Tienera ni kangai, akea ara kanganga 
ao I karaba ao I kangai, e koaua ao e 
taekinna bwa te kanganga te akaunti 
bwa e tuai man roko.  E a bae te 
akaunti n te aobiti ni mwane ao I taku 
bwa te kanganga ikai, te kabo ware ae 
I taku bwa ti nang tiku ma te 
kanganga aio ni katoa ririki ao nakon 
n ningai ae na tia te aekaki ni 
kanganga ke e na karaoakia te bwai 
teuana nakon te kanganga aio, ti aki 
ataia.  Te kauoua ni kaeka are kanga 
ti anganaki naba mairoun te Minitita, 

iai aia kona ara aomata aika a kona ni 
karaoa te akaunti.  I aki naba dispute 
anne bwa I ataia bwa iai te naan 
Chartered Accountants i aon Tarawa 
ikai aika a kona ni kabonganaki 
ibukia kambwana ao tao bon ibukin 
naba botaki ni mwakuri ma I ti kan 
titiraki, a tau mwaitia ara Chartered 
Accountant akanne ngkana ko tarai 
mwaitin akaunti aika a tuai kona n 
tuaoaki ke n reconciled ke tao ni 
kabaerantaki ao I taku bwa aio raoi 
nanon are kanga I a kataia n tabekia 
ngkanne n te kaoti.  Tao e tangiraki te 
ibuobuoki mai tinaniku, buokaia naba 
te koraki aikai bwa tiaki nanona bwa 
ti nang displace ke ti nang kanakoia 
man aia tarena are a na ibuobuoki ao 
ti a karokoia kain tinaniku.  A kona ni 
karekebai ara aomata aika bon kain 
Kiribati aika a tataneiai ni karaoi aia 
akaunti kambwana nako ma te koraki 
naba akana a na roko.  E aoria ao 
akanne bukina aika e nori te Tautaeka 
n te tai aio ngaia are e katikua n 
arona.  Au kantaninga bwa e na aki 
mwanuokinaki tao te tabeaianga aio 
ma akea mwanewean te solution ke 
kaekan raoi te bwai aio man te 
Tautaeka.  E ti taekin aika e kona 
uotana te Oteta Tienera ao iai naba 
ara aomata ma ti nang kanga ni kataia 
ni kabaitia ke ni kawaekoai tuoan ma 
katian taian kabo ware ao I taku bwa 
aio te itera teuana ae ti a riai n a taia 
bwa e aki ngkoa ao ti katuka te kaoti 
aei ao e tiku ao ti a manga aorira naba 
ni bon aki tabeakina te bwai are ti a 
tia ni kataia ni maroroia n te Auti aei.  
Ti kaitau nakoia tan marooro naba ao 
tao e na kanganga aron mwanewean 
ana marooro temanna ma temanna.  
Teuana tao te koaua are tao e a tia n 
tabekaki tao mairoun te Minitita naba 
temanna bwa tao ti a taraki ngkai bwa 
ngaia tao iai nanobuakara ke tao iai 

ara kantaninga bwa iai te corruption ae 
e a tia ni wakinaki.  E bia aki taraki 
anne ma te aekaki ni kaoti aio ma e 
bia taraki are aan te kaoti are tera 
ngke e waekoa n tia taian akaunti ao ti 
na taetae n aron are ti kona n taetae 
iai inanon te tai naba ae tiaki ae e a 
rangi ni maan ma te tai ae tao bon 
kanoan naba te ririki ae nako.  Ao I 
kaitau nakon te iango are e taekinaki 
are e na kawaekoakini katiaki kanoan 
te ririki aei nakon te ririki ae na roko.  
Ma ti bon manga nanououa bwa ti 
nang kanga ni karaoa kanoan te ririki 
aei ngkana ti aki ata kanoan te ririki 
are mai imwaina.  I aki ataia tao e 
kona ni karaoaki anne.  Ma e aki 
ngkoa ao ngkana a tia kanoan 2004, 
2005 ao 2006 ao e a kona ni manga 
rota ke n roti waare akana ko 
ienikuria ngkai bwa ko na katiai ae 
kanoan 2007 ao e na manga tara n ae 
ti na manga aki kakoauai am ware ane 
ko a tia ni karaoi ibukin 2007.  Tao a 
tiku akanne nakoia kain te Account.  
E mwaneweaki mairoun te Tia Tei mai 
Onotoa taian kabwaka tao inanon te 
system ke aron te waki ao ti kaitau 
bwa a reke otara.  I taku bwa a reke 
otara.  I taku bwa tao bon angia naba 
Taan Tei, a tibwa manga atai 
kanganga tabeua aika a irekereke 
naba ma katan katian taian akaunti.  
Ao ti nanokawaki n te tai aio ngkai ti 
tabekia nakon te Tautaeka n te tai aio, 
e unfortunate bwa are ko mena moa 
ngkai i aon te kaintekateka ngaia are 
ko bia taraia bwa te kaoti ae tamaroa 
ma ngkana ko taraia bwa bukina bwa 
ko a tekateka iai ao ko a taraia bwa 
kanga te kaoti ni kauntaba, tiaki 
nanona anne ao ti na karautaeka 
nakoim ngkoe te Beretitenti ma am 
Minitita.  Ma ngkai ko tekateka i aon 
te kaintekateka ao ti na butiko kakaea 
angan nikoan te kanganga aio.  E 

taekinaki bwa akea te tua ae uruakaki 
ao aio ngkanne manga bon te bwai 
teuana.  Ma N na karaua nanon te 
Oteta Tienera bwa e aki kotokoteaki n 
te kaoti aio ao ara bubuti riki nakoia 
taan mwakuri n te Finance bwa tao iai 
bukin iremwen aia mwakuri.  Tera 
ngke a waekoa n reitaki ma te Chief 
Accountant bwa I taku bwa e aonga ni 
buti te boro ikanne bwa ngkana ti oki 
rikaki ngkai man te Auti n Tei aio, e a 
manga tiku naba te kanganga aio n 
aki manga mwannanoaki ni karokoa e 
a manga roko ana riboti te Chairman 
n te PAC ao a nang manga oki naba 
kanoan ara marooro.  Ngaia are au 
kantaninga bwa taan mwakuri ao 
naake iai rekerekeia ma te Account, 
au bubuti nakoia bwa a na kekeiaki.  
Ti ataia bwa e rawawata te mwakuri 
ma ngkana iai te kan buokaki ae a 
tangiria man te Tautaeka, reitaki ma 
ami Tia Koroboki ao ami Minitita.  I 
kubanako teutana ngkana arona bwa 
aio naba aekan naba aia kanganga 
aaba mai tinaniku ao ti na kakaea raoi 
tabwaninin te rongorongo aio mairouia 
Ai Kamitina.  Ngkana e koaua bwa e 
rawata naba kanoan ririki aika a tuai 
man baeranti man tia aia akaunti ao 
tao ti na kangai, ngaia nanona kam 
aki kona ni buokira bwa a taku kain te 
Auti n Tei bwa kam aki kona ni 
buokira bwa kam tuai kona naba ni 
kaitiaki ami akaunti ao I taku bwa e 
kakawaki aio bwa ti na ataia.  Te Tia 
Babaire, e uarereke te tai ma I a 
karabwaia riki Taan Tei akana a tia n 
anga aia marooro riki ake a boutoka te 
kaoti ao n aron are I taekinna, N na 
manga bon taekina riki te kaoti aei n 
oneana are e tangiria te Tautaeka ma 
ngke kam a kaman onoia naba n ti 
kanakoa naba te taeka are otetanaki 
ma I bon karinna bwa iai bukina bwa 
are ngkana ko aki katia te akaunti, ko 

aki tuoa raoi te ware, ko aki reconcile 
raoi, e bon aki kona naba n otetanaki 
ma e riai ni matata anne bwa I aki 
kauntaba naba te Oteta Tienera ao I a 
bon tia naba n reitaki ma ngaia.  Ko 
rabwa te Tia Babaire ao I a boutoka te 
kaoti are e a tia n totokoaki iroun te 
Tautaeka n te tai aei.  Ko rabwa. 
 
Tibiika:  Ngaia ae I kanakoa te titiraki i 
aon te kaoti aio ao I kan anga moa te 
kabwara bure man au aobiti.  I 
kakoaua ae e iremwe rokon te notice 
paper nakoimi.  E riai ni kaman tia n 
roko te notice paper aio n te 
Moanibong ma ana kairua temanna 
ara staff ao e koaua ae iai taian 
kabwaka aika ti namakin irouia ara 
staff n te tai aio, ara kantaninga bwa ti 
na katai ni bwainnaroaki akanne ao a 
na aki manga oki n riki aikai nakon 
taai aika imwaira. 
 
I kan ti katereterea mairoun te Tia Tei 
are e tabeka te kaoti aio bwa titebo ma 
ae kanga e kuri ni kaokoro otau ma 
aron ana taetaenikawai bwa babanen 
ana taetaenikawai ae taekinna ae na 
manga moan tabeka te kaoti aio n te 
tai teuana imwaira ao ni kabaneana 
ao e a manga taekinna bwa e boutoka 
tabekan te kaoti aio.  Tera ngkanne ae 
ko kananona?  E a bon tabekaki ngkai 
ke ko na withdraw am kaoti aio? 
 
Mr. Rimeta Beniamina:  Te Tia 
Babaire, are ti a tia ni marooro iai ma 
are e a tia n nako naba ana kaeka te 
Tautaeka ao I taku bwa ti a aki kona 
ni butia ngaia are ti a ti karaoa naba 
tabera i aan te rules ae ti boutoka are 
ti a tia n tabekia e ngae ngke e a tia n 
totokoaki.  Ao are au iango are teuana 
are tao I a manga bon tabekia, anne e 
na aki irekereke ma kanoan ae ngkai 

bwa rimwi ao I a mate naba ke tao I a 
betinako naba ao I a aki kona.  Ngaia 
are ti a katuka moa kanoan tai aika a 
na roko bwa ti aki atai kanoan tai aika 
a na roko.  Ko rabwa te Tia Babaire. 
 
Tibiika:  E rabwa te Tia Tei ma I ti 
kauringko bwa are ngkana iai nanom 
ni kan tabekia, e na rekereke naba ma 
aron babairean tuan te Auti are ko aki 
kona n tabekia naba n te bowi ae na 
roko.  Ko na riai n anganaki te tai.  E 
rabwa anne. 
 
Ngaia, ao e a tia  n tabekaki te kaoti 
bwa tabeua mwakoron Cab.79 n tuan 
kabonganan ana mwane te 
botannaomata a tuai man iraki 
nanoia.  Ma ngaia are te Auti aei, e na 
kaumaka te Tautaeka bwa e na butia 
Aotiteria ke Niu Tiran bwa a na 
waekoa n anga aia ibuobuoki ni katia 
otetanakin ao tuoan ana akaunti te 
Tautaeka ni ikotaki ma ana 
kambwana nako aika a tuai man 
karaoaki ni karokoa te tai aei.  Ake a 
nano n te kaoti aio, ke a atonga ae 
kangai, eng.  Ake a aki, ke a atonga ae 
kangai, tiaki.  Ake a nano iai, ake a 
aki.  Titebo ma e boraoi te bwana.  Ti 
na division.  N na kanakoa riki.  Ngaia, 
kaungai nanomi.  Ake a nano iai, ake 
a aki. E nakoia ake a aki nano iai.  Ao 
ngkai e a bo te aoa 4.00pm, ai ti 5 te 
miniti.  I a kamotirawa te Auti ibukin 
ami katokitaka teutana ao kam a 
taiaoka ngkanne n oki 4.25pm bwa 
kam motirawa 5 te miniti nakon 4. 
 

TE MOTIRAWA 
 

Tibiika:  Ngaia ao ti a waki nakon ara 
kaoti are imwina, kaoti ae No.4 
mairoun te Tia Tei temanna mai 
Teraina. 

KAROKOAN TE SOLAR POWER N TE 
AONO NI MAINIKU 

 
Mrs. Rereao Tetaake Eria:  Ko rabwa 
te Tibiika ao I a kukurei n te 
bwakantai aei n tabeka au kaoti ae 
No.4 ae kangai taekana, bwa te 
Tautaeka, e butiaki bwa e bia nora 
riain karokoan te solar system i 
Teraina ma te aono ni mainiku ngkai e 
a bon tia naba n tabekaki bwa te 
kainnano man abamwakoro aikai.   
 
Te Tia Babaire, e kakoaua bwa a bon 
tia n ono tabeua abamwakoro ke tao e 
a tia n roko naba te karikirake aio n 
abamwakoro tabeua ngaia are bon te 
bubuti nakon te Tautaeka bwa e nora 
ana itera ni ibuobuoki ke e kona ni 
karaoa ana ibuobuoki i aon te 
karikirake aio nakon tabo aika i 
mainiku ke aaba aika i mainiku.  E 
kakoauaki te Tia Babaire bwa te 
karikirake aei, a bon mwaiti baika a 
na karekea te kamwengaraoi nakon te 
abamwakoro teuana ma teuana n aron 
ae kainnanoia Teraina ao tao ai uana 
naba ake raona n te itera mainiku.  N 
aron ae ataki, te karikirake aio, e na 
kona ni ibuobuoki n aron waaki aika 
bati n aron ae e ataki ni kabane ao e 
kakoauaki iroura ni kabane bwa maim 
win bungin tai ao a mwaiti naba iango 
aika a kona ni wakinaki ngkana arona 
bwa iai rokon te itera aio are kanga 
iterana riki are te taura ao e na noraki 
anne bwa e na waki raoi iai te mwenga 
teuana ma teuana n aron kakoroan 
bukin tao iangoakin ana babaire ni 
mwakuri n te mwenga n aron ae tao e 
na katatauaki ni kangai, tao ti na 
wakina te wareware ma ara ataei riki 
ngkai ti noria bwa ngaira i aon 
Teraina, e kekerikaki kanga aron naba 
te unga n nano n aron te ibuobuoki 
nakoia ataei ibukin are kanga anne te 

kangnga n akean te ota.  Irarikin 
anne, e koaua bwa iai taian taura aika 
a kona ni kabonganaki n aron taian 
bwatoro ma I taku bwa kam bane ni 
boraoi iai n aron te koaua bwa e 
mwaiti te kanganga naba ngkana 
arona bwa e nang kabonganaki naba 
te taura ae te bwatoro.  Ngaia are ai 
bon te bubuti nakon te Tautaeka bwa 
e kona ni ibuobuoki ni kaumaka riki 
karokoan te solar system i aon Teraina 
ngkai e rangi ni bati aron te kainnano 
i aona n aron itera aika I a tia n 
taekinna teuana anne ao teuana riki 
kanga aron tao bonganan te 
kamwaitoro.  N aron ae ti ataia e a tia 
ni kabwarabwaraki iroun te aomata 
are kanga aongkoa ngaia e mwiokoaki 
man te rabwata aio ao e roko i aon 
Teraina ao e kabwarabwara aron 
wakinan te itera aio ao ara 
botannaomata ke kain Teraina, a tia n 
ongora ao a tia naba n tauraoi.  
Tabeman, are bon arona te ingainga n 
nano.  A kaman tauraoi aia aitibwaoki, 
anne ae ti bon kakoaua naba ibukin 
are kanga e taekinaki bwa e na roko 
arei ao arei n te tai arei ngaia are 
kanga ti kan bubuti n te tai aio bwa I 
kan tabekarake riki te bubuti bwa e 
kona ni ibuobuoki naba anne te 
Tautaeka iai bwa e aonga n ae e koro 
nanon aio ao e buokaki naba aron 
kainnanon te botannaomata.  Irarikin 
akanne, e koaua ti ataia bwa ngkana e 
roko te waki aio ke te karikirake aio ao 
e koaua are e nang bati n tataekinaki 
are te kabarekareka nakon te 
enwaeromenta, te kamwengabuaka ao 
kanga anne naba teuana are ti kan 
reita aron te ibuobuoki bwa ngkana e 
roko anne, ao a na kerikaki riki 
kanganga akana a tia ni kakaraoaki n 
taian workshops ake ti ataia bwa 
kanga e karaoaki te workshop ao e riai 
naba ni buokaki aron wakinana.  

Ngaia are ti taku bwa ngkana e 
kakorakora rokon ma te itera aio te 
kambwana aio ao tao e na buokaki 
naba te itera anne.  Ma e koaua te Tia 
Babaire, kanga iai naba teutana te 
koaua are e kangai bwa ngkana arona 
bwa e teimatoa te ota ao te rikirake e 
na bon waekoa naba ao e na teimatoa 
naba n rikirake te tabo are e teimatoa 
te ota iai n aron ae ataki ngkana ko 
rotongitong, bon akea te bwai ae ko 
kona ni karaoia. Ngaia are kanga ti 
bon bubuti anne bwa e bia kaekaki te 
kaoti aio bwa e aonga n ae e teimatoa 
naba aron rikiraken te botannaomata 
ao riki Teraina ngkai e bon ataki ao 
kanga e a ongongoraeaki naba, e raroa 
nako, e raroa nako.  Ngaia are ti a bon 
bubuti n anne bwa ti na aki taraki n 
ae ti raroa nako ma ti na bubuti bwa ti 
bon kaniaki naba ma tabo aika a 
rikirake.  Te Tia Babaire, ao kanga I a 
kan karokoa riki te bubuti n aron aio 
bwa iai te koaua are e kangai naba aia 
taeka ara koraki ae kanga tan 
butimwaea te karikirake aio bwa e na 
kakauarerekea riki te kabanemwane, e 
na kakerikaka kanga tao tarakin are e 
tatare te bwa n aron anne kam ataia.  
Ngkana e tare te bwa, e a aki kona n 
ura am taura, e aki ura te bentin, e 
aki ura te taura te bwatoro. Kanga 
anne naba n aron are e taekinaki te 
kabanemwane are e kakoauaki abara 
ae Kiribati, ti bon bane n ataia, aban 
te riringa ke tai ao anne are ti taku 
bwa e na rangi ni ibuobuoki te 
karikirake aio ngkana e uotaki nako 
Teraina ao mai ikanne te Tia Babaire 
kanga I a bubuti riki bwa tabekan te 
kaoti aio bwa e na uringaki Teraina 
ngkai e tauraoi ni butimwaea te waki 
aio ke te karikirake aio ao tera ngke e 
waekoa ni karaoaki aio nakon taina ae 
riai n aron ngkai ae ti taekinna ke ti 
kakoaua ngaira bwa ae bon tataninga 

temanna ma temanna ni mwengana i 
aan mwin te rongorongo are e a tia ni 
bon roko mai imwaina iroun tao te 
aobitia temanna man te Solar.  Te Tia 
Babaire, I a bubuti tabekan au kaoti 
aio ao ko bati n rabwa. 
 
Tibiika: E a tia n tabekaki te kaoti bwa 
te Tautaeka e butiaki bwa e bia nora 
riain karokoan te solar system i 
Teraina ma te aono ni mainiku ngkai e 
a bon tia naba n tabekaki bwa te 
kainnano man abamwakoro aikai.  E a 
uki maroroakinan te kaoti aio ma N na 
angan moa te Tautaeka ana tai ni 
kaeka. 
 
Hon. Kouraiti Beniato: Ko rabwa te Tia 
Babaire ao imwain ae I anga ana 
kaeka te Tautaeka i aon te kaoti aio ao 
bon au kaitau moa nakon te Tia Tei ae 
karineaki mai Teraina are e a tia n 
tabeka te kaoti ae rangi n tamaroa 
ibukia kain Kiribati ake tao e moamoa 
riki nakoia ake i aon aba ma bukina 
naba ake e a tia ni kabwarabwarai ao 
ti kakoaua bwa te karikirake aio te Tia 
Babaire, aio bon teuana naba mai 
buakon ana karikirake ara kambwana 
ae te Solar Enery Company are e 
moanibwai irouna. 
 
Te Tia Babaire, e a tia ni waki te 
karikirake aio man te ririki 2001 ao 
anne are moan iteran te karikirake ae 
kantaningaki ngkanne bwa e na toki 
nakon banen te ririki aio 2007. Iai 
inanon wakinan te karikirake anne 
man te tai anne ni karokoa ngkai ao 
iai mwaneaba ao auti aika a tia ni 
karokoaki iai te iti ae mwaitina ae 
1,868 ni karokoa te tai aei. Ao e 
kantaningaki ngkanne bwa e na toki 
ngkanne n tokin te ririki aio ao iai 
naba ngkanne manga mwakorona 2 ae 
e a tia nabangkan ni manga 

katauraoaki, e a tia naba ni manga 
barongaki aron karaoakin aio ngkanne 
ao aongkoa te katautau n aio ngkanne 
bwa e na tia raoi karaoan te karikirake 
aio inanon 2008 ibukin karekean 
mwanena ao e na tara ngkanne n ae 
na moanaki ngkanne karokoan te 
naan taura ngkanne n 2009.  E koaua 
te Tia Babaire ae ti aki mwaninga 
taekaia kain te itera mainiku bwa a 
mena ngkai inanon ara babaire ibukin 
karokoan wakinan are mwakoro 2 ao 
ara kantaninga ngkane bwa inanon 
taina ae I a tia n taekinna anne ao e 
na roko ngkanne te solar system i aon 
te Aono n Raina.  Ao teuana riki te Tia 
Babaire ngkai bon aio kanoan ana 
kainibaire te Tautaeka aio ibukin te 
aua n ririki ae imwaira, I a kukurei 
ngkanne n taekinna nakon te Auti aio 
bwa e a tauraoi ni butimwaea te kaoti 
aio ao ko rabwa te Tia Babaire. 
 
Tibiika:  Te Tia Tei mai Butaritari are 
temanna. 
 
Mr. Toakai Koririntetaake:  Ko rabwa 
te Tia Babaire, ti kan anga naba ara 
ibuobuoki n reita ana kaoti te Tia Tei 
ae rine mai Teraina ibukin tangiran te 
solar system are ti taku ngaira bwa aio 
te kabanea n tamaroa n taura ke ni 
korakora ibukia kain aon abamwakoro 
te Tia Babaire.  Ngaia are ti kan kaoti 
nanora naba ngaira ao tao ni ikotaki 
naba ma abamwakoro aika mwaiti ake 
a aki rangi ni bati tibwangaia inanon 
te waki are e a tibwa tia n toki n aron 
are e a tibwa tia n taekinna te Minitita 
are e a toki n te ririki aio.  Ara 
abamwakoro ngaira, ti iai ti 75 te 
household ae reke tibwangana inanon 
te waki are e a toki ngkai ni 
kabotauakaki ma te mwaiti ae ti 1,800 
n aron are e taekinna te Minitita, 
kanga bon te mwaiti ae rangi ni 

uarereke ibukin abara ae Kiribati ao ti 
kaitau nakon are e a tia n taekinna te 
Minitita ni butimwaean aio bwa iai 
ana iango te Tautaeka ni karikirakea 
ao ni manga tara te karikirake aio bwa 
e na manga katabangakia naba nakon 
abamwakoro n aron are e a tia n toki 
tao Phase I inanon ana karikirake aei.  
Ti kakoaua bwa te taura i buki ae te 
kabanea n tamaroa bon aio, te solar 
ao ti kakoaua naba bwa te most 
economical power ibukia kain buki 
ngkai e aki rangi n tau ao man bati aia 
karekemwane.  Ngaia are ti bubuti 
kaungana n aron ae e a tia ara 
Tautaeka n taekinna bwa e butimwaea 
te karikirake aei.  Ti kakoaua naba 
bwa n ana koranikaeti ara Tautaeka 
ao bon aio naba teuana i buakon ana 
waki kanga ni karikirakea te 
botannaomata i buki i aan bukina 
aika mwaiti, (1) rikiraken bobuakan te 
bwa ao ti kakoaua ngaira aika a tia n 
reke tibwangara n te waki ae nako 
bwa te bwai ae rangi n tamaroa 
ibukira.  Iai rekerekena tabeua te Tia 
Babaire are ti kan bubuti iai nakon te 
Tautaeka n aron teuana, boon te solar 
n te tai aei ae ti noria ao e teimatoa n 
te mwaiti ae $9 nakon te household.  
Ma ngkana ko a manga bubuti bwa ko 
na kamaiua am rerio, e a manga 
ikotaki riki $1 n akea kanga te extra 
korakora are ko anganaki ibukin 
kanimwan te rerio.  Tao ngkana ko a 
manga bubuti bwa ko na CB naba iai, 
e a manga raka riki $1 ma ngaia are 
kanga ti kan kawenea te kaoriori 
nakon te Tautaeka n taran aikai bwa 
ngkai e nang manga moanna n tara ni 
kekerake aron boona n aron ae ti 
noria.  N te tai aio ao ti a kawenea te 
bubuti nakon ara Tautaeka bwa e bia 
taraia bwa tiaki te bwai teuana are e 
na manga riki bwa manga 
katabeaiangan te botannaomata are e 

bon tabe n uarereke ke ni keiakina 
aron maiuna inanon te bong ae 
koraki.  Te Tia Babaire, ngaira kain 
Tarawa, ti bane n taura man te iti ao ti 
kakoaua bonganan te taura.  Ngkana 
a mate ara taura bwa tao a koreaki 
ibukina bwa ti aki kakaonimaki ni 
kabwakai boia ao ti waetata ni 
kabwakai boia bwa ti na manga ura 
naba n te tai arei bwa a rangi ni bati 
bonganan te taura.  Ao aio titebo ma 
aron kainnanoana irouia kain buki ma 
ngaia are ti bubuti bwa e na 
kakorakoraki ao e na kabatiaki riki 
iroun ara Tautaeka te mwaiti are e 
kona n tibwatibwaki nako aon 
abamwakoro.  N tai aika nako ao e 
koaua n aron ae taekinaki, iai 1,800 
tabun n aron are e taekinna te 
Minitita ake a tia ni installed i aon 
abamwakoro ao ni ikotaki ma tao 
mwaneaba.  Ti nora naba taian 
mwaneaba ngkai bwa iai mwaneaba 
aika a tangitang bwa a aikoa kona ni 
kaboa aia rent ni katoa namwakaina 
ae $50 ibukina bwa aia mwaneaba a 
aki kona ni kabongana ni katoa bong 
ma tera ngke e kona ni manga nora 
aio te Tautaeka ao ni manga tara riki 
roon mwaneaba ake a tia ni karokoaki 
iai taura aikai bwa e na kona ni 
bongana ke ni bebete riki arona 
nakoia ara botannaomata.  N te tai aei 
ao e koaua ngkana iai te mwaneaba 
are iai ana solar, e ngae ngke e aki 
kabongana, e bon tiku naba n te 
mwaiti ae $50 n teuana namwakaina.  
Ngkana e aki kabwaka ao tera ae nang 
riki?  E nang anaki ana solar.  Ao aika 
tabeua te Tia Babaire are ti taku bwa 
ti kan iraorao iai ma te Tautaeka 
inanon ana karikirake ae moan te 
tamaroa ao moan te bongana ibukia 
kain ara abamwakoro ao ara 
kantaninga bwa e na rangi ni materaoi 
riki n te tai teuana ngkana arona bwa 

e rangi ni kabatiaki te taura i aon 
abamwakoro n aron ae ti taekinna 
ngkai, tao e koaua ae kona n rangi ni 
bobuaka ngkai ibukina bwa e 
uarereke te mwaiti ao ngkana ti tara 
tao mwaitin te household i Kiribati tao 
riki aika i tinanikun Tarawa, tao 
50,000.  Ao ngkana arona bwa a kona 
n toa baia ao antai ae na ataia ngaia 
tao ti $2 roon te solar ao e a karekea 
naba te mwaiti ae $100 tenga te Solar 
n teuana te namwakaina ibukin roon 
ana solar. E ngae n anne te Tia 
Babaire ao ti kakaitau, ti 
karabwarabwa nakon te Tautaeka ni 
butimwaean ana kaoti te Tia Tei ae 
rine mai Teraina are ti namakinna 
bwa bon oin kainnanora naba ngaira 
aika i aon abamwakoro te taura aio.  N 
aron are I taekinna mai moana riki, ti 
75 n au abamwakoro ae e a tia n roko 
iai ni ikotaki ma mwaneaba aika a tia 
ni kanimwaki naba iai taian solar.  Ti 
bubuti bwa n tai aika a na roko 
ngkana arona bwa tao e koaua bwa 
tao e a manga roko kanoan ana 
karikirake te Tautaeka i aon aei ao ti 
bubuti aron tibwakina ae boraoi 
nakoia abamwakoro n aron mwaitin te 
botannaomata i aoia ngkana arona 
bwa e kona ni butimwaeaki naba aio 
bwa teuana kanga te aro n tibwatibwa 
i aon tibwakin taura aika a maiu man 
taai ao ni ikotaki naba ma rinanoan 
roon aekan taura aikai n aron are I a 
tia n taekinna are ngkai tao e nang 
manga tabe naban rikirake ngkana 
arona bwa ko a manga kanimwa riki 
am bwai teuana tao am katangitang, 
am teibi ke am ra, e a manga roko 
naba taekan riki $1. Ngkana ko a 
manga kanimwa riki tao tera, te rerio 
n aron ae ti taneiai ngkai iai ma e bia 
tianaki ao e bia kona n anga te mwaiti 
ni koaua ae te kambwana ae n Solar 
bwa iraua ae na kona n angan teuana 

te household are kanga tao ai boni 
ngaia ao ai boni ngaia nako naba.  Ao 
n aron tarana ngkai n te mwaiti ae $9.  
Tao e koaua tao ti kona n taraia ngaira 
aika taan mwakuri ke tao iai boora te 
mwaiti ae bebete.  Ma irouia kain buki 
bon te mwaiti ae rawawata are ti kona 
naba ni bubuti naba ikai bwa e bia 
noria riki te Tautaeka ao e bia 
kakoaua kainnanoana ao aron 
kabebetean uotaia naake a kabongana 
te aeka n taura aio.  Irarikina naba te 
Tia Babaire, ngkana te bwai are e 
kaboaki man te Solar, ti te baetere ae 
a kona ni kaboa mwina te Solar 
ngkana arona bwa e a uruaki ma 
ngkana e uruaki ae am taura, ko na 
bon kaboa am taura n te bo ae $50 
ngkana e aki kairua ae I uringnga.  
$50 boon taura ake a uarereke 
akekeki n teuana te set, ngaia are 
kanga n tai tabetai, ti kona n taku 
bwa e boraoi te solar ma n tabetai 
naba ao a rangi ni bobuaka ngaia are 
ti a bubuti bwa e bia rinanoaki riki 
aikai inanon noran bonganana ibukia 
ara botannaomata ao ara kantaninga 
bwa e na kona te Tautaeka ni kakaei 
ana anga are e na kona iai ni buoka te 
kainnano n aron ae oti inanon ara 
marooro inanon te tai aio te Tia 
Babaire.  Aikai taeka tabeua te Tia 
Babaire ake I kan reita iai te marooro i 
aon taekan te solar n aron are e a tia n 
tabekia te Tia Tei mai Teraina ao ko 
bati n rabwa. 
 
Tibiika:  Te Tia Tei mai Tarawa 
Teinainano are temanna. 
 
Mr. Banuera Berina:  Ko rabwa te Tia 
Babaire ni karekeakin au tai ni 
marooro i aon te kaoti aei. 
Te Tia Babaire, ao ti kaitaua te tia 
tabeka te kaoti bwa ti nora raoiroina te 
Tia Babaire, e ngae ngke e kainetia ti 

nakon ana abamwakoro ma te Aono n 
Raina te Tia Babaire, ma te kainnano 
ae taekinaki ikai te Tia Babaire, e bon 
kabuta Kiribati.  Te Tia Babaire, a 
kawa kain Tarawa Teinainano ao Betio 
bwa ngkana ko na bubuti am solar ao 
a taku bwa iai te tua n te PUB ae ti te 
PUB ae na karekea te iti nakoim.  Tao 
e nang bon roko te tai te Tia Babaire, e 
nang bon roko te tai are te Tautaeka ti 
na butia bwa e nang karaua n rinanon 
aio. Ti tabe n ongora ana 
kabwarabwara te Minitita n te Mwane 
te Tia Babaire ao teuana kanga te bwai 
ae tabeaianga nanora iai, rikiraken 
boon te bwa.  E aoria te Tia Babaire, 
tiaki ti te bwai anne ae kanga e 
katabetabea te nano te bae boon te 
bwa.  E tabetabe naba ara iango 
ibukina bwa n otara n tainako ngkana 
ko kaboa te bwa ni kabuta am kaa iai 
ke ni kabuta am tianaraita ke tera ma 
ngaia iai te bwai ae birirake mai iai te 
Tia Babaire n nako ni urua te baere 
otangan te otabwanin aio ao e a 
manga karaka riki kabueben taai.  
Ngaia are te Tia Babaire, tao e nang 
bon roko te tai are ti taku ngaira bwa 
ara Tautaeka e nang moanna n tatara 
otan taai te Tia Babaire bwa ngaia 
kawaira ni karekea te korakora are ti 
kainnanoia ibukin kaurakin ara taura, 
kamaiuakin ara aitibwaoki, 
katangakin ara rerio ao aekaki ni 
kainnano riki akanne te Tia Babaire 
bwa I taku ngaia bwa ngkana arona 
bwa e touaki te mwaneka aio te Tia 
Babaire, tiaki te mwaneka nakon ae 
buakaka ibukin Kiribati.  Tarakina 
iroura, te mwaneka ae tamaroa.  E aki 
mena ao Kiribati ngkanne e nang aki 
rangi n rotaki n rakan boon te bwa n 
te aonaba bwa e taekinaki nakoira te 
Tia Babaire, ngke arona bwa akea ana 
buoka Tiaban ibukin tiatianakin boon 
te bwa n te aro bwa e na raoiroi 

rokona iroura ao ngaira ngkai tao ti 
nang kaboa te bentin n te boo ae $4 n 
te litre. A nako nanora iai te Tia 
Babaire.  Ao ngke arona bwa akea ana 
buoka Tiaban, ao te PUB a na iraua 
ana tiaati nakoira ngira aika ti 
kabongana te iti ibukin kauran ara 
taura ma kamaiuakin ara aitibwaoki i 
aon Betio, Tarawa Teinainano ao 
kawan nako Tarawa Teinaieta ake a 
maiu ngkai man te iti ae ana iti te 
PUB.  Ngaia are e rabwa te kaoti aei te 
Tia Babaire bwa e bia mwaneia te 
Tautaeka ao ti kukurei n noria bwa 
ibuakon nako ana marooro te Minitita 
are e kaeka te kaoti aio, e taekinna 
bwa e na manga karakaki riki, 
karokoaki riki te ibuobuoki i aon aei 
ibukin abamwakoron nako Kiribati.   
 
Tera ngkana arona bwa e nang bon 
roko te tai ao e nang aki tianaki iai te 
bwai aio e tibwarereaki te Tia Babaire 
bwa tera bwa ngkana e nang karikaki 
bwa (1) teuana te kawai ae nang toua 
ara Tautaeka ibukin buokaia kain 
Kiribati ni kabane ibukin karekeakin 
are a kainnanoia n te taura ao te 
katangitang ke tera riki te Tia Babaire 
bwa e aonga naba ni kaitara te 
kanganga ae ti aki toki n ongongo 
ngkai te Tia Babaire rakan boon te 
bwa ao rikiraken kabuebuen taai.  Ti 
boutoka te kaoti te Tia Babaire.  Ko 
rabwa. 
 
Tibiika:  Te Minitita moa man te 
Labour. 
 
Hon. Ioteba Redfern:  Ko rabwa te Tia 
Babaire.  Te Tia Babaire, I kan reita 
naba te maroor i aon te kaoti ae 
tamaroa are e tabekia te Tia Tei mai 
Teraina te Tia Babaire ao e koaua 
imwain ae I kanakoa au marooro i aon 
te kaoti aei ao I kan karabwa naba te 

Tia Tei ae karineaki ibukin ana kaoti 
ae moan te tamaroa aei.  Ao e koaua n 
au marooro i aon te kaoti aei ao N na 
kataia n tara bonganan te kaoti ke tao 
te solar n aron are e tabekaki n te 
kaoti ao I a kataia naba ni manga 
taraia ma rekerekena riki tabeua te 
Tia Babaire.  Ao e koaua n aron ae ti 
bane n ataia ao e rikirake n rangi ni 
korakora kabonganakin te solar ngkai 
i aon Kiribati.  E koaua riki i aon aba i 
tinanikun Tarawa te Tia Babaire.  Ma 
e koaua n aron are e tabekia te Tia Tei 
ae karineaki temanna mai Tarawa 
Teinainano ao e koaua tao ara tabo ae 
Betio ma TUC tao a tuai n rangi ni 
kabongana te bwai ae te solar ma tao e 
koaua ae ti nang moanna n roroko n 
te tai are ngaia e nang manga kaukaki 
te mataroa nakoia kain Betio ao kain 
TUC ibukin kabonganakin naba te 
bwai ae te solar ao e koaua bwa tao e 
a rin n ana koranikaeti te Tautaeka n 
te tai aio ao tao ai anne kanga ai te 
moan kawai n aron are kanga e 
kakina te Tia Tei ae karineaki mai 
Tarawa Teinainano temanna.   E 
koaua ngkana ti tara aon aba te Tia 
Babaire ao e koaua e korakora 
kabonganakin te bwai ae te solar ao a 
mwaiti aaba aika e a tia ni waki iai te 
karikirake ae te solar ao a mwaiti naba 
aaba aika ti a tia n roko iai te Tia 
Babaire inanon te mwamwananga 
inanon te aua n ririki ae nako ni 
kawari aaba i tinanikun Tarawa ao ti 
kakoaua bwa e korakora ana 
ibuobuoki te solar nakoia.  E koaua ae 
ti noria bwa e kabonganaki te solar ni 
itera aika tao ibukin te taura, ibukin 
te katangitang n aron ae e tabekaki 
naba ikai ao a bon mwaiti riki naba 
aron kabonganakin te solar.  Iai tabo 
tabeua ae kona ni kabonganaki ibukin 
te TV ke tao te video ke ngaia itera 
nako aikai aika kanga e nora aron 

bonganan te bwai ae te solar te Tia 
Babaire.  E koaua ngkanne ngkana ti 
a taraia ma aron tao kanoan ana 
speech te Minitita n te Mwane i aon te 
Budget ao e koaua iai n te tai aei 
keraken boon te bwa ao e na koaua ae 
na kona ni iai rekereken te kerake ni 
boon te bwa ma tao te bwai ae te solar.  
Eng, bwa ngaia tao te kanganga ngkai 
ae ti a noria man te kerake ni boon te 
bwa.  Tao ngaira aika ti maeka i aon 
Tarawa, ti a nori ngkai tao te 
kanganga n aron ae nang kona ni 
kaoti tao n aron boon te ika, tao te 
raka n te kantoka ao tao baikara riki, 
boon bwaai.  Ngaira ake i tinanikun 
naba Tarawa, ti na kona naba n rotaki 
ni bwai aikai, ngaia tao e na kona 
naba ni kerake boon bwai ao ti na 
rotaki naba ngaira ake ti maeka i 
tinanikun Tarawa.  Aikai e koaua ae a 
rekereke ma keraken boon te bwa ma 
ngkana ti kangai bwa ngaia tao e nang 
kauarerekeaki kabonganakin te bwa 
ao ngaia tao e nang karokoaki ao e 
nang kabonganaki te solar i aon Betio, 
i aon TUC ao bon i aon naba aaba i 
tinanikun Tarawa ao tao I taku bwa e 
na uarereke riki ngkanne aron norakin 
kainnano aikai te Tia Babaire.  Ngaia 
ae e koaua ae ti karabwa te Tia Tei are 
e tabeka te kaoti aei bwa iai rekereken 
ana kaoti ae tabekia n te tai aei, e 
koaua e kainetia nakon ana 
abamwakoro ae Teraina ma I taku bwa 
iai rekerekena nakon Kiribati ae 
bwanin te Tia Babaire ao nakon naba 
itera aika mwaiti te Tia Babaire.  E 
koaua ae ngkana ti tara tao teuana 
naba te kanganga ae taekinaki naba i 
aon aba ao e koaua babanen te bwa ao 
e koaua kabonganakin te solar ngkana 
e a kabonganaki, ao ti na kakoaua 
bwa e nang bon toki te kanganga, 
akea te kainnano ae na nonoraki 
ngkana e a manga bane naba te bwa 

bwa are e a aki kainnanoaki te bwa 
bwa e a kabonganaki te solar.  E 
koaua inanon ara tai tao n nanako 
Kiritimati te Tia Babaire, ao aei teuana 
naba te aba ae buburakaei ao kanga e 
bon korakora naba aron 
kabonganakin naba te solar iai ao te 
itera are kanga ti noria ae korakora 
aron kabonganakin naba te solar i aon 
Kiritimati te Tia Babaire i aon 
bwamwiakin te ran.  Ao ngaia ae I 
taku bwa te itera naba aei ae na kona 
ni kabonganaki naba i aon aba ao e 
koaua ae e korakora naba 
abamwakoro i tinanikun Tarawa aika 
a kabongana naba te solar ibukin te 
bwam, bwamwiakin te ran man te tabo 
ae raroa nakon te kawa.  Ngaia itera 
nako aikai te Tia Babaire ae ti boutoka 
iai te aeka ni kaoti ae tamaroa aei bwa 
e na korakora ana ibuobuoki nakoia 
ara botannaomata ao riki ake a maeka 
i tinanikun Tarawa te Tia Babaire.  E 
koaua ngkana ti tara ngkanne te 
koranikaeti te Tia Babaire ao e koaua 
ae taekinaki n te koranikaeti bwa iai i 
buakona are tao e na kaungaki 
kabonganakin te solar.  I taku bwa e 
kakawaki karinan aei n te koranikaeti 
te Tia Babaire bwa tao teuana bukina, 
e na kona n anga kanga te signal ke 
kanga te kaunga nano nakoia aaba 
ake a bubura i tinanikun Kiribati ke 
aaba ake a bubura i tinaniku n aekan 
Amerika, n aekan Aotiteria, tao e 
koaua Aotiteria n te tai aei e a tia n 
tiaina te KYOTO PROTOCOL, 
kauarerekean karaoan te kaeti are e 
na urua te burangketi are kanga e 
tuka otan taai are kanga e kakamaku.  
Ao e koaua ngkana ti noraki bwa tao ti 
a rangi ni kabongana te solar i aan 
bukina ae ti tangiria bwa e na 
boutokaki ngaira kain Kiribati bwa 
Kiribati te aba teuana ae rinano ao 
ngaira  te aba teuana ae ti na moantai 

n rotaki ngkana e koaua keraken tari.  
Ngkana ti noraki bwa ti a anga te 
katoto ae maiu, tiaki ti te katoto n te 
taetae ae ti kangai, ao ti a ti katan 
naba tao ni bubuti nakoia aaba ake a 
bubura, e uara bwa ti a bubutingkami 
bwa kam na keiaki ni kauarerekea 
karaoan te kaeti bwa ti kawa ngaira 
aaba aika ti rinano, aaba aika ti aki 
karaoi kaeti akanne bwa ngaira aika ti 
na moan rotaki man ami karaobwai.  
Kanga e na aki rangi noraki bonganan 
ara bubuti anne ngkana ai bon ti te 
bubuti naba n akea te mwakuri.  
Ngaia ae I taku bwa ti karabwa te 
koranikaeti bwa e a teretere iai 
nanonra ngaira kain Kiribati bwa e 
koaua ae ti tabekia bwa te bubuti 
nakoia aaba aika a bubura nakon 
Amerika n te tai aei bwa tao e tuai n 
tiaina te KYOTO PROTOCOL, tao antai 
tao Tiaina.  Eng, ngkana e koaua bwa 
e tuai naba tiana te KYOTO 
PROTOCOL ao ngkana a noria ke tao a 
ongo bwa ti a manga uotarake ara 
bubuti bwa tera ngke a kataia naba ni 
kakaea angan buokara, buokan 
kauarerekean karaoan te kaeti ao 
ngkanne ti uotarake te bubuti ao 
ngaia ti a manga bon tuangia bwa ti 
bubuti, ti karaoia tao ti tabeka te 
bwana ni bubuti ma iai naba te 
mwakuri ae ti karaoia ao aei te 
mwakuri, ti a manga kaotia nakoia 
bwa tera te mwakuri ae ti karaoia ae ti 
kataia naba kanga ni bon kauarerekea 
naba ururakakin te burangketi are i 
karawa te Tia Babaire are ngaia ae 
totokoa rokon kabuebuen taai are 
ngaia ae kanga e karika keraken tari 
te Tia Babaire.  Ngkana e noraki aei, 
ao tao antai ae na ataia ao ngaia e na 
birimwaka riki aron butimwaean ara 
bubuti irouia aaba aika Amerika ao 
Tiaina ao tao antai riki aaba akana 
ngaia tan karaoa te kaeti ae kabuebue, 

te Green House Gas ae ngaia ae nang 
karika kekeraken tari ao ngkana e 
koaua ao ngaia tao ti na rotaki inanon 
ririki aika imwaira te Tia Babaire.  E 
koaua inanon tabeua te wiki n nako 
ao e karaoaki naba te mwati kanga ni 
kaota naba kanga aron te tabeaianga 
aei irouia Aaro te Tia Babaire aika te 
Katorika ao te KPC ao e koaua ti 
karabwa aron kanga nanoia naba Aaro 
aikai kanga n tabeaianga naba n aron 
kekeraken tari.  Ao ngkana e bon 
koaua, nanona ti na rotaki ao e 
karaoaki te mwati tabeua te wiki n 
nako ma te kantaninga bwa kanga te 
mwati n tataro, te mwati ni bubuti 
nakon te Atua ae mwaka bwa tera 
ngke e kakaea angan buokan te 
kanganga aei bwa ti na aki rotaki 
ngaira.  Ti karabwa kanga aekan 
kantaninga aikai te Tia Babaire ao e 
koaua man ana itera te Tautaeka e 
butimwaea te kaoti ae tabekaki n te tai 
aei.  Tao e koaua i aan bukina are e 
tabekia te Tia Tei ae karineaki mai 
Teraina are tao kakaean angan 
buokaia kain Teraina ni kauarerekean 
boon te maiu i aon Teraina, i 
Kiritimati, Tabuaeran, i aon 
abamwakoro i tinanikun Tarawa ma I 
taku bwa e kakawaki naba te Tia 
Babaire ae kanga itera nako ake I a tia 
n taekinna ake a rekereke naba ma te 
itera aei te Tia Babaire.  Ngaia ae ti 
karabwa te kaoti are tabekaki n te tai 
aei te Tia Babaire.  Ti karabwaia 
rabwata ake kanga a tia ni kaota aia 
boutoka nakon te kantaninga are tao 
kauarerekean karaoan te kaeti are e 
na karika te urubwai nakon tao e na 
totokoa rokon kabuebuen taai are 
ngaia are e na karika keraken taari.  
Ngaia are ti karabwaia ni kabane 
rabwata aikai ao e koaua te Tautaeka 
e a tia n tabeaianga kanga n te itera 
aei inanon ririki aika a bwakanako te 

Tia Babaire ao inanon naba rokon te 
Tautaeka aei inanon te aua naba n 
ririki aika a tia n nako ao te Tautaeka 
e a tia naba n rangi ni kabanea naba 
korakorana i aon itera aikai ni kataia 
ni rereitaki ma rabwata i tinaniku bwa 
e aonga n ae kanga e birimwaka 
tiainakin te KYOTO PROTOCOL ao e 
aonga naba n ae kanga e birimwaka 
naba aron kauarerekean karaoan 
kaeti aikai te Tia Babaire.  E koaua n 
te tai aei ao tao iai naba n aron are e a 
tia n taekinna te Beretitenti, te 
Minitita temanna are e kataia naba ni 
uouotarake ana tabeaianga Kiribati i 
aon naba te itera aei te Tia Babaire.  
Ngaia ae ibukin aikai te Tia Babaire ni 
kabane ao ngai temanna ae I boutoka 
naba te kaoti are e tabekaki n te tai 
aei te Tia Babaire.  Ko rabwa. 
 
Tibiika:  Te Tia Tei mai Onotoa are 
temanna moa. 
 
Mr. Taneti Maamau:  Ao ko rabwa te 
Tibiika.  Ao ti karabwa te tia tabeka te 
kaoti are e rangi ni bongana.  E 
bongana ibukina ngke aei tarakin riki 
te alternative energy source ke tao 
teuana riki te anga n uota te iti 
irarikin are e bwabwainaki ngkai are e 
kabutaki man te bwa ke te oera.  A tia 
n oti, I karabwa buokan ana kaeka te 
Tautaeka ngke e boutokaia naba ao 
tao bon anne te kainnano ae 
tabangaki.  Ao n reitaki naba ma kain 
au abamwakoro ae Onotoa, a mwaiti 
naba ake kanga a tangiri aia taura te 
iti ao i aan kakaean te rongorongo ao e 
oti bwa n reitaki ma te Solar ao e oti 
bwa a tauraoi ni waki i aon Phase II n 
aron ae mwaneweia naba te Minitita.  
Ao bon anne naba kanoan aia 
koranikaeti ke aia boki ni babaire ke 
aia National Energy Plan are e 
mwaneweaki n te koranikaeti.  Te bwai 

ngkanne ae I kan kanga taeka ni 
iraorao bwa are ngkana e a tia Phase I 
ao ngkai e nang waki Phase II n aron 
ana tarata te Tautaeka ao te 
kantaninga bwa e a tia ni reviewed ao 
te kantaninga naba bwa a tia ni 
katangainaki tao raoiroina ke aki 
nakoraoina ke aki nakoraoin are te 
moan Phase.  Ao ngkai e nang 
wakinaki te kauoua ni Phase, te 
kantaninga bwa a mwaiti riki baika a 
nakoraoi.  Tera ngke tao ngkana iai te 
riboti i aon te review, e kona naba ni 
karekeaki ara tai bwa ti na noria bwa 
are a mwaiti kanga taeka ni marooro.  
A manga taku bwa e raoiroi te 
windmill ao iai tabo tabeua tao a 
rawata riki tao te ang nakon taai, 
korakoran taai ao ngkana e kona riki 
n taraki bwa te windmill tao e a tau 
riki bwa e cheaper ao environment 
friendly nakon naba te iti are e 
kabutaki man te oera ke te bwa.  I 
tabeka naba nanou ni kan boutoka te 
kaoti aei bwa are iai iterana teuana 
are e na kabwaka te household n aron 
ae ti ataia ngkai $9 n te namwakaina 
ao e a kaman wene naba bwa te kaoti 
nakon te Tautaeka ma angana teuana 
ae kanga e raoiroi bwa ngkana e rangi 
ni mwaiti ae toma nakon ke e mwaiti 
aomata ake e reke irouia a katomaki 
ma te solar ke e reke aia iti ae buti 
man otan taai ao e na buoka ni 
kauarerekea te cost.  Tao anne ae 
kona n aranaki bwa te economies of 
scale.  Ngaia are I boutoka te iango 
bwa e na kabatiaki riki te system ke te 
mwaiti ae na kona riki ni kaboaki 
nako nakoia kain Kiribati n te aro bwa 
te kantaninga ngkana e na rangi ni 
mwaiti ao e na buoka manga 
kauarerekean tao te rental ke te roo 
inanon te namwakaina.  E koaua e 
taekinaki naba kanga aron kawakinan 

boutokan te waki n te aonaba naba 
are kanga te taratara ibukin 
kauarerekean kabuebuen taai man 
kaeti ake a nako man kamanenakin te 
naan bwa aika a kamanenaki ao anne 
ti kaitau naba bwa e a tia ni boutokaia 
Kiribati ao ti kaitau naba bwa anne 
naba teuana te kaoti ae tabeakinna 
ara Tautaeka ao tao bon anne naba te 
itera are e kaungaki iai kanga 
kamanenakin te solar.  Ti ngkanne 
kanga te kan ota riki man ana itera te 
Tautaeka are e a tia Phase I ao Phase 
II.  Ti nang waki n te household.  Ti aki 
ataia ngkanne bwa a bwaka iai 
ngkanne te naan mwaneaba ngkana e 
koaua bwa a rin naba i buakon kanga 
te waki ae Phase II bwa are e aoria 
bwa are tao ana kaoti te Tia Tei mai 
Teraina, e taratara riki te household 
ma are e a tia naba ni waki kanga te 
solarization i aan mwaneaba ngaia are 
ti kan titiraki naba ngkanne bwa tera 
ngke e taraki tiaki ti kainnanon te 
naan household.  Te bubuti ngkana e 
aki ti taraki anne ma e a taraki naba 
kainnanon te naan mwaneaba ao n 
ana itera ngkanne te fundings, I a kan 
kawenea naba bwa kanga te kamatata, 
tao antai ae na mwanena te itera aei.  
Ngkanta tao e koaua bwa e na bon 
reitinako ana ibuobuoki te EU, tao ti 
kona n anganaki naba te tai bwa tao 
manra ana buoka ae e a tia n anga 
ngkai kanga ti kantaningaia, ti 
ongongo bwa ana policy ngkai te EU e 
a moanna kanga n anai ke ni bita aron 
ana buoka are kanga e anga te buoka 
nakon te aba ma e nang taraia ni 
boboti te naan aba ke e nang tara riki 
are te region ao anne ae kona n 
rabuna nako are bon kainnanon te 
aba teuana ma te kainnano ae onoti.  
Ngaia are I a bubuti kanga buokan te 
kaoti ao tao kan itera ni kamatata 

ngkana e kona te Minitita are tabena 
tao n anga te kamatata ngkana e kona 
n te tai aei ao e rabwa. 
 
Tibiika:  Te Beretitenti. 
 
H.E Anote Tong:  Ko rabwa te Tia 
Babaire ao I aki rangi ni kan kananau 
bwa I taku bwa e a bon tia n nako ana 
kaeka te Tautaeka ma bon iai titiraki 
tabeua ake a tabekaki ao aikai bon 
titiraki aika a bon tabekaki naba tao 
inanon kakawarakin abamwakoro bwa 
ti namakinna bwa e rangi ni korakora 
aron kan tangiran te solar.  Antai ae e 
aki tangira te ota imwin bungin taai.  
Te Tia Babaire, iai tabeua ake I 
kawenei ni korokoroi bwa kanga 
kaekakin te naan tabeka ao aio are e a 
bon tia, e tuai n tabwanin iai ana 
babaire te Tautaeka n reitaki ma te 
kambwana are bon tabena are e na 
kaokaki aio nakon te kambwana bwa 
tera ana anga ni butimwaei te naan 
titiraki ake a mwemwe inanon te tai ae 
nako.  Teuana mai buakona are kanga 
e tabekaki are tera ae kona n reke ana 
ibuobuoki te Tautaeka ke te 
kambwana are tabena i aon aron 
kaboakin te bwai are e kainnanoaki, e 
kona n ae e aki kabwakaki n teuana te 
tai ma e kona n ae kakabwaki teutana 
imwin teuana.  I taku bwa a kaota aia 
kanganga temwangina n aron 
buburan aio.  Te kauoua are e bon 
tabekaki naba inanon te tai aio are 
kanga aron norakin aia kanganga 
nake a kabongana te solar, a taku bwa 
e a manga bobuaka nakon te iti.  I 
taku n aron ae kakoauaki ngkai bwa 
boon te iti, bon i aon kawaina ngkai 
riki n rangi ni bubura.  Ngaia are 
akanne kakaewenako nakon te 
Tautaeka are e na bae n rinanoaki 
kanga inanon te tai aio n reitaki ma te 
rabwata are ngaia are e a tia n 

anganaki te mwiokoaki bwa e na 
karaoi bwai aikai.  Eng, iai naba te 
titiraki i aon tao e tabekaki i aon te 
PUB bwa e nang kamaunaki ana 
monopoly arei ke e nang aki.  I taku 
bwa e na tangira rinanoan te tua bwa 
are iai n tuan te PUB ngkai ao bon ti 
ngaia are e kariaiakaki bwa e na 
karaoa te iti i aon Tarawa Teinainano 
ma Betio.  Ao e aoria bwa are a tiku 
bwai ni kakaewenako ni manga 
karauaki n rinanoaki bwa tera aron 
baireakia.  Kai are ngkana bon baika a 
riai ao e aera ngkai a na aki noraki 
karaoakia.  Iai naba taekan kanga 
aron karaoakin bwai aikai bwa iai te 
naan tangitang n aron are a kona n 
tiku ni wene bwaai ao a aki okiokiraki 
ni kakaraoaki ao aio naba are e a tia n 
roko naba inanon bain te Tautaeka ao 
e a tia ni kaokaki nakon te rabwata 
are tabena ni kakaea angan 
katamaroan te service are ngkana iai 
bwa n tabetai bwa e uruaki te taura 
are bon rabwatan te taura, e rangi ni 
uarereke te bwai ae uruaki ao e 
tangiraki te onono ae moan te 
uarereke.  Ma n tabetai a tangitang 
aomata bwa a kangai, ma ti a manga 
tangiraki bwa ti nang manga kaboa 
rabwatan te taura arei are e bobuaka.  
Ngaia are akanne naba are a tia ni 
karokoaki iroun te rabwata are tabena 
bwa e na karaua ni kakaei angan 
nikoan aikai bwa a na aki rangi ni 
karawawataki tan kabongana te bwai 
ae te solar bwa are ngkai a anganaki 
bon te kantaninga bwa a na anganaki 
te kabebeteaki.  Tao teuana ngkanne 
are tao e tabetabekaki, bon reitan aio 
bwa are te karikirake are e a tia ni 
wakinaki, iai mwanena ngkoa ao e 
tabe ni bane aio ao ngkanne te 
kaewenako nakon te Tautaeka bwa ko 
na reitia ke ko na aki ao I taku bwa e 
rangi n teretere are e a tia ni kawenea 

te Tautaeka bwa e na reitia ao e na 
bon karekea mwanena.  E koaua iai te 
titiraki are e kangai, e a tauraoi 
mwanena ngkai ke e aki.  Iai mwaane 
akana a tauraoi inanon bain te 
Tautaeka ao ti aron karaiakina bwa e 
nga moa ae na moanibwaiakaki, aio ke 
tao bwai riki tabeua.  Ngaia are 
aikanne kanoan ana babaire te 
Tautaeka tao inanon te ririki ae boou 
bwa e na mwannena man te mwane ra 
are e rereke inanon bain te Tautaeka 
bwa are e kona n are te project mai ia, 
te EU, mai Tiaban ke tao man te tabo 
riki teuana. Ma aongkoa e a katukaki 
anne bwa e a bon karaua n nikoia te 
Tautaeka inanon taran kainnanoakin 
te naan karikirake teuana ma teuana 
ma I taku bwa au kantaninga bwa e 
na rau nanoia Taan Tei ao ai moara 
riki taan ongongora ngkai inanon te 
tai aio ni kariaria te bwai bwa e na 
kona n roko irouia ke e na aki ao 
ngkana ngaia n ningai ma iai te 
kantaninga bwa e na ua tabeuaki iai 
are e na katauaki n te ririki teuana 
bwa e na reitakinako karaoan are e a 
tia ni kawenea te Tautaeka bwa 
katabeana inanon te aua n ririki ae 
imwaira aio.  Eng, e rabwa ake a 
tabekaki taekan tao te naan itera riki 
ni karekean te iti man itera irarikin te 
bwa.  Te aonaba e moanna ni kakaea 
riki aio bwa e a namakina aron boon 
te bwa ae birirake ao e a tabe riki ni 
birirake ngaia are nanon te marooro 
ao n te Moanibonga ao aio teuana are 
e rangi ni katuruturuaki bwa te botaki 
are tabena, e koaua tao e a aki reke 
kaekakina iroun te Minitita bwa are e 
a tia n nako ana marooro bwa tao ti a 
uaia ni iraorao i aon aio n te iti.  Ma te 
botaki are tabena, teuana mai buakon 
tabena ae rangi ni kakawaki bwa e na 
kaninganingai riki itera ni karaoan te 
iti irarikin te bwa bon (1) bon taai, (2) 

te windmill ao tera riki ao iai tabo 
tabeua aika a katea te windmill ae 
irabubua mwaitina.  A na karekea te 
iti nakoia aia botannaomata. Aio i 
Aotiteria. Iai ngkai te kakae ane e 
karaoaki i aon anne bwa ti na ongora 
bwa e kanga aron ane e wakinaki 
ngkai i aon Aotiteria n te tabo ae New 
South Wales.  Iai teuana te windmill 
farm teuana ae rangi ni bubura ao te 
kantaninga bwa e na karokoa te iti i 
aon mwaitin te auti ae 400,000 te 
household.  E rangi n rawata anne, 
ngaia are bwai aikai are kanoan te 
babaire ke te plan are e tabe ngkai n 
rinanona te botaki are tabena bwa e 
na katauraoia bwa tera kawain 
Kiribati are e na nako iai bwa e aki 
ngkoa ao tao e a moanna riki ni 
materaoi anne ngkai ngkai e a moanna 
n rangi ni bubura boon te bwa.  Ngaia 
are au kataninga bwa aikai I a 
butimwaei te naan titiraki ake a 
tabekaki irouia Taan Tei ao moara riki 
ake a tiku inanon ara botannaomata 
ao a bon tia n tabekaki n tabeki 
inanon kawarakia.  Iai te kantaninga 
bwa e na karokoaki iroun te I-Kiribati i 
aon aba n reitaki ma tao te naan 
mwaneaba ke tao te naan ra riki.  Iai 
tibwangaia.  Au kantaninga bwa a na 
kukurei n ana tibwangaia ni kabwaka 
boon are bon boona are a riai ni 
kabwaka.  Tao bon te kaewenako 
nakon te Tautaeka bwa iai ana anga 
ao e kona ni kakaei riki aanga ni 
kataia ni kauarerekea te bo aio.  Iai 
ake a tia n taekinaki ngkai e rangi ni 
uarereke te mwaiti, tao ngaia ae rangi 
ni bobuaka ma ngkana e rangi ni 
bobuaka te mwaiti ao tao e na 
ibuobuoki ni kauarerekea.  A tabe n 
rinanoaki aikai te Tia Babaire ao au 
kantaninga bwa raonan butimwaean 
te kaoti aio, katabean te Tautaeka bwa 

e na karaoi aikai bwa aongkoa 
katamaroan rokon te iti irouia ara 
botannaomata i tinanikun Tarawa n 
reitaki naba ma tao ake i Tarawa 
inanon te tai aio ngkai e a rikirake ni 
bobuaka boon te iti are e karaoaki 
man te bwa.  Kanga ti reitana, I aki 
kan rangi ni kan kananau te Tia 
Babaire, ti kaekakin te naan titiraki 
ake a tia n tabeki Taan Tei ao ake a 
tiku naba inanoia ara botannaomata 
aika a tabe n ongora n te tai aio.  Ao 
ko rabwa te Tia Babaire. 
 
Tibiika:  Ao ngkai tao e a bon rau 
nanoia Taan Tei n ana kabwarabwara 
te Beretitenti ibukin kan te kamatata 
riki i aon te Solar Energy ao N nang 
kaokia ngkanne nakon te tia tabeka te 
kaoti bwa e nang kabanea ana kaoti. 
 
Mrs. Rereao Tetaake Eria:  Ko rabwa 
te Tia Babaire ao I a bon tabeka 
bwanau ae rangi ni kukurei ao ni 
karabwarabwa nakon ana kaeka te 
Minitita ke te Tautaeka nakon au kaoti 
are ibukin kainnanoan te solar 
system.  Tiaki ti ngaia ma I a tabeka 
naba au karabwarabwa nakoia ake a 
tia ni buoka ke ni boutoka aron te 
kainnano aio ao ni kabwarabwarai 
nako aron itera ake a tia n ataia ao ni 
kanamakinna bwa e bon bongana 
karokoan te karikirake aio.  Ngaia are 
I rangi ni karabwaia tan taetae ke raou 
n Tia Tei ake a tia ni buoka naba aron 
boutokan te kaoti ao ngaia are I a 
kangai te Tibiika bwa kam na rangi n 
rabwa ao I a boutoka te kaoti.  Ko 
rabwa te Tibiika. 
 
Tibiika:  Ngaia, e a tia n tabekaki te 
kaoti bwa te Tautaeka e butiaki bwa e 
bia nora riain karokoan te solar 
system i Teraina ma te aono ni 
mainiku ngkai e a bon tia naba n 

tabekaki bwa te kainnano man 
abamwakoro aikai.  Ake a nano n te 
kaoti aio, ke a atonga ae kangai eng, 
ake a aki nano iai ke a atonga ae 
kangai, tiaki.  Ake a nano iai, ake a 
aki.  E butimwaeaki te kaoti. 
 
Ara kaoti are imwina, te kaoti ae 
kangai, bwa te Auti aei e na butia te 
Tautaeka buokaia aine aika tan 
mwakuri karakan aia maternity leave 
man te mwaiti ae 2 n aron ae bwainaki 
ngkai n te tua ni kamwakuri ke te 
NCS ao are e na tabeka te kaoti aei, te 
Tia Tei temanna mai Betio. 
 

KARAKAAN AIA BONG NI 
MOTIRAWA AINE IBUKIN BUNGIIA 

(MATERNITY LEAVE) 
 
H.E Anote Tong:  Kanga I ti kan 
bubuti te Tia Babaire bwa iai kanga 
raonakin are e na tabekia te Tia Tei 
kanga ti nikoan ana kaoti ngkana e 
kukurei ao ko kukurie ni butimwaia.  
Bon te bwai ae moan te uarereke ao 
aongkoa e na kangai te onono ae ti na 
bubuti te Tia Babaire man am kariaia 
ao ana kariaia te Tia Tei ao ngkanne 
tao ti a mwakuri i aon taetaena ni 
Kiribati ao ngkanne aongkoa e na 
kangai bwa te Auti aei, e na butia te 
Tautaeka rinanoan aia maternity leave 
aine ake tan mwakuri man te mwaiti 
ae 2 n aron ae bwainaki ngkai n te tua 
ni kamwakuri ke te NCS.  Kanga ti 
ngaia anne.  Kanga e rangi ni matoa 
arei ma ti kan iraorao ma te Tia Tei 
bwa ti tauraoi n rinanoa aio inanon 
norakina.  Ngkana e butimwaeaki mai 
iroum ao te Tia Tei e na nakoati.  Ko 
rabwa te Tia Babaire. 
 
Mr. Tonganibeia Taam:  Ko rabwa te 
Tia Babaire ao I a kukurei ni 
butimwaea are e tabekia te Beretitenti 

kioina ngkai tao e rekereke au kaoti 
aio ma te tua ni kamwakuri ao I rangi 
ni karabwarabwa ngkana arona bwa e 
kona ni kakaeaki te anga are e na 
kona riki n tobwaki aio.  Ngaia are 
ibukin nanon te Tautaeka ni kan 
ibuobuoki i aon aio ao I a butimwaeia 
te Tia Babaire. 
 
Ao tao N nang waki ngkanne te Tia 
Babaire nakon oin te kaoti.  Te Tia 
Babaire, I a kukurei n tabeka au kaoti 
ae No.2 i aon te Oota Beebwa ae 
kangai taekana, bwa te Auti aei e na 
butia te Tautaeka rinanoan aia 
maternity leave aine ake tan mwakuri 
man te mwaiti ae 2 n aron ae bwainaki 
ngkai n te tua ni kamwakuri ke n te 
NCS.  Te Tia Babaire, e kakoaua bwa 
abara ae Kiribati, ao bon te aba 
teuana ae rangi ni korakora iai te 
kakariki ao I taku bwa ti kakoaua 
anne ngkai angia ara botannaomata 
ngkai a mena n te roro ni kakariki ae 
te child bearing age ae 15 nakon 45 te 
ririki.  Ao man anne are ti kakoaua 
naba iai bwa angia ara aine ake a 
mwakuri n te Tautaeka ke ana 
kambwana te Tautaeka ke kambwana 
ake a mwakuri iai ara aine, a mena 
inanon te ririki are te ririki ni 
kakariki.  Ao n te aro anne te Tia 
Babaire, e a riki ngkanne te bikoukou 
ma te bung bwa kaia ara aine ake a 
mwakuri.  Ti kakaitau te Tia Babaire 
bwa n te NCS ao iai te ibuobuoki 
nakoia ara aine ake a mwakuri ae te 
maternity leave ao te maternity leave, e 
ti reke n te moan ao te kauoua ni 
bung ao kabwarabwaran te maternity 
leave n aron are e ataki te Tia Babaire 
bwa e na riai ni motirawa te aine 6 te 
wiki imwain bungina ao ni manga 
motirawa naba 6 te wiki imwin 
bungina.  Ao aei are e na riai moa ni 

kakoauaki i aan te tua ke te NCS bwa 
e na riai naba ni iai ana kakoaua te 
On-aoraki i aona bwa te aine aio e a 
tia n roko n te roro ke n te bikoukou 
ae 34 te wiki ke 8 namwakaina.  Te 
kananokawaki te Tia Babaire bwa 
ngkana e a manga bikoukou riki te 
aine are te tia mwakuri n ana 
kateniua n tai ke tao imwin koron are 
2 ao akea riki manga anganakin te 
aine anne te aekaki ni ibuobuoki are 
te maternity leave bwa e a bon 
mwakuri naba ni karokoa te tai are e 
bung iai ao ngkana arona bwa e a 
manga bon bung naba n te bong are 
imwina, e a tia ni bung ao te bong are 
imwina ma te bong ni mwakuri e na 
manga bon kantaningaki bwa e na 
manga teirake naba ni mwakuri.  E 
kona n reke buokaia aine aikai ti 
ngkana arona bwa iai aia sick leave 
mairoun te taokita.  Ao ngkana akea 
ao a na bon kakaea angaia ao ni kaeta 
taekaia nakon aia tabo ni mwakuri 
ngkana a aki roko n te tai are a aki 
roko ni mwakuri iai.  Ngaia are e 
kakawaki aio te Tia Babaire ibukin 
marurungia ara aine ao marurungia 
naba aia ataei.  Aio te bwana ni bubuti 
are e a tabekaki nakon te Tautaeka ao 
I kakaitau nakon are I taekinna n te 
moantai bwa e a tia ni butimwaeia te 
Tautaeka ma te nano ae tamaroa ni 
kakaea te anga ni ibuobuoki nako iai.  
Ao I taku bwa e kakoaua naba te 
Tautaeka, aio ngkai kaia ara aine are I 
taku bwa e ngae ngke iai te waki 
ibukin babairean te utu ke te kauring 
nakoia ara aine ke ara botannaomata 
bwa a na riai ni karauraua te kariki 
ma I taku bwa e bon aki kona n toki 
anne ngkai anne bon anuan maiura ao 
tao bon kainnanon naba rabwatara n 
tainako, part of daily requirement are ti 
bon kainnanoia inanon te tai teuana 
ma teuana ao ti aki kona n tibanako 

man te bikoukou.  Ngaia are I taku 
bwa aio te bwana ni bubuti ae 
mangori are e tabekaki iai te kaoti aio 
bwa tera ngke e kona n noraki riaina 
ao ni kakaeaki te anga are e kona ni 
buokaki iai aine n te aro bwa a na 
kona n taraki aia kanganga are a kona 
ni manga rotaki iai inanon bikoukouia 
ao aki reken aia maternity leave ao a 
manga kateirakeaki naba ni mwakuri.  
Anne kabwarabwaran te kaoti te Tia 
Babaire ao I a kukurei n tabeka te 
kaoti ao ko rabwa. 
 
Tibiika:  Ao imwain ae kam marooro 
ngkana kam kan marooro i aon te 
kaoti aei ao I kan wareka riki aron te 
onono are e a tia ni karaoaki nakon te 
kaoti aio man ana bubuti te 
Beretitenti. 
 
Ao te kaoti aio ngkanne, e a oneaki 
man taekana are mena n ami Oota 
Beebwa nakon aio, bwa te Auti aei, e 
na butia te Tautaeka rinanoan aia 
maternity leave aine aika tan mwakuri 
man te mwaiti ae 2 n aron ae bwainaki 
ngkai n te tua ni kamwakuri ke n te 
NCS.  E eti anne te Beretitenti?  Ao 
anne ngkanne aron taekan ara kaoti 
ae kam kona ni maroroia ngkanne.  Ti 
a ongora moa ana itera i aon aei. 
 
H.E Anote Tong:  Ko rabwa te Tia 
Babaire, ao I kaitaua te Tia Tei 
temanna ae karineaki mai Betio 
ibukin tauraoina ni butimwaea ara 
onono ae uarereke te Tia Babaire.  Te 
onono bon kaukakin te kawai bwa e 
na rinanoaki aio te Tia Babaire nakon 
are ti a bon kabaeaki naba n te bwai 
ae ti aki ataia bwa tera aron rinanoana 
te Tia Babaire.  N aron ae na riai n 
teretere nakon te botannaomata ao tao 
moara riki nakoia ara aine ake a 
teimatoa ni kariki bwa inanon tai aika 

a tia n nako ke tao inanon te NCS n te 
tai aio ao ti 2 aia tai are a kona n 
anganaki aia motirawa ni kaboaki 
imwain aia tai ni bung ao imwin aia 
tai ni bung.  Ngkana ti kaoki naba ara 
ururing nakon tai ake mai imwaina te 
Tia Babaire ao kanga akea ngkoa 
tianakin aio.  Te aine are e bikoukou 
ao e bung ao e a bon anganganaki 
naba ana motirawa ma iraua ana tai e 
a momotirawa naba ni karokoa tokin 
ana kariki inanon ana tai ni mwakuri 
te Tia Babaire.  Ngkana ti kataia naba 
ni kaoka ara iango nakon te onono are 
e karaoaki n te moantai nakon are e a 
tianaki man akea tokina ni karokoa 2, 
tao a bon mwaiti bukina.  Bon teuana 
tao bon bukin aron te mwakuri bwa 
ngkana e teimatoa, tao e bon bua 
naba te tai ni mwakuri bwa tao e a 
kona n reke are e kangai, kanga e aki 
tia ara bwai iroun neiei bwa are ai te 
bikoukou naba, ngaia are tao e a reke 
are e a kauarerekeaki nakon 2 te tai.  
Te tai aio ao e teimatoa naba te 
kantaninga bwa tao irouia aine 
temwangina.  Iai naba te koaua irouia 
tao n aron are e taekinaki, teuana mai 
buakon kanoan ana koranikaeti te 
Tautaeka tiaki ai tibwa ngkai ma 
inanon tai aika a tibwa tia n nako bwa 
tao e a bon bo te tai are ti a riai n 
tiana ara karaki.  Eng, tao ti 
babakanikawai ngaira are ti a 
bwakanako bwa a rawata natira ma 
tao ngkanne, ti a manga kona n taraki 
bwa ti ribuaka nakoia ake tao a tibwa 
katei utu ao a aki toki nanoia ngkana 
ti uoman natia.  Eng, ngaia are tao 
anne ngkanne are e a manga 
tabetabekaki ikai te Tia Babaire.  Ma ti 
na aki mwaninga naba aron te koaua 
are e tianaki iai mwaitin aio bwa 
kanga uoua oin te koaua, teuana are I 
a tia n taekinna ibukin bon te tia 
mwakuri bwa e na riai ni mwakuri n 

aki kabanea angina ana tai n nako ni 
bung ao ni bikoukou.  Tao anne 
ngkanne man ana itera te tia 
kamwakuri.  Te kauoua ngkanne, bon 
man ana itera te aine, bon 
marurungina naba are kanga e tiana 
naba aron ana tai ni bikoukou n 
reitaki ma aron tararuan aron mwaitin 
rikiraken ara botannaomata.  E ngae n 
anne te Tia Babaire ma are n tainako 
ti bon tibanako naba man aio ao 
ngkanne e kona ni kangai, tao e a 
tibanako temanna tao te tangana man 
aia katautau are tao a tia ni kataua 
mwaitin natia uoman ao are bon 
arona.  Ngkanne e a riki bwa ai aron e 
a katuaeaki te aine inanon te tai aio.  
Tiaki te kantaninga bwa te katua te 
Tia Babaire ma bon te aki kaungakin 
aio bwa e na rereke.  Ngkana ti tara 
riki aron te naan tua riki tabeua ao e 
bon kaineti naba ma te aro ni koaua 
aio.  Ngaia are kanga anne are e 
aanaki iai.  Ngkana ti a manga tarai 
aron baika a karaoaki n aaba tabeua 
ao ti kakoaua bwa kanga titebo ma ti 
rangi ni ibuobuoki riki n aron ae ti 
karaoia ikai i aon Kiribati nakon aaba 
tabeua ngkana ti kabotauira ma aaba 
tabeua ake a rangi ni uarereke aia 
mwaiti n aomata ao kanga e rangi ni 
matoatoa riki aekakin tuan aio bwa a 
aki rangi ni kaunga te bikoukou ao a 
aki naba rangi n anga te ibuobuoki 
nakon te bikoukou bwa inanon tain te 
mwakuri bwa e na ana tain te 
mwakuri.  Ma e aoria bwa akanne bon 
tua n aaba tabeua te Tia Babaire, ma 
te bwai ae kakawai bwa ti na bon 
okioki n taratarai are ti wakinna bon i 
aon abara aio bwa ngkana ngaia bwa 
tera te baire, eng, tao ti a rawa ni 
manga aranaki bwa are ti a tia n 
taekinna bwa ti na rangi n tararuaia 
aine n reitaki ma ataei ao ngkana ti a 
manga karaoa te tua aio, e kona n are 



Kanimabong 14 Ritemba 2007 

 229 

e a manga kangai, kam a manga kewe 
ngkami.  Kam taku bwa kam na rangi 
ni moanibwaia aine ao kam a manga 
aki bwa kam a manga katuaira ngaira 
aine.  Ngaia are kanga aongkoa ti na 
bubuti bwa aongkoa ti na butimwaea 
te kaoti aio ma te bubuti bwa ti na 
anganaki ara tai ni karaua n rinanoia 
bwa tera angan nikoan are ngkana e 
reke te kanganga aio bwa tao bon 
nanon temanna bwa e bon tangiria n 
reitanako ana kariki.  Tera ngkanne 
ana babaire te Tautaeka bwa e na 
teimatoa n anga ke tao tiaki uoman 
bwa tao teniman ke tao uoman ma te 
iterana ke tao tera, kanga tao aron te 
buokan nakon te tina e aonga n are e 
kona naba n tararua raoi natina ni 
kamarurungnga.  I taku bwa I riai 
naba n taekinna ikai te Tia Babaire 
bwa n aaba tabeua ao iai are e aki 
motirawa te tina bwa te tama ae 
motirawa, ai kamira anne ae e aki 
bung ao e a manga anganaki te 
motirawa ni bung teuare te mmwane.  
Ma n aaba tabeua, anne ngkana e a 
tibwa bung te aine ao tiaki te aine ae e 
anganaki te motirawa, teuare te 
mmwane.  Ngaia are e aoria bwa ti na 
karaui n rinanon aikai n taraia ma 
aron angaraoin ae e iangoaki inanon 
te tai aio ngaia are aio bukina are ti 
bubuti bwa ti na manga rinanoia.  I 
taku bwa I riai naba n taekinna bwa 
iai botaki tabeua i aon Kiribati aika a 
kabongana te babaire anne, are te 
mmwane ae e anganaki te motirawa, 
tiaki te aine.  Ngaia are iai kawai 
tabeua aika tao a tia ni karaoaki n ana 
botaki tabuea te Tautaeka ngkai ao I 
taku bwa ti na karekea ara tai man 
ana itera te Tautaeka ni manga nori 
aron angaraoin babaire akana tabeua 
n reitaki ma aron nanon are e aanaki 
inanon te kaoti n te tai aio are e 
tabekaki.  Kanga aio te marooro ae 

uarereke te Tia Babaire butimwaean te 
kaoti ma bwanan te Tautaeka are e 
kangai, anganira ara tai bwa ti na 
karaua n rinanon aron angaraoina ke 
tao angabuakana ke nikoana ke tao 
tera.  Ngaia are ti taraoi ni butimwaia 
inanon te onono are e a tia ni kukurei 
te Tia Tei ni karinna ni iraorao ma te 
Tautaeka.  Ngaia are aikai taeka 
tabeua te Tia Babaire are ti a tauraoi 
iai n anga ara ibuobuoki ao ni 
butimwaea te kaoti aio.  Ko rabwa te 
Tia Babaire. 
 
Tibiika:  Ngaia, N na anga moa te Tia 
Tei mai Tarawa Teinainano bwa e a 
kaman tei baina. 
 
Mr. Teburoro Tito:  Ko rabwa te Tia 
Babaire ao I kan reita naba te marooro 
i aon te kaoti aio ao I karabwa te Tia 
Tei ae karineaki mai Betio are e 
uotiarake nako matan te Auti n te tai 
ao I karabwa te Beretitenti n aron ana 
taeka ni butimwaea te kaoti aei te Tia 
Babaire.  Ao te kaoti are ti a tia n 
ongora bon ibukin manga rinanon aia 
motirawa aine aika tan mwakuri, aia 
motirawa ni irekereke ma te bikoukou.  
Ma imwain ae I taetae n anne te Tia 
Babaire ao kanga I bon ti kan kaota 
moa au tabeaianga n aron kanga te 
waki n onono ae karaoaki n te tai aei 
are bon iai tuan te onono te Tia 
Babaire ma I taekina aei te Tia 
Babaire, tiaki n ae N na waea iai te tia 
onea te kaoti, te Tautaeka n te aro bwa 
ti aonga ni kairaki raoi ao kanga ai 
tibwa ara moantai aio ni waki i aan 
am kairiri ao I ataia bwa n tai aika 
nako naba, kanga iai te 
mamangaongao n te bwai ae oneakin 
te kaoti bwa e kanga aron oneakina ae 
kanga ti na bane ni boraoi iai.  Ma are 
e na bon kairira naba tuan ara Auti te 
Tia Babaire n aron are ngkana I kaira 

am ti taratara te Tia Babaire nako tua 
35(2) ao e oti ikanne are tebongina 
imwaina ngkana ti bon tangiria 
ngkana ti bon tangiria ni kan karaoa 
ara onono.  Ao iai naba ikanne are ko 
mwaka naba ngkoe te Tibiika ni kakea 
ane te notice anne.  Ao nanona bon 
mwakam anne te Tia Babaire.  Ma 
ngai n tainako te Tia Babaire, kanga 
aron otau iai ao I bon bae n 
anganganiko ae te koroboki naba e 
ngae ngke I katounakoko N na bae ni 
koroboki ao N na butiko bwa ko na 
kariaia bwa I kona n tabeka au onono 
ae e aki notice ao ngkoe ngkanne 
ngkana ko kariaia ao I a tibwa kona 
ngkanne n tabekia.  Ao I kan taekina 
aio tiaki i aan ae te kan kabo rabakau 
te Tia Babaire ma ti aonga ni kairaki 
ngkanne bwa n te tai ae nako, ti 
mamangaongao iai.  Ao ngkana ko 
kona n anganira ngkai kanga tera 
aron kairakira bwa ngkana ai arona 
ngkai ae wakinaki ngkai aikai ao kai 
tao ai ngaia.  Ma ngkana ko taku bwa 
iai riki angan katamaroana bwa e na 
iraki raoi ae bon n ara boki n tua aio 
ao ngai kanga I kan tiku i aon ae te 
boki n tua bwa are ngaia ti a wewene 
naba iai n aki manga rarairairaki te 
Tia Babaire.  E aoria I a katuka anne 
ao tao e kan point of order moa iai te 
Beretitenti.  Ko rabwa. 
 
H.E Anote Tong:  Te Tia Babaire, I 
taku ti na iraorao i aon aio bwa eng, 
mwina e reke naba te kantaninga bwa 
ti aki mwannanoa tuan te Auti aio te 
Tia Babaire.  N a ron are I taekinna ao 
aio te onono are kanga e aki reke te 
notice iai bwa bukina bwa te onono ni 
iraorao, tiaki te onono n tokonono.  
Ngaia are I taku bwa uoua bwa ko bon 
anga am kariaia n aron are I bubuti ao 
e anga naba ana kariaia te Tia Tei are 
ana bwai te bwai.  Ngaia are au 

kantaninga bwa ti ira ni kabane nanon 
te tua ane te Tibiika e kona ni bon 
anga naba ana kariaia te onono n akea 
te notice ngkana n arona bwa e bon 
kukurei ngaia ae I taku bwa ti a tia n 
rinanon aio i aan am anga, am kariaia 
te Tia Babaire ao ti na ti kaitiaka ae 
taekinna te Tia Tei mai Tarawa 
Teinainano bwa e na aki kataia n 
taekinna bwa tao I a urua te tua ao 
ngkoe ko a kariaia bwa I a urua te tua 
ma ti ira raoi nanon te tua te Tia 
Babaire ane 35(2b) the Speaker gives 
lead to dispense with notice of 
amendment.  Ko a tia n anga te lead to 
dispense notice te Tia Babaire.  Ngke 
ko aki kariaia ao e aki kona ni 
butimwaeaki.  Ma ngkai ko kariaia, ti 
a ira nanon te tua, ngaia are e na rau 
nanon te Tia Tei bwa ko ira nanon te 
tua ao ngaira ni kabane ti ira nanon te 
tua ibukin te onono aio te Tia Babaire 
ao ko rabwa. 
 
Mr. Teburoro Tito:  Te Tia Babaire, ao 
kai e rabwa.  Ti na aki kananaua bwa 
ngai otau kanga ai aron te baere ti a 
katewea nako naba.  Ti aki ataia bwa e 
reke am tai te Tibiika n ongo ao ni 
kariaia ma e aoria kanga ai aron ae e a 
taekinaki ngkai. 
 
Tibiika:  N na kabwara moa au bure te 
Tia Tei mai Tarawa Teinainano bwa N 
na taetae moa. 
 
Ao I karabwa te koaua are ko tabekia 
ao bon anne naba ae mena i nanou 
ma I riki ni kariaia ibukina ngke e a 
tauraoi ni kariaia te tia tabeka te kaoti 
ao ngke e aki tauraoi ni kariaia te tia 
tabeka te kaoti ao N na aki kariaia ni 
karokoa ae roko te notice.  Ma e rangi 
n rabwa am kauring ao I aki 
mwaninga ma e koaua ae kanga ti 

tounako iai ao e a waekoa naba ni 
kariaia te tia tabeka te kaoti ngaia are 
I a butimwaia naba. 
 
Mr. Teburoro Tito:  Te Tia Babaire, e 
rabwa.  Tao anne tarana iroum, e a 
rau nanou bwa ngaia kanga ko 
tounako ao e a manga oki nanom bwa 
e a butimwaia naba te tia tabeka te 
kaoti te Tia Babaire.  Ao e koaua te 
taeka ae kanga iai te onono ni iraorao 
ao iai te onono ni burakiako, kanga I 
taku bwa akea n ara tua ae te aekaki 
anne, bwa are te onono ai bon te 
onono naba.  Ma I taku bwa ti na aki 
manga kataia n raeraeia nako te Tia 
Babaire ma ko rabwa.  I taku bwa e a 
wene te tai ae imwaira te Tia Babaire.  
Ngai N na teimatoa n anganiko.  Ngai 
ae N na teimatoa n anganiko n te 
koroboki ngkana e na iai au onono 
nakon te kaoti temanna ao N na 
anganiko te koroboki tebongina 
imwaina are akea am taeka iai bwa ko 
a bon bane ni butimwaeia ke ngkana I 
katonaukoko, N na bon kawenea naba 
i matam ao e na reke am tai n taraia.  
Ngkana ko anganai te kariaia ao I a 
tabekia naba te Tia Babaire ao e 
kariaia ke e aki te tia tabeka te kaoti, I 
taku bwa bon inaomatau are N na bon 
tabekia naba te Tia Babaire.  Anne 
kanga otau ae I kan waki iai ao N na 
wakinaki nako ngkanne te Tia Babaire 
i aon ae te kaoti aei te Tia Babaire.  
Eng, I kakoaua are tao aio te bwai 
teuana ae tatabetabekia ara koraki n 
aine ngaira aika tao ti tei ibukia kain 
Tarawa Teinainano, tao Betio ao 
ngaira ake a rangi ni mwaiti riki taan 
mwakuri aika aine inanon ara tabo, ao 
aio te bwai teuana ae kanga a 
tatabetabekia inanon ara marooro ma 
ngaia.  Ma ngai inanon au tai ni 
marooro ma ara koraki n aine te Tia 
Babaire ao I kataia naba ni kaotaia n 

aron te bwai ae e a tia n riki naba n ae 
e a kabwarabwara ngkai te Beretitenti 
are kanga tao bon te bwai ae noraki 
riaina n tai aika nako bwa e na tianaki 
te ibuobuoki nakon te bung nakoia 
tan mwakuri aika aine te Tia Babaire.  
Ao I kakabwarabwara are uoua te 
bung ae buokaki n tai aika nako.  
Kanga e reke man taian bobonnano 
naba n te Auti n Tei aio.  Teuana te 
tua are e rangi ni bonnanoaki iai te Tia 
Babaire, ni karaoan te income tax ao 
anne ae I uringnga ae karaoaki n 
1989, 1990 ao I taku bwa te tua anne, 
e rangi ni kamatoaki iai are uoman te 
ataei ae na kona, ngkoe te tia 
mwakuri, a na ti kinaki natim aika 
uoman.  A na ti kinaki natim aika 
uoman ibukin kanga te tax.  E na iai 
aia arauanti, am arauanti ngkoe te tia 
mwakuri, ana arauanti bum, ngkoe te 
tia mwakuri, $900, bum $900, natim 
are temanna $100, natim are temanna 
$100.  Ngaia, kanga anne nanon te 
income tax.  Ngaia are te uoman e a 
reke bwa te ware ae ngkam, e kanga n 
reke, I aki kona naba n ataia ma tao 
bon mai imwain naba are ti katia te 
tua arei bwa are ti mena n te Kaitara n 
te tai arei ao anne aron ana tabeka te 
Tautaeka n te tai anne ao ti taku bwa 
ti nora raoiroina bwa e rangi n 
tataekinaki are kanga babairean te 
utu ao kaungaia aomata bwa a na 
kataia, anne te kantaninga n tai 
akekei.  Ke ngkana tao e koaua bwa 
manga iai riki katamaroana n tai 
aikai, e rabwa ae raou n Tia Tei mai 
Betio ae tabekia n te tai aio.  Tao a 
bon tuai ni kona n anga raoi te kaeka 
te Auti aei bwa bukin tera uoman?  Ao 
e aera tiaki teniman ae ana ware 
Kiribati ae te Mauri, te Raoi, te 
Tabomoa?  Kanga n arona ke?  Ao ngai 
naba temanna ae I aki kona n ataia 
bwa e aera ngke uoman ma te 

kabwarabwara iai, anne te bwai e 
iaiangoaki tao mai tinaniku ao mai 
aon Kiribati n taian bwabwaro ao n 
taian ra, uoman.  A taku tabeman bwa 
are temanna te mmwane ao temanna 
te aine.  E a bati n tau.  Ngkana 
uoman mmwane, am bure bwa e aera 
ngkai ko aki karekea te aine n are te 
kauatai.  Ke tao uoman aine, am bure 
bwa e aera ko aki karekea te mmwane 
n are n am kauoua ni bung.  Tao aikai 
taian koaua aika iai bukia te Tia 
Babaire ngke a tabekaki.  Ma e ngae 
ngke iai bukia aika tao a tia n rau iai 
ara botannaomata n tai aika nako, tao 
e koaua, e aki kona n toki te tai, e 
maiu te moti, e maiu ana iango te I-
Kiribati.  Te aine e a manga kan roko 
riki ni bubuti ao ngai naba temanna 
ae tao ti na manga taraia riki.  Ti na 
taraia n aron aei bwa kai a noria aine 
bwa tao e aki tau ae uoua, eng, ao 
ngai I a kan tiku i aon te ware ae 
teniua.  Kanga bon taia katautau bwa 
iai bukina bwa aia ware ara bakatibu.  
E bon tarao raoi, te Mauri, te Raoi, te 
Tabomoa.  Taian iango akanne ao 
ngkana tao iai riki ana iango iai te 
Tautaeka te Tia Babaire, ke tao ti a 
bon katuka te Tautaeka bwa e a bon 
karaoa ana babaire ma aikai nako ara 
karin ware irarikin ae e iangoia ara 
Tautaeka ae karineaki.  Ngaia are I 
buoka te kaoti i aon anne te Tia 
Babaire ao au kantaninga bwa 
aekakin kaoti aika aron aikai 
ngkanne, e na manga bon tauraoi 
naba te Tautaeka ni butimwai.  Bwa 
are aekakin kaoti aikai kanga te kaoti 
ma te mwane.  Ae na manga bon 
mwemwe mai iroura.  Ti na manga 
butia te Tautaeka bwa e na ti karinaki 
te taeka ae rinanoa ao ngkana e rin te 
taeka ae rinanoa ao ngkanne e a aki 
totokoaki i aan are mwakam te Tibiika 
ke tao are mwakan te Minitita ane ti 

ngaia ae kona n tabeki aekakin kaoti 
aikai.  Ao ti karabwarabwa ngkai e 
reke te aeka ni mwaneka anne ao ti a 
buoka te kaoti n aron ae e tabekia 
raou n Tia Tei.  Ko rabwa. 
 
Tibiika:  Te Tia Tei mai Tabiteuea 
Maiaki bwa ko a kaman katea riki 
baim. 
 
Mr. Tebuai Uaai:  Ko rabwa te Tia 
Babaire, ao e rabwa te tia tabeka te 
kaoti n aron manga butimwaen are tao 
bitakina ma e ngae n anne te Tia 
Babaire ao kanga ai aron N na kangai 
te Tia Babaire, ao N na kabwara bure 
iai bwa e mino au iango n taran 
butimwaean te kaoti.  I kabwara bure 
iai te Tia Babaire.  Bwa tera bukina te 
Tia Babaire?  Kanga au namakin ao e 
na kanga te Tautaeka, N na totokoia.  
Au namakin bwa tera bukina te Tia 
Babaire?  Ae ngaia ae I a teirake iai, 
tera bukina ao e boni koaua ae 
taekinna te Beretitenti bwa e untaba, e 
aitara ma aron ana koaua te Tautaeka 
ao aio ae bon warekaki naba iroun 
Minititan te Mwane ae boni kangai, 
bwa rikiraken ara botannaomata bon 
te kanganga naba ae na katinebua 
uotan te Tautaeka.  Te Tautaeka e 
kaunga babairean te utu.  Ao aikai 
taian iango aika a boboto ao e 
tonutonu iai ao ngaia tao anne te 
koaua ae ti uoua te tai n te maternity 
leave ngaia are kanga I kangai te Tia 
Babaire bwa I a aki kantaningaia bwa 
e na butimwaeaki iroun te Tautaeka.  
Bon anne au koaua te Tia Babaire 
ibukina bwa e taekinna nakon Kiribati 
ao aei.  Ao ngkai e a manga taekinna 
bwa e nang butimwaeia.  E a uouotira 
ngkai ni kanga ngkai, I kabwara bure 
n aei.  Ngaia are I taku bwa te 
Tautaeka, e riai n anga ana kaeka ni 
kaineti ma are e a tia ni kawenea ke n 



Kanimabong 14 Ritemba 2007 

 233 

aroria nakon ana botannaomata n te 
tai teuana ma teuana.  Ma tera bukina 
ngkai e bitaki, ao a kona n rio aikai te 
Tia Babaire ao N na kabwara iai au 
bure te Tia Babaire bwa ngkana ko 
uringnga te Tia Babaire ao e uringnga 
Kiribati, iai te kaoti ae tabekaki naba 
are ibukin ana akaunti te Tautaeka.  E 
aera ngke e aki bitaki naba teutana n 
ae karaoaki ngkai?  Te Tia Babaire, N 
na kabwara bure ao N na kabwara au 
bure nakon te Tia Tei ae karineaki 
temanna mai Betio bwa tao ibukina ae 
kanga te back bencher man te itera aio 
ngaia are e karaoaki. 
 
H.E Anote Tong:  Te point of order te 
Tia Babaire. 
 
Tibiika:  Te Beretitenti.  Taiaoka moa 
te Tia Tei bwa iai te point of order. 
 
H.E Anote Tong:  I kabwara bure te Tia 
Babaire ma ti na bubuti bwa ti na 
marooro i aon te kaoti ao tiaki manga 
okira te kaoti are e a tia n nako, aron 
te bwai teuana ma te bwai teuana, 
taekan bungia aine te Tia Babaire ae ti 
marooro i aona.  Tiaki taekan te bwai 
teuana riki ao I a bubuti riki bwa e 
aonga n ae ti kuakua te kaoti ao tiaki 
te bwai teuana.  Ko rabwa te Tia 
Babaire. 
 
Tibiika:  E koaua te Tia Tei ae 
karineaki mai Tabiteuea Maiaki.  Ko 
kona n taiaoka ni kaineta am marooro 
nakon te kaoti aio, e aoria ngkana 
nanom are e a tia n oti teutana ma 
ngkana ko kan rarangaia riki ao tao ko 
a manga kakaea angana ni kangai, ma 
I a butiko bwa ti a kaota moa ara 
iango i aon te kaoti aei. 
Mr. Tebuai Uaai:  Ko rabwa te Tia 
Babaire, ao I kabwara au bure iai te 
Tia Babaire ngkana arona ma kanga I 

kataunari ma I kabwara bure iai.  I 
kabwara bure naba nakon te Tautaeka 
ae karineaki ao I a katuka arei bwa N 
na taetae i aon te kaoti. 
 
E rabwa te Tia Babaire ao N na kaokia 
riki ni kangai bwa ngkai I mino ao I 
mwatare iai ao kanga I aki kakoaua ao 
I taku bwa Kiribati naba ma taan 
ongora, tao a raonai naba n aei tao 
ngkana iai tabemana akana a raonai.  
Bwa e bon taekinaki iroun te Tautaeka 
aio ao e rangi n teretere bwa e kangai, 
te Tautaeka e kaunga babairean te utu 
ao kanoan te NCS aei ao I kakoaua te 
Tia Babaire bwa ngke I mena n te 
aobiti aei ao kanoan te NCS aei, ao 
anne kanga aana.  E taekinaki bwa 
aongkoa e na rangi n ribuaka ngkana 
arona bwa e aki mwannanoaki ma iai 
naba irarikina te Tia Babaire ao e na 
ataki ao te kabwara bure nakoia tan 
mwakuri.  Iai naba te leave without 
pay ae I taku bwa anne bwa ngkana e 
a koro uoua ao ko inaomata ngkoe te 
tia mwakuri ni kona n ana am 
motirawa n akea boom.  Ngaia are bon 
te bubuti bwa a bia aanaki 
butimwaean taian kaoti ma te nano 
naba ae e itiaki, te nano naba ae bon 
rangi n tikiraoi te Tia Babaire.  Bwa 
ngkana e butimwaeaki ao e taraki are 
e kaweneaki ao ae ngaia ae a 
bwebwerake ao a kaoti taian 
kakataunari aikai ao te kabwara bure 
iai ngkana e bure ara kataunari.  Ma 
ngai I kataunari bwa are I tara ao I 
ongo ana taeka Minititan te Mwane 
bwa e riba, kanga e raraoma ao e rangi 
n nanokawaki bwa e na rangi n 
rawawata riki uotan iai te Tautaeka.  
Ao e bon karaua ni katurua n te 
iteraniba 6 ae ngaia ae I a ti ni warekia 
te Tia Babaire.  Te Tia Babaire, bon te 
kabwara bure bwa ti boutoka te iango 
aio ma ngai kanga I omara ni 

boutokaia bwa ibukina bwa te 
Tautaeka e kawenea teuana ao ti a tia 
n taetae bwa ti na kaai ni ikarekebai 
ao I rangi n tauraoi te Tautaeka ni 
ikarekebai ma ngkoe ni bwai ake ko a 
tia ni kawenei.  Ma taiaoka, ngkana ko 
kan bitia, bitia imwin te aua n ririki 
ma ai tibwa ngkoananoa ao ko a bitia 
naba ngkai.  Bwa tera nanon ae na 
rinanoaki te Tia Babaire?  I kabwara 
au bure n aei te Tia Babaire, ao kanga 
I tabekia bwa te ibuobuoki bwa tao e 
mwaninga te Tautaeka are e taekinna 
te Minitita bwa tera? 
 
Tibiika:  Ngaia, te Beretitenti. 
 
H.E Anote Tong:  Te Tia Babaire, 
kanga ti na bubuti riki bwa are eng, 
ngkana ti na manga taekinaki bwa ti 
karaoi bwai tabeua, ti aki mwaninga, 
ti ata raoi te bwai ae ti taekinna te Tia 
Babaire ngaia are iai 
kabwarabwarakina are ti a tia ni 
mena.  Ma I ti bubuti bwa mwina e a 
manga tabekaki rongorongo aika a na 
manga kotokoto te Tia Babaire, kanga 
karin rongorongo aika a na karika te 
kauntaeka, te aki nanoraoi ao titebo 
ma te baere ti iraorao ao e a manga 
taetae n aki akaka te aba te Tia 
Babaire, e mwaninga.  I kabwarabwara 
are I taekinna te Tia Babaire bwa ti 
butimwaia ma rongorongona akekei 
bwa e na rinanoaki te Tia Babaire.  
Ngaia are ti aonga ni iraorao inanon 
aio te Tia Babaire ao ti na aki manga 
karika te untabataba inanon te Auti 
aio.  Ngkana ngaia bwa ti na untaba, 
ao ti a untaba, ti aki mwamwaninga.  
Ti ata te bwai ae ti taekinna bwa te 
baere ti na iraorao i aon maroroakinan 
te kaoti aio ma tiaki taekan te kawai 
ma te bwai teuana, kawain tabekan te 
kaoti ma te bwai ae e aki rekereke ma 
taekan te bikoukou ao aia motirawa 

aine.  Bon ti te bubuti te ibuobuoki i 
aon aio te Tia Babaire. 
 
Tibiika:  E koaua, e rabwa.  Teuana 
moa N na kabwara au bure bwa I 
rangi ni kataia n tarai raoi te naan 
kaoti ao au kairua aio bwa I a approve 
bwa e na oti i aon te Oota Beebwa ao I 
karabwa te Tia Tei are temanna are 
mai Tarawa Teinainano ngkai e point 
out bwa te money motion, iai 
rekerekena ma te money motion ao I a 
tia ni kariaia aio.  Ma I taku bwa e a 
tia n nako kaitiakana ngke e kariaia te 
tia tabeka te kaoti n ana bubuti te 
Beretitenti.  Ngaia are au bubuti te Tia 
Tei mai Tabiteuea Maiaki bwa ko na 
kataia ngkanne n taetaenikawai i aon 
nanon te kaoti.  E aoria ani katuka aki 
raun nanom ibukin tao bitakin taekan 
te kaoti ma ngkana ko taku bwa bon 
iai rawawatan nanom n aron ana 
mwan te Tautaeka, tao ko a manga 
tabekia bwa te kaoti teuana.  Ma e 
aonga ni itiaki.  Ko butimwaea ae na 
karakaki te maternity leave ke e na aki 
ao ni kataia n taetae ni kabotoa am 
taeka i aon te koaua anne ao ko 
rabwa. 
 
Mr. Tebuai Uaai:  Ko rabwa te Tia 
Babaire ao N na ira aron are ko baireia 
te Tia Babaire.  N na karaoa nanon are 
ko taekinna.  N na katikui bwai ni 
kabane ma I taku bwa kanga bon ti 
kakaitiakan kanga are nanou ao e 
rabwa te Tia Babaire. 
 
Ao e koaua ae te kaoti aio te Tia 
Babaire, ao N na kabwara bure naba 
iai nakon te tia tabeka te kaoti bwa e 
koaua ae kanga e tabeka bwa uoua ao 
e a katikua naba ni katantanna ke e a 
katikua naba bwa te bwai ae nang 
tangaina.  Ngaia ngkai te tangaina bwa 

e aki kangai bwa tao teniua ke aua ke 
iraua teuana ke e kanga ae I taku bwa 
ngai bwa aio naba ae kanga e 
kaminoai naba ma ngkana ngaia anne 
te Tia Babaire, ao e na kabwara au 
bure te Tia Tei ae karineaki mai Betio 
bwa ti nang karinrin ngkai.  Are ngai 
kanga I taku bwa e bon bure naba n 
tuan aron are e a tia n tabekaki te Tia 
Babaire.  Ma e aonga n reke raoi ana 
tai te Tautaeka bwa ngke e tabwanin 
ni kangai man uoua nakon aua, man 
uoua nakon teniua ao ngkanne e a 
kona n rinanoaki.  Ma ngaia are I a 
kangai, tao N na karinna n te tai aei te 
Tia Babaire.  Ni kanga ma ae ai te 
karinrin. 
 
H.E Anote Tong:  Te point of order te 
Tia Babaire. 
 
Tibiika:  Ngaia, te Beretitenti. 
 
H.E Anote Tong: Te Tia Babaire, e a tia 
n nako am ruling i aon etin ma buren 
aio te Tia Babaire.  Ao I taku bwa 
antai te Tia Tei aio bwa e na manga 
waea are ko a tia ni baireia ao ni 
kanakoa am babaire i aona te Tia 
Babaire bwa e bure ae taekinna bwa e 
bure are ko a tia ni baireia.  Ngaia are 
ti na bubuti te Tia Babaire kanga te 
iraorao riki ni karinerine inanon te 
Auti aio bwa tera ae e a bure te Tia 
Babaire?  E bure tabekan te kaoti aio?  
Ko a tia ni butimwaia te Tia Babaire, 
oneakina ko a tia naba ni butimwaia 
te Tia Babaire ao e eti are ko taekinna 
bwa ti bon taraia bwa te money motion 
ao anne katamaroana are ti tabekia iai 
te Tia Babaire.  Ko rabwa. 
 
Tibiika:  Te Beretitenti, N na karaua 
nanom bwa e kuri ni kaokoro otau 
nabama otam bwa I taku bwa e taetae 
te Tia Tei mai Tabiteuea Maiaki, tiaki 

buren te kaoti ikai ma kanga kaukan 
mwin te ware bwa te tia tabeka te 
kaoti e ti taekinna man uoua ao e aki 
kaota te mwaiti bwa nakon iraua, man 
uoua nakon teniua ke aua.  Ngaia are 
e tabekia bwa e nang karinrin.  I taku 
bwa e a aki taekina ae bure te kaoti.  
E eti otau anne te Tia Tei mai 
Tabiteuea Maiaki?  Ngaia ko rabwa. 
 
Mr. Tebuai Uaai:  Ko rabwa te Tia 
Babaire ao e nang bon bane ae I kan 
taekinna ao I kabwara au bure nakon 
te Tia Tei ae karineaki temanna mai 
Betio bwa ngkana e kukurei ao tao ti 
na karina are teniua bwa e aonga 
naba n rangi n reke ana tai te 
Tautaeka ni kona n taraia.  Ti a bubuti 
naba n aei ngkana e kariaiakaki ao ti 
a boutoka te kaoti aei n aron taekana 
aio bwa mwannanoaia aine ma e 
koaua are e a tiku are kanga tao 
kanoan te koranikaeti ma terana.  Ti a 
katuka anne te Tia Babaire ao I 
kabwara bure ngkana arona bwa tao a 
tibanako ma I taku ngai bwa kanga I 
kataia ni kabwarabwara ae kanga I 
noria te Tia Babaire ao I boutoka te 
kaoti aei n aron teina ngkai ae e a 
bitaki nako iai.  Ko rabwa te Tia 
Babaire. 
 
Tibiika:  Ngaia, te Tia Tei mai Betio I a 
tia n tuangko bwa ko na taetae ngkai.  
E nakoim. 
 
Mr. Reete Bokai:  Ko rabwa te Tia 
Babaire.  Te moanibwai, I bon kaitaua 
te Tia Tei mai Betio are raou temanna 
ao te Tia Tei mai Tarawa are raora n 
tei ibukia taan mwakuri i aon Tarawa 
Teinainano ao Betio ibukin boutokan 
te kaoti ae moan te raoiroi aei.  
Ngkana akea nanom irouia taan 
mwakuri ao ane ko na bon totokoia.  
Ma ngaia kain Betio ao Tarawa 

Teinainano, ti matemate ibukia taan 
mwakuri bwa angina ara population ae 
ti tei ibukia, taan mwakuri ao e a 
kanga ni kabuakakaki te kaoti ae 
moan te tamaroa aio?  Bwa te bubuti 
ao e taku, bwa e kona ni bita te tua.  
Tera te tua, ana tua te Atua ma e a aki 
kona ni bitaki?  Ti te tua n ti kanoan 
te Baibara ae ko aki kona ni bitia.  Ma 
te tua aio e aki kona ni bitaki ngkana 
e karaoaki ngkai ao e bitaki ningabong 
bwa tera te tua aio?  Ana tua Mote?  
Tiaki.  E kona ni bitaki kanoan aei 
bwa tuan te aonaba ma tuan karawa, 
ko aki kona ni bitia.  Tuua ake 
tebwina, ko aki kona ni biti.  Tao ai 
bon te anera ae na bitia.  Ma tuan te 
Tautaeka, a kona ni bitaki, te policy n 
te Tautaeka, e kona ni bitaki ao ti 
rangi n nanokawaki n te taeka, ko 
taekina te bwai teuana ngkai ao ko 
bitia ngkai.  E aki kona ni bitaki?  E 
kona ni bitaki.  Te Tia Babaire, ao ti 
kaitaua kaekan te kaoti aei.  Te Tia 
Babaire, ngkana ti iangoa te kaoti aei, 
iai tamaroana bwa e mena ngkoa ao 
ngaia e karekea te mwaiti n raure 
irouia tanga.  Tiaki te bwai ni 
manikangare ma e korakora te raure 
irouia bwa tao e mena, aio te bwai 
teuana ae karika te raure bwa tao e a 
kanga te aine, e a tau te kabikoukou.  
Ti a manga bikoubou, ti a manga aki 
mwakuri naba ao te mmwane e a 
kanga?  Ngaia ko kamoamoako, e a 
tau, e a riki te raure.  I aki 
manikangare te Tia Babaire ma aikai 
taian koaua ae ti riai n taraia bwa ti 
na tara iterana teuana ao iterana 
teuana ao aio te koaua teuana ae I 
boutoka iai ana kaoti raou n Tia Tei 
mai Betio.  Te bwai teuana ae ti taraia 
naba, mwaitia ataei, tao ti iraman ae 
ko kona n toka ma ngaia?  Tao ti 
uoman naba?  Ti aki kona n ataia, tao 
ti uoman naba.  Ao bitaki aikai a 

raraoi bwa a na buokia taan mwakuri.  
Taan mwakuri ngkai ae mwaiti i aon 
Kiribati, aine.  Moan te mwaiti aine i 
aon Kiribati.  E aera Engiran ngkoa 
ngke, bwa tao taian tua aikai tao 
mairoun te korone.  Ao e aera ngke e 
kariaia te bikoukou, tengaun natim ao 
ane ko maternity leave, iraman natim 
ao ngaira ngkai ti a katokia ngkai ao 
tao ngaia ae e a karika te kanganga.  
Roro nako ake rimoa ngkoa, akea te 
raure.  E teimatoa te mare ao ngkai e 
a korakora te raure.  Ao e mena tao 
aio te bwai teuana ae karika te raure 
irouia ara aomata bwa tao a uneaki 
taanga.  E kanga ko a manga 
bikoukou naba ao ko a manga 
kabikoukouai naba?  Ao ti nang 
kanga, e a un te mmwane.  E taku te 
taeka teuana.  Ainenumwa, kam na iri 
nanoia bumi.  E a aki ira nanon buna 
te aine bwa ai ibukin te tua aio.  E 
kona ni bitaki te tua aio?  E kona ni 
bitaki te Tia Babaire ao I boutoka te 
kaoti.  Ko rabwa. 
 
Tibiika:  Ngaia, te Tia Tei mai Nikunau 
temanna. 
 
Mr. Rimeta Beniamina:  Ko rabwa te 
Tia Babaire ao e na uarereke au 
marooro i aon te kaoti ae tamaroa ae e 
a tia n tabekaki.  Ao te moanibwai bon 
te kaitau nakon te Tia Tei temanna 
mai Betio.  I taku bwa aio te kaoti ae 
tao ngaira n tai aika nako, ti aki noria 
ao ti karautaeka ma ngaia bon iai itera 
tabeua aika a na bon riai naba ni 
buokaki iai aine ngaia are ai bon 
bwanau ni kaitau nakon te tia tabeka 
te kaoti.  I kaitau naba nakon te kaeka 
are e a tia n anga te Tautaeka are e 
butimwaea te kaoti ma e na rinanoa 
ke tao e na rinanoaki inanon taina.  Te 
Tia Babaire, kanga I raraoma n ae e a 
manga karina ae aongkoa e na 

rinanoa te kaoti ma iai au kantaninga 
ae e abwabwaki ao te onimaki bwa e 
na karaoaki ae tamaroa ke ni kakaeaki 
angana n aron are e mwaneweia te 
Beretitenti.  Ao ti butia te Beretitenti 
bwa e na karaoa anne.  Te Tia 
Babaire, au marooro e uarereke bwa 
tao teuana noran riain tamaroan te 
kaoti bon I taku bwa te moanibwai 
bon boutokan inaomataia aine ao aio 
ae e bon rangi ni moaniban te 
kakawaki.  Aio ae e aki toki n 
tataekinaki n te aonaba ao I taku bwa 
te tua are n te NCS are katauan aia 
kariki ke aia tai ni maternity leave 
nakon ti uoua te tai, kanga e kuri ni 
matoatoa irouia ma I karabwaia tao te 
koraki ake a tia n rangi ni 
kakaonimaki ake iai nanoia n te 
mwakuri, te koraki ake a committed 
nakon te mwakuri bwa e ngae ngke ti 
uoua aia tai ni maternity leave ma a 
bon kekeiaki naba.  Tera ngke arona 
bwa e taraki te itera aio te Tia Babaire 
bwa titebo ma ti a tuangia bwa a nang 
aki rangi ni kariki n te aro bwa a 
aonga ni kona ni mwakuri raoi ma ti 
na uringnga bwa a bati aine aika a 
bon konabwai aika a kona ni mwakuri 
raoi e ngae ngke ti uoua aia tai n 
anganaki te maternity leave ao rinanon 
aia kekeiaki ao a bon tokanikai naba n 
aia beku.  I karabwaia aine akanne.  
Te kauoua te Tia Babaire, ao tao a bon 
riai naba n anganaki bwa kanga 
inaomataia n aron are tao boutokan 
inaomataia ma tao tiaki bwa te 
kaniwanga, a na akea katokan 
mwaitin aia maternity leave bwa ngkai 
ti kabaeia naba bwa a na mwakuri 
ibukira bwa ti tangira rabakauia bwa 
ti kateirakeia ao a bon inaomata naba 
ni kan karaoa are a taku n aron are e 
a tia ni mwaneweia tao Taan Tei 
tabeman.  Ma tao iai tarataran tao 

irouia I-Matang, tao tarataran 
marurungin te tina ke te aine ngkana 
e a rangi n rawata ana tai ni kariki 
ngaia are tao a kataia ni kakaea te 
anga teuana ni kauarerekea naba ana 
maternity leave bwa e aonga n ae 
kanga e namakina tao te hardship te 
kanganga teutana bwa e aonga n ataia 
bwa ngkana e a rangi ni bati ana tai ni 
kariki ao e na riki bwa kanga manga 
aki marurungin rabwatana.  Aio tao e 
bon tannako nakon temanna ma 
temanna bwa ngkoe te aine are ko bon 
marurung, ko na bon katoka nanom 
ni kariki.  Ti ataia bwa iai aanga aika a 
bati aika a kona n totokoa tao te 
bikoukou ao e bon inaomata naba te 
aomata, te mmwane ma te aine ni 
kabonga ke n aki kabonga.  Ngaia are 
ti taku bwa ti a katikui aikai nakoia 
aine ma inaomataia ao ngaira ake ti 
rangi ni kakariki, ti aonga ni kakariki 
riki.  Tao teuana naba ae ti riai n 
taraia, aia welfare aine bwa ti a tia n 
ataia raoi bwa a na rotaki ngkai ti a 
kamena ae ti uoua aia tai ni maternity 
leave.  I taku bwa e riai ni manga 
karaoaki te ukeuke.  Tao ti na butia te 
On-aoraki ke te Social Welfare bwa iai 
te nakobuaka ngkana arona bwa e 
karakaki nakon teniman ke aman 
natia aine aikai ao ngkana tao mwin te 
riboti, ngkana iai te riboti ae taekinaki 
bwa ngaia tao akea, kai tao e bon riai 
n anganaki te inaomata.  A inaomata 
aine ao ai kawara aine aika a iangoi 
nako natia aika teniman, aman ao a 
tukaki kanga tao iai te anga n tutuki n 
aio ke akea ma kanga titebo bwa a 
tukaki bwa a nang ti kariki uoua te tai 
bwa ngkana a aki ao a nang bora 
ngkanne kanga n riki bwa aia 
kanganga katan biriakinan natia ma 
aia mwakuri bwa are ngaia akea te 
maternity leave imwin uoua te tai ao I 

kaitau nakon te kaoti, nakoia naake a 
boutokaia.  Au iango bwa e na reke ae 
tamaroa nakon te kaoti aei are 
aongkoa e mwaneweaki iroun te 
Tautaeka bwa e na karauaki raoi n 
tirobaeaki ao ni kakaeaki angana ae 
tamaroa.  Ngaia are tao mai ikanne, ti 
riai ni ururinga are kanga inaomataia 
aine, e rangi ni moaniban te kakawaki 
ao ti na angania inaomataia man 
mwengaia ni karokoa ae a mwakuri ni 
karokoa ae a roko n tabo tabeua ke n 
tabo nako.  Ko rabwa te Tia Babaire ao 
I boutoka te kaoti. 
 
Tibiika:  N nang kaokia moa nakon te 
Tia Tei.  I taku bwa e a rangi ni 
bongata te marooro i aon aio.  N nang 
kaokia nakon te tia tabeka te kaoti. 
 
Mr. Tonganibeia Taam:  Ao I a bon 
anga au kaitau ae moan te bati nakon 
te Tautaeka ao nakoia Taan Tei ake a 
tia ni marooro i aon te kaoti aei ao e 
koaua I a bon iriana te karautaeka te 
Tia Babaire n aron noran are tao a aki 
nanoraoi iai raou tabeman Taan Tei 
ngke I a anga naba au kariaia ni 
butimwaea bwanan te Tautaeka ngke 
e na karaoa ana onono i aon au kaoti.  
Ao bukina irou te Tautaeka are I 
butimwaia iai ibukina bwa iai noran 
riaina ngke I ataia bwa te Tautaeka 
bon tabena aio, karaoan babaire 
ibukia taan mwakuri ao I taku bwa I 
nora raoiroin aio ao nanon te 
Tautaeka ni kan ibuobuoki iai ngke e 
anga nanona bwa e na manga 
rinanoaki aei.  Ngaia are ibukina ngke 
bon aio taben te Tautaeka are e riai ni 
karaoi babaire aika a raraoi ibukia 
ana taan mwakuri ao anne bukina are 
I a butimwaea iai nanon te onono te 
Tia Babaire. 
 

Hon. Ioteba Redfern:  Point of order te 
Tia Babaire. 
 
Tibiika:  Ngaia. 
 
Hon. Ioteba Redfern:  I karautaeka te 
Tia Babaire ma i aan katabeau I ti kan 
kauringko e a tia n i boo 6.  Ko rabwa. 
 
Mr. Tonganibeia Taam:  E koaua te Tia 
Babaire, I a rangi ni kaitau naba 
nakoia Taan Tei ake a tia n taetae, te 
Tia Tei temanna mai Tarawa 
Teinainano, ao e koaua n aron ana 
mwaiti are e taku bwa tao e a riai ni 
kakoroaki raoi te ware are ana ware 
Kiribati, te ware ni kakabwaia ao te 
ware n tekeraoi are te Mauri, te Raoi, 
te Tabomoa ao I rangi ni butimwaea 
anne te Tia Babaire.  I rangi ni 
karabwa n ana iango are e a tia n anga 
ao tao a bon kakabwaiaki naba aia 
kariki ara taan mwakuri ngkana e 
koro te mwaiti are teniman bwa are e a 
koro raoi ana kakabwaia Kiribati.  E 
koaua I a karabwa naba raou ae 
karineaki mai Tabiteuea Maiaki, ao e 
koaua I karautaeka nakoina bwa I 
taku bwa e bon teretere te mwaiti.  
Bwa n aron are e tabekaki n te kaoti 
bwa e na karakaki riki te mwaiti i aon 
ae uoman n aron are e mena n te NCS 
ngaia are n aron are e taku bwa e aki 
oti te mwaiti bwa iraman ae tangiraki 
iai ao I karautaeka bwa I taku bwa e 
teretere raoi te mwaiti ae na riai riki n 
raka nakon ae n te NCS ikai ae uoman 
mwaitin te maternity leave.  I a kaitau 
nakoia riki ake a tia ni marooro i aona 
n aron raou ae karineaki te Tia Tei mai 
Betio temanna ao I karabwa naba n 
aron naba ana boutoka ao aio are bon 
nanora ngaira Taan Tei man BTC ao 
TUC are ti na bon anganga ara 
kabanea ni kona ni buokia ara taan 
mwakuri ao n aron ae kakoauaki bwa 

e a bon rangi ni mwaiti riki ngkai aine 
aika a mwakuri nakoia mmwane.  
Kanga e kakoauaki n te naan aobiti ao 
n tabo ni mwakuri, angina tabo ni 
mwakuri, bon angina te naan aine, 
ngaia are ti a rangi ni boutokai te 
naan boutoka i aon te kaoti aio ao n 
reitaki naba ma te Tia Tei temanna 
mai Nikunau.  I karabwa naba n 
noran are e a tia n taekinna ao ti rangi 
ni kaitaua n aron ana marooro i aona 
ao ni kaota aron kakawakia aine bwa 
are e koaua, a bon riai n anganaki te 
inaomata n aanga ake a riai n 
anganaki.  Ngaia are I a karabwai te 
naan marooro ni kabane te Tibiika.  
Ngaia are man aio, ao I a bubuti 
ngkanne tabekan te kaoti ao ko rabwa. 
 
Tibiika:  Ngaia, e a tia n tabekaki te 
kaoti bwa te Auti aei, e na butia te 
Tautaeka rinanoan aia maternity leave 
aine aika tan mwakuri man te mwaiti 
ae uoua n aron ae bwainaki ngkai n te 
tua ni kammwakuri ke te NCS.  Ake a 
butimwaea te kaoti ke a atonga ae 
kangai, eng, ake a totokoia ke a 
atonga ae kangai, tiaki.  Ake a 
butimwaia, ake a aki.  E nakoia ake a 
butimwaia.  E butimwaeaki te kaoti.  
Ao e a tia n tabeka te bubuti ibukin te 
bwaranako ngkai e a tia ni boo 6 ngaia 
are I nanokawaki nakon kaoti akana 
uoua mairoun te Tia Tei mai Banaba 
ao mairoun bon te Tia Tei mai Betio 
naba temanna bwa e a aki reke 
mwemwen ami kaoti n te tai aio. 
 
Mr. Teburoro Tito:  Taiaoka te point of 
order te Tia Babaire.  N aron iai 
mwakan n tauira n te itera n aoa n are 
kanga n aron otara ma ngkana ko 
taku bwa ko aki kan kabongana 
mwakam n anne te Tia Babaire ao I 
taku bwa e bon mena iroum.  Ko 
rabwa. 

 
Tibiika:  E rabwa am kauring te Tia Tei 
mai Tarawa Teinainano ao I rangi n 
tauraoi ni kabongana mwakau anne 
ngke arona bwa kanga akea te 
katabetabe nakon te tairiki aio ma 
ngkai I ataia bwa iai ana katabetabe te 
Beretitenti nakon te aoa 7 ao tao e 
mwaiti naba mai buakomi aika kam 
kan nako iai ao ngaia are N nang 
kabwara te Auti.  Ma ngkana kam 
taku bwa e bon mwati mai buakomi 
aika kam kan tiku bwa ti na waki 
nako ao I rangi n tauraoi ni wakinako 
riki.  Ao kam bati n rabwa Taan Tei ao 
I a kabwara te Auti ngkai ni karokoa 
manga te aoa 10.00am n te moan 
ingabong n te Moanibong. 
 
 
 


